
Тарас Кириллов





ТАРАС КИРИЛЛОВ ПОЭЗИЙӖ

Т арас Кириллов тӑван литература истори- 
йӗнче паллӑ йӗр хӑварнӑ. Вал XX ӗмӗр пуҫламӑшӗнчи чӑваш по- 
эзийӗнче чи нумай пичетленме ӗлкӗрнӗ поэт шутланать. Унӑн 
сӑвӑ кёнекисем 1917 ҫулччен 12 яхӑн тухнӑ. Вӗсенчен чылайӑшӗ — 
пысӑк калӑплӑ поэмӑсем. Кунсӑр пуҫне Т.Кириллов прозӑпа 
та ҫырнӑ, вырӑсларан та куҫарнӑ. Ҫапла нумай пичетленме ӑна 
ытларах тӗн ҫинчен ҫырни пулӑшнӑ. Ҫитменнине сӑвӑҫ Н.В. 
Никольскипе хурӑнташлӑ пулнӑ (вӑл тӗпчевҫӗн йӑмӑкне качча 
илнӗ). Н.Никольский вара Хусанта чӑваш кӗнекисене пичетлес 
ӗҫе ертсе пынӑ. Т.Кирилловӑн пултарулӑх еткерӗнче халиччен 
кун ҫути курман ал ҫырусем те пур.

Совет тапхӑрӗнче ҫыравҫӑн пёр кӗнеке те тухман. Хӑш-пӗр 
сӑввисемпе поэмисен сыпӑкӗсене кӑна унта-кунта пичетленӗ. 
Ҫав вӑхӑтри идеологи унӑн пултарулӑхне халӑхшӑн сиенлӗ тесе 
шутланӑ, вӑл ҫырнисене хытӑ критикленӗ. Калас пулать, М.Си
роткин, И.Тукташ, Ю.Артемьев сӑвӑҫӑн тӑван поэзи исто- 
рийӗнчи хисеплӗ вырӑнне палӑртмасӑрах иртмен — ытти хӑш- 
пӗр критиксем (Г.Титов, В.Долгов, В.Канюков, А.Изоркин) 
унӑн ҫынлӑхлӑ енӗсене ним уямасӑр тиркесе тӑкнӑ. Ҫавӑнпа 
Т.Кириллов хайлавӗсене вӗренӳ программисене питӗ сахал 
кӗртнӗ, вӑл ҫырнисене пӗрре те уйрӑм кӗнекен пухса кӑларман.

Тарас Кириллович Кириллов 1880 ҫулхи нарӑс уйӑхӗн 
12(24)-мӗшӗнче Чӑваш Республикин Красноармейски ра- 
йонӗнчи Ҫеҫмер ялӗнче вӑтам хресчен кил-йышӗнче ҫуралнӑ. 
Малтан Мӑн Шетмӗри пуҫламӑш, унтан Ишекри икӗ класлӑ 
шкулсенче вӗреннӗ. 1899 ҫулта Хусанти учительсем хатӗрлекен 
семинарирен вӗренсе тухсан икӗ ҫул Етӗрнери прихут шкулӗнче

5



ӗҫленӗ. 1901 ҫулта вӑл Шӑхасанти икӗ класлӑ шкула куҫнӑ. 1903— 
1905 ҫулсенче Т.Кириллов Хусанти миссионерсен курсӗнче 
вӗреннӗ, ун хыҫҫӑн тӗрлӗ ҫӗрте чиркӳ ӗҫӗнче тӑнӑ. 1918 ҫулта ку 
ӗҫе пӑрахнӑ та Чулхула (Горький) облаҫӗнчи Воротынец рай- 
онӗнчи Кукша ту ялӗнче шкулта вӑй хунӑ. Поэт ӳпке чирӗпе 
чирлесе 1921 ҫулхи чӳк уйӑхӗн 6-мӗшӗнче вилнӗ.

Т.Кириллов литература ӗҫне 1904 ҫултатытӑннӑ. Вӑл ытларах 
сӑвӑсемпе поэмӑсем ҫырнӑ, вӗсем нумайӑшӗ пичетленсе тухнӑ. 
Сӑвӑҫ публицистика хайлавӗсем пайтах пичетлесе кӑларнӑ, 
куҫару енӗпе те чылай ӗҫленӗ, фольклорпа этнографи материалӗ 
нумай пухнӑ.

Сахал пурӑннӑ пулин те вӑл тӑван литературӑра пуян еткер 
хӑварнӑ. 1917 ҫул хыҫҫӑн поэт ҫырав ӗҫне хутшӑнни паллӑ мар. 
Урӑх ҫӗре куҫса ҫӗнӗ ҫурт-йӗр ҫавӑрма тивнине кура Т.Кириллов 
ун валли вӑхӑт та тупайман пулас.

Ҫыравҫӑ пултарулӑхне совет саманичченех тишкерсе хак- 
лама тытӑннӑ. Кунта чи малтан Н.В. Никольский 1904 ҫулта 
ҫырнӑ «Взгляд у чуваш на воинскую повинность» статйине 
асӑнмалла. Унта пулас поэт пухса панӑ халӑх юррисене хакланӑ. 
Ҫав ҫултах Т.Кириллов ҫуралса ӳснӗ тӑрӑхри халӑх сӑмахлӑхӗн 
тӗслӗхӗсене нумай пуҫтарнӑ иккен. Вӗсене ҫамрӑк учитель 
ҫийӗнчех Хусана ӑсатнӑ.

1913 ҫулта Г.Комиссаров «Чуваши Казанского Заволжья» 
ятлӑ пысӑк тӗпчев ӗҫӗ пичетлесе кӑларнӑ. Унта автор чӑваш 
литературин малтанхи утӑмӗсене пӗтӗмӗшле тишкернӗ май 
Т .Кириллова К.Ивановпа тата Н.Шупуҫҫыннипе пӗрле ун 
чухнехи паллӑ ҫыравҫӑсен шутне кӗртнӗ, хӑш-пӗр кӗнекесен 
тематикине асӑннӑ. Вӑлах 1920-мӗш ҫулсенче ҫырнӑ хӑйӗн 
статйисенче поэтӑн сӑввисемпе поэмисене час-часах хак панӑ.

1947 ҫулта М.Сироткин ятарласа Т.Кириллов пурнӑҫӗпе 
пултарулӑхӗ ҫинчен очерк ҫырать, каярахпа ӑна «Очерки доре
волюционной чувашской литературы» кӗнекинче пичетлет. 
Тӗпчевҫӗ тӑван поэзире нумай ӗҫленӗ сӑвӑҫӑн чӑваш литература 
историйӗнчи пӗлтерӗшне палӑртать, вӑл пурнӑҫа чылай анлӑ 
ҫутатса панине кӑтартать. И.Тукташ та Т.Кириллов тӑван поэзире 
силлабо-тоника виҫисемпе ӑнӑҫлӑ ҫырма пуҫланине ятарласа 
тишкерет, тӗслӗхсем илсе парать («Чӑваш литератури» учебник. 
9 класс. 1953).

Гурий Титов «К вопросу об идейных направлениях в доре
волюционной чувашской литературе» статьяра Т.Кириллов пул-

тарулӑхӗ ҫинче нумай чарӑнса тӑрать. Автор сӑвӑҫа акӑ еплерех 
хаклать: «Т.К.Кириллов был наиболее колоритным и самым 
типичным, но далеко не единственным представителем прави
тельственно-миссионерского направления в дореволюционной 
чувашской литературе»1. Ҫапла вара совет идеологийёнчен иртме 
хӑяйман критик поэт пултарулӑхӗнчи ҫынлӑха, ырра вёрентекен 
енсене пачах та тенӗ пекех асӑрхамасть, вёсене сиенлё (е «ре- 
акциллё») тесе калать, ҫакна ёнентерес тесе ҫине-ҫинех тёс- 
лёхсем ил се кӑтартать.

Ҫак пӗтӗмлетӗве каярах В.Долгов, В.Канюков, А.Изоркин 
ялав пек вӗлкӗштерсе тӑраҫҫӗ. Сӑмахран, В.Долгов «Юрӑхсӑра 
ырланине хирӗҫ» статьяра ҫакӑн пек калать: «Т.Кирилловӑн 
«паяна тивӗҫлё еткерё» тесе, тен, пӗр-ик произведенине кӑларма 
пулӗ, анчах ыйту тухса тӑрать: вӗсем хӑш енчен «литературӑн 
кун-ҫулне тӗплӗрех ҫутатма» пулӑшӗҫ-ши?; Кириллов поэзийӗ 
чӑваш литературин тӗп ҫулӗнчен, гражданла-демократилле 
юхӑмран аякра тӑнӑ, ӑна хирӗҫ пынӑ, халӑхшӑн ют пулнӑ»2. 
Критиксем ҫапла хӗрсе калаҫасси Г.Юмарт Тарас Кирилловӑн 
тӗн сӑввисенче ҫынлӑха вёрентекен енсене ырланинчен хус- 
калнӑ3.

Ытти паллӑрах ӗҫсенчен Ю.Артемьевӑн «Ёмӗр пуҫламӑ- 
шӗ» кӗнекинчи ятарлӑ литпортрета асӑнмалла. Тӗпчевҫӗ, асӑн- 
нӑ критиксемпе танлаштарсан, Т .Кириллов пултарулӑхне 
объективлӑрах, тӗрӗсрех хак парать, М.Сироткинпа И.Тукташ 
пӗтӗмлетӗвӗсене малалла аталантарать. Вӑл ҫыравҫӑн тӑван 
литературӑри пӗлтерӗшӗ пӗчӗкех маррине ӗнентерет.

Т. Кириллов сӑввисен шучӗ пысӑк мар, пӗтӗмпе 9 кӑна: 
«Турра манса ан кайӑр» (1904), «Пулӑшӑр» (1905), «1861 ҫулхи 
нарӑсӑн 19-мӗшӗ — 1911 ҫулхи нарӑсӑн 19-мӗшӗ» (1911), «Патша 
ҫинчен хывнӑ юрӑсем» (1913), «1914 ҫулта вӑйлӑ вӑрҫӑ тапранса 
кайсан ҫырса хунӑ сӑмахсемпе салтак юррисем, ҫырӑвӗсем» 
(1914), «Ҫӳлти Сион» (1915), «Львовпа Перемышле илни ҫин- 
чен хунӑ юрӑ» (1915), «Салтак арӑмӗ сӑпкари ачине сиктерсе 
ларнӑ чух юрланӑ юрри» (1916), «Чӑваш халӑх юрри» (1917).

Асӑннӑ сӑвӑсенчен иккӗшӗ, малтанхипе юлашки, 10 ҫулсем 
каялла кӑна пичетре тухнӑ, ыттисем 1918 ҫулчченех кун ҫути 
курнӑ. 1906—1910 ҫулсенче поэт сӑвӑсемпе поэмӑсем ҫырни 
паллӑ мар. Вӑл тапхӑрти ӗҫӗсем ҫинчен автор хӑй асӑнса хӑвар- 
ни те тӗл пулмарӗ.

Хӑйӗн чи малтанхи сӑввине вӑл 1904 ҫулта ҫырнӑ1 2 * 4. Ал ҫырура 
хайлавӑн ятне кӑтартман. Текст «Эй, чун савнӑ тӑвансем!» тенипе 
пуҫланать, анчах та ҫакӑ сӑввӑн тӗп шухӑшне уҫӑмлӑ пӗлтермест. 
Иккӗмӗш йӗрки вара шӑпах хайлав ятне пама вырӑнлӑ: «Турра 
манса ан кайӑр». Вӑл кӗскен те витӗмлӗн янӑрать. Ҫактӗп шухӑша 
автор каярах урӑх тӗрлӗ те калать:

1. Турӑ ҫине шанасса 
Нихӑҫан та ан манӑр,
Ӑна хытӑ ӗненсе 
Пётём чунтан юратӑр.

2. Турӑ ҫыннисем пулӑр.

Сӑвва Т.Кириллов хӑй пурӑннӑ чухне пичетлеме ӗлкӗреймен. 
Текстри тӗп шухӑш автор кулленхи пурнӑҫа сӑнанӑ май вӑраннӑ:

Кӑҫал тырӑ ӳснӗ чух 
Ҫанталйк аван тӑчё.
Кӑҫал эгшр хамӑр та 
Тырӑ-пулӑ акрӑмӑр 
Турӑ ҫине шаннипе.

Поэт шучӗпе, пурнӑҫри йывӑрлӑхсем ҫын куллен-кун 
ҫылӑха нумай кӗнӗрен килеҫҫӗ.

Хайлава ҫырса пӗтернӗ хыҫҫӑн сӑвӑҫ икӗ тӗлте хӑш-пӗр 
йӗркесене чӗрсе хунӑ:

1. Пуринчен ытла малтан 
Чӑнлӑх вырӑнне шырӑр:
Вӑл вырӑна чун каять.
Унта ӗмӗр пурӑнать.

2. Кирлё ҫимӗҫ панӑшӑн.

«Пулӑшӑр» сӑввӑн тӗп геройӗ — 1904—1905 ҫулсенче Яппун 
вӑрҫинче аманнӑ салтак. Кунта сӑмах ун ятӗнчен пырать. Вӑл 
вӑрҫӑ хирӗнче хӑй курнӑ инкек ҫинчен, кил-йышӗн нушисем 
тата аманнӑ салтаксем ҫинчен хурланса калаҫать, пулӑшу ыйтать. 
Хайлав теми — вӑрҫӑ хӑрушлӑхӗ.

1911 ҫулта Раҫҫейри халӑхсем хресченсене ирӗке кӑлар- 
нӑранпа 50 ҫул ҫитнине уявланӑ. Халӗ ҫӗр ӗҫченӗсен пурнӑҫӗ 
пур енчен те ҫӑмӑл пулман пулсан та вӗсем 1861 ҫулчченхи пек 
правасӑр мар ӗнтӗ, пӗр хуҫа патӗнчен теприн патне ирӗклӗн

куҫма пултараҫҫӗ. Ҫавӑнпа хресченсене ирӗке кӑларасси ҫинчен 
кӑларнӑ саккун чӑннипех ырӑ сӑмаха тивӗҫлӗ. Т.Кириллов ҫак 
паллӑ пулӑма мухтасаҫырни вырӑнлӑ. Кунта автор II Александр 
патшана уйрӑмах ырӑпа асӑнать, хресченсемшӗн «ҫӗнӗ пурнӑҫ» 
пуҫланнине палӑртать:

Ҫирӗм виҫӗ миллион 
Пулнӑ унччен хӗресчен 
Ҫӗрхи тӗттём аллинче 
Улпутсен ирёкӗнче.
Улпут аллинчен тухсан 
Унччен туйман савӑнӑҫ 
Ҫын чӗринче вылянчӗ,
Ҫав кун ҫутӑ хӗвел те 
Ҫутӑраххӑн туйӑнчё.

Малалла сӑвӑҫ тутар тӗнне тиркесе нумай ҫырать, христиан 
тӗнӗпе пурӑнма чӗнет, ӑна тӗрӗс тӗн вырӑнне хурать. Ку сыпӑк 
сӑввӑн тӗп темипе тӳрремӗн ҫыхӑнман, вӑл уйрӑм хайлав пек 
те туйӑнать.

1913 ҫулта Раҫҫейре тепӗр пысӑк юбилей ирттернӗ: Рома- 
новсен династийӗ ҫӗр-шывра 300 ҫул хушши патшалӑха тытса 
тӑнине палӑртнӑ. Т.К.Кириллов та «Патша ҫинчен хывнӑ юра- 
сем» ятарлӑ сӑвӑ ҫырнӑ. Ана вырӑсла «Песни о царе на Руси 
святой в 300-летие Дома Романовых (21 февр. 1613 г. — 21 февр. 
1913 г.)» ятпа пичетлесе кӑларнӑ. Хайлавра Романовсен ди- 
настийӗн кун-ҫулне сӑнласа тухман, унта ҫӗр-шыва тытсатӑрас 
ӗҫре патша мӗнле вырӑн йышӑнни ҫинче чарӑнса тӑнӑ. Автор 
ҫӗр-шыв ертӳҫине халӑх чунтан юратнине палӑртать, ӑна ма- 
лашне те ҫирӗп тӑма ырӑ сунать:

Турӑ пур ӗҫре ӑнтартйр...
Халӑх тухтӑр паттӑра...
Русь патшалӑх чаплӑлантӑр,
Патшана мухтав! Урра!!!

Ҫапла ҫӗр-шывпа халӑх пурнӑҫӗнчи патшан пӗлтерӗшне 
кӑтартасси сӑввӑн тёп теми пулса тӑрать.

1914 ҫулта Пӗрремӗш тӗнче вӑрҫи пуҫлансан Т.Кириллов 
салтак юррисене тури чӑвашсем хушшинче нумай ҫырса илнӗ. 
Вӗсене сӑвӑҫ уйрӑм кӗнекен кӑларма шухӑш тытнӑ. Унта юрӑ 
тексчӗсем ҫумне тин ҫеҫ фронтран килнӗ ҫырусене хушса панӑ. 
Ҫав материалсен пӗлтерӗшне палӑртса поэт сӑвӑлла ум сӑмах

та ҫырса хатӗрленӗ. Ал ҫыру пичетленсе тухайман. Ӑна «1914 
ҫулта вӑйлӑ вӑрҫӑ тапранса кайсан ҫырса хунӑ сӑмахсемпе салтак 
юррисем, ҫырӑвӗсем» ят панӑ5. Т. Кириллов вулакана акӑ еплерех 
чӗнсе калать:

Вӑл килтен каяс чухне 
Мӗнле юрӑ юрларё,
Мӗнле сӑмах каларӗ,
Чунне мӗнле юрӑпа 
Лӑплантарса юрларӗ,
Вӑрҫа кайсан вӑрҫӑран 
Мӗнле ҫыру ячӗ вӑл,
Эсӗ ҫавна пурне те 
Ёмӗр ҫынсем асӑнма 
Ҫырса хума ан ӳркен.
Улӑп тёми айӗнче 
Вӑл юрланӑ юрӑсем,
Эсё алтса хурсассӑн 
Ёмӗрлӗхе ҫухалӗҫ.

1915 ҫулта «Вӑрҫӑ» альманахра тухнӑ «Ҫӳлти Сион» сӑвӑра 
Т.Кирилловӑн яланхи теми — тӗн ыйтӑвӗ — тӗпре тӑрать. Сӑвӑҫ 
халӑх Турра шанса тӑни, унран пиллӗх ыйтни ҫинчен калать:

Эпир сана чунтан калатпӑр:
Кун-ҫул курма пилле пире.
Сана анчах шанса тӑратпйр:
Тӑшмансенчен хӑтар пире!

Тӗнче вӑрҫин малтанхи уйӑхӗсенче Раҫҫей ҫарӗсем чылай 
ҫӗнтерӳ тунӑ, тӑшмансенчен тӗрлӗрен хуласене туртса илнӗ. 
«Ҫӳлти Сионпа» пӗрле пичетленнӗ «Львовпа Перемышле илни 
ҫинчен хунӑ юрӑ» сӑвва шӑпах ҫав ҫӗнтерӳсене халалланӑ.

«Салтак арӑмӗ сӑпкари ачине сиктерсе ларнӑ чух юрланӑ 
юрри» 1917 ҫулта уйрӑм кӗнекен пичетленсе тухнӑ. Ӑна 1916 
ҫултах ҫырнӑ. Сӑвӑҫ ҫак сӑпка юрринче пӗчӗк ачан пулас кун- 
ҫулне палӑртать, ҫитӗнсе ҫитсессӗн вӑл ҫӗр-шыв хӳтӗлевҫи 
пуласса шанать. Ҫавӑнпа пӗрлех кунта Пӗрремӗш тӗнче вӑрҫин 
тискерлӗхӗ те курӑнать. Сӑпка юрри пулсан та хайлавра вӑрҫӑ 
теми пысӑк вырӑн йышӑнать.

«Чӑваш халӑх юррине» 1917 ҫулта Октябрь™ революцич- 
чен пӗр уйӑх маларах ҫырнӑ6. Ку вӑл халӑх гимнӗ валли хатӗрленӗ 
текст. Унӑн тӗп шухӑшӗ ҫапларах:

Чӑвашсем. Пурте пӗрлешёр —
Тёрекленӗр тӗнчере,
Халӑха ҫутта кӑларӑр 
Ирӗклӗх хӳтлёхӗнче.

Пӗтӗмӗшле илсен, поэт хӑй сӑввисенче пысӑкта ҫивӗч ый- 
тусене хускатать. Вӑл ҫӗр-шыв, халӑх, этем пурнӑҫӗнчи уйрӑмах 
пӗлтерӗшлӗ пулӑмсем ҫинчен тарӑн шухӑша каять. Пурнӑҫ 
тупсӑмӗ, вӑрҫӑ хӑрушлӑхӗ, хресченсене ирӗке кӑларни, пат- 
шалӑха ертсе пыраканӑн пӗлтерӗшӗ, халӑх сӑмахлӑхӗн пуянлӑ- 
хӗ — акӑ мӗнлерех темӑсем канӑҫ памаҫҫӗ Т. Кириллова. Вӑрҫӑ 
пирки темиҫе сӑвӑра ҫырнӑ пулсан та вӑл кашнинчех хӑйне 
евӗрлӗ шухӑш тупса калать.

Поэт сӑввисен тематикине вӑл вӑхӑтри ытти авторсеннипе 
танлаштарсан ҫакӑн пек ӳкерчӗк курӑнать. Вӑл хускатнӑ ыйтусем 
(тӗн, вӑрҫӑ) анлӑрах та хӑй евӗрлӗрех. Тӗн вӗрентӗвӗ ҫинчен 
XX ӗмӗр пуҫламӑшӗнче Т.Кириллов чухлӗ ҫыракансем курӑн- 
сах каймаҫҫӗ. Вантер Курийӗ, Хусанти тӗн академийӗ пӗтер- 
нӗскер, ку ыйтупа ҫырмасӑр тӑма пултарайманах, анчах та ун 
пек тӗслӗхсене хӑйне айӑпласран йӑлтах пӗтернӗ пулас. Г.Ко- 
реньков вара «Турӑ, пур-и эсӗ, ҫук-и эс?» тесе иккӗленнӗ. 
Н.Шелепи Турра халалласа пӗр сӑвӑ та ҫырман, К.Иванов, 
Н.Шупуҫҫынни, Т.Тимкки, М.Трубина, Ф.Павлов поэзийӗнче 
те тӗн вӗрентӗвне ӑнлантарса пани ҫук. Ҫитӑр Ехримӗпе 
И.Козлов сӑввисенче те Турӑ ҫинчен ҫӗнӗлле калани пулмарӗ. 
Т.Кириллов вара кашни сӑвӑратенӗ пекеххристианлӑх йӗркипе 
пурӑнма кирли ҫинчен ӑнлантарать.

Вӑрҫӑ темине илсессӗн те ҫакӑн пек ӳкерчӗкех куратпӑр. 
1812 ҫулхи вӑрҫӑ ҫинчен Т.Кирилловсӑр пуҫне ку тапхӑрта никам 
та сӑвӑ ҫырман. Яппун вӑрҫипе тӗнче вӑрҫи ҫинчен уйрӑм сӑвӑ- 
семпе уйрӑм ҫаврасем сӑвӑланӑ автор йышӗ пӗчӗк мар ӗнтӗ, 
анчах вӗсем кӗскен те пӗтӗмӗшле кӑна ҫырнӑ. Акӑ Г.Кореньков 
«Хӑрушла ҫумӑр» сӑвӑра ҫапла каланӑ:

Самани те латлӑ мар,
Кунӗ|н1-ҫӗрӗ|н| юн юхать.

1906 ҫулта Н.Шелепи «Ҫӗпӗр ҫулӗ — чукӑн ҫуль» сӑвӑра 
«Пӗлтӗр пулчӗ вилӗм ҫуль» тесе асӑнать.

М.Данилов хӑйӗн «Салтак юррине» вырӑс юррин тексчӗ 
тӑрӑх ҫырнӑ. Вӑл унти уйрӑм сыпӑксене илсе малалла ӑнлантарнӑ.

Кунта чӑнах та Яппун вӑрҫин ӳкерчӗкӗ чылай анлӑ курӑнать.
Н.Шупуҫҫыннин Пӗрремӗш тӗнче вӑрҫи йывӑрлӑхӗсем 

ҫинчен ҫырнӑ сӑвӑ темиҫе те пур.
Асӑннӑ тӗслӗхсемпе танлаштарсан Т. Кириллов сӑввисем 

тӗрлӗ вӑхӑтри вӑрҫӑ-харҫӑ инкекне пайӑррӑнрах та тӗплӗнрех 
ҫутатса параҫҫӗ.

Сӑвӑсенчи сӑнарсемпе ӳкерчӗксем те пӑхса тухнӑ хайлав- 
сенче хӑйне уйрӑм енсемпе палӑраҫҫӗ.

«Турра манса ан кайӑр» сӑвӑра вулакан умне ӳкӗтлевҫӗ 
сӑнарӗ тухса тӑрать: шӑпах ӳкӗтлевҫӗсем ӗнтӗ тӗттӗм халӑха 
хистевсӗр те кӑмӑллӑн тӗн йӗркипе пурӑнма вӗрентеҫҫӗ. Автор 
ӳкӗтлевҫӗ сӑнарне ятарласа ӳкермест, анчах та ҫакна эпир 
текстран тӳрех туйса илетпӗр.

«Пулӑшӑр» сӑввӑн тӗп персонажӗ — вӑрҫӑра сусӑрланнӑ 
салтак. Вӑл ӗҫлейми пулнӑ ӗнтӗ. Хайлава ҫав салтак ятӗнчен ҫыр- 
нӑ. Кунтан ытла сӑнласа пани ҫук. Унӑн сӑмахӗсенчен эпир 
вӑрҫӑ хирӗнчи хӑрушлӑха, кил-йышри йывӑрлӑхсене тата сал- 
таксен ҫӗр-шыва хӳтӗлес ӗҫри вырӑнне те лайӑх туятпӑр. Вӑл 
хӑйшӗн ҫеҫ мар, ҫемьешӗн, ҫӗр-шывшӑн пӑшӑрханать. Салтака 
тулаш енчен сӑнлани мар, ун шухӑш-кӑмӑлне палӑртни тӗп 
вырӑнта.

«Патша ҫинчен хывнӑ юрӑсенче» те автор тёп героя тулаш 
енчен сӑнласа памасть, ӗҫӗ-хӗлӗпе чун хавалӗн хакне кӑтартать.

Куртӑмӑр ӗнтӗ, вӑрҫӑ ҫинчен чылай сӑвӑра сӑмах тапратнӑ. 
«Львовпа Перемышле илни ҫинчен хунӑ юрӑ» хайлавра ун 
сӑнарне ҫапла ӳкерсе панӑ:

Вӑрҫӑ вучӗ вӑйлӑ ҫунчӗ 
Шатӑртатгарса.
Тӗтӗм-сёрӗм, тупӑ тарӗ 
Ҫутта хуратса 
Ҫил-тӑвӑл пек вӑйлӑ тӑчӗ 
Чуна хӑратса.

Салтак арӑмӗн сӑпка юрринче сӑвӑҫ ача амӑшӗн шухӑш- 
кӑмӑлӗ урлӑ халӑх пурнӑҫне сӑнлать.

Ҫапла Т.Кириллов пурнӑҫри йывӑрлӑхсене ҫырса кӑ- 
тартмасӑр иртмест, анчах вӗсем ҫинчен каласа вулакан кӑмӑлне 
вӑйсӑрлатса ямасть, малашлӑха шанса тӑма, йывӑрлӑхсене ҫӗн- 
терме чӗнет. Унӑн персонажӗсем ҫӗр-шывпа пурнӑҫ умӗнчи 
тивӗҫе асрах тытаҫҫӗ, вӗсене хӳтӗлес ӗмӗтпе пурӑнаҫҫӗ.

Т. Кириллов илемлӗх мелӗсемпе тӗрлӗ ҫӗрте тӗрлӗрен усӑ 
курать. Ку вӑл хускатнӑ темӑран та, хайлав тытӑмӗнчен те килет.

«Турра манса ан кайӑр» сӑвӑра поэт тропсемпе питӗ сайра 
усӑ курнӑ. Чӑнах та, пурнӑҫ тупсӑмӗ ҫинчен тарӑн шухӑша кайса 
калаҫнӑ чухне ун пек стиль вырӑнлӑрах. Ҫакна сӑвӑҫ лайӑх туйса 
тӑнӑ. Хайлав ирӗклӗ сӑвӑ шутне кӗрет, унта йӗрке вӗҫӗсене 
састашламан. Ҫитменнине, вӑл вӑхӑтра рифмӑласа ҫырасси 
тӑван поэзире йӑлана кӗмен-ха.

«Пулӑшӑр» сӑвӑра малтанхинчи пек ӑста оратор-ӳкӗтлевҫӗ 
мар, хура халӑх йышӗнчен тухнӑ ҫын сӑмах илет. Вӑл, халӑх 
сӑвви-юррине лайӑх пӗлекенскер, сӑнарсен параллельлӗхӗпе ӑста 
усӑ курать. Этем хуйхи-суйхи ҫинчен калама салтак кайӑк-кӗшӗк 
пурнӑҫӗнчи ӳкерчӗке анлӑн илсе кӑтартать.

Поэт ытларах пӗрремӗш сӑпатран ҫырма юратать. Ҫакӑ ӑна 
вулаканпа ҫывӑххӑнрах калаҫма май парать. Автор хай чиркӳре 
ӗҫленӗ пирки халӑхпатӑтӑш хутшӑннӑ, диалог пӗлтерӗшне ҫивӗч 
туйса тӑнӑ. Кунпа пӗрлех ҫыравҫӑ ыттисен диалогне те килӗ- 
шӳллӗн кӗртсе ярать (амӑшӗпе ачисен калаҫӑвӗ).

Сӑвӑҫ халӑх сӑмахлӑхӗнчи сӑнарсемпе усӑ курнисем те тӗл 
пулаҫҫӗ. Акӑ «1914 ҫулта вӑйлӑ вӑрҫӑ тапранса кайсан ҫырса 
хуна сӑмахсемпе салтак юррисем, ҫырӑвӗсем» сӑвӑра улӑп тӑпри 
сӑнарӗпе икӗ хутчен усӑ курнӑ. Ҫакӑ авторӑн прозӑлла пуплев- 
не чӗртсе тӑратать, шухӑша контрастна мелпе калама май па
рать.

Ҫыравҫӑ усӑ куракан илемлӗх мелӗсенчен тепри вӑл — 
танлаштару. Акӑ II Александр патшана ҫӑлтӑрпа танлаштарса 
сӑнланӑ. Тепӗр сӑвӑра автор патшана ҫӗр-шыври «пӗтӗм халӑх 
Ашшӗ» тесе хаклать. Т. Кириллов Турра тӗнче ҫутипе танлаш- 
тарать («Ҫӳлти Сион»),

Поэт, ытти нумай автор пекех, эпитетсене те кӑмӑллать.
Пӗтӗмӗшле илсен, сӑвӑҫ илемлӗх мелӗсемпе сайрарах усӑ 

курать. Унӑн чӗлхи прозӑллӑрах. Тишкернӗ хайлавсем сӑвӑланӑ 
статьясемпе калавсене аса илтереҫҫӗ. Ҫакӑ поэт хутла сахал 
вӗреннӗ халӑх валли ҫырнӑран та килнӗ пулас.

Тарас Кириллов малтанхи сӑввисемпе поэмисенче сил- 
лабикӑна пӑхӑннӑ. Вӑл кашни йӗркерех ҫичӗ сыпӑка тытса пынӑ. 
1913 ҫултанпа поэт час-часах силлабо-тоника виҫисемпе усӑ 
курма тытӑннӑ. Акӑ ҫав ҫулхи «Патша ҫинчен хывнӑ юрӑсенче» 
тӑршшёпех хорей ритмӗ илтӗнет:

Патшапа пӗрле пур халӑх 
Ӑшӑ кӑмӑлтан калать:
«Пысӑк ырӑлӑх, тасалӑх 
Ырӑ турӑран анать».

Кунпа пӗрлех тата акӑ мӗн курӑнать: поэт ҫакӑн пек виҫеллӗ 
сӑвӑсенче рифмӑсем тума та тӑрӑшать. Илсе кӑтартнӑ тӗслӗхре 
пӗрремӗшпе виҫҫӗмӗш тата иккӗмӗшпе тӑваттӑмӗш йӗркесем 
састашланаҫҫӗ (халӑх — тасалӑх. калать — анать). Ку хайлавра 
сакӑр сыпӑклӑ йӗркесемпе ҫиччӗллисем черетленсе пыраҫҫӗ. 
«Львовпа Перемышле илни ҫинчен хунӑ юрӑра» тата салтак 
арӑмӗн сӑпка юрринче сыпӑклӑ йӗркесем тӗл пулаҫҫӗ. «Ҫӳлти 
Сионра» — тӑхӑр тата сакӑр сыпӑклисем. Ҫапла Т.Кириллов 
хӑй сӑввисен кӗвӗлӗхне пуянлатать, пусӑмлӑхне ҫирӗплетет. 
Каласа хӑварасах пулать: силлабо-тоникӑпа вӑл Ҫеҫпӗл Миш- 
шичченех ҫырнӑ.

Акӑ хорей виҫипе ҫырнӑ сӑвӑ сыпӑкӗсем. «Львовпа Пере
мышле илни ҫинчен хунӑ юрӑ»:

Вӑрҫӑ вучӗ вӑйлӑ ҫунчӗ 
Шатӑртаттарса.
Тупӑсем ҫӗр чӗтӗретрӗҫ 
Кёмсӗртеттерсе.

«Салтак арӑмӗ сӑпкари ачине сиктерсе ларнӑ чух юрланӑ 
юрри»:

Тутлӑ ыйӑх килчё пулӗ,
Ҫывӑрах, ачам,
Сӑпкуна сиктернӗҫемён 
Юрӑсем юрлам.

«Чӑваш халӑх юрри»:

Пирӗн Аслӑ Атӑл вӑйлӑ 
Шурӑ Атӑлпа пӗрле.
Халӑх та унта хӑватлӑ 
Пёр ӑспа пёрлешнипе.

Кирилловӑн «Ҫӳлти Сион» сӑввинче ямб кӗвви уҫӑмлӑ 
янӑрать:

Ҫӳлти Сион, таса патшалӑх 
Этем пӗлми ҫарпа тулли.
Ҫарсем Турра савса юрлаҫҫӗ:
Святой, Святой, Святой Турӑ,
Мухтав Сана, Святой пӗр Турӑ,
Мухтав Сана, тӗнче ҫути!

Сӑвӑҫ малтанхи тапхӑрта силлабика виҫипе хайланӑ. Сил- 
лабо-тоникӑна вал Пӗрремӗш тӗнче вӑрҫи вӑхӑтӗнче атла илет.

Пӑхса тухнӑ текстсем жанр тӗсӗ тӗлӗшӗнчен тӗрлӗ енлӗ. 
«Турра манса ан кайӑр» сӑвва пӗр иккӗленмесӗрех сӑвӑлла ӳкӗт 
теме пулать. Турра ӗненни пурнӑҫра мӗнле вырӑн йышӑннине 
лайӑхрах ӑнлантарас тесе автор шухӑш повторӗсемпе усӑ курать: 
вулаканпа е итлекенпе тӳррӗн те ӑшшӑн калаҫать.

«Пулӑшӑр» хайлава илсен унта кӗлӗ стилӗ сисӗнет. Кунта 
аманнӑ салтак пулӑшу ыйтса тархаслать.

Т. Кириллов одӑпа гимн ҫырма та кӑмӑлланӑ. «1861 ҫулхи 
нарӑсӑн 19-мӗшӗ — 1911 ҫулхи нарӑсӑн 19-мӗшӗ» сӑввӑн пӗр- 
ремӗш пайӗнче II Александра мухтаса ҫырнӑ. «Патша ҫинчен 
хывнӑ юрӑсем» те чӑн-чӑн ода тӗслӗхӗсем шутланаҫҫӗ. «Ҫӳлти 
Сион» вара — Турра аслӑласа ҫырни. Хайлавра каланӑ тӑрӑх, 
«мухтав юрри — таса парне». «Чӑваш халӑх юрри» — тӑван халӑх 
гимнӗн тексчӗ (1917 ҫулта кун пек текстсем ытти ҫыравҫӑсем 
те ҫырнӑ — Турхан Энтри, Т.Алексеев). Сӑввӑн тӗп шухӑшӗ — 
халӑха пӗрлешме, чӑмӑртанма чӗнекен йыхрав:

Пурсӑмӑр пӗрле тан-харӑс 
Юнашар утса пырар,
Ҫынсерен пӗр ҫутӑ ӗмӗт 
Тӗнчере чипер тытар.

Юлашки тӗслӗхсем юрӑ жанрне ҫывӑх. Ячӗсенче автор хӑй 
те юрӑ тесе кӑтартнӑ. Чылай сӑвӑ пуҫламӑшӗнче вӗсене мӗнле 
кӗвӗпе юрламаллине цифрӑллӑ нотӑпа палӑртнӑ.

Куртӑмӑр ӗнтӗ, асӑннӑ жанр тӗслӗхӗсем тӗн литератури витӗ- 
мӗпе аталаннӑ. Кун пек пуянлӑх революцичченхи ытти сӑвӑҫ- 
сен пултарулӑхӗнче палӑрсах каймасть.

Салтак арӑмӗн сӑпка юрри вара тӗрлӗ халӑхӑн ача-пӑча 
поэзийӗн витӗмӗпе ҫуралнӑ. Автор уйрӑмах М.Ю. Лермонтовӑн 
«Казак майрин сӑпка юррине» асра тытса ҫырни тӳрех курӑнать 
(Ку юрра вырӑсларан Т.Кирилловран маларах К.Иванов 
куҫарнӑ). «Львовпа Перемышле илни ҫинчен хунӑ юрӑ» сӑвва

гражданла лирика тӗслӗхӗ теме пулать. Унта та марш кёвви 
сисёнет.

Т.Кириллов сӑвӑран ытла поэма ҫырма юратнӑ. Тӑван 
поэзире вӑл 1905—1916 ҫулсенче хастарлӑрах ӗҫленӗ. Ҫак тап- 
хӑрта сӑвӑҫ 7 поэма ҫырма ӗлкӗрнӗ. Вӗсенчен чылайӑшӗ хӑй 
вӑхӑтӗнчех пичетленнӗ: «Тырӑ пулнӑ ҫул» (1905, 1911), «1812 
ҫулхи вӑрҫӑ ҫинчен хывнӑ юрӑсем» (1911), «Хресчен хӑй ӗҫӗ 
ҫинчен хывнӑ юрӑсем» (1911, 1912), «Турӑ тӑрӑшакана юратать» 
(1913), «Ҫар ҫынни 1914 ҫулта вӑрҫӑ тухсан юрлани» (1914), 
«Турӑ ҫинчен» (1915), «Ҫывӑхри ял-йышсем» (1916).

Ҫыравҫӑ поэмисене тематика тӗлӗшӗнчен 3 ушкӑна уйӑрма 
пулать: халӑх ӗҫӗ-хӗлӗпе йӑли-йӗрки ҫинчен ҫырнисем, халӑх 
историйӗ ҫинчен ҫырнисем, тӗн ыйтӑвӗсемпе ҫырнисем.

Пӗрремӗш ушкӑна ҫак поэмӑсене кӗртмелле: «Тырӑ пулнӑ 
ҫул», «Хресчен хӑй ӗҫӗ ҫинчен хывнӑ юрӑсем», «Ҫывӑхри ял- 
йышсем».

«Тырӑ пулнӑ ҫул» хайлавӑн 1-мӗш вариантне 1904 ҫултах 
ҫырнӑ7. Унта пуян кил-йышра ҫуралса ӳснӗ, хутла вӗреннӗ кач- 
чӑпа хӗр пӗрлешни ҫинчен сӑмах пырать. Автор ҫамрӑксем пӗр- 
пӗрне пӗрре курсах юратнӑ пек кӑтартать. Поэмӑн тӗп пайӗ 
шӑпах ҫакӑ пулса тӑрать. Вёсен туйӗ ҫинчен питӗ кӗскен каланӑ. 
Хайлав малтан пуянсен кил-ҫурчӗпе паллаштарать, Уртеми евчӗ 
пахча ӳстернине мухтать, вӑл ыттисемшӗн тӗслӗх пулса танине 
кӑтартать. Уртеми пахчаран тупӑш та туса илет иккен. Ӑна кура 
ыттисем те килти ӗҫпе укҫа тума вӗреннӗ. Ҫапла автор кашни 
персонажӑн ӗҫне-хӗлне, сӑн-сӑпатне пайӑррӑн кӑтартма пул- 
тарнӑ. Ҫапах та, хайлав сӑнарӗсемпе сюжечӗ схемӑллӑрах пулса 
тухнӑ. Ҫакӑ вӑл тёп геройсене — Иванпа Татьяна — ытлашши 
хитрелетсе сӑнланинчен те палӑрать. Чӑнах та кунта автор 
идеализацилесе ҫырать тени вырӑнлӑ. Анчах Т.Кирилловӑн 
малтанхи критикӗсем ялти ҫынсен пурнӑҫне илемлетсе кӑна 
кӑтартнӑ тенипе килӗшме ҫук. Поэмӑра сӑмах хреченсен пур- 
нӑҫӗ ҫинчен мар, пуянсем ҫинчен пырать. Пуянӗсем те кунта 
нумай мар. Ҫитменнине вӗсем ӗҫчен пуянсем, хӑйсем ӗҫлесе 
укҫа тӑваҫҫӗ, пурнӑҫа хӑйсен вӑйӗпе ӑнтараҫҫӗ.

Поэмӑн тӗп шухӑшӗ — хутла вӗренсе ҫутта тухни ҫынна 
телей кӳрет. Ку уйрӑмах хӗрарӑмшӑн пысӑк пӗлтерӗшлӗ:

Халӑх хушши улшӑнать;
Хӗрарӑм ҫутта тухать.

Хӗрарӑмӑн ҫӳҫ вӑрӑм 
Тенӗ сӑмах пӑҫланать,
Хӗрарӑм та ӑсӗпе 
Арҫынпала танлашать.

Хайлавӑн тепӗр вариантӗнче автор ҫӗнӗ сыпӑк хушса панӑ. 
Унта сӑмах Н.В.Никольскипе унӑн юлташӗсем чӑваш кӗнекисем 
кӑларни ҫинчен пырать.

Маларах Т.Кириллов поэма геройӗсем хӑш-хӑш ялтан пул- 
нине асӑнса хӑварнӑ. Ҫаксем поэт пурнӑҫри пулӑмсемпе япа- 
ласене тӳрремӗнрех, очеркларах сӑнласа панине палӑртаҫҫӗ. 
Сӑнарлӑ, сӑнлӑхлӑ вырӑнсемпе юнашарах хайлавра прозӑлла 
калани сике-сике тухать. Ку тапхӑрта ӑсталӑха вӗренме чӑвашла 
ҫырнӑ поэмӑсем пичетленсе тухман-ха, поэма таврашӗ ҫыракан 
та сахал пулнӑ. Вёсен шутӗнче М.Федорова, Турхан Яккӑвне, 
П.Орлова асӑнмалла. Иккӗшӗн хайлавӗсемпе («Арҫури», «Ва- 
руҫҫи») Т. Кириллов хӑй «Тырӑ пулнӑ ҫул» поэма ҫырнӑ хыҫҫӑн 
паллашма пултарнӑ. Сӑвӑҫ, паллах, вырӑс поэчӗсенчен те тӗслӗх 
илнӗ.

«Тырӑ пулнӑ ҫул» поэма малтанхи хут 1905 ҫулта пичетленнӗ. 
1911 ҫулта ӑна иккӗмӗш хут кӑларнӑ, кӑшт-кашт тӳрлеткеленӗ. 
1905 ҫултах поэтӑн «Пулӑшӑр» сӑвви икӗ хутчен уйрӑмшар кӗ- 
некен тухнӑ. Поэмӑпа ҫак сӑвӑ халӑх хушшине пӗтӗмпе 7000 
экземпляр ытла сарӑлнӑ теме юрать. Ҫапла Т.Кириллов 1905 
ҫултах сӑвӑҫ ячӗпе палӑрать. Асӑннӑ кӗнекесем чӑвашла тухнӑ 
малтанхи поэзи кӑларӑмӗсем шутланаҫҫӗ. Ҫак ӗҫӗн пӗлтерӗшӗ 
пӗчӗкех пулман. Ахальтен мар ун хыҫҫӑн сӑвӑ кӗнекисем чӑвашла 
самаях тухма тытӑнаҫҫӗ. Шӑпах ҫав вӑхӑтран пуҫласа чӑваш 
поэзийӗнче сӑвӑ ҫыракансен шучӗ хӑвӑрт ӳсет. Ку вӑл ытти 
сӑлтавран та килнӗ. Пирӗн шутпа, Т .Кириллов кӗнекисем 
К.Ивановпа Н.Шупуҫҫыннине т. ыт. те поэзие хӑюллӑнрах 
кӳлӗнме хавхалантарнӑ. Асӑннӑ хайлавсем («Тырӑ пулнӑ ҫул», 
«Пулӑшӑр») хальхи Чӑваш Республикинчи ялсене кӑна мар, 
Хусан, Чӗмпӗр, Самар кӗпӗрнисене те саланнӑ.

«Хресчен хӑй ӗҫӗ ҫинчен хывнӑ юрӑсем» поэма 1912 ҫулта 
пичетленнӗ. Ялти ҫынсен пурнӑҫӗ ҫинчен сӑвӑҫсем унччен те 
ҫыркаланӑ (М.Федоров, Турхан Яккӑвӗпе Хӗветӗрӗ, Г.Корень- 
ков т. ыт. те). К.Иванов, Н.Шупуҫҫынни, В.Аниҫҫи поэмисен- 
че те хресчен ӗҫне-хӗлне сӑнласа пани сахал мар. Анчах унта 
эпир уйрӑм пӗчӗк ӳкерчӗксем кӑна куратпӑр. Т.Кирилловӑн 
асӑннӑ поэминче вара чӑваш хресченӗн ҫулталӑкри ӗҫӗсене пӗр-

Ч - Ч 'ъ ^ . С о
U';r 17



пӗринпе ҫыхӑнтарса кӑтартса панӑ. Автор поэмӑна ҫурхи тап- 
хӑрпа пуҫлатьте хӗллехи ӗҫ-пуҫ ҫинчен каланипе вӗҫлет, юлаш- 
кинчен тӗрлӗ вӑхӑтри тӗрлӗ ӗҫсем пирки те хушса калать. Ҫӗр 
ӗҫченӗсен пурнӑҫне ҫапла анлӑ ҫутатса пани, паллах, сумлӑрах 
та пӗлтерӗшлӗрех.

Хайлава «юрӑсем» тесе ят панӑ. Кунта пӗтӗмпе 17 сыпӑк, 
кашнине хӑйне уйрӑм юрӑ теме юрать. Вӗсем пурте ял ҫыннин 
ӗҫӗ-хӗлӗпе тачӑ ҫыхӑннӑ. Автор ятарласах хресчен пурнӑҫӗ 
йывӑррине палӑртать, унӑн хӑш-пӗр сӑлтавне кӑтартать. Т.Ки- 
риллов чӑваш хресченне килте те, хирте те анлӑ сӑнлать. Кунта 
ун ятӗнчен ҫырнӑ юрӑсем те пур. Калаҫу пӗрремӗш сӑпатран 
пырать. Малтан пирӗн ума пӗр ҫын сӑнарӗ тухсатӑрать. Хресчен 
хӑй ҫулталӑкра тӑвакан ӗҫсем ҫинчен пӗрреллӗ хисепре каласа 
парать. Юлашки юрӑсене ушкӑнпа тӑвакан ӗҫсене халалланӑ, 
ҫавӑнпа та кунта нумайлӑ хисепре («эпир») тесе юрланӑ.

Кашни юрӑра — уйрӑм тема, уйрӑм ӳкерчӗк. Вӗсене ятарлӑ 
ят парса тухма та пулать, автор вӗсене номерлесе ҫеҫ тухнӑ.

Поэма ҫакӑн пек ӳкерчӗкрен пуҫланать: хресчен ирпе ирех 
хӑйӗн лашипе суха тӑвать, ҫурхи сивӗ ҫиле пӑхмасӑрах ӗҫлет. 
Тепӗр кунне вӑл хура анана сӗлӗ акса шуратать.

Малтанхи юрра ум сӑмах темелле пулсан, иккӗмӗшне кӗлӗ 
тесе шутламалла. Тӗне ӗненсе пурӑнакан чӑваш Турӑран пулӑшу 
ыйтать:

Калча хушшинче утатӑп 
Праҫник кун ёҫ пӑрахса.
Ҫӳлти Турра кӗл тӑватӑп 
Пӗлӗт ҫинелле пӑхса.

Сана, Турӑҫӑм, калатӑп:
Ҫӗр-шыв ӗҫӗ ҫӑмӑл мар;
Йӑваш чунӑмпа ыйгатӑп:
Тырӑ-пулӑ туса пар.

Виҫҫӗмӗш юрра эпир чип-чипер пейзаж сӑвви теме пул- 
таратпӑр. Хресчен куҫпа кӑна мар, «чунпа пӑхса» савӑнать иккен.

Калча тӗлёнче юрлаҫҫӗ 
Ҫӳлте таса тӑррисем,
Чунӑма савӑнтараҫҫӗ 
Юратмалла кайӑксем.

Кун пек пейзажсем кайран тэтах тӗл пулаҫҫӗ. Вӗсене уйрӑм 
сӑвӑ пек пӑхма та, усӑ курма та меллӗ. Тӑваттӑмӗш юрӑ та ҫавӑн

пекех. Унта утӑ ҫи вӑхӑтне сӑнланӑ. Т.Кириллов поэмӑра хресчен 
ӗҫӗ йывӑррине темиҫе хутчен те палӑртать. Акӑ ултгӑмӗш юрӑри 
сыпӑк:

«Эй, хёресчен, ӗҫӗ йывӑр:
Хёл каҫма мул хатӗрле,
Шӑрӑхра чунна пит тӑвӑр,
Тӑвӑр пулин те ӗҫле!..»

Малтан эпир хресчене сухара, унтан утӑ ҫинче куртӑмӑр. 
Поэт вырмари ҫын кӑмӑл-туйӑмне те палӑртать.

Акӑ вырма хыҫҫӑн кӗрхи ака ҫитет. Сӑвӑҫ ӑна сӑнлама та 
манман, анчах ака тӑвасси пӗччен тумалли ӗҫ мар. Хресчене 
кунта унӑн тусӗ — лаша пулӑшать, йывӑр ӗҫре хӑйне тӗрек 
панӑшӑн хресчен лашана ҫывӑх ҫын пек хаклать (тӑххӑрмӗш 
юрӑ):

Кӑвак лаша, чунйм пахи,
Эс манпа пёрле ӗҫре.
Эс сыв пулсан ыраш аки 
Туса хурӑпӑр пӗрле.

Ҫӗр ӗҫӗпе пӗрлех хресченӗн улма-ҫырла, хӑмлататса тирпей- 
леме тивет. Уншӑн яланах ӗҫ тупӑнать, авӑн ҫапас вӑхӑт пуҫла- 
нать. Кунта ӗҫ вӗресе кӑна тӑрать, йыш та хутшӑнать (вуннӑмӗш 
юрӑ).

Тыр-пул пухса пӗтерсен ял ҫынни Турра тав сӑмахӗ калать. 
Ӑна Т.Кириллов тав кӗлли тесе палӑртать.

Хир ӗҫченӗ Пукрав иртсен хӑна пуҫтарать, тыр-пул пухса 
пӗтернӗ ятпа уяв таватъ, ӗҫкӗ-ҫикӗ юрӑсӑр пулаймӗ. Чӑваш асран 
кайми ашшӗ-амӑшӗпе алран кайми аки-сухине асӑнмасӑр ирт- 
мест. Т.Кириллов ҫавна палӑртма халӑх юррин сыпӑкӗпе ӑнӑҫлӑ 
усӑ курать (вун иккӗмӗш юрӑ).

Халӑх сӑмахлӑхӗпе усӑ курнӑ тӗслӗх маларах та пурччӗ. Поэт 
ваттисен урпа ҫинчен калакан сӑмахне вырӑнлӑ кӗртнӗ:

Урпа, аксан, утмӑл талӑк 
Хушшинче пулса ҫитет.
Пулса ҫитсен, виҫӗ талӑк 
Хушшинче ҫӗре ӳкет.

Хресчен хӗлле те ӗҫсӗр лармасть: унӑн тырӑ сутса укҫа ту- 
малла, ҫурт-йӗре юсамалла т. ыт. те. Лӑпланса лармашш ҫук, ҫӗр

хӗсӗнет, ачи-пӑчине тӑрантармалла, тумлантармалла, пӳрчӗ 
тӑвӑр, парӑма татас тесе «тӳшек-ҫитар сутма» тивет, укҫа тума 
мел сахал. Ҫак йывӑрлӑхсене Т. Кириллов лайӑх туйса тӑрать:

Пурнӑҫ пурӑнма пит йывӑр:
Мӗнле пурнас, кун курас;
Ҫукшӑн тӗнче те пит тӑвӑр.
Мӗнскер туса аслатас.

Чылай сӑвӑҫ чухӑнлӑха сӑнласа панипе ҫырлахнӑ пулсан, 
Т.К.Кириллов хресченсене йӳнеҫсе пурӑнма тӗрлӗрен сӗнӳ па- 
рать. Автор юлашки сыпӑксенче хир ӗҫченне паракан канашсене 
асӑнса тухнӑ. Пурнӑҫа ӑнтарма хресченӗн тӗрлӗ япалапа сутӑ 
тумалла, кӳршӗ халӑхсенчен вӗренсе «хапрӑк-савӑт» лартмалла, 
тӗрлӗ ӗҫ пуҫармалла. Ҫав шута кирпӗч ҫапасси, тир тӑвасси, 
ҫӑматӑ йӑваласси т. ыт. те кӗрет. Сӑвӑҫ поэмӑна хӑйӗн тӗп сӑмах- 
не тепӗр хут каласа пӗтӗмлетет:

Эй, тӑванӑм, ӗҫлӗ куна 
Ху пӗлнё ӗҫпе вӗҫле.
Ан ӳркен, кала юлташна,
Виҫҫӗн ёҫлёпёр пёрле.

Поэт революционерла шухӑшсем каламасть, пурнӑҫ йӗркине 
улӑштарма йыхӑрмасть. Вӑл йывӑрлӑхран хӑтӑлассине кулленхи 
тӑрӑшуллӑ ӗҫре курать.

Поэма вӗҫӗнче кӗске хыҫ сӑмах пур. Автор хӑй юратса ҫыр- 
нине юрлама сӗнет. Хайлав пуҫламӑшӗнче унӑн кӗвви мӗнле 
пулмаллине цифрӑллӑ нотӑсемпе кӑтартнӑ. Чӑнах та, поэмӑн 
хӑш-пӗр сыпӑкӗсем халӑх хушшине юрӑ пек сарӑлнӑ. Сӑмахран, 
пӗрремӗш текста Чӑваш Республикин Красноармейски рай- 
онӗнчи Кайри Карӑкра В.Антонова-Смирнова хӑйӗн амӑшӗн- 
чен 1970 ҫулта халӑх юрри пек ҫырса илнӗ.

Ҫапла Тарас Кириллов XX ӗмӗр пуҫламӑшӗнчи чӑваш 
хресченӗн ҫулталӑкри тӗрлӗрен ӗҫӗ-хӗлне тӗплӗн сӑнлать. Ялта 
ӳссе ҫитӗннӗ сӑвӑҫ ял ӗҫченӗн пурнӑҫне лайӑх пӗлет, ҫуклӑхран 
хӑтӑлмашкӑн ӑнӑҫлӑ сӗнӳ-канаш парать. Чӑнах та, юрӑ евӗрлӗ 
ҫырнӑ сыпӑксем вулакан чунне витереҫҫӗ. Вӗсене ку темӑпа 
ҫырнӑ малтанхи лайӑх ярӑм вырӑнне йышӑнатӑн.

Калас пулать, хайлав текстӗнче вырӑнти сӑмахсем тӗл 
пулкалаҫҫӗ. Хальхи вулакана вӗсем ӑнланмаллахта мар. Паллах, 
поэт хӑй пурӑнакан тӑрӑхри чӗлхе уйрӑмлӑхӗсене кӗртмесӗр

хӑварма пултарайман. Тӑван литература чӗлхин аталану шайӗ 
ун чухне аяларах пулнӑ-ха. Ӑнланма йывӑр вырӑнсене хальхи 
вулакан валли текст айӗнче ӑнлантарса пани кирлӗ. Юрать-ха, 
хайлавра ун пекки нумаях мар: шукля — шӑчӑ, выт — утӑ, йосу — 
юсав, уҫипе — ывҫипе.

Ку хайлав юрӑсенчен тӑракан поэма шутланать. Ӑна 
пӗтӗмӗшле темӑпа ҫулталӑкри вӑхӑт ҫаврӑмӗ ҫирӗп шӑнӑрласа 
тӑрать. «Хресчен хӑй ӗҫӗ ҫинчен хывнӑ юрӑсем» паянхи куншӑн 
та кивелмен. Унта ял хуҫалӑхне ҫирӗплетсе пырас ыйтупа пӗр 
кӗвӗллӗ шухӑш тапса тӑрать. Тӑрӑшса ӗҫлесси, чунтан вӑй хурас- 
си — пурнӑҫа ӑнтаракан ӗмӗрхи пахалӑхсем.

Ҫак поэмӑна ҫывӑх хайлав кӳршӗ халӑхсен поэзийӗнче ку- 
рӑнсах каймасть. Ку енчен Т.Кириллов ӗҫне XVIII ӗмӗрти Литва 
поэчӗн Кристионас Донелайтисӑн «Ҫулталӑк хушши» («Време
на года») поэмипе танлаштарса пӑхма меллӗ. Ун пек хайлавсем 
Европӑри ытти халӑхсен литературинче те пулма кирлӗ. Чӑваш 
поэчӗ вӗсемпе паллашма пултарни иккӗлентерет. Ҫак «юрӑсене» 
вӑл хӑй тӗллӗнех ҫырма пултарнӑ.

1912 ҫулта Яков Иовлевпа Тарас Кириллов ячӗсемпе пичет- 
леннӗ «Турӑ тӑрӑшакана юрататъ, тӑрӑшакан ырӑ курать» поэма 
шӑпи, Г.И.Комиссаров каланӑ тӑрӑх, акӑ мӗнлерех: «Иовлев 
хутла сахал вӗреннӗ хресчен пулнӑ. Вӑл Хусанти куҫару ко- 
миссине сӑвӑлла повесть ярса панӑ. Анчах ку япала, хавшакскер, 
ҫав хальлӗн пичетлеме юрӑхсӑр пулнӑ. Н.В.Никольский ҫав ал 
ҫырӑва юсама Т.К.Кириллова панӑ. Лешӗ повеҫе пӗтӗмпех 
улӑштарса ҫӗнӗрен ҫырнӑ. Вал Иовлев ал ҫырӑвӗн сюжетне кӑна 
ҫаплипех хӑварнӑ. Ҫапла юсаса ҫырнӑ повеҫе пичетленӗ, автора 
йӑпатас тесе кӗнеке хуплашки ҫинче малтан Иовлев хушаматне 
кӑтартнӑ»8.

Ҫак хыпарсене шута илсен, хайлава Т.Кириллов хӑй пӗч- 
ченех ҫырнӑ теме юрать. Кунсӑр пуҫне Яков Иовлев ҫинчен 
ҫакӑ паллӑ. Вӑл 1912 ҫулта Етӗрне уесӗнчи пӗрремӗш станри 5- 
мӗш участокӑн полици страшникӗ пулса ӗҫленӗ, хальхи Чӑваш 
Республикин Муркаш районӗнчи Очкасси ялӗнче пурӑннӑ. Унӑн 
кун-ҫулӗпе пултарулӑхӗ хальлӗхе паллӑ мар. Вӑл ҫырнӑ хайлав
сем урӑх тӗл пулмаҫҫӗ.

Ыттисемпе танлаштарсан «Турӑтӑрӑшакана юратать» поэма 
сюжечӗ анлӑрахта кӑткӑсрах. Унти ӗҫ-пуҫсем пӗр-пӗринпе кал- 
каллӑн ҫыхӑнса пыраҫҫӗ. Ялта выҫӑллӑ-тутӑллӑ пурӑнакан вун 
иккӗри Ваҫли телей шыраса хулана ҫитет. Кунта вӑл хуҫа патӗн-

че вунӑ ҫул хушши тарӑҫра ӗҫлет. Кайран ҫамрӑк тӑван яла 
таврӑнать те авланать, ҫурт-йӗр ҫавӑрать, ятлӑ-сумлӑ ҫын пулса 
тӑрать.

Автор акӑ мӗн каласшӑн: тирпейлӗ те ӑслӑ-пуҫлӑ пурӑнакан 
ҫын хӑй телейне тупатех. Поэт ҫак шахӑша хайлавӑн ятӗнчех 
палӑртса хӑварнӑ. Акӑ мӗн хушса калас килет. Т. Кириллов тӑтӑ- 
шах кулленхи пурнӑҫ йывӑрлӑхӗсене асӑнса хӑварать ҫеҫ мар, 
шӑпах ҫав йывӑрлӑхсенчен мӗнле хӑтӑлмаллине кӑтартать. 
Ҫӑлӑнӑҫ ҫулне сӑвӑҫ кӑмӑл-сипет ыйтӑвӗсене татса панинче 
курать. Вӑл нумай чухне ырӑ тӗслӗх илмелли сӑнарсене кӗртет.

Поэмӑри Ваҫли хӑйне ялан йӗркеллӗ тытма тӑрӑшать, тӗн 
вӗрентӗвӗпе ваттисем каланисене асран ямасть. Ҫакӑ ӑна чӑнах 
та хӑй пурнӑҫне юсаса яма пулӑшать.

Автор хайлавра хӑй хӑнӑхнӑ мелсемпех усӑ курать. Кунта 
пейзажсем те, диалогсемпе монологсем те, лирика ҫаврӑмӗсем 
те пур. Вӗсем пӗр-пӗринпе ҫӑмӑллӑн ҫыхӑнса пыраҫҫӗ. Вуланӑ 
май эпир чухӑн ял пурнӑҫӗпе, чӑваш вӑрманӗпе, нумай чиркӳллӗ 
хулапа, Атӑл шывӗпе паллашатпӑр. Хайлавра хула ятне асӑнман, 
анчах кунта сӑмах Шупашкар ҫинчен пыни сисӗнет-сисӗнетех. 
Вӑл Шӑмат ялӗнчен 50—60 ҫухрӑмра, вӑрмантан тухсан Атӑл 
хӗрринче курӑнать, унта чиркӳ нумай:

Куҫ илме ҫук чиркӳсем.
Калама ҫук паха ҫав.
Пёлӗт патне ҫитес пек 
Ҫӳллӗ хитре тӑрйллӑ.
Ылттӑн тёслӗ хӗресеем,
Хӗвел ҫутти ӳксенех,
Хӑйсем хёвел пулаҫҫё.

Ҫапла тӑван поэзире хулари пурнӑҫ ӳкерчӗкӗсем курӑнма 
пуҫлаҫҫӗ.

Асра юлакан вырӑнсенчен пӗри вӑл — инҫе ҫула каякан 
ывӑлне суккӑр амӑшӗ каланӑ пил сӑмахӗ:

«Ай ывӑлӑм, ывӑлӑм,
Пӗвём йӑтнӑ кӗлеткӳ,
Ӳпке-пӗвер ывӑлӑм!
Сана Турӑ усратӑр,
Чир-чёр, хаяр куҫсенчен 
Ҫӳлти Турӑ сыхлатӑр.
Ҫӳренӗ чух сыхлӑ пул,
Ҫын умӗнчс йӑваш пул,
Ҫын хыҫӗнче тӗрӗс пул...».

Чиркӳ ӗҫӗ — ӑса вӗрентесси. Пуп пулнӑ пирки Т.Кирилловӑн 
вӗрентӳ ӗҫне хастар хутшӑнма тивнӗ. Ҫавӑнпа унӑн пултару- 
лӑхӗнче ӑс парса калани тӑтӑшах тӗл пулать. Тишкерекен поэмӑра 
ун пек вырӑн татах пур. Вӗсене йӗркеллӗ пулма вӗрентекен сӑ- 
махсем тесе шутлама пултаратпӑр:

Ҫын ним те идее каймасть.
Леш тӗнчене мул куҫмасть.
Ан манӑр ҫакна тесе 
Каланӑ пек туйӑнать.
Ҫакна асӑма илсе:
Кун-ҫул иртме ӗҫлӗ пул,
Вилмеллине асра тыт,
Пухса хур сӑваплӑ мул,
Пурнӑҫна пит таса тыт.
Вилӗм куҫа курӑнмасть.
Сӑваплӑ ӗҫ хӑратмасть.
Кам таса, вӑл савӑнать.
Ҫылӑхли асапланать.

Ку сӑмахсене автор Ваҫлие хӑй ӑшӗнче калаттарать. Ҫапла 
вӑл тӗрлӗ лару-тӑрура тӗрлӗ ҫын урлӑ ӑс парать. Ун пек сӑмахсем 
ытти ӗҫ-пулӑмпа япаласем ҫинчен ҫырса кӑтартнипе черетленсе 
пыраҫҫӗ. Ҫавӑнпа вӗсем вулакана питех йӑлӑхтармаҫҫӗ.

Ытти чухне Т. Кириллов юрӑ мелӗпе тӑтӑш усӑ куратчӗ 
пулсан, кунта вара вулакана канса илме май панӑ. Хайлавра 
юра тени пӗрре кӑна тӗл пулать: ялти ҫамрӑксем хулана тухса 
кайнӑ Григорипе Ваҫли ҫинчен шӳтлесе юрлаҫҫӗ.

Т.Кирилловӑн хӑйне евӗр тепӗр япалине те палӑртма юрать. 
Вӑл лирикӑлла ҫаврӑмсем кӗртме юратать. Пӗр тӗслӗхре акӑ мӗн 
пӗлетпӗр. Хуларан ялатаврӑннӑ Ваҫли «Тырӑ пулнӑ ҫул» поэмӑри 
Татьян йӑмӑкне качча илет имӗш:

Упаҫырми ялӗнчи 
Салтак Петӗрӗн хӗрне 
Татьян йӑмӑкне илтӗм.
Кёнекесем илетӗр,
Хӑвӑр чухласа илӗр,
Татьян камне те пӗлӗр.

Ку поэмӑра йӑла-йӗркерен ытларах кулленхи пурнӑҫ ӳкер- 
чӗкӗсене куратпӑр. Унта XX ӗмӗр пуҫламӑшӗнчи самана палли- 
сем майӗпен кӗме тытӑнни те сисӗнет. Сӑвӑҫ ку хайлавра та 
чухӑнсене чунтан шеллени лайӑх палӑрать. Ҫак ҫынлӑх туйӑмӗ 
поэт пултарулӑхӗн пӗлтерӗшне ӳстерме пулӑшать.

«Ҫывӑхри ял-йышсем» поэмӑна Пӗрремӗш тӗнче вӑрҫи 
вӑхӑтӗнче (1915 ҫулта) ҫырнӑ9. Унти ӗҫ-пуҫсем Яппун вӑрҫич- 
ченхи тапхӑртанах пуҫланаҫҫӗ. Хайлав сюжетӗнче ялти улахпа 
ӗҫкӗ-ҫике сӑнласа пани тӗп вырӑн йышӑнать. Улаха ялти хӗр- 
семпе каччӑсем хутшӑнаҫҫӗ. Кил хуҫисем ҫав вӑхӑтра хӑнара 
ҫӳреҫҫӗ.

Поэмӑра персонажсен йышӗ чылай пысӑк. Вӗсене автор 
кашнинех анлӑн ӳкерсе кӑтартнӑ, ӗҫсем контрастла пулса пы- 
нине кура сӑнарсене те икӗ тӗрлӗ ушкӑна уйӑрма пулать. Т.Ки- 
рилловӑн тӗп тӗллевӗ — урӑ пурнӑҫ йӗркине мухтасси, ӳсӗр- 
пӳсӗрсене сивлесси.

Поэма хӑйӗн калӑпӑшӗпе «Нарспине» ҫывӑх. Сӑвӑҫ пӗр- 
пӗрне юратакан е пӗрлешсе пурӑнакан ҫынсен шӑписене тёплӗн 
йӗрлесе тухнӑ. Ухинапа Михала, Утатипе Ухванеҫ, Анчӑк му- 
чипе арӑмӗ, Яшмулапа карчӑкӗ ҫинчен уйрӑмах нумай ҫырса 
кӑтартнӑ. Малтан асӑннӑ икӗ ҫамрӑк мӑшӑр вулакан умне илем- 
лӗн те чыслӑн тухса тӑрать. Ҫулланнӑ мӑшӑрсем вара йӗрӗнмелле 
курӑнаҫҫӗ. Вӗсем ӗҫкӗпе иртӗхнине хайлавра ытлашшипех вӑрӑм 
ӑнлантарса панӑ. Т. Кириллов илемлӗх мелӗсемпе час-часах усӑ 
курса харкашакан ӳсӗр-пӳсӗр ҫынсене арҫурипе, выҫӑ каш- 
кӑрпа, йӗпе чӑхпа, кӑрккапа танлаштарнӑ. Акӑ ытти танлаш- 
тарусем:

Урам алйкё сасси 
Сысна ҫухӑрнӑ пекех 
Кариклатни илтӗнчӗ.

Хӗрарӑмӑн йывӑр шӑпине сӑнланӑ май автор тӑван литера- 
турӑри сӑнара та аса илет:

Ӳссен ӑна укҫалла 
Ашшӗ-амӑшӗ таҫта 
Сутса ярать ют яла,
Нарӑспие панӑ пек.
Нарӑспие Тӑхгаман 
Саламаша хёненӗ.
Хӗрарӑм хӑй ӗмӗрне 
Ирттерет тӗттӗм ҫӗрте.

Поэма тытӑмӗн паллӑрах уйрӑмлӑхӗсенчен чи малтан юрӑ 
мелне асӑнмалла. Чылай ӗҫ-пуҫ ҫинчен персонажсем юрласа пӗл- 
тереҫҫӗ имӗш. Пӗр юрӑра тепӗр юрӑ тӗл пулать: Ухина тепӗр

ҫыннӑн юррине пӗтӗмпех шӑрантарса парать. Тӗрӗссипе, шӑран- 
тарать теме йывӑр. Тексчӗ нумай чухне прозӑллӑрах илтӗнет. Унпа 
пӗрлех автор час-часах халӑх юррисемпе, ваттисен сӑмахӗсемпе 
усӑ курать. Ҫакӑ, паллах, сӑвӑлла очерк пек туйӑнакан текста 
чӗрӗлӗх кӗртет.

Сӑвӑҫ ку хайлавра ытти ыйтусене те хускатнӑ. Тӑван чӗлхе 
пӗлтерӗшӗ ҫинчен маларах Турхан Яккӑвӗ, К.Иванов вирлӗ 
сӑмах каланӑччӗ. Вёсен нацилӗх ялавне Т. Кириллов ҫӳлте ты- 
тать:

Кирек ӑҫта кайсан та,
Ху халӑхна ан хурла.
Кирек ӑҫтан килсен те,
Халӑхушӑн усӑ кӳр.
Эпир чӑваш, пӗр ухмах,
Тесе апла ан хурла.
Туррӑн хура халӑхне 
Хурламашкӑн юрамасть.
Санӑн чӗлхӳ авалтан,
Начар тесе ан кулян.
Ҫыннӑн ырӑ пуласси 
Ырӑ кӑмӑлтан килет.
Ырӑ, ӑшӑ кӑмӑла 
Ырӑ сӑмах палӑртать.
Кирек мёнле чӗлхе те 
Ку таранччен пурӑнать.
Ҫухаласси тахӑҫан;
Ӑна кӗтсе пурӑнсан,
Ху чёлхуна ху мансан,
Кая юлӑн выльӑхран,
Вёҫее ҫӳрен кайӑкран.

Ҫакӑ интереслӗ. Илсе кӑтартнӑ сӑмахсене автор хӑйӗнчен 
мар, поэмӑри герой ятӗнчен капать. Поэма вӗҫӗнче сӑвӑҫ хӑй 
ятӗнчен вӗрентсе калани те пур. Унта кӗнеке усси ҫинчен сӑмах 
пырать:

Кӗнеке вӑл пил пек мар.
Тутанса пӑхмалли мар.
Пӗтёмпе вуламасӑр 
Ун туппине тупас ҫук.
Хура халӑх кӑмӑлӗ.
Тула тухса мухтанмасть.
Ӑна ӗмёр юратни 
Ҫынна сиен кӑтартмасть,
Ҫынна усӑ кӑтартать.

Поэт тӑван культурӑна ҫӗклесшӗн, вӑл ытти халӑхсенчен 
тӗслӗх илме йыхӑрать:

Укҫу арчара чухне 
Капӑрланас тӗлёшрен 
Виҫӗ пусна ан хӗрхен,
Кӗнекесем куреанах 
Илсе вула яланах.
Кӗнекепе ҫутталла 
Тухса тӑрать пур ҫын та.
Пӑх-ха йёри-тавралла:
Ҫут тёнчери халӑхсем 
Ҫырӑва вӗреннӗ те 
Пуйса кайнӑ пур енчен:
Чукун ҫулпа ҫӳреҫҫӗ,
Килӗсенче чул ҫуртсем 
Аякран йӑлкӑшаҫҫӗ.

Т.Кириллов тӗн вӗрентӗвне сарнипе кӑна ҫырлахмасть, ха- 
лӑхӑн кулленхи йӑли-йӗркине ҫӗнетессишӗн тӑрӑшать.

Ҫапла, асӑннӑ поэмӑсем XX ӗмӗр пуҫламӑшӗнчи чӑваш ялне 
тӗрлӗ енчен ҫутатса параҫҫӗ. Калас пулать, малтанхи поэма схе- 
мӑллӑрах, иккӗмӗшпе виҫҫӗмӗшӗнче Т.Кириллов халӑх юрри- 
семпе анлӑ усӑ курнӑ. Иккӗмӗшӗнче пӗтӗмлетнӗ сӑнар (хрес- 
чен) тӑрать пулсан, ытгисенче персонажсен хӑйне евӗрлӗхӗсене 
кӑтартни лайӑх сисӗнет.

Тарас Кириллова эпир тӑван поэзире истори темипе ҫырнӑ 
авторсен шутне тивӗҫлипе кӗртме пултаратпӑр. Унпа пӗр вӑ- 
хӑталла ку енӗпе К.Иванов, Н.Шупуҫҫынни, Л.Молгачев та 
пысӑк калӑплӑ хайлавсем ҫырса хӑварнӑ. Малтанхи икӗ сӑвӑҫ 
«Хальхи самана» тэта «Хӗрӗх ҫул хушши» хайлавсенче чӑвашсем 
И.Яковлевичей тӗттӗмре пурӑннине пӗтӗмлетсе панӑ. Виҫҫӗмӗ- 
шӗ «Вильгельмпа Мухамет» поэмӑра Пӗрремӗш тӗнче вӑрҫинчи 
лару-тӑрӑва сӑнласа кӑтартать. Т.Кириллов ҫырнисенче — хӑйне 
евӗрлӗрех ӳкерчӗксем, шухӑшсем.

XX ӗмӗр пуҫламӑшӗнче чӑваш историйӗн темине ытларах 
ҫутатаканӗ Т. Кириллов шутланать. Вӑл вӑхӑтра ку енӗпе Г. Ко
миссаров-Вантер, Н.Шелепи, К.Ивановпа Н.Шупуҫҫынни ҫыр- 
каланине асӑнма пулать. Анчах та вӗсем ку ыйтӑва кӗскен те 
пӗтӗмӗшле сӑнланӑ, халӑх халапӗсене каласа панӑ. Т. Кириллов 
хайлавӗсем 1812, 1904—1905, 1914—1917 ҫулсенчи вӑрҫӑ ӳкер- 
чӗкӗсене анлӑрах ҫырса кӑтартнӑ. Ку ушкӑна «1812 ҫулхи вӑрҫӑ 
ҫинчен хывнӑ юрӑсем», «1914 ҫулта вӑрҫӑ тухсан ҫар ҫынни

юрланӑ юрӑсем» кӗреҫҫӗ. Унсӑр пуҫне «Ҫывӑхри ял-йышсем» 
хайлавра та чӑваш салтакӗ Пӗрремӗш тӗнче вӑрҫине хутшӑнни 
ҫинчен чылай каланӑ. Унта вӑрҫӑ хирӗнчи хӑрушлӑхпа пӗрлех 
ялти ҫынсен хуйхи-суйхине сӑнланӑ. Т. Кириллов кашни хай- 
лаврах ҫак темӑна урӑх енчен ҫутатать. Малтанхи поэмине 
Француз вӑрҫи иртнӗренпе 100 ҫул ҫитнине халалланӑ, теприн- 
че вӑрҫа каяканӑн тивӗҫне палӑртнӑ. Хайлавсене тӑван ҫӗр- 
шыва юратма чӗнекен кӑмӑл-туйӑм витернӗ.

Поэт чи малтан халӑх историйӗнчи уйрӑм та паллӑ тапхӑр- 
сем ҫинчен сӑмах хускатнине асӑнмалла. Акӑ вӑл «1812 ҫулхи 
вӑрҫӑ ҫинчен хывнӑ юрӑсем» поэмӑра тутар-монголсен пусмӑ- 
рӗпе Француз вӑрҫи тапхӑрӗсене тӑван ҫырулӑх поэзийӗнче 
малтанхи хут ҫутатса парать:

Ёлӗк-авал тутарсем 
Хрансуссем пек тапӑнса 
Пире ирӗксёрленӗ,
Ик-виҫ ҫӗр ҫул йӗрттернӗ.

Сибирь ятлӑ ҫӗр урлӑ 
Тутарсем куҫса килнӗ,
Ҫул ҫинче мӗн тёл пулнӑ,
Вӗлернӗ, тытса ҫурнӑ.

Сап-сар тырӑллӑ уйсем 
Тутарсемпе таптаннӑ,
Ҫамрӑк арӑмсем, хӗрсем 
Тӑшман мӑшкӑлӗ пулнӑ.

Ун чухнехи вӑрҫӑра,
Ҫылӑхлӑ саманара,
Этем тӑкнӑ юнпала 
Шыв юнланнӑ ҫырмара.

Автор Француз вӑрҫи ҫинчен калакан пайне халӑх юррисем 
тӑрӑх йӗркеленӗ (документсемпе вӑл прозӑлла ҫырнӑ очеркра 
усӑ курнӑ). Поэмӑри текстсене сӑвӑҫ хӑй илтсе ҫырса хунӑ пу- 
лас: вӗсем урӑх ҫынсен хучӗсенче тӗл пулмаҫҫӗ, И.Я.Яковлевпа 
В.К.Магницкий асӑннӑ вӑрҫӑ ҫинчен калакан урӑх юрӑсене 
ҫырса хӑварнӑ. Т.Кириллов хӑй пухнисене кӑшт-кашт улӑштар- 
ма та пултарнӑ (хӑш-пӗр вырӑнсем халӑх хушшинче каланӑ пек 
кӗвӗленеҫҫӗ). Ҫав текстсем вӑрҫӑ хирӗнчи хӑрушӑ самантсемпе 
паллаштараҫҫӗ:

Ҫӗр хӗрринчи сӗм вӑрман —
Витёр тухми сӗм вйрман 
Кӑн-кӑвак ҫангалӑка 
Ёмӗлкипе хуратать.
Ах, вӑрман мар, ним те мар —
Хрансус ҫарӗн ӗмёлки 
Ҫӳле витӗрех ӳкет,
Унпа пӗлӗт хуралать.

Улйхри текерлесем 
Ҫурхи тырра акнӑ чух 
Хресчен пуҫӗ тӗлӗнче 
Явкаланса вӗҫеҫҫӗ.
Текерле мар, ним те мар —
Ютран килнӗ утлӑ ҫар 
Лашасемпе таптатса 
Пирӗн ҫие тӑрӑнать.

Смулен хули — шур хула.
Хула тавра уй хура,
Ҫунӑк ялсем хуп-хура,
Ҫӗр вёри, тӳсмест ура.

Хайлавра вӑрҫӑ вӑхӑтӗнче Бородино хирӗнче пулса иртнӗ 
пысӑк ҫапӑҫу ҫинчен те асӑннӑ.

Кун ҫинчен автор М.Лермонтовӑн «Бородино» сӑввине 
асра тытса ҫырма пултарнӑ. Унта та ҫапӑҫу пирки вӑрҫа хутшӑн- 
нӑ салтак каласа парать. Ҫак меле Т.Кириллов вырӑс поэтӗнче- 
нех алла илнӗ темелле. Салтак арӑмӗн сӑпка юррине те чӑваш 
сӑвӑҫи М.Лермонтовранахтӗслӗх илсе ҫырни яр уҫҫӑн курӑнать. 
Шел пулин те, сӑвӑҫ пӗр япалана асӑрхаса ҫитереймен. Хайлава 
1911 ҫулта ҫырнӑ. Ку вӑхӑт тӗлне Француз вӑрҫинче пулнӑ сал
так 120 ҫулсене ҫитнӗ пек пулсатухать. Ҫакна вулакан ӗненессӗн 
туйӑнмасть. Автор ҫавна пӗлнех, анчах вулакана интереслӗ пул- 
тӑр тесе ватӑ салтак ятӗнчен ҫырнӑ теме тивет.

Поэма пӗрлӗх, историлӗх, патриотлӑх туйӑмӗ ҫуратать. 
Раҫҫее хӳтӗлеме 1812 ҫулта тӗрлӗ халӑх ҫынни хутшӑннӑ. Сӑвӑҫ 
вӗсене ятарласа асӑнман пулсан та, эпир ҫакна лайӑх туятпӑр. 
Хайлавӑн хӑйне уйрӑм пӗлтерӗшӗ шӑпах ҫакӑнта.

Умӗнхи хайлавра вӑрҫӑ-харҫӑ хӑрушлӑхӗ ҫинчен калани 
тӗпре тӑрать пулсан, «Ҫар ҫынни 1914 ҫулта вӑрҫӑ тухсан юр- 
лани» поэминче эпир ҫӗр-шыв умӗнче тивӗҫе туякан патриота 
куратпӑр. Кунта та сӑмах ун ятӗнченех пырать. Сӑнарах пӑхсан, 
хайлав темиҫе тӗрлӗ юрӑран тӑни сисӗнет. Ҫакӑ ҫара каякан 
ҫын кампа тата мӗн ҫинчен калаҫнинче палӑрать.

Пуҫламӑшӗнче вӑл хӑйӗн тӑван ҫӗр-шывне мӗн тери хакла- 
нине пӗлтерет:

Эй, ҫуратнӑ ҫёрӗм-шывӑм,
Эй, аннем, ҫӗр кӑкӑрри!
Сан ҫинчен юрланӑ юррӑм —
Юррӑмсенӗн чи пахи.

Хӑрушӑ инкек сиксе тухнӑ самантра вӑрҫӑ хирне ӑсанакан 
ҫамрӑк тӑван ҫӗрне хӳтӗлеме Турӑран хӳтлӗх ыйтать:

Хальтерех, ҫынсем, тасалӑр:
Турӑ, ҫӑл, хӑтар пире.
Сан ҫине шанса тӑратпӑр,
Вилӗмрен хӑтар пире.

Лирика геройӗ «вӑрҫӑ ӗҫӗ — Турӑ ӗҫӗ» тесе шутлать. Вӑрҫӑ- 
харҫӑ ҫынсен чун-хавалӗ пӑсӑлнӑран, Турра маннӑран тапранать 
иккен.

Ҫар ҫынни авалхи йӑлана асра тытса ял-йышпа сыв пул- 
лашма та манмасть, унран хӑйӗн кил-йышне пулӑшса пыма 
ыйтать. Хӑй вара ҫӗр-шыв умӗнчи аслӑ тивӗҫе пурнӑҫлама ытти 
халӑх ачисемпе каять:

Тӗрёс тёнлӗ Русь патшалӑх 
Тӗрлӗ халӑхсем усрать.
Кирлӗ вӑхӑтра пур халӑх 
Пӗр ҫын пек пӗр ӑс тытать.

Ҫапла юрӑҫӑ Раҫҫей ҫӗр-шывне халӑхсен пӗрлӗхӗ вырӑнне 
хурать. Уншӑн ҫакӑ тӑшмана ҫӗнтерме шанчӑк парса тӑрать. 
Поэмӑра ҫавӑн пекех ҫӗр-шывӑн ҫарӗсене тата пӗрле ӳснӗ тан- 
тӑшсене ятарласа чӗнсе каланӑ вырӑнсем те пур. Тӗллӗн-тӗллӗн 
шухӑша темиҫе хут калани сиксе тухать. Юрӑра ун пек ҫаврӑм- 
сем каҫаруллӑ, вӗсем шухӑша лайӑх кӑна витерме пулӑшаҫҫӗ, 
хайлав лирикӑлӑхне вӑйлатаҫҫӗ.

Маларах пӑхса тухнӑ поэмӑсене 7 сыпӑклӑ силлабикӑпа 
ҫырнӑ. Унта йывӑррӑнрах вуланакан ҫаврӑнӑш сахал мар. 
Т.Кириллов хӑйӗн хайлавӗсене юрӑ тесе шутлать пулсан та 
прозӑллӑрах илтӗнекен силлабикӑпа кӗвӗлет. Тишкерекен по
эма на силлабо-тоника виҫипе — хорейпа — хайланӑ. Автор ӑна 
пӗр тикӗс тытса пынӑ. Ҫавӑнпа ку произведени ҫӑмӑллӑн вула- 
нать. Хальлӗхе сӑвӑҫ рифмӑсене йӑвашрах тӑвать-ха, вёсен ҫирӗп 
йӗрки ҫук.

Поэмӑсен текстне темӑпа шухӑш енчен пайласа пӑхмасан 
вёсен тытӑмне уйӑрса илме йывӑр, уҫӑмлӑ палӑртма ҫук. Ҫавӑнпа 
эпир асӑннӑ хайлавсене тишкернӗ чухне ҫакна асра тытрӑмӑр. 
Т. Кириллов Французпа Пӗрремӗш тӗнче вӑрҫи ҫинчен ҫеҫ мар, 
Яппун вӑрҫи ҫинчен ҫырнине те куртӑмӑр. «Пулӑшӑр» ятлӑ 
вӑрӑм сӑвӑ хӑйӗн тытӑмне кура поэма енне сулӑнать. Унта вӑрҫӑ 
инкекӗпе аманнӑ салтак шӑписӗр пуҫне унӑн арӑмӗпе ачисем 
пирки те уҫӑмлӑ ҫырса кӑтартнӑ. Хӑйӗн йӑвине вилӗмрен хӑра- 
масӑр сыхлакан чӗкеҫ ҫинче те сӑвӑҫ самаях чарӑнса тӑрать.

Куртӑмӑр ӗнтӗ, кашни хайлаврах вӑрҫӑ ыйтӑвне тӗрлӗ ен
чен ҫутатса панӑ. Пӑхса тухнӑ тӗслӗхсем ҫёр-шыв умӗнче яваплӑ 
пулма йыхӑраҫҫӗ, чунра патриотлӑх туйӑмӗ вӑратаҫҫӗ.

Виҫҫӗмӗш ушкӑнатӗн ҫинчен ҫырнӑ поэмӑсем кӗреҫҫӗ. Тӗн 
вӗрентӗвӗн теми — Т.Кириллов пултарулӑхӗнчи тӗп ыйтусен- 
чен пӗри. Астӑватпӑр ӗнтӗ, унӑн малтанхи сӑввинчех («Турра 
манса ан кайӑр») Турӑ ҫинчен сӑмах пырать. Автор ӗненекен 
этем пурнӑҫӗнче тӗн пысӑквырӑн йышӑннине патӑртать. Ытти 
сӑввисемпе поэмисенче те ҫакӑн ҫинчен калани тӑтӑшах тӗл 
пулать. Т.Кириллов ку темӑпа ятарласа пӗр поэма кӑна ҫырнӑ: 
«Турӑ ҫинчен» ятлӑскер. Хӑйӗн калӑпӑшӗпе вӑл сӑвӑҫӑн чи 
пысӑк хайлавӗсенчен пӗри шутланать, сӑвӑ йӗркисен шучӗпе 
«Нарспи» патнелле ҫывхарать. Ку поэма сӑнар-сюжет енчен те 
пуян. Ҫавӑнпа та ӑна малтанхи икӗ ушкӑнран уйӑрса хӑйне тӗл- 
лӗн пӑхма тивӗҫлӗ тесе шутлатпӑр.

Т.Кирилловччен чӑваш поэзийӗнче христианлӑх темине 
ҫутатса паракансем пулман мар. Чи малтан кунта Турхан Яккӑ- 
вӗпе Хӗветӗрӗн сӑввисене асӑнмалла. Вӗсем иккӗшӗ те 1900 ҫул 
тӗлнелле Библири уйрӑм сюжетсем тӑрӑх икшер-виҫшер пейӗт 
(баллада) сӑвӑланӑ. Унта сӑмах Христоса пӑталани, Магдалина, 
ахӑрсамана т. ыт. ҫинчен пырать. Турра ӗненни ҫынсене пурнӑҫ- 
ра хӑтарни пирки И.Падияров «Аташса кайнӑ ҫын» поэмӑра 
1912 ҫултах ҫырса кӑтартнӑ. Г.Кореньков, Н.Шелепи, И.Козлов 
т. ыт. сӑвӑҫсем христианлӑх ыйтӑвӗсене ҫула май кӗскен хус- 
катса иртнӗ. Хӑшӗ-пӗри чӑн тӗн вёрентӗвӗ пирки иккӗленсе те 
ҫырнӑ. Т.Кириллов вара хӑй те чиркӳре ӗҫленӗ май асӑннӑ те- 
мӑна анлӑрах та тӗплӗрех ҫутатнӑ.

Пӗлтерӗшӗпе те, калӑпӑшӗпе те пысӑк ӗҫ тунӑ сӑвӑҫ. Вӑл 
Библири паллӑрах сюжетсене сӑвӑласа панӑ. Чи малтан автор 
Ҫӳлти Турӑ сӑнарне пӗтӗмлетсе кӑтартать, унӑн тӗп уйрӑмлӑ- 
хӗсене асӑнса тухать. Поэма ҫак сӑмахсемпе пуҫланать:

Эсӗ, Турӑ, ӗмӗр-ӗмӗр 
Ҫут ҫанталӑкра Пурри.
Эсӗ — Сывлӑш, пӗтём пӗлёт,
Пӗтём ҫёр Санпа тулли.

Пуҫланусӑр, иртӗнӳсӗр,
Нихӑҫан та Улшӑнми,
Ырӑ Турӑ, ӗмёр-ӗмӗр 
Пӗр пекех тӑраканни.

Эсӗ, Турӑ, пӗр хӑватлӑ,
Пӗр Пӗчченлӗ Виҫлёре;
Чӑнлӑх, ҫутӑ, ӑслӑх Пуҫӗ 
Эсӗ Виҫлё Пӗррере.

Малалла Турӑ — «Пултаруҫӑ», пурне те куракан, пурне те 
тытса тӑракан пулнине ӑнлантарса панӑ. Ҫапла поэт Библи 
текстне тӳрремӗн сӑвӑламасть, ҫыхӑнтарса ҫырать.

Автор тӗнчене пултарни, Адампа Ева, Каинпа Авель, Турӑ 
кӑтартнӑ хӑватсем т. ыт. ҫинчен калакан сыпӑксем ҫинче ча- 
рӑнса тӑрать. Вӗсемпе чӑвашсем И.Я.Яковлев букварӗ тӑрӑх 
та, йышлӑ вулакан валли кӑларнӑ кӗнекесем урлӑ та паллашнӑ. 
Анчах ҫаксене кӗвӗллӗ сӑмахпа сӑвӑласа пани хӑйне евӗр ил- 
тӗнет, лайӑхрах асра юлать. Шӑпах ҫакна шута илнӗ те ӗнтӗ 
Т.Кириллов. Вӑл Библири кӑткӑс та йывӑр вырӑнсене кӗртмен, 
вулакан тавракурӑмӗн шайне асра тытнӑ. Ытти сыпӑксенче, 
малтанхинчи пекех, пӗр-пӗр ӗҫ-пулӑм мӗне вӗрентнине палӑр- 
тса хӑварнӑ. Ҫавӑн пек лирика ҫаврӑмӗсем калакан сӑмахӑн 
пӗлтерӗшне уҫӑмлӑраххӑн ӑша хывма пулӑшаҫҫӗ.

Поэмӑра Библии пӗрремӗш пайне кӑна мар, иккӗмӗшне те 
ӳкерсе панӑ. Иккӗмӗшӗнче, паллах, Иисус Христос пурнӑҫӗпе 
вӗрентӗвӗ ҫинчен калани тӗп вырӑн йышӑнать. Кунта Турӑ 
ывӑлӗн сӑнарне пӗтӗмлетсе панӑ. Унра халӑх шанчӑкӗ, телейӗ, 
вӑл ҫынна аслӑ ҫулпа утма май парать:

Чирлӗ ҫынсене сыватнӑ 
Пӗтӗм халӑх умёнче.
Хӑватна пире кӑтартнӑ,
Манас ҫук ӑна тӗнче.

Чӗреме уҫса кӗртетён 
Хӑвӑн ырӑ хыпарна,
Ҫимӗҫ вырӑнне илетӗп 
Ӑшӑмпа сан сӑмахна.

«Турӑ ҫинчен» поэма паянхи кун та кивелмен. Вӑл хальхи 
вӑхӑтра хӑйӗн йышлӑ вулаканне тупрӗ. Библи тӑрӑх кун пек 
сӑвӑласа ҫырнӑ хайлавсем хальлӗхе пулмарӗҫ-ха. Псалтирьпе ытти 
кӗнекесене сӑвӑласа куҫарни ку шута кӗмест. Силлабо-тоникӑпа 
ҫырни поэмӑн пӗлтерӗшне нумай ӳстерет. «Турӑ ҫинчен» поэма 
вулакан чӗринче ҫынлӑх туйӑмӗ вӑратать, унӑн кӑмӑл-сипет 
ыйтӑвӗсене чылай тивӗҫтерет.

Т.Кирилловӑн силлабо-тоникӑпа хайланӑ сӑввисемпе по- 
эмисем Ҫеҫпӗл Мишшине чӑваш сӑвӑ хывӑмӗ ҫинчен калакан 
трактатне — «Сӑвӑ ҫырассипе ударени правилисем» — ҫырма 
хавхалантарни иккӗлентермест.

Куртӑмӑр ӗнтӗ, Т.Кириллов поэмӑсенче чӑваш пурнӑҫӗн 
тӗрлӗ енне, тӗрлӗ тапхӑрне сӑнласа кӑтартма пултарнӑ. Унӑн 
тёп идеалӗ христиан тӗнӗ вӗрентнӗ пек пурӑнасси, тӑван ҫӗр- 
шыва юратса ӗҫре пиҫӗхесси. Силлабо-тоника виҫипе сӑвӑҫ 
«Турӑ ҫинчен» поэмӑра ҫеҫ мар: «1914 ҫулта вӑрҫӑ тухсан ҫар 
ҫынни юрланӑ юрӑсенче» те ӑнӑҫлӑ усӑ курать. Ҫак пахалӑхсем 
ӑна XX ӗмӗр пуҫламӑшӗнчи паллӑ поэтсен ретӗнче тӑма май 
параҫҫӗ.

Тарас Кирилловӑн хайлавӗсенче виҫӗ тема тӗпре тӑрать: ӗҫ 
ҫыннисен кулленхи пурнӑҫӗпе йӑли-йӗрки, тӗн вӗрентӗвё, 
вӑрҫӑ-харҫӑ инкекӗ. Вӑл хускатнӑ ыйтусем хӑй саманишӗн ҫивӗч 
те пысӑк пӗлтерӗшлӗ пулнӑ. Ялти чӑвашсен ӗҫӗ-хӗлӗпе йӑли- 
йӗркине уйрӑмах «Хресчен хӑй ӗҫӗ ҫинчен хывнӑ юрӑсем», «Турӑ 
тӑрӑшакана юратать», «Ҫывӑхри ял-йышсем» поэмӑсенче анлӑ 
ҫутатса панӑ. Автора чӑваш культурин, чӗлхин шӑпи, халӑхӑн 
пуласлӑхӗ хытӑ шухӑшлаттарнӑ. Ҫакӑ хӑп]-пӗр поэмӑра тата 
«Чӑваш халӑх юрри» сӑвӑра лайӑх курӑнать. Тӑван чӗлхе, поэт 
шучӗпе, нацин тӗп палли шутланать. Т.Кириллов, чӑнах та, 
пирӗн поэзин ытти классикӗсенчен тӗн вӗрентӗвӗ ҫинчен нумай 
ҫырнипе уйрӑлса тӑрать. Вӑл патша саманин идеологине хи- 
рӗҫлемен. Пурнӑҫри йывӑрлӑхсене революципе мар, тӗн вӗрен- 
тӗвӗпе ҫӑмӑллатмалла тесе шутланӑ. Хайлавсенче христианлӑх 
вӗрентӗвне тӗрлӗ мелпе: публицистла сӑвӑ ҫырса («Турра манса 
ан кайӑр»), поэмӑри персонажсен сӑмахӗсем урлӑ тата Библи 
текстне сӑвӑласа ӑнлантарнӑ. Поэмӑсенче тӗн ҫинчен вӗрентсе 
калани ӗҫ ҫыннисен кулленхи йывӑрлӑхӗсене сӑнласа панӑ 
май пулса пырать.

Вӑрҫӑ-харҫӑ инкекӗ ҫинчен Т.Кириллов истории анлӑ 
контекстӗнче ҫырса кӑтартать. Унӑн поэзийӗнче тутар-монгол-

32



сен пусмӑрӗ те, 1812 ҫулхи Француз вӑрҫи те, 1904—1905 ҫул- 
сенчи Яппун вӑрҫи те, Пӗрремӗш тӗнче вӑрҫи те ӳкерӗннӗ. Ҫак 
хайлавсем вулакан чунӗнче патриотлӑх туйӑмӗ хускатаҫҫӗ, 
хамӑрӑн аваллӑха лайӑхрах пӗлме пулӑшаҫҫӗ, мирлӗ пурнӑҫ 
хакне туйма вӗрентеҫҫӗ.

Т. Кириллов асӑннӑ тӗслӗхсенче сӑнарсене типлӑрах тума 
тӑрӑшни чылаях сисӗнет. Хӑйӗн геройӗсене вӑл тулаш енчен те, 
чун-хавал енчен те сӑнласа парать. Вёсен йышӗнче ырӑ сӑнарсем 
те, пархатарсӑррисем те курӑнаҫҫӗ. Поэт пӗтӗмӗшле каланипе 
ҫырлахмасть, ӗҫ-пулӑмсене ӳкерчӗксем урлӑ кӑтартать. Хӑш-пӗр 
чухне пӗр-пӗр персонаж характерӗ улшӑнса пынине те курат- 
пӑр. Автор чӑвашсем хула пурнӑҫне хутшӑнма пуҫланине, 
техника ӗмӗрне кӗме тытӑннине те палӑртать. Вӑл геройсен ка- 
лаҫӑвне, тыткаларӑшне, шухӑш-кӑмӑлне йӗрлеме юратать. Пер- 
сонажсен пурнӑҫне сӑвӑҫ час-часах авалхи йӑла-йӗрке фонӗнче 
ҫырса кӑтартать. Сӑмахран, кунта туй, улах, ӗҫкӗ-ҫикӗ, салтака 
ӑсатни тӗл пулать.

Поэт вулаканпа тӳрремӗн калаҫма тӑрӑшать. Нумай чухне 
сӑмах пӗрремӗш сӑпатран пырать. Пейзажсемпе юнашарах 
диалогсем, монологсем, лирика ҫаврӑмӗсем тӗл пулаҫҫӗ. Сӑвӑҫ 
халӑх юррисемпе, ваттисен сӑмахӗсемпе усӑ курать. Унӑн 
чӗлхинче тури чӑвашсен диалектизмӗсем сахал мар. Ҫакна вӑл 
хӑй пурӑнакан тӑрӑхри ҫынсене ӑнланмалла пултӑр тесе тунӑ 
ӗнтӗ. Хӑш-пӗр хайлавсен текстне мӗнле кӗвӗпе юрламаллине те 
цифрӑллӑ нотӑпа кӑтартнӑ.

Малтанхи тапхӑрта (1904—1914) Т.Кириллов 7 сыпӑклӑ 
силлабикӑпа ҫырнӑ. Юлашки вӑхӑтра (1915—1918) вӑл ытларах 
силлабо-тоника виҫисемпе усӑ курма тытӑннӑ. Ку уйрӑмах ку- 
ҫарнӑ юрӑсемпе 5 сӑвӑра тата 2 поэмӑра уҫӑмлӑ палӑрать. Сӑвӑҫ 
ытларах хорей виҫипе такмаклать. Унӑн сӑвӑ йӗркисем 5-шер, 
8-шар сыпӑкран тӑраҫҫӗ. Ҫӗнӗ йышши сӑвӑ хывӑмпа Т.Кирил
лов хӑш-пӗр куҫарусенче те усӑ курнӑ. Ун чухнехи ытти поэт- 
семпе танлаштарсан вӑл силлабо-тоникӑпа пуринчен те ытла
рах ҫырнӑ. Ҫӗнӗ виҫесене йӑлана кӗртмелли ҫинчен сӑвӑҫ 1914— 
1915 ҫулчченех каланӑ. Ку шухӑшсем унӑн Н.В.Никольский пат- 
не янӑ ҫырӑвӗсенче палӑраҫҫӗ.

Стиль тӗлӗшӗнчен сӑвӑҫ чӗлхи дидактикӑллӑ. Унӑн ятарлӑ 
пейзаж сӑввисем ҫук. Вӑл ҫырнисенче публицистикӑпа лирика 
шайлашса пыраҫҫӗ. Апла Т.Кириллов поэзийӗ тематика, жанр, 
стиль, сӑвӑ хывӑм енчен хӑйне евӗрлӗхпе палӑрса тӑрать.

Геннадий Юмарт, Ирина Трофимова

С Ӑ В Ӑ С Е М  

Т У Р Р А  М А Н С А А Н  КАЙ ӐР

Малтан Турӑ патшалӑхӗпе тӗрӗслӗхпе 
шырӑр, ытти вара пурте пулӗ.

(Матф. 6, 33)

Эй, чун савнӑ тӑвансем!
Турра манса ан кайӑр,
Ҫылӑх айне ан пулӑр,
Чунӑрсене ҫӑласшӑн,
Вилсен рая кӗресшӗн 
Халех таса пурӑнӑр.

Ку тӗнчере пурӑнма 
Ҫынна мӗн-мӗн кирлине 
Ҫӳлти Турӑ Хӑй ӑна 
Яланах пёлсе тӑрать.
Турӑ ҫыннӑн ӗмӗтне,
Унӑн хирти асапне 
Тырӑ-пулӑпа пиллет,
Этемсене хӗрхенсе 
Ҫумӑр тӗнчипех парать,
Пирӗн анасем ҫине 
Хӑй пиллӗхне антарать.

Анчах эпир, этемсем,
Нумай ҫылӑхсем пирки 
Хирте ӳснӗ ҫимӗҫе 
Алла илейместпӗр те

Хамӑра айӑплас чух 
Саманана хурлатпӑр. 
Ҫӗр ҫинче этем йӑхӗ 
Турра манман вӑхӑтра 
Самана лӑпкӑ тӑрать. 
Эпир таса пурӑнсан, 
Ҫылӑх тума чарӑнсан 
Тырӑ-пулӑ куратпӑр.

Кӑҫал тырӑ ӳснӗ чух 
Ҫанталӑк аван тӑчӗ. 
Кӑҫал эпир хамӑр та 
Тырӑ-пулӑ акрӑмӑр 
Турӑ ҫине шаннипе. 
Турӑ ҫине шанасса 
Нихӑҫан та ан манӑр, 
Ӑна хытӑ ӗненсе 
Пӗтӗм чунтан юратӑр: 
Эпир Унӑн аллинче — 
Эпир Унӑн ачисем, 
ГТурте пӗрле тӑвансем. 
Тӑвансене юратӑр. 
Туррӑн ырӑ ячӗпе 
Пур ҫынна та пулӑшӑр. 
Турӑ ҫыннисем пулӑр: 
Вӑл хушнине тунипе 
Эсир тасана тухӑр.

Тасана тухнӑ ҫынсем 
Ҫӳлте Турӑ умӗнче 
Савӑнса пурӑнаҫҫӗ. 
Эсир ыттинчен малтан 
Ҫав савӑнӑҫа шырӑр; 
Турӑ патшалӑхӗпе 
Унӑн тӗрӗслӗхӗшӗн 
Кунти мӗн пур суяна 
Тасалӑхпа ҫӗнтерӗр. 
Ёмӗрхи патшалӑха 
Таса чунпа кӗнисем 
Ангелсемпе пӗрлешсе

Виҫӗ сӑнлӑ пӗр Турра 
Аслӑласа юрлаҫҫӗ.
Таса ҫынсен кӗллипе 
Турӑ пире хӗрхенет. 
Вёсен ятне асӑнса, 
Вӗсемпеле пӗрлешсе 
Эпир те Туррӑмӑра 
Пире ҫӑлса пынӑшӑн, 
Пире тытса тӑнӑшӑн 
Мухтав юрри юрлӑпӑр: 
Мухтав сана, Туррӑмӑр, 
Ҫӳлти Атте Туррӑмӑр.

1904

П У Л Ӑ Ш Ӑ Р

Чӗкеҫ кайӑк пурӑнать, 
Юрӑ юрлать, савӑнать, 
Ҫуллен чӗпӗ кӑларать, 
Хӑй йӑвине юратать. 
Анчах унӑн та тӑшман 
Пӗреҫ ҫех мар, темиҫе: 
Хурчӑкапа тӑмана,
Ула куракпа ҫӑхан 
Кайӑк юнне тӑкасран 
Нихӑҫан чарӑнас ҫук. 
Тӑшмансем тапӑнасран 
Сыхӑ тӑма кирлине 
Вӗҫен кайӑк та пӗлет, 
Тӗрӗс пурӑнас килет. 
Чӗкеҫ йӑвисем тӗлне 
Хурчӑка вӗҫсе килсен, 
Пӗтӗм ялти чӗкеҫсем 
Килсе кӗнӗ тӑшманне 
Хӑвалаҫҫӗ пур енчен.
Чун савнӑ ял-йышӑмсем! 
Эсир — манӑн тӑвансем; 
Эпӗ сире юратса,
Сирӗн ята ҫӗртмерӗм;



Ял-йыш ячӗшӗн тӑрса, 
Пуҫӑма шеллемерӗм:
Вӑйлӑ вӑрҫӑра пулса,
Аран вилесрен юлтӑм. 
Салтаксене хӗрхенсе,
Эсир те пит тимлерӗр.
Вӑйӑр ҫитнӗ таранччен 
Укҫа-тенкӗ пухса та,
Пир-ар касса парса та 
Юрату ӗҫне турӑр.
Турӑ сире пиллесе 
Пысӑк телейлӗ тутӑр,
Мӗн кирли пурте пултӑр, 
Пурте ватӑлса ҫитӗр,
Лере канлӗхе кӗрӗр.
Ҫар халӑхӗ хушшинче 
Эпӗ те пӑшал петӗм: 
«Тӑшмана ҫак чух», — терӗм. 
Вӑрҫа кӗнӗ паллӑсем —
Акӑ ман суранӑмсем 
Хӑвӑрӑн куҫ умӗнче.
Пулӑшӑр ӗнтӗ мана,
Хурлӑх куран салтака.
Тискер тӑшман виллисем 
Халь куҫӑмран каймаҫҫӗ: 
Хытса ҫитмен юнӗсем 
Тайлӑм ҫӗре юхаҫҫӗ. 
Тӑшмансене ҫӗмӗрсе, 
Вӑй-хӑватӑм юлмарӗ.
Тупӑ сасси итлесе, 
Кӑкӑр-ҫурӑм, ӑш-чикӗм 
Кунӗн-ҫӗрӗн чӗтрерӗ.
Пур хуйха аса илсен,
Кунӑн ҫути хуралать, 
Ӑшӑм-чиккӗм ҫаврӑнать. 
Тӑшман персе чикесрен 
Ҫумри ангел сыхларӗ.
Турӑ ҫырни тулмарӗ:
Манӑн вилӗм ҫитмерӗ; 
Сусӑрлантӑм, вилмерӗм.

Хӗрхенсемӗр эсир те, 
Ангелӑмпа пӗрлешсе, 
Хурлӑх куран салтака, 
Христос ҫарӗ ҫыннине! 
Ёлӗк эпӗ сывӑччӗ,
Пур ӗҫе тӑваттӑмччӗ,
Хама хам усраттӑмччӗ. 
Тӑшман усалли пирки 
Эпӗ ӗҫлейми пултӑм. 
Пулӑшӑр ӗнтӗ мана,
Ҫука юлнӑ салтака. 
Ачам-пӑчам ҫарамас.
Мӗнле усрас-ши тесе 
Пуҫӑмран шухӑш каймасть. 
Ачасем сывӑ пулсан, 
Самана лӑпкӑ тӑрсан,
Эпӗ хӑват хурӑттӑм, 
Пурӑнма пултарӑттӑм — 
Ачамӑмсем ӗҫлӗччӗҫ,
Мана пӑхса усрӗччӗҫ. 
Ача-пӑча ӳстерме 
Турӑ пиллетӗр анчах.
Халӗ йывӑр пулсан та, 
Ӳлӗмрен ҫӑмӑл пултӑр. 
Хӗвел тухӑҫӗпеле 
Хӗвел анӑҫ хушшинче 
Хамӑр ҫӗр-шыв ҫийӗнче 
Чӑн тӗнлӗ патшамӑра 
Калле-малле ҫӳреме 
Канлӗхпе телей пултӑр, 
Ёмӗрӗ вӑрӑм пултӑр, 
Ачи-пӑчи — халӑхӗ 
Йӑвари пек савӑнтӑр. 
Хальччен ырӑ халӑхӗ 
Ёмӗр телейлӗ пултӑр. 
Тӑшман кулли пуласран 
Патша хыпар ярсанах 
Турӑ ҫырнӑ салтаксем 
Тӑшмана хирӗҫ тухчӑр, 
Киле юлнӑ ҫынсемшӗн,

Ваттипе ҫамрӑксемшӗн — 
Пур пӗрле тӑвансемшӗн 
Тӗреклӗ пулса тӑччӑр. 
Паттӑр чапӗ пурӑнтӑр, 
Пирӗн чап ан ҫухалтӑр. 
Эпир, хальхи салтаксем, 
Хамӑр ята пӑсман пек, 
Ӳлӗмрен те паттӑрсем, 
Россияри салтаксем, 
Пирӗн ӑспа пурӑнччӑр. 
Хӑвӑр ӑспа шухӑшлӑр:
Ҫар халӑхӗ пулмасан, 
Никам хирӗҫ тӑмасан, 
Тӑшмансем сире хальччен 
Вӗлерсе пӗтерӗччӗҫ. 
Пӳрт-ҫурт тулли ачӑрсем, 
Йӑвари кайӑксем пек. 
Туха-туха ӳкӗччӗҫ; 
Йӗри-тавра ҫуртӑрсем 
Ҫуна-ҫуна кайӗччӗҫ. 
Пулӑш.тр салтаксене, 
Халӑх тӗрекӗсене!
Хурлӑх нумай тӳсрӗмӗр, 
Ҫитмен ҫӗре ҫитрӗмӗр. 
Хӗл сиввине пӑхмасӑр 
Аслӑ уйра тӑтӑмӑр. 
Кунӗн-ҫӗрӗн, канмасӑр 
Тӑшмана ҫӗмӗртӗмӗр. 
Хӗллех ытах сивӗ-ҫке! 
Сурансем шӑнаҫҫӗ-ҫке. 
Ҫурҫӗр енчен ҫил вӗрет, 
Ҫӗр ҫумӗнчен юр вӗҫет. 
Шӑнса ҫитнӗ ҫӗр сикет. 
Пӗлӗт ҫинчи хӗвел те 
Виҫ хӑлхаллӑ хӗрелет. 
Салтак ҫапах та тӳсет,
Вӑл сире аса илет. 
Пулӑшсамӑр салтака! 
Тӑшман куҫа курӑнсан, 
Куҫкаланма пуҫласан

Ҫар халӑхӗ кӑр! тӑрать. 
Аслинчен прикас тухать. 
Пур халӑх харӑс перет. 
Тӑшман ҫӗре йӑванать, 
Шап-шурӑ юр юнланать. 
Тӑшман тарнине курса 
Ҫар халӑхӗ савӑнать,
Аҫа сасси пек «урра»
Ман чуна савӑнтарать. 
Пулӑшӑр салтаксене, 
Патшамӑр ҫӗрӗ ҫине 
Тӑшман килсе кӗресрен 
Ҫӑлса тӑракансене!
Вӑрҫа кайнӑ салтаксен 
Киле юлнӑ ачисем, 
Ашшӗсене асӑнса, 
Куҫҫулӗпе макӑрса, 
Амӑшсенчен ыйтаҫҫӗ: 
«Анне, анне, калаччӗ, 
Атте ӑҫта кайрӗ-ши, 
Хӑҫан киле килӗ-ши? 
Анне, мӗншӗн йӗретӗн, 
Пире ачашланӑ чух 
Куҫна шӑлса илетӗн? 
Анне, анне, каласам, 
Атте ӑҫта кайрӗ-ши?» — 
«Ай, айван ачамӑмсем, 
Йӑва ҫинчи кайӑксем! 
Ӑшӑм ҫунать... Хӗрхенӗр... 
Эсир халь мӗн пӗлетӗр? 
Аҫӑр кайрӗ, те килӗ,
Те кайнӑ ҫӗртех вилӗ...
Ай чунӑм, ай айван чун, 
Курайӑн-ши ырӑ кун? 
Ӑш-чик пӳлӗнсе тӑрать, 
Мӗн туса лӑпланам-ши? 
Чӗкеҫ чӗппи — ачамсем, 
Сире кам хӗрхенӗ-ши? 
Сире хӗрхенекене 
Виличченех асӑнӑп,

Кураймана ылханӑп.
Чӗре тавра вут ҫунать. 
Хӑҫанччен ку пырӗ-ши? 
Хуйхӑ-суйхӑ пӗр енчен, 
Ҫиме ҫукки ҫийӗнчен. 
Салтак арӑмӗ тесе 
Ҫиме ҫӑкӑр те парӗҫ.
Те айӑпласа тӑрӗҫ.
Тӑлӑх тархасланине 
Халӑх хӑлхи илтӗ-ши? 
Ачамӑмсем ӳсиччен 
Пулӑшакан пулӗ-ши? 
Ял-йыш умне тӑрӑттӑм, 
Куҫҫулӗпе калӑттӑм:
Ырӑ ҫынсем, ял-йышсем! 
Ҫӳлти Патша Турӑпа 
Ҫӗр ҫинчи Патшамӑрӑн 
Саккунӗпе пурӑнӑр — 
Тӑлӑхсене пулӑшӑр».

1905

1861 ҪУЛХИ  НАРӐСӐН 1 9 -М Ӗ Ш Ӗ  -  
1911 ҪУЛХИ  НАРӐСӐН 19-М Ӗ Ш Ӗ

I
Ҫутӑ хӗвел ҫуттинче 
Ҫутӑлманни ним те ҫук,
Вӑльтӑр ҫавра ҫӗр ҫинче 
Савӑнманни ним те ҫук.

Ҫутӑ хӗвел тӗнчене 
Аякран ҫутӑ сарать.
Патшамӑр хӑй халӑхне 
Чун патӗнчен ӑс парать.

Пирӗн аслаттесене 
Улпутсенчен хӑтарчӗ.

Паян ӗнтӗ аллӑ ҫул 
Эпир ирӗке тухни.
Пӑхӑр: малта ҫӗнӗ ҫул:
Аллӑ ҫул ӑна тупни.

Паян ҫавна асӑнӑр,
Асӑнса юрӑ юрлӑр, 
Пӗрне-пӗри ал парӑр, 
Хӗпӗртесе савӑнӑр.

Утӑр, пырӑр ҫӗн ҫулпа, 
Кукӑр-макӑр ҫулсемпе 
Тӑрна-тӑрна ӳкиччен 
Пырӑр пурте ҫӗн ҫулпа.

Тӳрӗ ҫулпа, тӑвансем,
Итлӗр, пӑхӑр, ӑнланӑр, 
Шайламасӑр ан юлӑр,
Манӑҫ пулччӑр асапсем.

Ҫул кӑтартнӑ Патшана, 
Иккӗмӗш Александра, 
Пархатарлӑ асӑнӑр, 
Ӗмӗр-ӗмӗр ан манӑр.

Вӑл пирӗншӗн ҫут ҫӑлтӑр,
Чи тӳпере ҫӳрекен,
Тӳрӗ ҫул пӗлтерекен 
Ирӗк паракан ҫӑлтӑр.

Тӗттӗм ҫӗрччӗ, курӑнмастчӗ. 
Ӑҫта пӑхнӑ — сункӑччӗ.
Ҫутӑ ҫӑлтӑр тухрӗ те 
Ырӑ ҫул та тупӑнчӗ.

Ирӗксӗрлӗх, хӗстерӳ,
Чӑн сӑмахшӑн пытару,

Усӑллӑ ӗҫшӗн чару 
Унччен кӗрет ҫӳретчӗҫ.

Тӳрӗ тумалли сутсем 
Вӑйлӑ майлӑ пулайнӑ, 
Чӑнна хирӗҫ чиесем 
Суйсах тӳрре тухайнӑ.

Акӑ ӗнтӗ вӑл кунсем 
Иртес вӑхӑт ҫитейрӗ; 
Патша пачӗ йӗркесем; 
Ҫитрӗҫ тӑчӗҫ ҫӗн кунсем.

Ҫирӗм виҫӗ миллион 
Пулнӑ унччен хӗресчен 
Ҫӗрхи тӗттӗм аллинче, 
Улпутсен ирӗкӗнче.

Улпут аллинчен тухсан, 
Унччен туйман савӑнӑҫ 
Ҫын чӗринче вылянчӗ,
Ҫав кун ҫутӑ хӗвел те 
Ҫутӑраххӑн туйӑнчӗ.

II

Патша панӑ ҫутӑпа 
Ӗлӗк тӗттӗм чӑвашсем 
Ёмӗр ларнӑ тӗттӗмрен 
Тухса кайрӗҫ ҫутталла.

Халӗ чӑваш ҫӗнелет: 
Киреметне ӑсатать, 
Йӗрӗхне йытӑ ҫиет,
Чӳк ҫӗрне те сухалать.

Праздник кунӗ чан ҫапать. 
Чӑваш чиркӗве утать. 
Чиркӳ хресне курсанах 
Аякранах сӑхсӑхать.

Ав священник чиркӳре 
Ҫӑлакан Турӑ ҫинчен 
Пблмелле тӑнлантарать, 
Турӑ ҫуттине сарать.

Ҫӑлакан Турӑ ҫӳлтен 
Чӗрене ҫутӑ кӳртет, 
Ӑнланма хӑват парать,
Чун тасалса ҫӑлӑнать.

Турӑ ҫӑлтӑр Патшана 
Ҫӳлти Турра мухтама 
Пирӗн, тӗттӗм ҫынсенӗн, 
Чёлхисене уҫнӑшӑн.

Ӗлӗк эпир тутарла 
Эрне куна уянӑ,
Кӳлсе ҫӳрес лашана 
Киремет туса пуснӑ.

Пуҫри ӑса ҫухатса 
Хамӑр ҫиес ҫӑкӑра 
Вакла-вакла ҫырмара 
Йёрӗхсене ҫитарнӑ.

Пулнӑ хёрт-сурт хуралта, 
Йӗрӗх кунти, мамале, 
Карташ пӑтти, чӗмере 
Ҫурт ӑшёнче кётесре.

Авалхи ватӑ ҫынсем 
Ахальтен каламаҫҫё:
Эпир айван вӑхӑтра 
Ёмӗр ирттерсе, теҫҫӗ.

Хальхи ҫыннӑн шур пӳртре 
Сӑрлӑ сётел тӗпелре.
Сӗтел ҫинче сӑмавар,
Ёҫес килчӗ — ёҫме лар.

Уҫса хунӑ кӗнеки 
Тем ҫинчен те пӗлтерет; 
Вула, вӗрен, ан ӳркен, 
Тӑнлантарать сӗм-тӗпрен.

Ёлӗк-авал ют тутар 
Килчӗ яла пулӑпа:
Ӑна пӗр пӑт ыраш пар — 
Ҫӗрӗк пулӑ ҫиме лар.

Халӗ ӗнтӗ апла мар, 
Чӑвашсем те айван мар, 
Астраханьпе Самара 
Чӑваш хуҫи ҫитмен мар.

Халӗ пирӗн чӑвашсем 
Ҫитсе курман ҫӗр юлмасть, 
Суту-илӳ ӗҫӗсем 
Чӑваш аллинчен тухмасть.

Авал айван чӑвашсем 
Тутар пусмӑрланӑ чух 
Тутар енне сулӑннӑ.
Ку ӗҫ ирӗксӗр пулнӑ.

Шакла пуҫлӑ тутарсем, 
Пирӗн пата килсессӗн, 
Хӑйсен тӗнне мухтанӑ, 
Пирӗн тӗне хурланӑ.

Халӗ ӗнтӗ тутарсен 
Пусмӑрласчӗ — ирӗк ҫук; 
Мухтанасчӗ тӗнпеле — 
Магомет суйи тухса.

Эпир хамӑр халь ӗнтӗ 
Тутар витӗр тухрӑмӑр, 
Ялӗсенче ҫӳресе 
Пурне те пӗлсе ҫитсе.

Тутар арамеем усрать,
Хӑшин иккӗ, хӑшин виҫҫӗ: 
Пӗри ҫамрӑк ача пек,
Теприн, ваттин, пӗр шӑл ҫук.

Пурӑнаҫҫӗ тирпейсӗр, 
Арӑмӗсем пӗр-пӗрне 
Кураймасӑр вӑрҫаҫҫӗ;
Ачисем пит телейсӗр:

Хӑшне анне темелле?
Хӑшне калас: килеми?
Камран ҫӑкӑр чӗнмелле, 
Камран тытас чей чашки?

Ҫамрак арӑмин ачи 
Упалене пуҫличчен 
Ватӑ арӑмин ачи 
Ҫирӗм ҫулалла ҫитет.

Ҫирӗм ҫулхи яш тутар — 
Питне карнӑ амӑшне,
Ашшин ҫамрӑк арӑмне 
Виҫ утӑмран паллаймасть...

Палламасть, ӑшӗ выртмасть... 
Ҫавӑн пирки ват тутар 
Ывӑлне, ҫӳҫӗ ҫукран,
Туртать урлӑ хӑлхаран.

Тутар тени ҫамрӑклах 
Вараланать ҫылӑхпа.
Вилсен вӗсене Аллах 
Хуса ярать тамӑка.

Шухӑшласан, тутарсен 
Пирӗн пек пурӑнмалла.
Ёмӗр вёсен пек иртсен,
Чун хурлӑха каймалла.

Ҫутӑ хӗвел ҫутаттӑр, 
Хӑйӗн вӑйлӑ ҫуттине 
Тӗнчипеле салаттӑр, 
Пурне те савӑнтартӑр.

Турра пӗлмен халӑхсем 
Чӑн тӗнпеле ҫутӑлччӑр. 
Пӗлӗт ҫинчи ангелсем 
Турра ӗмӗр мухтаччӑр.

Ҫутӑ тухать ҫутӑран, 
Пирӗн чунсем Турӑран. 
Турӑ чуна тасаттӑр, 
Ёмӗрлӗх пурнӑҫ патӑр.

1911 г.

П АТШ А Ҫ И Н Ч Е Н  Х Ы В Н Ӑ  Ю РӐСЕМ

Вӑрӑм ӗмӗр, вӑрӑм ӗмӗр 
Тӗрӗс тӗнлӗ Патшана.
Ҫакӑ юрӑ ӗмӗр-ӗмӗр 
Савӑнтартӑр халӑха!

Пирӗн пӗтӗм халӑх Ашшӗ 
Аслӑ Питӗр хулинче.
Пирӗн пит пысӑк телейӗ 
Ун хӑватлӑ аллинче.

Патшапа пӗрле пур халӑх 
Ӑшӑ кӑмӑлтан калать:
«Пысӑк ырӑлӑх, тасалӑх 
Ырӑ Турӑран анать».

Ырӑ Турӑ ӗмӗр-ӗмӗр 
Ҫут ҫанталӑка тытать.
Ҫӗр ҫинче мӗн пур патшалӑх 
Пуҫлӑха пӗлсе тӑрать.

Турӑ халӑхран суйланӑ 
Патшине хӑват парать: 
Халӑх хушшинче мухтавлӑ 
Ӑрӑвне унне усрать.

Русь патшалӑх пит телейлӗ, 
Турӑ умӗнче таса.
Турӑ Хӑй ӑна пилленӗ, 
Ёлӗкех патша парса.

Патшана Вӑл ӑслӑх панӑ 
Халӑха тытса тӑма.
Пилӗкне унне хӗҫ ҫыхнӑ 
Тӑшмана сирее яма.

Тӗрӗс чӑн тӗне тытмашкӑн 
Турӑ хушнӑ патшана.
Хӑйӗн халӑхне ҫӑлмашкӑн 
Пуҫлӑх тунӑ патшана.

Патшапа пӗрле пур халӑх 
Турӑ умӗнче тӑрать.
Турӑ пӗлӗтрен хӑватлӑх 
Юратса савса парать.

Пирӗн халӑха суйланӑ 
Тӗрӗс чӑн тӗне тытма.
Чӑн тӗнпе патшалӑх вӑйлӑ 
Ёмӗр-ӗмӗр пурӑнма.

Ашшӗ ачисемшӗн ӗҫлӗ: 
Кунӗн-ҫӗрӗн ерӗҫмест. 
Ачисемшӗн унӑн чунӗ 
Канлӗ вӑхӑт та сисмест.

Ҫавӑн пек патшамӑр чунӗ 
Халӑхсемшӗн тӑрӑшать. 
Халӑх хушшинчен хӑй илнӗ 
Ҫынсене ӗҫсем хушать.

Ун ирӗкӗнче тӑрсассӑн, 
Ҫын телейлӗ ҫӗр ҫинче. 
Тӑрӑшса ӗҫне тусассӑн, 
Кӑмӑл тулӗ чӗринче.

Патшана эпир шанатпӑр: 
Пирӗн шанчӑк Ун ҫинче. 
Юратса ӑна мухтатпӑр:
Вӑл — Атте ҫак ҫӗр ҫинче.

Туррӑм вӑрӑм ӗмӗр патӑр 
Пирӗн Аслӑ Патшана, 
Халӑхне тытса усратӑр, 
Ҫӑмӑл саманне парса.

Халӑх сывлӑхпа тасалӑх, 
Канлӗх куртӑр ҫӗр ҫинче. 
Тырӑ-пулӑ, ҫумӑр, сывлӑм 
Савӑнтартӑр пурне те.

Ырӑ Турӑ! Тав тӑватпӑр: 
Тайма пуҫӑмӑр Сана. 
Чуруна кун-ҫул сунатпӑр: 
Юратса тӑр патшана.

Ун чӗри пире пӗлтертӗр 
Хӑвӑн ирӗкӳ ҫинчен. 
Сывлӑшу ӑна вӗренттӗр 
Тӗрӗс тӗн чиркӗвӗнчен.

Пӗтӗм халӑхпа юрлатпӑр, 
Виҫ ҫӗр ҫулшӑн савӑнса. 
Ӑрӑвне савса сунатпӑр 
Ёмӗр патшара ларма.

Ун патшалӑх аслӑлантӑр 
Ҫӗр ҫине йӗри-тавра.
Чӑн тӗне хытах тыттартӑр: 
Ҫын ӗнентӗр чӑн Турра.

Унӑн йӑхӗ ӗмӗр-ӗмӗр 
Лартӑр пирӗн патшара. 
Хурлӑхра пире хӗрхентӗр: 
Чӑнлӑх пултӑр пур сутра.

Тӑшмана ҫӗнсе пӑхтартӑр 
Хӑйӗн ӑшӑ куҫӗнчен.
Ун патшалӑх вӑйлӑ пултӑр 
Ҫут ҫанталӑк пӗтиччен.

Турӑ пур ӗҫре ӑнтартӑр... 
Халӑх тухтӑр паттӑра...
Русь патшалӑх чаплӑнлантӑр. 
Патшана мухтав! Урра!!!

1913

Ҫ Ӳ Л ТИ  С И О Н

Ҫӳлти Сион, таса патшалӑх 
Этем пӗлми ҫарпа тулли.
Ҫарсем Турра савса юрлаҫҫӗ: 
Святой, Святой, Святой Турӑ. 
Мухтав Сана, Святой пёр Турӑ, 
Мухтав Сана, тӗнче ҫути!

Турра курса савса юрлаҫҫӗ 
Ҫӳлти ҫарсем таса райра;
Вёсем пурте Турра мухтаҫҫӗ. 
Ҫынсем, эпир калар Турра: 
Мухтав Сана, Ҫӳлти Патшамӑр, 
Мухтав Сана, Ҫӳлти Турра!

Эпир Сана парне кӳретпӗр, 
Мухтав юрри — таса парне. 
Чунтан-вартан савса юрлатпӑр: 
Ҫӳлтен, райран пилле пире; 
Пире хёрхен, пире юрат, ҫӑл, 
Ҫутта кӑлар, хӑна пӗлтер.

Эпир Сана чунтан калатпӑр: 
Кун-ҫул курма пилле пире. 
Сана анчах шанса тӑратпӑр: 
Тӑшмансенчен хӑтар пире. 
Сана мухтав юрри юрлатпӑр: 
Сион ҫинчен пилле пире!

1915

Л Ь В О В П А  П Е Р Е М Ы Ш Л Е  
И Л Н И  Ҫ И Н Ч Е Н  Х У Н Ӑ  Ю Р Ӑ

Вӑрҫӑ вучӗ вӑйлӑ ҫунчӗ 
Шатӑртаттарса.
Тупӑсем ҫӗр чӗтӗретрӗҫ 
Кӗмсӗртеттерсе...
Австрияна кӗтӗмӗр 
Аслӑ ҫул уҫса;
Львов хулине илтӗмӗр 
Паттӑррӑн кӗрсе.
Львов хулине иличчен 
Люблин патӗнче 
Нимӗҫсене икӗ енчен 
Вӑйӗ чакиччен 
Пӗр ҫӗререх пухрӑмӑр 
Ҫывӑхран курма.
Курсан шухӑш тытрӑмӑр 
Ҫавӑрса илме.
Вӑрҫӑ вучӗ вӑйлӑ ҫунчӗ 
Шатӑртаттарса, 
Тӗтӗм-сӗрӗм, тупӑ тарӗ 
Ҫутта хуратса 
Ҫил-тӑвӑл пек вӑйлӑ тӑчӗ 
Чуна хӑратса.
Вут витӗрех кайрӑмӑр 
Юрӑ юрласа.

Перемышль патӗнче 
Пирӗн тӑшмансем

Шухӑш тытрӗҫ хирӗҫ тӑма 
Чуна хытарса, —
Эпир хыттӑн вут-хӗмӗпе 
Сурма тапратсан 
Вӗсем вара тӳсеймерӗҫ —
Парӑнчӗҫ пире.

Пирӗн ҫарсен пуҫлӑхӗ,
Патша тӑванех,
Ӑмӑрт кайӑк пек ҫӳрерӗ 
Ҫӗнтернӗ ҫӗрте,
Хӑйӗн паттӑр халӑхне 
Хаваслантарса.
Ертсе пычӗ тӑшман ҫине 
Аслӑ ячӗпе.
Нимӗҫ чунне чӗтӗретрӗ 
Пирӗн вӑйлӑ ят,
Ҫак (вӑрҫӑра) хӑватланчӗ 
Пирӗн аслӑ ят,
Руҫ патшалӑх чаплӑланчӗ 
Пӗтӗм тӗнчере,
Ёмёр пытӑр унӑн чапӗ,
Патшана урра!

1915

1914 ҪУЛТА ВӐЙ ЛӐ ВӐРҪӐ Т А П РА Н С А  КАЙ САН  Ҫ Ы РС А  
ХУ Н Ӑ С Ӑ М А Х С Е М П Е  САЛТАК Ю Р Р И С Е М , Ҫ Ы Р Ӑ В Ё С Е М

Ум сӑмах

Хальхи вӑрҫӑ тухиччен 
Эпир тӗлсӗр пурӑнни 
Тӗлӗнтерӗ ӳлӗмрен 
Ӑслӑланнӑ ҫынсене.
Пирӗн тантӑш-тӑвансем,
Пиччесемпе шӑллӑмсем 
Юрла-юрла макӑрчӗҫ,
Асӑнмашкӑн юрларӗҫ;

Пбр сӑм ахсӑр , ю рӑсӑр, 
Сывӑ пулӑр, тем есбр  
К аякан ҫы н пулмарб.
В бсем мбн ю рланине  
М ан ӑп ӑр -ш и , тӑвансем! 
Ш ухӑш лӑр-ха лайӑхрах: 
А сӑнм аш кӑн юрларбҫ! 
К ун-ҫул  иртб — си сбн м б , 
Ҫ бр ҫул иртб — ҫы н манмб. 
Ҫ ак вӑйлӑ вӑрҫӑ ҫи н ч ен  
К бн ек есем  ҫы рбҫб.
Хальхи халӑх макӑрни  
Ҫут ҫанталӑк пбтиччен  
М анӑҫ пулмб, ҫухалмб. 
Тбрлб халӑх тбрлбрен  
Ч блхесем п е калаҫса  
Ҫак вӑйлӑ вӑрҫӑ ҫи н ч ен  
К бн ек есем  кӑларб.
П ирбн чӑваш халӑхб 
К бн ек есем  ҫук пирки  
Улӑп тӑпри купалб.
Ҫ ав купасем  айбнче  
Х ам ӑр тӑван кун -ҫулб  
Ёмбр м анӑҫа юлб.
С ан ӑн  хӑвӑн тӑвану  
В ӑрҫа тухса кайнӑ чух 
Ю рла-ю рла м акӑрни, 
М анм аш кӑн мар, асӑнм а  
«Сы в пул» тесе  калани  
А сӑнта халь тӑрать-и?  
Вӑрҫӑран вӑл к и л м есен , 
А чи -п ӑчи  ӳлбмрен  
Ы йтсан-тусан  хӑвӑнтан,
Э сб ун  чух мбн калӑн? 
Т ӑван -п бтен ӳ  вӑрҫӑра, —
Те килет, те ки лейм ест?  
Вӑл килтен каяс чухне  
М бнле юрӑ ю рларб,
М ёнл е сӑмах каларб,
Ч ун н е мбнле ю рӑпа

Л ӑплантарса ю рларё,
Вӑрҫа кайсан вӑрҫӑран  
М ӗнл е ҫы ру ячӗ вӑл,
Э сӗ  ҫавна пурн е те 
Ё м ӗр ҫы н сем  асӑнма  
Ҫ ы рса хума ан ӳркен.
Улӑп тӗм и айӗнче  
Вӑл юрланӑ ю рӑсем ,
Э сӗ  алтса хурсассӑн , 
Ё м ӗрлёхе ҫухалӗҫ.
Чйваш ю рри нумай мар, 
Ҫ ы рма тӑрсан — сахал мар. 
Вӑрҫа кайнӑ ҫам рӑксем  
Н ихӑш ӗ те чунсӑр мар, 
П урте чунлӑ, чӗреллӗ. 
В бсен  ӑш ӗсем  ҫун н и  
Ю рри сен чен  курӑнать. 
Н умай сӑмах каличчен  
Х амӑр ял ачи сен чен  
М ӗнл е юрӑ ил тн ин е  
Ҫ ы рса хурам хут ҫи н е ...

1916

САЛТАК А Р А М Ё  С Ӑ П К А РИ  А Ч И Н Е  
С И К Т Е Р С Е  Л А Р Н Ӑ  ЧУХ Ю РЛ А Н Ӑ  Ю Р Р И

Тутлӑ ыйӑх килчӗ пулӗ,
Ҫы вӑрах, ача.м,
С ӑп кун а си к т ер н ӗҫем ӗн  
Ю рӑсем юрлам.
Ҫ утӑ уйӑх лӑпкӑ ҫутӑ  
Ҫ ӗр  ҫи н е  сарать.
А чаш ласш ӑн пек йӑваш ш ӑн  
С ан ҫи н е  пӑхать.
Э с ӗ  ним хуйхисӗр ҫывӑр 
Ашӑ сӑпкара.
А чаш ланӑ чух ан макӑр,
С авӑн ҫамрӑкла.

Ҫитӗнсе ҫитсен ху пӗлӗн 
Пурнӑҫ хӗннине.
Халь анчах, ачам, пит канлӗ 
Аннӳ аллинче:
Юрататӑп, ачашлатӑп 
Чунӑм савнипе.
Лӑпкӑ ҫывӑрма вырттартӑм 
Канлӗ сӑпкана.
Шикленӳсӗр тӗлӗрсе вырт 
Ик куҫна хупса.
Пысӑк шухӑш шухӑшлатӑп 
Ёмӗрӳ ҫинчен.
Тавлашуллӑ вӑхӑт пулӗ,
Пулӗҫ вӑрҫӑсем.
Ӑслӑ пулӑн, паттӑр пулӑн — 
Халӗ лӑпкӑ, канлӗ ҫывӑр 
Хуйхӑ ҫук чухне.
Вӑхӑт ҫитӗ те, йӗркеллӗ 
Кайӑн салтака.
Ӑсатса яма тухсассӑн 
Тӑкӑп куҫҫульсем.
Эсӗ тутӑрпа ал сулӑн 
«Сывӑ пул» тесе.
Йывӑр куҫҫульсем тумланӗҫ 
Чун хурланнипе.
Кӑкӑру ҫумне икона 
Ҫакӑп пиллесе.
Кӗл тума тӑрсан умна тыт 
Туррӑн пиллӗхне.
Вӑрҫа пулӗ, хӑрамасӑр 
Кай унпа пӗрле.
Ух чухне вара асна ил 
Хӑвӑн аннӳне.
Манӑн саншӑн ӑшӑм ҫунӗ 
Татӑлса юлсан.
Ют ҫӗрте пит йывӑр пулӗ 
Пурӑнма тесе.
Эпӗ саншӑн ирӗн-каҫӑн 
Тӑрӑп кӗлӗре.
Сан ҫинчен ман шухӑш каймӗ

Чунӑм тухиччен.
Сан сӑнна-пуҫна курасшӑн 
Пӑхӑп тавралла.
Эсӗ ун чухне ҫук пулӑн 
Куҫӑм умӗнче.
Ҫывӑрма выртсан тӗлленӗп 
Йывӑр кун-ҫулна.
Вӑрттӑн, никам та курмасӑр 
Йӗрӗп хурланса.
Халӗ лӑпкӑ, канлӗ ҫывӑр 
Тутлӑ ыйӑхпа.
Эй, ачам, ман савнӑ ангел, 
Ёмӗт сан ҫинче.
Ҫитӗнсен, ачам, мана пӑх, 
Хӑвӑн аннӳне.
Аҫу-аннӳне пӑхмасӑр 
Йывӑр ят ан илт...
Аҫуна, пур халӑха та 
Йывӑр саманра 
Вӑйлӑ вӑрҫӑ пит хӑрагрӗ, 
Йывӑр пурӑнма.
Нимӗҫсем пит пусмӑрларӗҫ 
Пирӗн пурнӑҫа.
Вӑрҫӑ вӑйлӑ, пит хӑрушӑ, 
Йывӑр калама,
Вӑйлӑ пулчӗҫ, пуҫсӑр пулчӗҫ 
Хӑтсӑр халӑхсем.
Хуласем, ялсем пӗтерчӗҫ 
Вӑйлӑ тупписем. 
Тӗтӗм-сӗрӗм, тар шӑршийӗ 
Витӗнсе илсе 
Ҫил-тӑман пек вӑйлӑ тӑчӗ 
Вилӗм вӑрҫӑра.
Ҫӗрӗн пичӗ чӗтӗрерӗ,
Ҫын кӑкри пекех.
Ҫаррӑн юнӗпе юнланчӗ 
Вӑрҫӑри ҫӗр-шыв.
Витӗр тухайми ларатчӗҫ 
Аслӑ вӑрмансем,
Ятрӑсем ӳксе саланчӗҫ,

Выртрӗҫ вакланса.
Пирӗн пысӑк ҫар пулсаччӗ, 
Сӗм вӑрман пекех, 
Тӑшмансем ҫулса пӑрахрӗҫ 
Курӑкпа пӗрлех.
Ҫак ҫӗршыв тытӑнса ларнӑ 
Вӑхӑтранпала 
Ҫакӑн пек усал, ылханлӑ 
Тавлашу пулман.
Эй, ачам, халь эсӗ ҫамрӑк, 
Пур хуйха сана 
Калама ӑсу пӗчиккӗ, 
Шӑнӑҫтарас ҫук.
Турӑ патӑр, вӑрӑм тутӑр 
Сирӗн кун-ҫула,
Ҫитӗнсен, ачам, ан манӑр 
Хӑвӑр ҫӗр-шыва.
Ҫулсерен акса тӑмашкӑн 
Сыхлӑр тӑшмантан.
Аҫусем тытса усранӑ 
Ҫӗр-шывпа мула 
Ан ҫухатӑр, хытӑ сыхлӑр 
Хӑвӑр ӗмӗрте.
Ҫитӗнсен маттур казак пул 
Ҫирӗп чунупа,
Паттӑр ку, тесе калаччӑр 
Сан сӑнна пӑхса.

1916

ЧӐ ВА Ш  ХАЛӐХ Ю Р Р И

Пирӗн Аслӑ Атӑл вӑйлӑ 
Шурӑ Атӑлпа пӗрле.
Халӑх та унта хӑватлӑ 
Пӗр ӑспа пӗрлешнипе.

Хамӑр чун юратнӑ ҫӗршӗн, 
Ырӑ ятшӑн тӑрӑшар;

Хамӑр халӑха ҫӗклесшӗн 
Пӗр-пӗрне ӑс-хал парар.

Эй, ҫынсем. Пурте тапранӑр 
Тӗрӗс ҫул ҫине тухар.
Халӑх хӑватне хал парӑр — 
Пурнӑҫа ырӑлатар.

Пурсӑмӑр пӗрле тан-харӑс 
Юнашар утса пырар, 
Ҫынсерен пӗр ҫутӑ ӗмӗт 
Тӗнчере чипер тытар.

Ырӑ кун-ҫулсем курасшӑн 
Ҫутӑ вӑйлӑ ӑс шырар, 
Тӗттӗмрен ҫутта тухасшӑн 
Ҫутӑ ҫул уҫса хурар.

Пӗр-пӗрин ҫине ан тӑрӑр, 
Манӑҫ пулгӑр ҫилленни, 
Хирӗҫес-вӑрҫас ӗҫ пӗттӗр — 
Ҫураҫтартӑр юратни.

Хамӑр ҫӗр ҫине ан ярӑр 
Аякри ют-тӑшмана.
Халь тесен халь хатӗр тӑрӑр 
Российӑшӑн пуҫ хума.

Халӑх хушшинчен мухтавлӑ 
Чӑвашсем тухса тӑрса 
Тӗттӗм халӑха ҫӗклеччӗр — 
Тӗрӗс ҫул уҫса парса.

Ырӑ кӑмӑлпа йӑвашлӑх 
Ӗмӗр тӑтӑр чӑвашра,
Тӗплӗ пурнӑҫпа пуянлӑх 
Хӑватланччӑр ял-йышра.

Халӑх сывлӑхпа тасалӑх 
Канлӗ куртӑр ҫӗр ҫинче.



Тырӑ-пулӑ, ҫумӑр, сывлӑм 
Савӑнтартӑр пурне те.

Чӑвашсем. Пурте пӗрлешӗр — 
Тӗрекленӗр тӗнчере,
Халӑха ҫутта кӑларӑр 
Ирӗклӗх хӳтлӗхӗнче.

Ирӗк праҫникне тӑватпӑр 
Чун юратнӑ халӑхпа.
Ҫӗнӗ йӗркене саватпӑр — 
Ҫӑмӑл пултӑр пурӑнма.

П О Э M A C  Е М

Т Ы РА  П У Л Н А  ҪУЛ

Тикӗс шӑтнӑ тырӑсем, 
Улӑхсенче курӑксем 
Нӳрӗпе хӑват хурса 
Ҫитӗнеҫҫӗ хумханса. 
Йӗри-тавра пӑхатӑп,
Ытла та савӑнатӑп: 
Ҫанталӑк халь уяртса*, 
Хӗвел пӑхать шӑратса.

Турӑ пурне те тӑвать:
Вӑл тӗнчене юратса, 
Ҫумӑрӗпе шӑварса 
Пире савӑнӑҫ парать.

Уя пӑхсан — уй симӗс, 
Паллас та ҫук — хӑй тинӗс. 
Калчан шухӑш — ӳсесси. 
Ман ӗмӗтӗм — вырасси.

Ҫитӗн, тырӑ, вӑйлӑ пул, 
Эсё маншӑн — кирлӗ мул. 
Турӑ савса парсассӑн,
Эсӗ мана усратӑн.
Сан тӑрӑх ҫил вӗрнипе 
Хӑйӗн шучӗ йӗркипе

Уяртнӑ.

Хыҫҫӑн-хыҫҫӑн хум юхать, 
Тинӗсри пек туйӑнать.
Ҫӗр ӗҫлекен хӗресчен 
Турра пӗтӗм чӗререн, 
Чунтан-вартан кӗл тӑвать. 
Турӑ ҫавӑншӑн парать.

Вӑхӑт иртет, сисӗнмест, 
Ёҫчен ҫын канма пӗлмест. 
Чӑваш ҫынни туй тӑвать, 
Килӗшӳллӗ савӑнать.

Пӑх-ха, тӑван, малалла: 
Ҫул тӑрӑх пӗр ҫын килет. 
Инҫе кайнӑ пулмалла: 
Аллинчи туйи ӳкет.
Ку ҫын мӗн туса ҫӳрет? 
Евӗче ҫӳремест-ши?

Чӑнах, ку ҫын евӗчӗ,
Акӑ пёр киле кӗчӗ, 
Ӑна-кӑна калаҫма 
Хӗр шырама яракан 
Килнелле кӗрсе кайрӗ. 
Ёнтӗ ӗҫ шала кайрӗ.

Раман мучи Иванне 
Авлантарма шухӑшлать.

Ёҫлеме ҫы н кирлӗ, тет. 
Иванӑн та ҫул ҫитет.
Евӗче ҫӳрекенни  
Иван куккӑшӗ гтулать. 
Унӑн ячё Уртеми. 
Каламашкӑн ҫӑм ӑл-и?

Вӑл И вансен ялсемех. 
Ялӗн ячӗ Х урасан,
Урӑх майлӑ каласан  
Асӑнма йывӑр пулать. 
У ртемийӗн пахчара 
Йывӑҫ улми пит ҫӑра. 
Йывӑҫ карти сарлака, 
Хурал тытнӑ салтака. 
Ҫулла пулсан пахчара 
Тӗрлӗ кайӑк пурӑнать, 
Хитре ю рӑсем юрлать. 
Ш ӑпчӑк сасси  илтӗнет, 
Тӑрсах итлессӗм  килет.

Уртеми ҫуллен пуять. 
Ҫулла пулсан пахчинче 
Талӑкӗпех пурӑнать. 
Йывӑҫ улми хӑй сутать.

Ӑна курса ял-йы ш сем  
Тата ҫывӑх ялтисем , 
Пӑртак тӑн -п уҫ пуррисем , 
У лм уҫҫисем  сы паҫҫӗ, 
Уртеми пек пулаҫҫӗ,
Укҫа килтех тупаҫҫӗ.
Йытӑ пырш и вырӑнне 
Хӑмла ҫы рли йы вӑҫне 
Ӳ ркенм есӗр  лартаҫҫӗ. 
Хӗлле чир-чӗр  тапӑнсан  
Ҫырла шывӗ ӗҫ еҫҫ ӗ ,
Унтан си п ӗ кураҫҫӗ. 
Ҫулма майсӑр курӑксен  
Ватӑ ты м аррисене

Тӑпӑлтарса пӗтерсе, 
М ӑкӑрпуҫ курӑк вӑрри 
Е тӗрнерен кӳртерсе 
Ҫӗр ҫем ҫетсе акаҫҫӗ, 
Нумай утӑ тӑваҫҫӗ.

Пуху ҫи н е  пухӑнсан  
Ухмахсене ӑс парса 
Хӑш чух ҫапла калаҫҫӗ: 
Пур халӑхпа ӑс тытар, 
Тӗрлӗ путӑк-ш ӑтӑка.
Ним киревсӗр сӑртсене  
К артасемпе ҫавӑрар, 
Йывӑҫ лартса тултарар. 
Йывӑҫ пахчисем пулччӑр, 
Пыл хурчӗсем пурӑнччӑр, 
П ире усӑллӑ пулччӑр.

У ртемийӗн нӳхрепре 
Саркавайпа пы л-сӑра, 
Укҫи выртать тӗплӗре, 
Йӑсран* тунӑ арчара.

Унӑн пуҫӗ м инеллӗ, 
П ичӗ-куҫӗ илемлӗ;
И тлес килет сӑм ахне, 
Ларас килет ҫы вӑхне.

Юмах ярать юратса,
Ёҫне тӑвать шӑратса. 
Э пир унтан вӗренм ен , 
П урӑнма ӑс илейм ен.

Иван аш ш ӗ те пуян:
Укҫи пулӗ икӗ чан.
Анчах ытла хытӑран 
Ш ӗлепки хыт сӑрантан. 
Ҫамрӑк чух ӑс салатман, 
Укҫа шыва пӑрахман,

‘ Йбсрсн.

Хупах ҫулне таптаман,
Алл и не чёлём тытман.

Унӑн ятне каласан:
Иван, Раманӑн ачи,
Раман пекех пулмалла; 
Раман улне' юратать, 
Аапантарма хёр шырать. 
«Эсӗ хӗрна пам ӑн-ш и, 
Раман хӑти пулмӑн-ш и?» — 
Тесе ыйтса пӑхсанах — 
Такам та хёр памалла.
Асту, пёр те суймастӑп,
ЧДн сӑмаха пӑсмастӑп. 
Ё ненментен кулмалла. 
Юрлар халё малалла. 
Кунтан усӑ пулмалла.

Уртемипеле Раман — 
Я чёсене час ан ман — 
Иккӗш ӗ канашларӗҫ:
Кӑҫал туй тӑвас терӗҫ. 
Ана-кӑна калаҫсан 
Уртеми тула тухсан 
Ивана курах кайрӗ.
Ним тума та пулмарӗ.

Пӳртре мӗн калаҫнине 
Ивана та систерм ен. 
Ваттисем ӑс тӑваччен"
Ӑна пӗлтерес темен.

Хачӗ Ивана курса 
Уртеми те йӑпатса 
Ҫапла кала пуҫларӗ: 
«Хатьччен сана пӗлтермен, 
Авлантарас та тем ен ,
Халё сана юратса

Аван сӑмах катам-и, 
Х ӗпӗртесех каймӑн-и?  
А ҫу-аннӳ ватӑлчёҫ, 
Тантӑшусем авланчёҫ.
Сан та авланас пулать. 
Туту, ачам, ха, кулать! 
Атя, Иван, хёр пӑхма.
Аҫу каланӑ тӑрӑх 
Ҫитсе килтӗм пӗр ҫӗре.

Ҫыннӑн ырӑ суннине,
Ман сӑмахӑм чӑннине 
Илтсе туйӗ сан чёрӳ: 
Пуласчӗ сан та кӗрӳ.
Эсӗ кӑҫал авлансан 
Евёчине хам пулам.
Кӑҫал туй-м ӗн тумасан 
Хӗлӗпех сана хуплам. 
Ёҫлекенсёр ӗҫ ёнмест* **, 
Ӑна пӗр ухмах пӗлмест. 
Ырӑ пурнӑҫӑн усси,
Санӑн ӗмӗт курасси, 
Авланмасӑр курӑнмасть. 
Чӑн сӑмаха ҫын манмасть. 
Ваттисене ҫав юрагь,
Кам вёсенӗн ӗм ӗтне, 
Ыйтмасӑрах м ӗнлине, 
Ялан туса ҫитерет,
Пур енчен йӳнеҫтерет. 
А ҫу-аннӳ ватӑлчӗҫ.
Ёҫлеме те вӑй сахап, 
Тарҫӑсем те пит кахат. 
Пиччӳ халӗ саттакра.
Турӑ парсан, вӑл килет. 
Унччен сана вӑй килет. 
Пӑркун" ака тунӑ чух 
Э пӗ хам куҫпа куртӑм, 
Аҫуш ӑн пит кулянтӑм.

* Ывӑлне.
** Тӑвиччен.

‘ Ӑнмасть. 
" Пёркун.

Вӑл хӑй ватӑ пуҫӗпе 
Суха касси йӗрӗпе 
Кун каҫачченех утать, 
Сӗлӗ сухине тӑвать, 
Лашине те хӑвалать,
Хӑй те хытах ывӑнать. 
Килте аннӳне куртӑм, 
Уншӑн та пит хуйхӑртӑм, 
Питӗ хытӑ хӗрхентӗм,
Ним калама пӗлмерӗм. 
Унӑн куҫҫуль юхатчӗ». — 
«Ах, ма юхмё куҫҫулӗ?» — 
Хытӑ саспа Иванӑм 
Хӑй куккӑшне каларӗ: 
«Акка та качча кайрӗ, 
Пулӑшакан юлмарӗ.
Анне пӗччен ывӑнчӗ. 
Юлташ шырас пулсассӑн 
Ыран каҫах кайӑпӑр,
Чун савнинех калаҫпӑр. 
Эпӗ савни Татьян пур: 
Упаҫырми ялӗнчи 
Салтак Петӗрӗн хӗрӗ». 
Ыран каҫа ҫитиччен,
Хӗр калаҫма кайиччен 
Ҫирӗм ҫулхи Иванӑн 
Пуҫран шухӑш каймарӗ, 
Ал ӗҫ патне пымарӗ.
Кун ӗҫсӗр иртсе кайрӗ, 
Каҫ иртсе ҫӗр те пулчӗ, 
Иван ҫывӑраймарӗ.
Ир иртерех тӑчӗ те, 
Тумтирне тӑхӑнчӗ те 
Тухрӗ кайрӗ улӑха 
Ҫӳрен лаша кукарма': 
Ҫиех, лаша, курӑкне,
Ҫӗн ҫын ларӗ сан ҫине. 
Иван улӑхран килет, 
Шуҫӑм ҫуталса килет. *

* Кӑкарма.

Ҫуллахи ҫӗр час иртет. 
Шӑпчӑк юрласа ячӗ,
Ун та ыйхи вӑранчӗ.
Тӑрри тӑчӗ тӗрлеме,
Халӑх тӑчӗ ӗҫлеме.
Каҫпа кӗтӳ таврӑнсан, 
Ҫынсем ӗҫсем пӑрахсан 
Иван лаша кӳлчӗ те,
Хӑй куккӑшне лартрӗ те 
Тухрӗ кайрӗ хӗр пӑхма. 
Хамӑр ял хыҫа юлчӗ.
Пӗр арҫын хирӗҫ пулчӗ. 
Паллах, пирӗн телей пур: 
Аллинче пӗр ҫамрӑк хур. 
Упаҫырми инҫе мар, 
Кушартан анатра мар, 
Шетмӗ шывӗ хӗрринче. 
Ҫак ял ҫырми шывӗнче 
Татьян шыва кӗретчӗ, 
Шурӑ ӳтне ҫӑватчӗ. 
Пасаралла кайнӑ чух 
Пӗр ҫын ӑна курнӑ тет. 
Татьян пит вӑтаннӑ тет. 
Ҫын куҫ тӗлне пулнӑран 
Шыва кӗме пӑрахнӑ.

Салтак Петӗр кил-ҫурчӗ 
Катаранах кантур пек: 
Йӗри-тавра йывӑҫсем, 
Анкартинче ампарсем. 
Пурте ҫиме ларас чух 
Яшка антарнӑ тӗле 
Кӗчӗҫ тӑчӗҫ хӑнасем. 
Хӑнасене тӗпелтен:
«Ҫиес умён кӗлле тӑр», — 
Тенӗ сасӑ илтӗнет.
Аслӑ кинӗ ачине 
Ялан Турра асӑнма 
Ӑс-тӑн парать пулмалла. 
Кӑна пурте тумалла.

«Пирӗн килес, вӑй патӑр». — 
«Килӗрех, лайӑх ҫынсем. 
Иртӗр ҫакӑнта мала,
Вырӑн парӑр, ачасем», — 
Тесе калать кил хуҫи. 
Шухӑшласан ӗҫ уҫҫи, 
Ваттисен сӑмахӗпе,
Куҫа хупсах курӑнать.
«Ҫиме ларӑр, хӑтасем,
Ҫул ҫинче хырӑм выдать», — 
Ватӑ Петӗр калаҫать.
Чӑваш сӑмахӗ тӑрӑх,
Хӗр шыракан ҫынсене 
Апат лартса ҫитерсен 
Ҫӑкӑр-тӑвар хутӑшать,
Парас ҫук хӗр хӑй пырать. 
Хурасанти хӑтасем 
Пӗр ҫӑвартан калаҫҫӗ:
«Ан чӑрманӑр, выҫӑ мар, 
Килтен ҫисе тухрӑмӑр;
Кунта ҫитсе тӑтӑмӑр,
Апат тӗлнех пултӑмӑр.
Ҫумри телей ертнипе 
Ют ялта та пур тӳпе».
ГТурне те ҫырияс* ҫук:
Ҫиме чӗнсен — ҫиме лар, 
Унсӑр ӗҫ телейлӗ мар.
Эпир малалла юрлар.
Ялан ӑспа ҫӳресен 
Ялти ватӑ ятламастъ.
Евӗчӗ ним пӗлмесен 
Хӗр каладасси те хӗн.
Уртеми вӑл — аван ҫын: 
Суйи ҫук, чӑнни хӑйӗн,
Чӑн сӑмаха чӑн калать,
Ана пур ҫын та паллать,
Иван хӗр ҫине пӑхать,
Чунӗ савӑнса тӑрать.

Ҫыраяс.

Уртеми юмах ҫапать: 
«Пирӗн пӑру ҫухалса*... 
Эпир шырама тухса. 
Пӑрушне уйра курса,
Анчах тытмасӑр юлса. 
Ҫамрӑк пӑру хӑраса 
Ҫак яла тарса кӗрсе.
Ҫак ялта шырас тесе 
Ивана лартса килсе.
Нумай ҫӗре ҫитиччен 
Кунта лашине кӳртсе,
Лаши кунӗ, хӑй ҫӳрен. 
Сиртен пуҫне урӑх ҫук 
Кунта урӑх лайӑх ҫын»... 
Хӗртен юриех ыйтать:
«Ют пӑру курсай’* кунта? 
Иван сана курсанах...
Ах, хӗрӗм, ан вӑтанах... 
Сӑмахӑм йӑнӑш тухрӗ, 
Систерекен пулмарӗ.
Иван, эсӗ те калаҫ.
Унсӑрӑн ӗҫ час пулмасть».

Татьян ашшӗ шап-шурӑ, 
Амӑшӗ те пит ырӑ, 
Пиччӗшсем пур, йӑмӑксем, 
Тулли питлӗ инкӗшсем — 
Килӗшпех аван ҫынсем.
Хӗр пӑхмашкӑн килнине 
Систермесӗрех сисрӗҫ. 
Ивана пит юратрӗҫ,
Ватӑ карчӑк ятарса 
Иван ҫумне ларчӗ те 
Акӑ ҫапла каларӗ:
«Ҫемҫе кӑмӑллӑ ку ҫын, 
Мӗнле ӳснӗ сарӑскер, 
Салтак пекех тӳрӗскер. 
Ытла та лайӑх ача».

' Ҫухалнӑ.
” Курса-и?

Уртеми тӳрех калать: 
«Калам сана, тӑхлачӑ,
Чӑн сӑмаха чӑннипе:
Ҫак Иван — Раман ачи, 
Пуҫӗ унӑн — ӑс арчи. 
Пилӗкне хытӑ ҫыхать,
Ӑсне тирпейлӗ тытать. 
Пурӑнсан хуҫа пулать. 
Халех пин тенкӗ тытать. 
Ашшӗ пит юратнӑран 
Авлантарма шухӑшлать. 
Сирӗн Татьян лайӑхран 
Хамах лартрӑм та килтӗм. 
Чӑн сӑмахшӑн ан ҫиллен. 
Петӗр салтак хӑй пӗлет 
Раман мӗнле ҫыннине». 
Уртеми калаҫнӑ чух 
Пирӗн Иван вӑтанса 
Йӑпӑш турӗ тулалла. 
Татьян тарчӗ пахчана 
Вӑтаннипе пытанма. 
Иккӗшӗ тӗлех пулчӗҫ, 
Нумай калаҫса тӑчӗҫ.
Аслӑ тинӗс пӗр-пӗрне 
Кӑтартмасӑр усраймӗ, 
Витӗр тухми сӗм вӑрман 
Ҫитсе курма чараймӗ. 
Иванпала Татьяна 
Хире-хирӗҫ юратни,
Пӗр юрату, пӗр кӑмӑл 
Нихӑҫан уйӑрас ҫук.
Пӗрин ӑшра мӗн шухӑш, 
Тепӗрин те ҫав шухӑш: 
Кӑмӑл туртать, чун савать. 
Ҫамрӑк Татьян Ивана 
Иван пек мар, вӑйлӑрах, 
Калама ҫук юратать:
Ҫутӑ хӗвел, ҫут ҫӑлтӑр 
Иван чухлӗ паха мар. 
Ҫамрӑк хӗршӗн ҫав тери

Савни ырӑ, пит паха. 
Ҫакӑ ырӑ тӗнчери 
Пахасенчен чи пахи — 
Чӗрепеле чун савни, 
Хире-хирӗҫ юратни. 
Иван хӑйӗн шухӑшне 
Йӗркеллӗ каланипе 
Татьян кӑмӑлне килет: 
«Татьян, эсӗ ман чунӑм, 
Хам чуна усранӑ пек 
Сана усрассӑм килет, 
Ҫутӑ хӗвел тӗнчере 
Кирек мӗнтен те ҫутӑ. 
Ҫамрӑк ӑшӑ чӗремре 
Ҫутӑ хӗвелтен ҫутти,
Ҫут тӗнчере пӗр тӗнче, 
Татьян, эсӗ, ман чунӑм. 
Ҫамрӑк пурӑнӑҫӑма 
Чун тухиччен пурӑнма 
Сан мухтавлӑ пурнӑҫпа 
Пӗрлештерме кӑмӑл пур. 
Каласа пар халь ӗнтӗ 
Чунӑм кӗтсе тӑнине». 
Вара илемлӗ Татьян 
Ивантан именмесӗр,
Ун ҫине савса пӑхса 
Пит чипер сассипеле 
Чун патӗнчен каларӗ: 
«Иван, эсӗ ан ҫиллен. 
Урӑх сӑмах хушиччен 
Ман сана калассӑм пур: 
Эсӗ мана мухтаса 
«Чунӑм» тесе ят патӑн, 
Хӑвӑн ҫамрӑк пурнӑҫна 
Ман пурнӑҫӑмпа пӗрле 
Пурӑнма шухӑшлатӑн. 
Чӑн-чӑнах каласа пар, 
Сӑмахна ан улӑштар: 
Чунӑпала* чӗрӳнте

* Чунупала.

Халӗ пур ӗмӗтӳне 
Нихӑҫан ҫухатмӑн-и? 
Ашӑмран чун тухиччен 
Юратсах пурӑнӑн-и?» — 
«Сана, Татьян, саватӑп, 
Чунӑм ҫумнех хуратӑп. 
Ку тарана ҫитиччен, 
Санпа сӑмах хушиччен 
Эпӗ никама пӗлмен,
Эсӗ маншӑн ан шиклен, 
Турӑ курать пӗлӗтрен: 
Эпӗ пӗтӗм сан умра. 
Турӑ панӑ пурнӑҫра 
Ялан та пул ӑшӑмра». — 
«Иван, эпӗ сан ҫинчен 
Киревсӗр сӑмах илтмен. 
Малалла та шанатӑп. 
Пирӗн пурӑнӑҫ — тинӗс. 
Тинӗс урлӑ каҫмашкӑн 
Санпа пӗрле ларатӑп. 
Турӑ панӑ кимӗпе, 
Эппин, кайӑпӑр пӗрле. 
Атя, каяр, ав пӳртре 
Пире кӗтеҫҫӗ пулӗ.
Пахча ҫумӗн шыв юхать. 
Икӗ ҫыннӑн ӗмӗлки 
Тепӗр енчен курӑнать. 
Шетмӗ шывӗ хӗрринче 
Хӑмӑш вӑрӑм ҫитӗнет. 
Ҫил вӗрнипе хумханать, 
Хӗвел йӑлтӑр пӑхнӑ чух 
Хитреленсе йӑлкӑшать. 
Пирӗн Иван пит чипер, 
Улпут пекех ӑслӑскер. 
Пуринпе те калаҫать, 
Чӗлхи сӑмах ҫавӑрать. 
Иван чипер пулсан та, 
Татьян пекех мар ёнтё. 
Ку сӑмах пит чӑн ёнтё: 
Пирён Татьян пит ӑслӑ,

Хут ҫырать, тӗрӗ тӑвать, 
Пурҫӑн ҫиппи хӑй арлать, 
Ҫуллен катам пир тӑвать. 
Сывӑ, лӑпкӑ пурӑнать. 
Татьян аки утнӑ чух 
У рай хӑми авӑнать.
Ырӑ ача-пӑчана 
Турӑ сывлӑхне парать. 
Тиркеме ҫук Татьяна:
Вӑл ҫынсенчен вӑтанать, 
Улахсенчен пӑрӑнать. 
Йывӑр шухӑша кайса 
Хӗр пурнӑҫне хӑй курса 
Хӑш чух хӑйне хӑй калать: 
Хӗрсен качча каясси,
Ҫын сӑмахне илтесси 
Ӑҫтан сиксе тухнӑ-ши? 
Тӗнчере мӗн чул хӗр пур, 
Пурин каччӑ шухӑш пур. 
Пурте качча тухаҫҫӗ,
Халӗ мана параҫҫӗ.
Ҫынна мӗнле юрӑп-ши? 
Ырӑ ҫын пек пулӑп-ши? 
Варлисӗр пурӑнакан 
Йӗркеллӗ качча тухсан 
Телейлӗрех пулакан.
Пӗве ҫитнӗ хӗр пултӑм, 
Усал сӑмах сармарӑм.
Турӑ мана пӗлмӗ-ши, 
Мана телей памӗ-ши? 
Ҫирӗп шухӑш пуҫӑмра, 
Вӑй-хӑватӑм пӗвӗмре. 
Ҫынсем ӗҫлекен ӗҫе 
Ёҫлеме пултаратӑп. 
Туррӑн ҫутӑ тӗнчине 
Чунтанах юрататӑп. 
Тӗнчере мӗн пулнине 
Ҫыру тӑрӑх пӗлетӗп. 
Хампа тантӑш хӗрсене 
Каласа пӗлтеретӗп.

Хаҫат ҫинче сӑмах ггур: 
Хӗрарӑмӑн улпут пур,
Улпут пекех шут шутлать, 
Кмрек мӗнле хыпара 
Ӑслӑ ҫын пек астӑвать,
Хут ҫине ҫырса хурать.
Ёмӗр хыҫҫӑн ҫӗн ӗмӗр 
Ҫуралса иртсе пырать.
Халӑх хушши улшӑнать: 
Хӗрарӑм ҫутта тухать, 
Хӗрарӑмӑн ҫӳҫ вӑрӑм 
Тенӗ сӑмах пӑҫланать', 
Хӗрарӑм та ӑсӗпе 
Арҫынпала танлашать.
Хут вӗренсен хӗрача,
Ҫав ҫынах, асла тухать.
Сӑмах малалла пырать:
Татьян ҫине сивӗ куҫ 
Хальхи кунччен те ӳкмен. 
Ҫынсем ӑна тиркемен.
Пит илемлӗ куҫӗсем 
Чӑваш чирпе чирлемен. 
Ҫынсем: «Суккӑр вӑл», — темен. 
Вырӑс хӗрӗ вӑл хӑех.
Пит-куҫ майрасен пекех.
Ҫӳҫӗ ҫырӑ сарӑрах,
Ҫамки хӗрри кӑтрарах.

«Кунтан ырӑ тупаймӑн.
Ҫак хӗре те илмесен 
Ёмӗрӗгтех макӑрӑн,
Хуйхӑ пирки вилмесен 
Ватӑличчен асӑнӑн».
Уртеми хӑй пуҫӗнче 
Мӑшӑлтатать ҫул ҫинче.
Вӑл Ивана та калать: 
«Татьянӑн ашшӗ пуян.
Эпир чипер калаҫсан,

‘ Пӑчланать.

Туйне ирттерсе ярсан 
Ҫине парать пӗр лаша, 
Виҫӗ сурӑх, пӗр ӗне — 
Иккӗ пӑру тунине,
Виҫӗ чаппан, пӗр тӑлӑп; 
Аҫуна ҫаплах калӑп. 
Хулӑн укҫи ҫӗр тенкӗ. 
Калаҫнӑ чух вун тенкӗ 
Ҫӑкӑр ҫине хумалла.
Туй вӑхӑтчен малтанах 
Хулӑн укҫи татмалла. 
Тата виҫҫӗ килмесӗр, 
Сана пӗлсех ҫитмесӗр 
Вӗсем хӗрне парас ҫук. 
Чун савакан Татьяну 
Унччен санӑн пулас ҫук. 
Ялти хӗрсем хушшинче 
Ку хӗр инҫе маларах: 
Училищре вӗреннӗ, 
Вӗренни ав катаран 
Пӗтӗм палӑрса тӑрать: 
Сӑн-сӑпачӗ тасарах, 
Ҫи-пуҫӗ те шурӑрах,
Пур енчен те тирпейлӗ, 
Сӑмахӗ пит илемлӗ. 
Пурӑннӑ чух, тӑванӑм, 
Ҫыру пӗлекен арӑм 
Телейлӗ ҫын телейӗ». 
Ҫапла Иван куккӑшне 
Тӑват хутчен ӗшкетрӗ, 
Юлашкинчен калаҫрӗ. 
Хайхи ӗҫкӗ май килчӗ. 
Эрехпе пӗр ҫын вилчӗ. 
Иван туйне тунӑ чух 
Пӗр урапа ҫийӗнче 
Виҫҫӗн сиксех юрланӑ. 
Лашасем пит хӑранӑ: 
Ямшӑкӗ ытла ҫапнӑ,
Туй ачи персе аннӑ,
Хӑй карму ни каланӑ.

Лашасем каҫса кайнӑ.
Туй ачи вилсех кайнӑ... 
Иван тӑван туйӗнче 
Туй халӑхӗ юрларӗ: 
«Хурасантан туй килет, 
Тӗнчипе тӗлӗнтерет, 
Пирӗн юрра юрлакан 
Куракана култарман.
Ҫын куҫӗнчен мӗн пӑхас? 
Хамӑр куҫран пӑхтарас! 
Туй куракан халӑха 
Юрласа савӑнтарар, 
Килӗшӳллӗ сӑмаха 
Юрӑ юрласа калар.
Ирсӗр юрӑ юрласран 
Чӗлхе-ҫӑвара чарар. 
Вырӑнсӑр мухтанасран 
Пӑртак чарӑнса тӑрар. 
Ырӑ кайӑк пухӑнать,
Ырӑ юрра вӑл юрлать. 
Усал ача пухӑнать,
Пур ирсӗре вӑл калать. 
Ытла хытӑ сикекен 
Ӳксе вилсе ҫӗрекен. 
Ерипелен ҫӳрекен 
Тырӑ вырса килекен. 
Ҫумӑр лайӑх ҫурӗ-ха, 
Тырӑ кӑҫал пулӗ-ха. 
Туйран киле таврӑнар, 
Ыран ирех ӗҫ тытар. 
Ыраш вырма тапратар». 
Туй халӑхӗ салансан 
Тата иккӗн юрларӗҫ.
Сасӑ пӗтсе ҫитсессӗн 
Юрлама чарӑнтӑмӑр. 
Юрлас килен юрлатӑр, 
Хӑйӗн ӑшне пусартӑр, 
Никам ӑна чарас ҫук. 
Эпир тытса тӑрас ҫук. 
Ҫакӑ юрра ҫыракан

Хӑйӗн ятне каламан.
Кала! тесе тапӑнсан 
Тарас! тесе кӑҫкӑрман*. 
Ҫырса хунӑ сӑмахне 
Ҫынсене те пӗлтерме 
Кӗнеке пек ӳкерме 
Хусанти улпутсене 
Тархаслама ӳркенмен. 
Кӗнекесем тиркекен 
Ку сӑмаха тиркемен. 
Хусанти улпутсене 
Хамах куртӑм хӑш-хӑшне; 
Кӗрсе тухрӑм савӑнса 
Пурне те ырӑ сунса.
Ҫав улпутсем хушшинче 
Пире юратни нумай. 
Вёсен ашшӗ Николай 
Халь те куҫӑм умӗнче 
Чӑваш календарь ҫинче. 
Ывӑлӗсем каларӗҫ:
«Мӗн пӗлнине ҫырса яр, 
Хупа пӗрле килнине, 
Вуласа кӑтартнине 
Каяс умён парса хвар. 
Ҫынсене те ҫырма хуш, 
Ырӑ пурӑнма пулӑш.
Сан мӗне пӗлес килет, 
Чуну мӗнтен йӗрӗнет — 
Ҫавна та ҫырса пар-ха, 
Ҫынсене те кала-ха. 
Хальхи ҫыннӑн пурӑнма 
Кӗнекесӗр ӑс сахал.
Анчах кӗнекесене 
Укҫасӑрах салатма 
Питех савӑнӑҫлӑ мар. 
Укҫасӑр илекенсем 
Ырӑ кӗнекесенех 
Чӗлӗмпе пӗтереҫҫӗ.

* Кӑшкӑрман.

Таҫтисем пире текех: 
«Пире ахаль параҫҫӗ. 
Эсир мӗншӗн укҫасӑр 
Кӗнекесем памастӑр?» — 
Тесе йӑлӑхтараҫҫӗ.
Чӗлӗм туса туртасран 
Е япала чӑркасран, 
Тирпейсӗр тыткаласран 
Кам илес теекене 
Укҫалла анчах сутма 
Ҫак юрра кӑларӑпӑр, 
Сана та хӑвармӑпӑр, 
Кӳрсе панӑ ҫырушӑн 
Кӗнекесем парӑпӑр».

Мана ҫапла каларӗҫ.
Эпӗ вара Хусантах,
Киле таврӑнмасӑрах, 
Улпутсенӗн сӑмахне 
Юррӑм ҫумне хушайрӑм 
Камшӑн вулама йывӑр, 
Ҫӑмӑллатса ҫырайтӑр, 
Хусаналла ярайтӑр.
Эпӗ ҫырнӑ юррӑма 
Ӳркенмесӗр вӗренӗр; 
Ҫыреа патӑм сӑввине, 
Хӑвӑр тупӑр кӗввине.

1904, 1911

1812 ҪУЛХИ ВӐРҪӐ ҪИНЧЕН ХЫВНӐ ЮРӐСЕМ

I
Вӑрҫа кӗнӗ ват салтак 
Ёлӗк мӗн-мӗн пулнине 
Юрла-юрла асӑнать,
Асӑнать те макӑрать.

Паттӑр пулнӑ салтакӑн 
Ҫӳллӗ кӑкӑрӗ ҫинче 
Йӗркипеле медалсем, 
Йӑлтӑр-ҫутӑ хӗреҫсем.

Унӑн вӑрӑм юррине 
Ялти ватӑ-вӗтӗсем 
Ушкӑнӗпе пухӑнса 
Пуҫа тайса итлеҫҫӗ.

Хрансус халӑхин патши 
Ҫӗр ҫывӑрмасть, ҫар пухать: 
Ваттине те хӗрхенмест, 
Яшшине те шеллемест.

Ҫӗр хӗрринчи сӗм вӑрман — 
Витӗр тухми сӗм вӑрман —

Кӑн-кӑвак ҫанталӑка 
Ӗмӗлкипе хуратать.

Ах, вӑрман мар, ним те мар 
Хрансус ҫарсен ӗмӗлки 
Ҫӳле витӗрех ӳкет,
Унпа пӗлӗт хуралать.

Турӑ ҫырлах, ан пӑрах: 
Патшамӑра вӑй парах, 
Тӑшман вӑйне чакарах, 
Пирӗн вӑя хӑпартах!

Улӑхри текерлесем,
Ҫурхи тырра акнӑ чух, 
Хресчен пуҫӗ тӗлӗнче 
Явкаланса вӗҫеҫҫӗ.

Текерле мар, ним те мар — 
Ютран килнӗ утлӑ ҫар 
Лашасемпе таптатса 
Пирӗн ҫие тӑрӑнать.

Хрансус ҫарӗ малтанах 
Пире майсӑр тапӑнать, 
Пире ҫӗнтерсе лырать, 
Пирех ытла макӑртать.

Смулен хули — шур хула, 
Хула тавра уй хура,
Ҫунӑк ялсем хуп-хура, 
Ҫӗр вӗри, тӳсмест ура.

Унта-кунта уйсенче 
Хамӑр халӑх ҫар ҫынни 
Юнӗпе ҫёр шӑварать. 
Юнпа мӗн пур ҫитённи?

Юнпа шӳнӗ ҫӗр ҫинче 
Смулен хули пахчинче 
Тӑшман ачисем валли 
Шӑтрӗҫ вара ҫырласем.

Хрансус салтакӗсене 
Хамӑр вӑйпа ҫӗннӗрен 
«Ҫырла» тесе юптарса 
Хамӑр вӑя юрлатӑп.

Вӑл ҫырлана ҫиекен 
Хрансус тӑлӑх арӑмин 
Пӗртен-пӗр ул пулин те, 
Урӑх пӗтрё ҫимелли.

Кунӗн-ҫӗрӗн ҫер чӗтрет, 
Бородинта илтӗнет. 
Хрансус ҫитси ҫурӑлать, 
Вёсен ним те чӑтаймасть.

Уй тӳпинчи вӑрмана 
Кассӑн-кассӑн уйӑрнӑ, 
Уйӑрсан касса янӑ: 
Уйӗпех вӑрман выртать.

Ах, вӑрман мар, ҫар выртать: 
Чун тухайман салтаксем 
Йӑшталанни курӑнать, 
Чӗп-чӗрӗ юн пӑсланать...

Бородино — аслӑ уй,
Аслӑ уйра юрлама 
Пырса тӑнӑ паттӑрсем:
Мӑн ҫӑварлӑ тупӑсем, —

Ҫёр чӗтретсе юрлаҫҫӗ,
Курма пынӑ хрансуссем 
Ура утса ташлаҫҫӗ,
Ташӑпалах вилеҫҫӗ.

II
Хрансус тумтир йӗтёнрен, 
Йӗтӗнрен те пусаран;
Пирён енчен ҫил вёрсен, 
Сивё тытать кӑкӑртан.

Кӗр сиввийӗ пуҫлансан, 
Хрансус ӗсёре пуҫлать, 
Ҫан-ҫурӑмне сив ҫапать, 
Унтан ӳпки те шыҫать.

Пирӗн аттен Мускавра 
Халь те сурӑх пит нумай; 
Пирӗн ҫийри кӗрӗксем 
Тӗклӗ сурӑх тирсенчен.

Ҫӗр шартлатса шӑннӑ чух 
Пирӗн ҫийри кӗрӗкпе 
Улпут хӑй те шӑнас ҫук; 
Уншӑн пулсан хуйхӑ ҫук.

Акӑ ӗнтӗ тӑшмансем,
Улӑхри текерлесем,
Хӗл сиввине кӗрсессӗн 
Тин тапранчӗҫ ӑшшалла.

Ют кайӑка усрама 
Пирӗн улӑх ытла мар,
Хӑш ҫӗртен вӗҫсе килтӗр — 
Унталлах кайса пӗтӗр.

Хамӑр ҫӗр хамӑр алра. 
Мӗншӗн парас тӑшмана? 
Турӑ панӑ ҫӗр-шывра 
Хамӑр ларар хуҫара!

Ёлӗк-авал тутарсем 
Хрансуссем пек тапӑнса 
Пире ирӗксӗрленӗ,
Ик-виҫ ҫӗр ҫул йӗрттернӗ.

Сибирь ятлӑ ҫӗр урлӑ 
Тутарсем куҫса килнӗ,
Ҫул ҫинче мӗн тӗл пулнӑ, 
Вӗлернӗ, тытса ҫурнӑ.

Сап-сар тырӑллӑ уйсем 
Тутарсемпе таптаннӑ, 
Ҫамрӑк арӑмсем, хӗрсем 
Тӑшман мӑшкӑлӗ пулнӑ.

Ун чухнехи вӑрҫӑра, 
Ҫылӑхлӑ саманара,
Этем тӑкнӑ юнпала 
Ш ыв юнланнӑ ҫырмара.

Хура тутар усалли 
Хуласене хуйхӑртнӑ, 
Яла-йыша салатнӑ,
Ирсӗр тӗне тыттарнӑ.

Хамӑр ҫӗр хамӑр алра. 
Мӗншӗн парас тутара?
Турӑ панӑ ҫӗр-шывра 
Эпир хамӑр хуҫара!

Хрансус чӗлхи — ют чӗлхе, 
Тутар чӗлхи чӗлхе мар, 
Вёсен кӑмӑл ҫемҫе мар, 
Пирӗнни пек йӑваш мар.

Атте-анне сӑмахне, 
Аслаттесен чӗлхине 
Тутарсемшӗн манас мар, 
Хыт чӗреллӗ пулас мар.

Россияра ҫу каҫсан,
Ҫу илчӗҫ текерлесем,
Кӗр вӗҫейми пулчӗҫ те 
Мускав вӑрманне юлчӗҫ.

Акӑ питех май килчӗ:
Пур енчен те ялсенчен 
Ют кайӑксене тытма 
Ҫынсем хытӑ пикенчӗҫ.

Ытлах шӑнса пӗтиччен 
Йӑлтах тытса пӗтерчӗҫ. 
Вара хамӑр ҫӗршывра 
Хамӑр хуҫа юлтӑмӑр.

Тавтапуҫ Ҫӳлти Турра, 
Тата пирӗн патшана 
Тутарсенчен ҫӑлнӑшӑн, 
Хрансуссенчен ҫӑлнӑшӑн.

Патшан чап хулисене,
Ун паха ҫурчӗсене, 
Мускавпала Питӗре 
Усра, Турӑ, ӗмӗрех!

Хӗвел тухми пуличчен,
Ҫут ҫанталӑк пӗтиччен 
Тӗрӗс-тӗкел, Патшалӑх! 
Сыв пулӑр, хура халӑх!

1911

ХРЕСЧЕН ХӐЙ ӖҪӖ ҪИНЧЕН ХЫВНӐ ЮРӐСЕМ

I
Суха тума тухса кайрӑм 
Кӑвак шуҫӑм иртиччен.
Ҫур ана ҫук сухаларӑм 
Ӑшӑ хӗвел тухиччен.

Ҫурхи шӗвӗ, сивӗрех ҫил 
Тумтир виттӗрех витет.
Ан тив, ӗҫчен хӗресчен ҫын 
Кӗпе вӗҫҫӗнех ӗҫлет.

Кӑвак лашамӑм, юлташӑм, 
Эс манпа пӗрле ӗҫре.
Эс сыв пулсан, манӑн чунӑм 
Савӑнать-ҫке чӗремре.

Сухапуҫпе йӗрле-йӗрле 
Ана питне хуратрӑм.
Тепӗр кунне сӗлӗпеле 
Акса тухса шуратрӑм.

II
Калча хушшипе утатӑп 
Праҫник кун ӗҫ пӑрахса. 
Ҫӳлти Турра кӗл тӑватӑп, 
Пӗлӗт ҫинелле пӑхса.

Сана, Турӑҫӑм, калатӑп: 
Ҫӗр-шыв ӗҫӗ ҫӑмӑл мар; 
Йӑваш чунӑмпа ыйтатӑп: 
Тырӑ-пулӑ туса пар.

Ҫын ҫӳллӗшӗ ыраш лартӑр, 
Тинӗс шыв пек хумханса. 
Пучах тулли тӗшши тултӑр, 
Ҫумӑрсем ҫуса тӑрса.

Тӗш пулса тырӑ пиҫсессӗн, 
Вырса алла илме пар.
Халӑху ҫиллентерсен те, 
Хӗрхен, ҫил-тӑвӑл ан яр.

Вырӑс вӑхӑчӗ ҫитсессӗн, 
Хӗвелтен малтан тӑрам. 
Ал-ура, шӑм-шак хӗрсессӗн, 
Пӗр канмасӑрах вырам.

III
Калча тӗлӗнче юрлаҫҫӗ 
Ҫӳлте таса тӑррисем,
Чунӑма савӑнтараҫҫӗ 
Юратмалла кайӑксем.

Ӑшӑ вылять, калча тӑрӑх, 
Шыв ҫинчи пек, хум каять. 
Ним паха ҫук маншӑн урӑх: 
Куҫран ытла чун пӑхать.

Ыраш, сӗлӗ — уй илемӗ 
Хӗвел йӑлтӑр пӑхнӑ кун. 
Тӗнчере пӗр ҫын тӳсеймӗ:
Уй курасси килӗ ун.

Симӗс тырпа витӗннӗ уй 
Хушшипе ав ҫул выртать. 
Авланакан ҫын тунӑ туй, 
Пӑх-ха, янтратса каять.

IV
Ҫаран ҫинче ҫырла пиҫрӗ: 
Пуҫтараҫҫӗ ачасем.
Ҫава хуҫи яла ҫитрӗ: 
Шакканаҫҫӗ ҫавасем.

Ыраш вырма пуҫлас умён 
Утӑ ҫулса типӗтрӗм.
Утӑ ҫинчи вӑрӑм кунӗн 
Шӑрӑхне тӳссе пӗтрӗм.

Ӳпре-пӑван, вӑрӑм туна 
Ҫарпа пырса тапӑнать. 
Курӑк ҫиекен лашана 
Хытах тапкалантарать!

Ҫаран ҫинче шап-шур халӑх 
Ярна-ярна выт' ҫулать. 
Ача-пӑча, вылямалӑх,
Чечек пуҫтарса юлать.

Пӗр эрнере улӑх тӑрӑх 
Ларса тухрӗҫ капансем.
Каю ҫинче тутӑ выльӑх, 
Канаҫҫӗ кӗтӳҫисем.

V
Выльӑх-чӗрлӗхӳ пулсассӑн, 
Ӑна пӑхма ан ӳркен. 
Ана-ҫарану хытсассӑн,
Пурте усӑллӑ иккен.

Ҫемҫелетнӗ ана тӑрӑх 
Ыраш ларать юсанса.
Хытса ҫитнӗ ана тӑрӑх 
Мӑян ларать макӑрса.

Шыв хӗрринчи вӑрӑм йӗтӗн 
Шыв пӑсне пит юратать.
Ай йӗтӗн, сӳслӗ пул, ҫитӗн: 
Сана cap хӗр юратать. •

• Утӑ. 

VI
Кӑвак ҫутӑллах тухатӑп 
Лаша кӳлме кил варне. 
Шалтӑртаттарса каятӑп 
Кил-йышпа ана ҫине.

Лаша кӑкарса килетӗп 
Купаллӑ ҫаран ҫине,
Аллӑма ҫурла илетӗп...
Ах пит савӑк ун чухне!

Чӗреме ӗҫлес кӑмӑлӑм 
Хӑвӑртлатса таптарать.
Хам сисместӗп, сылтӑм алӑм 
Кӑкӑр ҫине хрес хурать.

Ыраш ҫинче ирхи сывлӑм 
Ҫап-ҫутӑ йӑлтӑртатать.
Ана пуҫӗ пӑртак тайлӑм, 
Тайлӑмра кайӑк юрлать:

«Эй, хӗресчен, ӗҫӳ йывӑр: 
Хӗл каҫма мул хатӗрле, 
Шӑрӑхра чунна пит тӑвӑр, 
Тӑвӑр пулин те ӗҫле!..».

VII
Ҫулла ҫӗр кӗске, кун вӑрӑм, 
Кунӗпе авкаланан, 
Кӑнтӑрлаччен ывӑнатӑн, — 
Кӑнтӑр каннине ларан.

Уйра сывлӑш та пит уҫӑ 
Пӑртакках ҫумӑр ҫусан. 
Ҫурла ҫинчи ҫутӑ хурҫӑ 
Ҫап-ҫутах сывлӑм пуртан.

Хирте ыраш ҫӑкри тутлӑ,
Ун ҫине тӑвар сапсан.
Унта ыйӑх та пит тутлӑ, 
Кӗлте ҫине пуҫ хурсан.



Уяр тӑнӑ чух пит-куҫӑм  
Тусанланса аптрарӑм,
Уҫӑлма шывпа пит ҫурӑм — 
Сӑн-сӑпата ҫутатрӑм.

VIII
Ыраш вырса эрне иртрӗ,
Пёр кун та ахаль ларман.
Тата урпа пулса ҫитрӗ,
Ана пуҫтарма ан ман.

Урпа, аксан, утмӑл талӑк 
Хуш шинче пулса ҫитет.
Пулса ҫитсен виҫӗ талӑк 
Хуш шинче ҫӗре ӳкет.

Ыраш уйне ҫӗмел тулчӗ, 
Пуйса кайрӗҫ анасем.
Ҫур тырри те ш ап-ш ур пулчӗ, 
Пулса ҫитрӗҫ сӗлӗсем .

Кӑвак, хитре хӗрлӗ тӗслӗ 
К ӗпесемпе хресченсем;
Пӑхӑр ӗнтӗ, пурте ӗҫлӗ: 
Йӑлкӑшаҫҫӗ ҫурласем!

IX
Кӑвак лаша, чунӑм пахи,
Э с манпа пӗрле ӗҫре.
Эс сыв пулсан, ыраш аки 
Туса хурӑпӑр пӗрле.

Ачам-пӑчам сӗлӗ выртӑр 
Амӑшӗ ҫум не тӑрса.
Кӑвак лашам, эпир кайпӑр, 
Ыраш акмапла пулса.

Ыраш акма уяр пулчӗ,
Тусан чуна пӗҫерчӗ.

Х ӗресченӗн йывӑр ӗҫӗ 
Вӗри юнпа шӑранчӗ.

Ёҫленӗ чух пӗр сисместӗн  
Вӑхӑт иртсе пынине.
Вырса пӗтерсен кӳретӗн 
Тырруна анкартине.

Сат-картинче улма пиҫрӗ 
Ача-пӑча кӑмӑлне.
Мӑн ҫын ҫим е праҫник ҫитрӗ, 
Кайрӑм ҫирӗм тутлине.

Шукля ҫинче, пае тытнӑ пек, 
Хӑмла ларать усӑнса.
Й ӗпе кунта, ир пек-каҫ пек 
Ш ӑхӑрса татса хурса.

X
Анкартинче йӗтем тӑрӑх 
Ик айккипе капансем.
Вӗҫне тухать ӗнтӗ хурлӑх, 
И ртеҫҫӗ-м ӗн асапсем.

Кӗрхи Симен кунӗ ҫитрӗ. 
Кӗскелчӗҫ ырӑ кунсем. 
Ҫӗр-ш ыв ҫи не сив тӑм ӳкрӗ. 
Ылттӑнланчӗҫ йывӑҫсем.

Ҫӗрле ҫӑлтӑрсем ҫӑралчӗҫ. 
Вӑхӑт кӗр ен не кайса. 
А на-ҫарансем  пуш анчӗҫ, 
Выртаҫҫӗ ӗҫсӗр  канса.

Ҫур ҫӗр иртсен уйӑх тухрӗ 
М ӑйракине ҫутатса.
Авӑн ҫапма халӑх тухрӗ, 
Ҫ апуҫҫисене йӑтса.

Уяр ҫанталӑк сивӗтнӗ, 
Ҫӳҫенеҫҫӗ алӑсем.
Авӑнта ыраш хыт типнӗ, 
Сирпӗнеҫҫӗ пӗрчисем.

Йӗтем тӑрӑх вӑрӑм сарӑм 
Сарса прахрӑмӑр эпир. 
Ҫапла эпир ай тӑванӑм,
Авӑн пуҫларӑмӑр ир.

Пускил-кӳршӗ пурте хатӗр 
Пирӗнпеле ӗҫлеме.
Улттӑн пӗрле лайӑх тетпӗр 
Кӗлтесене сиктерме.

Анкартинче ултӑ паттӑр 
Йӗтем кисрентереҫҫӗ.
Ӳкнӗ кӗлте ан та тӑтӑр, 
Паттӑрсем пӗтереҫҫӗ.

Маттур ҫынсен пуҫ тӗлӗнче 
Ҫиҫӗм тӑвать ҫапуҫҫи. 
Кӗрлет тӑрать йӗтем ҫинче 
Авӑн ҫинчи аслаҫи.

XI
Авӑн ҫапса пӗтертӗмӗр; 
Улӑмне тирпейлесе 
Тырра кӗлете кӳртрӗмӗр — 
Кӑҫал эпир ӗҫлесе!

Ай тӑванӑм, савӑнӑпӑр:
Эпир ҫапла пурӑнсан, 
Хӗпӗртесе ӗҫ тусассӑн,
Хӑҫан эпир ватлӑпӑр?

Турра мӗншӗн тав тӑвас мар: 
Пура тулли мулӑм пур,
Me юрлас мар, калаҫас мар: 
Турӑ панӑ чӗлхе пур.

Сана, Турӑ, тав тӑватӑп: 
Ҫутнӑ ҫурта ҫуттинче 
Сӑну умӗнче тӑратӑп... 
Кӗллӗм чӗре ҫумӗнче...

Савса алла панисемшӗн 
Чунпа чӑркуҫланатӑп.
Ҫурта ҫутрӑм, савса йышӑн: 
Тав кӗллине тӑватӑп.

Ҫул ҫӳрекен ҫынсем килӗҫ, 
Вӗсене парса ярам; 
Чиркӗвӳшӗн парма тивӗҫ: 
Кӑмӑлтан савса парам.

Уншӑн уйра тырӑ пултӑр; 
Вырса алла иличчен 
Хаяр ҫил-тӑвӑл ан тухтӑр... 
Сыв усра килес ҫулччен.

XII
Пукрав иртсен хӑна пухрӑм: 
Пӑхрӑм твансене савса.
Хӑна умӗнче юрларӑм,
Уй ӗҫсене асӑнса:

«Ме тухас мар, ме ҫӳрес мар, 
Тӑван-пӗтем* пур ҫинче? 
Ӗҫетпӗр те, ҫиетпӗр те 
Ҫук ҫинче мар, пур ҫинче.

Асран кайми атте-апи, 
Ҫаврасчӗ кӑмӑлсене.
Алран кайми аки-сухи 
Йосу** тӑтӑр саранче».

XIII
Шур уй ҫинче хӗл варринче 
Урлӑ-пирлӗ ҫул выртать.

‘ Тӑван-пӗтен.
“ Юсав.

Хӗресчене укҫа кирлӗ:
Тыр сутма сутта каять.

Ҫулла эпир аслӑ уйра 
Ҫӳретпӗр ӗҫсем туса.
Хӗлле те ҫав сайра хутра 
Ҫӳретпӗр ҫул ҫухатса.

Хӗлле ҫӗр-шыв ҫине Турӑ, 
Ыраш калчи шӑнасран, 
Ҫултан-ҫул ӗлӗк-авалтан 
Тумтир витет шур юртан.

Мухтав Сана, Ҫӳлти Турӑ: 
Ҫут ҫанталӑк пит паха. 
Килес ҫул та пултӑр тырӑ, 
Тутӑ усра халӑха.

Чӑваш ҫынни чӑваш халӑх, 
Ёҫлеме пит юратать, 
Ачисемшӗн, асӑнмалӑх, 
Кил-ҫурт лартма тарӑшать.

Атте-аннен нумай мул ҫук: 
Ытлах пуйма тӑрӑшман, 
Ҫынна парас парӑмсем ҫук, 
Начар ятпа пурӑнман.

XIV
Эй, тӑванӑм, ӗҫлӗ куна 
Ху лӗлнӗ ӗҫпе вӗҫле.
Ӗмӗр пурӑнас кун-ҫулна 
Пӗрмай ӗҫсемпе тӗрле.

Уйра тырӑ тумасассӑн 
Мӗнле пурнӑпӑр эпир? 
Ҫулла хатӗрлемесессӗн 
Хӗлле выҫӑхӑпӑр эпир.

Уй ӗҫ пӗтсен канса ан тӑр, 
Пӗр-пӗр ӗҫ тума тимле.
Наян кӳршӳ пырса пӑхтӑр:
Эс «немецсем» пек ӗҫле.

Пурне ҫине хурса сыврӑм 
Минҫен* ҫӑкӑр ҫинине: 
Кил-йыш йышлӑ, пӳрчӗ тӑвӑр, 
Уйра хӗсрӗҫ анине.

Парӑм-сарӑм татас тесе 
Тӳшек-ҫытар та сутса. 
Михӗсем тӗпне силлесе 
Мӗн пур тырра авӑртса.

Пурнӑҫ пурӑнма пит йывӑр: 
Мӗнле пурнас, кун курас? 
Ҫукшӑн тӗнче те пит тӑвӑр, 
Мӗнскер туса аслатас?

Укҫа мӗн туса тупас-ши? 
Пирӗн тавра савут ҫук.
Кам патне тарҫа каяс-ши? 
Ҫывӑхра пӗр хуҫа ҫук.

Йӗри-тавра ал ҫухрӑм кай — 
Ёҫе кӳртекен пур-и?
Апла пулсан, хулана кай — 
Сана кӗтекен пур-и?

Ыйтман-чӗнмен ҫӗре кайӑп 
Пуҫӑма ҫисе яма.
Пӗлмен пирки персе ярӑп 
Ҫын юратми сӑмаха.

XV
Алри ача макӑрмасӑр 
Амӑшӗ тӑрантармасть.

* Миҫен.

Мӑн ҫын алла ӗҫ тытмасӑр 
Пӳрт-ҫурт нихҫан ӑшӑнмасть.

Хӗрӗх пуслӑх пушӑт илтӗм, 
Услам нумай илӗп-ши? 
Ҫӑпатасем йӑтса килтӗм, 
Пасар хуҫи пулӑп-ши?

Ҫӑка пушӑт ҫӑпати пур,
Пирӗн ураран кай масть;
Ир пӗрре сыр, каҫ салтса хур, 
Вӑхӑт иртни палӑрмасть.

Ай мӑнтарӑн пурӑнӑҫӗ,
Услам тума ӑсӑм ҫук.
Хут вӗренмен, тӗнче кулчӗ, 
Эпир ырӑ курас ҫук.

XVI
Ҫынсем ӗҫ тума вӗренчӗҫ 
Вырӑс хушшине кайса. 
Вырӑссемпеле пӗрлешрӗҫ 
Пӗр кӑмӑлтан пурӑнса.

Шакка-шакка сунтал тиртӗм 
Мӑн каска пуҫӗ вӗҫне,
Хулари пек услам илтӗм: 
Пӗлтӗм тимӗрҫӗ ӗҫне.

Вӑльттин-вӑльттин урапийӗн 
Тӗнӗллисем тимӗртен. 
Кӑльтӑр-кӑльтӑр кӑстӑрчӑкӗн 
Кӳпчек вӗҫӗсем йӗсрен.

Юлташсемпе хапрӑк лартрӑм 
Ҫӑматӑ йӑвалама.
Тӑвансене уралатрӑм 
Ик-виҫ ҫулхи услампа.

Вун пиллӗкӗн пухӑнтӑмӑр, 
Тир савӑчӗ лартрӑмӑр, 
Тирсем сутма пуҫларӑмӑр, 
Хамӑр хуҫа пултӑмӑр.

Ҫирӗм ҫыннӑн хутшӑнтӑмӑр, 
Кирпӗч сарай турӑмӑр. 
Кирпӗчисене сутрӑмӑр,
Аслӑ ята тухрӑмӑр.

XVII
Пӗве ҫинче хур-кӑвакал 
Ҫӑвӗпе шыв пӑлхатать. 
Кӗркунне хур сутакан ал 
Уҫипе* укҫа шутлать.

Улма йывӑҫҫипе хутӑш 
Тӗрлӗ йывӑҫ лартрӑмӑр.
Ӑша хывсан, ырӑ шухӑш 
Мӗн тунине куртӑмӑр...

Эй, тӑванӑм, ӗҫлӗ куна 
Ху пӗлнӗ ӗҫпе вӗҫле.
Ан ӳркен, кала юлташна, 
Виҫҫӗн ӗҫлӗпӗр пӗрле.

Юрлакан хӑй юрланине 
Хӑйне чипер асӑнма 
Чунтан, кӑмӑлпа савнине 
Ҫырса пачӗ юрлама.

m2

ТУРӐ TAp AIПАКЛИЛ ЮРАТАТЬ, 
ТӐРӐШАКАН ЫРӐ КУРАТЬ*

I
Вун ик ҫула ҫитсессӗн, 
Пӗвӗме вӑй кӗрсессӗн, 
Каяс терӗм хулана 
Тарҫӑ ятне илтмешкӗн, 
Тул кулачи ҫимешкӗн. 
Хула ҫулӗ пит вӑрӑм. 
Хальччен хулана кайман. 
Шухӑшларӑм, ӑс илтӗм, 
Хула ӑҫтине пӗлтӗм.
Ватӑ ҫынсем каларӗҫ: 
«Хула ҫитме ҫывӑх мар, 
Ал ҫухрӑмран кая мар. 
Хурӑн ҫулпа каймалла, 
Вӑрман урлӑ каҫмалла. 
Эсӗ, Ваҫли, ҫитес ҫук, 
Ачаскерех, каяс ҫук», — 
Тесе мана каларӗҫ.
Пирӗн аттепе анне 
Ҫити-ҫитми пурнӑҫпа 
Тата хӑрӑк сывлӑхпа 
Ытах асапланаҫҫӗ, 
Уксах-суккӑр лараҫҫӗ. 
Шухӑшларӑм, макӑртӑм. 
Эпӗ хулана кайсан 
Камсем пӑхӗҫ аттене,
Кам хӗрхенӗ аннене? 
Анне тахҫанах куҫсӑр, 
Атте тата урасӑр. 
Атте-анне начаршӑн 
Кил-ҫурт ларать япӑхса. 
Шухӑшларӑм пуҫ тавра, 
Тухса кайрӑм пахчана. 
Атте-анне сывӑ мар,
Сывӑ мар ҫын ӗҫлеимеет,

Карта-хура ҫавӑрма 
Ниҫтан та вӑй ҫитеймест. 
Пирӗн пахча пит япӑх, 
Ыр ҫын пырса ан та пӑх. 
Ним шухӑшла пӗлмесӗр 
Утрӑм ним те чӗнмесӗр, 
Пӑха хутӑм малалла,
Каяс тенӗ ҫулпала.
Пуян ҫынсен ачисем 
Тумланаҫҫӗ пит аван: 
Хура тумтир, шур тумтир 
Пӑхма аван аякран. 
Шухӑшларӑм, хурлантӑм, 
Тумтир ҫукшӑн вӑтантӑм. 
Ӳпне ӳкрӗм ҫӗр ҫине, 
Ӳпкеленсе макӑртӑм, 
Сутӑн илмен куҫҫульне 
Тӑкрӑм чӗр курӑк ҫине. 
Хӗвел пӑхать, ӑшӑтать, 
Ыр ҫын тавраш савӑнать. 
Манӑн мӗскӗн аттенӗн 
Пахчи йӗрки майӗ ҫук, 
Ларса канма йывӑҫ ҫук. 
Ёмӗр ларать пӗр йывӑҫ: 
Ятлӑ-шывлӑ йывӑҫҫи — 
Атте лартнӑ улмуҫҫи. 
Шалчи ларать сип-симӗс, 
Улми ларать шап-шурӑ. 
Ҫак ӗмӗрхи улмуҫҫи,
Ёмӗр хурлӑх курнӑскер, 
Тутлӑ ҫимӗҫ тӑваймасть, 
Этем ӑшне пусармасть. 
Мӗншӗн апла тесессӗн, 
Ытах пӗлес килсессӗн, 
Пулнӑ вӑрман улмуҫҫи

* Тарас Кириллов Яков Иовлевпа пӗрле ҫырнӑ ( Pet), асй рх .)



Йӳҫӗ улма йывӑҫҫи. 
Улмисем паха марскер, 
Ҫынсене юрӑхсӑрскер. 
Ҫынсем ҫисе савӑнман, 
Ҫавӑнпа та шыварман*, 
Карта-хура ҫавӑрман. 
Ӑсӑм-пуҫӑм шухӑшлать: 
Улмуҫҫи пек пулас мар, 
Ӑс илмесӗр ларас мар, 
Каяс пӗррех хулна 
Хуҫа патне хӑнана. 
Ҫӑвӑн-хӗлӗн е ҫӑхан,
Е курак, е тӑмана 
Улмуҫҫие сыхлаҫҫӗ,
Ун ҫинчен татӑлмаҫҫӗ. 
Пирӗн сала пит аслӑ. 
Ҫынсем сысна усраҫҫӗ: 
Ирпе-каҫпа сыснисем, 
Кунӗн-ҫӗрӗн выльӑхсем 
Ун кутӗнчен каймаҫҫӗ, 
Улмасем хӑвармаҫҫӗ. 
Тата тискер сыснисем 
Ҫинипех те юрӗччӗ, 
Ҫисенех тапратаҫҫӗ 
Тымаррине кӑларма, 
Вӑйсӑр йывӑҫа хӑртма, 
Вӑрҫа-вӑрҫа чаваҫҫӗ, 
Сӑмсисене чармаҫҫӗ. 
Эпир начар пиркишӗн 
Шухӑшларӑм, макӑртӑм. 
Пире, йӑваш начара, 
Кам хӗрхенӗ салара? 
Йывӑр шухӑша кайса, 
Начарришӗн кулянса 
Ик-виҫ сехет шӑрӑхра 
Лартӑм пулӗ аптӑраса. 
Тем хӗвелпе пиҫиччен, 
Лшӑрхаса лариччен

Каяс терӗм сухӑма’ ,
Анчах вӑйӑм ҫук утма.
Виҫ кун ҫимен кӗлеткем 
Хирти шаннӑ чечек пек. 
Чуна усракан чӗрем 
Халех чунсӑр пулас пек. 
Тӑрса утма вӑйӑм ҫук. 
Ҫынна калас, ҫын илтмест 
Ҫын хуйхине ҫын пӗлмест. 
Каплах вилме йӗрке ҫук. 
Шӑм-шак йывӑр пулсан та 
Чун лӑпланас ҫуккипе 
Тӑтӑм, утрӑм килелле; 
Пуҫра шухӑш кӗтӳпе, 
Чунӑм хула еннелле.
Кил хушшине кӗтӗм те, 
Атте-анне лараҫҫӗ 
Хутаҫ ҫӑкри вакласа, 
Вӗттӗн-вӗттӗн тураса,
Тӑр шывпала йӗпетсе 
Тӑварсӑрах ҫиеҫҫӗ.
Ҫисен, ӑш-чик лӑплансан, 
Атте пӑхрӗ ҫӳлелле 
Хӗвел тухӑҫ еннелле.
Аслӑ Турра асӑнса:
«Пире, мӗскӗн ҫынсене, 
Ҫӑкӑр-тӑвар панӑшӑн 
Святой ҫынсен кӗллипе 
Усра, — терӗ, — ҫынсене, 
Савса паракансене».
Анне мана каларӗ:
«Килсе ҫисем, ывӑлӑм,
Каҫ пулчӗ, хӗвел анчӗ,
Ту айккине пытанчӗ. 
Хальччен ҫӑкӑр пулмарӗ. 
Ҫуллахи кун, вӑрӑм кун, 
Выҫҫипех иртсе кайрӗ. 
Паян ҫӑкӑр ҫиессе

' Шӑварман. ‘ Сулхӑна.



Чунӑм пӗртте сунмарӗ.
Ырӑ Турӑ пӑрахмарӗ: 
Салара пӗр ҫын пӗлнӗ 
Эпир выҫӑ ларнине.
Пирӗн пата ҫын янӑ.
Халь анчах тухса кайрӗ 
Ҫӑкӑр леҫме килекен».
Эпӗ вара каларӑм:
«Манӑн ҫиес шухӑш мар, 
Сире калас сӑмах пур. 
Атте, мана ирӗк пар,
Анне, мана пиллӗх пар, — 
Каяс тетӗп хулана.
Сире йывӑр пулин те, 
Пиллӗр мана иксӗр те». 
Урӑх кала пӗлмесӗр,
Чун хурланнӑ майӗпе, 
Хутаҫ ҫӑкри илтӗм те 
Ҫӗре ӳкрӗм, пуҫҫапрӑм, 
Ват ҫынсене макӑртрӑм. 
Ҫуллахи вӑрӑм кунта 
Ҫынсем виҫ хут ҫиеҫҫӗ 
Тата чей те ӗҫеҫҫӗ.
Эпӗ ӗнтӗ выҫҫипех,
Пӗчик татӑк ҫинипех 
Каҫпа выртрӑм ҫывӑрма. 
Ӑшӑм-чиккӗм пушӑ та 
Ыйӑх та ҫук, пит кансӗр. 
Ҫиес килет йӗркесӗр. 
Тӗлӗрсе ҫеҫ каятӑп,
Ырӑ тӗлӗк куратӑп:
Пӗрмай ҫӑкӑр ҫиетӗп, 
Чарӑнмасӑр ҫиетӗп, 
Тӑранма та пӗлместӗп, 
Тӗлӗкрине сисместӗп. 
Ҫаплах ирпе тӑтӑм та 
Эпӗ пӗртте тутӑ мар. 
Хулана каяс сӑмаха 
Каллех каласа патӑм, 
Куҫҫулӗпех макӑртӑм.

Атте кайма пиллерӗ.
Анне мана пуҫӑма 
Шӑла-шӑла каларӗ:
«Ай ывӑлӑм, ывӑлӑм, 
Пӗвӗм йӑтнӑ кӗлеткӳ, 
Ӳпке-пӗвер ывӑлӑм!
Сана Турӑ усратӑр, 
Чир-чӗр, хаяр куҫсенчен 
Ҫӳлти Турӑ сыхлатӑр. 
Ҫӳренӗ чух сыхлӑ пул, 
Ҫын умӗнче йӑваш пул, 
Ҫын хыҫӗнче тӗрӗс пул. 
Астаракансем пулӗҫ, 
Кулакансем тупӑнӗҫ — 
Тӑшман вӑйӗ ан ҫиттӗр, 
Усал куҫӗ ан ӳктӗр.
Ҫӳрес ҫулусем урлӑ 
Кушак-йытӑ ан каҫтӑр: 
Инкек-синкек ан тухтӑр. 
Калле-малле шухӑшна 
Ҫынна тӳрех ан кала. 
Ырра курса ан хапсӑн, 
Чипер тесе ан савӑн. 
Лайӑх ҫӳре савӑнса 
Турӑ панӑ хӑватпа. 
Аҫу-аннӳне манса 
Ан кай вара пӑсӑлса.
Эпир выҫӑ ларнӑшӑн 
Вӑйран тухса ӗҫлесе 
Кӗлеткӳне ан ҫӗмӗр.
Ҫурхи чечек тухнӑ пек, 
Тин пуҫланать сан ӗмӗр. 
Ан ман вара, ывӑлӑм:
Эсӗ халӗ ҫавӑн пек». 
Атте-анне калани,
Вӗсем мана пиллени 
Ҫӗр ҫинчи пурнӑҫӑмра 
Яланах ман асӑмра.
Анне: «Сывӑ пул, — терӗ, 
Ҫӳренӗ ҫӗрте ан ман:



Турӑ ҫи н е шанакан  
П ӗр ырлӑхран та юлман». 
Чунӑм кӳтнӗ халхипе’ 
Тухрӑм кайрӑм урама 
Т антӑш -твансене курма. 
Хула каяс шухӑшпа 
Утса тухрӑм урампа.
Хамӑр чиркӳ еннелле  
Урамри ҫы нсем пеле  
Утрӑм эп ӗ  те кӗлле.
Ӳ ке-ӳке пуҫҫапрӑм  
К ӗлӗллӗ чиркӗвӗнче,
Туррӑн таса ҫуртӗнче.
Таса чиркӳрен тухсан, 
А сӑм -пуҫӑм  лӑплансан, 
Т антӑш сене ал парсан  
Кайрӑм вара тӑвалла:
Хула ҫулӗ унталла.
У я тухрӑм, кӗл турӑм,
Ҫӳлти Турра сӑхсӑхрӑм.

II
Вун ик ҫулхи пуҫӑмпа  
К айрӑм-кайрӑм пӗр ҫулпа. 
Калле-малле пӑхмарӑм, 
Вӑрмана ҫывӑхартӑм.
А слӑ вӑрман, сӗм  вӑрман, 
Хальччен те сана курман. 
Сан виттӗр хальччен тухман, 
Сан урлӑ хальччен каҫман. 
Вӑрман хӗрне ҫи тсессӗн , 
Хӑрас шухӑш кӗрсессӗн  
Алла туя ҫӗклерӗм .
Т искер кайӑк тытасран  
Йывӑҫ ҫи н е ӗлкӗрме 
Турат йывӑҫ тӗллерӗм.
Уя тухсан ӑс кӗрет.
Вӑрман ҫилпеле кӗрлет,

Майӗпе.

Чунӑма ш иклентерет. 
Вӑрмана кӗнӗҫем ӗн  
Чӗрем кӑлт-кӑлт тутарса 
Чунӑм хӑрать хуйханса. 
Хӑранипе хурав ҫук: 
Курассине курмаллах. 
Хам утатӑп мал аллах. 
Ёнтӗ, вӑрман, ан шавла, 
К ӗрсех кайрӑм шалалла. 
Ача чунне ан хӑрат. 
Вӑрманта нумай турат. 
Турат ҫинчи кайӑксем  
С авӑннипе ю рлаҫҫӗ, 
Мана лӑплантараҫҫӗ. 
Кайӑк сасси майӗпе  
Юрлас килет манӑн та. 
Ӑш ран сассӑм тухсанах 
Хӑрас шухӑш тапранать. 
Вӑрман мана сас парать. 
Тӑрам, тетӗп, итлеме 
Сухӑма, йывӑҫ ҫум не, 
Анчах тӑрма’ хӑратӑп, 
Еррипелен утатӑп. 
Вӑрманта сывлӑш уҫӑ,
Ай пит лайӑх, пит аван! 
Кайӑкӗсем ю рлаҫҫӗ, 
Х ӑйсем мана курмаҫҫӗ, 
Ю ррипе савӑнаҫҫӗ.
Турӑ панӑ сассисем  
У нтан-кунтан илтӗнет. 
Йывӑҫ хуш ш ипе хӗвел 
Тайӑн ҫурӑма хӗртет. 
П итӗм-куҫӑм хӗрелет. 
Кӑнтӑрла та, ҫӗрле те 
Итлӗттӗм кайӑксене. 
Хула ҫулӗ пит вӑрӑм. 
Хутаҫри ҫӑкӑр тӗпне  
Пасӑрах** ҫи се ятӑм.

‘ Тӑма.
" Паҫӑрах.

Утнӑҫемӗн утатӑп,
Ҫула тӑрӑх пыратӑп,
Хам малаллах пӑхатӑп.
Ай-ай хайхи шур хули, 
Ҫап-ҫутӑ Атӑл ҫутти 
Куҫа курӑнса кайрӗҫ!
Чупас тетӗп курасшӑн,
Анчах чунӑм хӑрасшӑн. 
Вӑрман виттӗр тухрӑм та.
Ту айккине пӑхрӑм та 
Х ӗп-хӗрлӗ те шап-ш урӑ  
Йӑлтӑртатса ҫутӑлса 
Ларать хай купир' хули. 
Хунтах пурӑнса пуль-и?! 
Чунӑм, чунӑм, ан хӑра.
Х ӗрес те пур ман ҫумра;
Хӗрес хӑвачӗ сыхлать,
Кирек мӗнтен те ҫӑлать.
Хула еннелле тухса,
Ял-йыш  аякка юлса, 
Тантӑш сенчен уйрӑлса.
Ҫут тӗнчерен те хаклӑ 
А тте-анне макӑрса 
Лараҫҫӗ пуль кулянса:
Ваҫли килте ҫук тесе.
Хула ҫум ӗн кӗрлесе 
П арохотсем иртеҫҫӗ.
Ҫурхи шыв Атӑлпала 
Ю хса каять тинӗсе. 
Анаталла-тӑвалла 
К унӗн-ҫӗрӗн  кӗрлесе 
Ҫ ӳреҫҫӗ парохотсем.
Мӑн шыв тӑрӑх мул юхать, 
Камӑн ӑс пур, вӑп тытать. 
Камӑн ӑс ҫук, вӑл ҫӳрет, 
Ҫыран хӗрринче ларать: 
Выҫать, аптрать, вӑр вӑрлать. 
Милльун" тытан хуҫасем,

Кӗпӗрне.
Мӗльюн.

Пуян ҫы нсем , чухӑнсем  
Парохотсем туллиех 
Атӑл ҫинче ҫӑвёпех.
Чулпа сарнӑ ҫулпала 
Купир хули еннелле  
Куҫать упус мулпала. 
Астумарӑм пулмалла,
Кӗҫех манӑн ҫийӗм е  
Пусатчӗ самӑр лаша. 
Шалтах тӗлёнсе кайрӑм: 
Килте кун пек кам куртӑр, 
Л аш исем те пит самӑр, 
Ураписем, кутлӑхсем,
Ш уҫ таврашлӑ йӗвенсем , 
Ялта ун пек кам тыттӑр! 
Пуринчен те пит лайӑх. 
Ай, пӑхма та пит аван! 
Асӑрха, асту, ан ман: 
Ҫавсем укҫасӑр пулман. 
Ним шухӑшла пӗлместӗп: 
М ӗнле пурнас, кун курас, 
М ӗскер ҫи се тӑранас? 
Хырӑм выҫӑ, хутаҫ пушӑ. 
Кайӑттӑмччӗ каялла 
Тухса килнӗ килелле.
Ҫул ҫинче темиҫе хут 
Таврӑнма шухӑшларӑм. 
Анчах килте хӗрӗх хут 
Ӑша тытнӑ ӗмӗте 
Пӑрахасшӑн пулмарӑм, 
Хула патнелле утрӑм. 
Утнӑҫемӗн утатӑп,
Хула ҫи не пӑхатӑп.
Хула ш ап-ш урӑ ту пек.
Чул ҫуртсен чӳречисем  
Аякран алӑксем пек. 
Ҫывӑхра мӗн тери пуль!
Ту айккине йӗркипе 
Аял ен п е, ҫӳл енпе  
Пӑрчӑкансем, ҫерҫисем



Йӑва тума шӑтӑксем 
Шӑтӑкласа хунӑ пек, 
Пинӗ-пинӗпех куҫсем, 
Хисеплесе тухас ҫук, 
Кӗленчепе витӗннӗ.
Чалкӑшса ҫеҫ лараҫҫӗ!
Тата савут труписем,
Пӗр ҫулчӑсӑр, хупӑсӑр 
Сӗм вӑрманти юмансем 
Пӗр туратсӑр ларнӑ пек, 
Лараҫҫӗ тункатасем 
Хура тӗтӗм кӑларса.
Эпӗ малтан хӑраса 
Ҫунусем кусем тесе.
Куҫ илме ҫук чиркӳсем, 
Калама ҫук паха ҫав.
Пӗлӗт патне ҫитес пек 
Ҫӳллӗ хитре тӑрӑллӑ.
Ылттӑн тӗслӗ хӗрессем,
Хӗвел ҫутти ӳксенех,
Хӑйсем хӗвел пулаҫҫӗ.
Ёнтӗ ҫитрӗм хулана,
Хулана мар, вӑрмана. 
Маншӑн хула — сӗм вӑрман, 
Хальччен курман сӗм вӑрман. 
Сӗм вӑрмана кайнӑ чух 
Ҫурӑм хыҫне пуртӑ ҫых, 
Йывӑр тесе ан кала.
Хула каяс пулсассӑн 
Кӑсийуна укҫа ҫых,
Нумай тесе ан кала.
Ни укҫа, ни ҫӑкӑр ҫук,
Ӑҫта кайса кӗрем-ши?
Ниҫта кайма аптрарӑм, 
Тӑрсан, утрӑм пӑртакках. 
Кивӗ ҫӑпата хӗрри 
Сӳсленнӗччӗ вӑрмантах. 
Сисмерӗм, ҫав вӑхӑтрах 
Пӗр урари ҫӑпата 
Шӑтсах кайрӗ чулпала.

Лартӑм, макӑртӑм ларсах! 
Атте-анне сӑмахне 
Аса илнӗ чунпала 
Утрӑм пӗр урампала. 
Чунӑм тухать кулянсах. 
Ҫав сехетрех пӗр суккӑр 
Хыпаласа ҫул йӗрлет, 
Чӗлхи сӑмах вӗтеклет: 
«Юлташӑм таҫта кайрӗ, 
Паян мана пӑрахрӗ...» — 
Тесе куҫне сӗркелет. 
Ҫавӑнтах туйса илтӗм, 
Куҫсӑр ҫынна хӗрхентӗм. 
Ҫывӑхнерех пытӑм та: 
«Ырӑ ҫын, сана юлташ 
Эпӗ пулам, атя-ха, 
Маншӑн та ырӑ ҫын пул». 
Ҫапла-ҫапла йӗркипех 
Хам пӗлнӗ пек каларӑм. 
Хампала паллаштартӑм. 
Куҫсӑр ҫыннӑн куҫӗ ҫук, 
Анчах чӗре ҫутти пур. 
Мана ҫав ҫын пин ҫынтан 
Мала тӑчӗ хулара. 
Манассӑм ҫук нихӑҫан 
Ӑна эпӗ пурнӑҫра.
Туррӑн парасси пӗтмест, 
Ҫынӑн макрасси пӗтмест. 
Утнӑ ҫӗрте, чул ҫинче 
Ик урари ҫӑпата 
Юлашки кун сӗртӗнет. 
Хуйха ӳкнӗ пуҫӑмпа 
Утрӑм эпӗ куҫсӑрпа. 
Куҫсӑр хӑйӗн хваттерне 
Ертсе кайрӗ юлташне, 
Мана, айван чурине. 
Вӑйран тухнӑ кӗлеткем 
Хулана ҫитсе выртрӗ. 
Куҫсӑр ҫын хутаҫӗнчи 
Типсе хытнӑ татӑксем

Тӑрантарчӗҫ, ӑш выртрӗ. 
Ҫав татӑксенчен ытла 
Ун кӑмӑлӗ пит паха.
Эпӗ, ывӑннӑ ача,
Куҫсӑр ҫын пӳлӗмӗнче 
Ҫывӑрнӑ ҫав ҫӗр каҫа. 
Утмӑл ҫухрӑм утнӑскер 
Урасӑр пулса ларса, 
Аран-аран юсанса.
Маншӑн хӗрхенӳ килнӗ: 
Куҫсӑр ҫын аса илнӗ: 
«Хулара монастырь пур, 
Монастырьте святой пур. 
Святой вилни ҫур пин ҫул. 
Халӑх ӑна асӑнса 
Ҫулсерен праҫник тӑвать. 
Ҫав святой уралатать. 
Иксӗмӗр унта каяр,
Святой ҫынна тархаслар, 
Унтан пулӑшу ыйтсан,
Ӑна асӑнта тытсан,
Ман сӑмаха асӑнӑн,
Эсӗ телейлӗ пулӑн.
Иккӗн кайса пуҫҫапар, 
Сана кунта пурӑнма 
Вырӑн ыйтса кӗл тӑвар. 
Сана Турӑ пӑрахмӗ. 
Аҫу-аннӳ кӗллипе,
Ҫӳлти Турӑ ыррипе 
Чиперех вырӑн тупӑн. 
Палла тӑран хуҫа пур. 
Кайса пӑхар, мӗн калать: 
Ӑна ҫын кирлӗ мар-ши? 
Ӑна ҫын кирлӗ пулсан,
Ун патӗнче пурӑнсан 
Хуҫа пулӑн ӳлӗмрен.
Ачам, утӑпӑр хуллен». 
Мана ҫапла куҫсӑр ҫын 
Тем пекех лӑплантарчӗ. 
Эпир вара кайрӑмӑр,

Тӑвассине турӑмӑр, 
Ыйтассине ыйтрӑмӑр.
Ҫын Турӑсӑр пурнаймасть, 
Алӑк уҫса хупаймасть. 
Турӑпа пӗрле тухсан 
Тӗнчипе ҫаврӑнсан та, 
Кил-ҫурт тӗлне ҫухатмасть. 
Урампала утатпӑр, 
Куҫсӑрпа калаҫатпӑр.
Пире хирӗҫ пӗр енпе 
Пӗр вырӑспала майри 
Ҫитрӗҫ тӑчӗҫ, чарӑнчӗҫ. 
Вырӑс куҫсӑра калать: 
«Иван атте, аван-и!
Ӑҫта каян, ку ача 
Хӑҫантанпа санпала?
Тупса пар-ха, лайӑх ҫын, 
Пире ҫакӑн пек ача». 
Майри калать вырӑсне: 
«Пӑх-ха, акӑ ҫак Ваҫкӑ, 
Пӑхатӑп та, юрас пек. 
Лайӑхрах пӑхкала-ха, 
Маншӑн аван пулас пек». 
Мана вырӑс каларӗ: 
«Атя-ха пирӗн пата.
Иван сана кӑтартӗ.
Пирӗн киле вӑл пӗлет». 
Унтан куҫсӑра чӗнсе 
Илчӗҫ пӑртак айккалла. 
Ыйтса пӗлчӗҫ пулмалла 
Ман ҫинчен тем тӗпчесе. 
Вырӑсӗпеле майри 
Куҫсӑра укҫа пачӗҫ,
Ал пачӗҫ те уйрӑлчӗҫ. 
Куҫсӑр мана каларӗ:
«Ну, ачам, сан телейӳ 
Хӑвӑнтан та пысӑк пуль! 
Чӑнах, ачам, ӗмӗтӳ 
Ҫитсе пырать, ан кулян». 
Ҫитрӗмӗр хуҫа килне,

Виҫ хутлӑ пӗр чул ҫурта. 
Алӑкӗнчен кёрсенех 
Шалта шӑнкӑрав тапратрӗ 
Шӑнкӑртатма, чӗтӗретме! 
Шалтан пӗр майра тухрӗ, 
Куҫсӑр ҫынна курсанах 
Пукан ҫӗклесе тухрӗ.
Ним чӗнмесӗр тӑратӑп,
Лар тесен те лармастӑп, 
Чӗтӗресех хӑратӑп.
Хуҫапа майри килсен,
Апат ҫисе чей ӗҫсен 
Тухрӗҫ вара иккӗш те.
Мана ҫаксем пур енчен 
Ыйта-ыйта пӗлесшӗн 
Пайтах калаҫса тӑчӗҫ.

Хуҫа куҫӗнчен пӑхатӑп, 
Пӗлнине аван калатӑп. 
Йӑваш кӑмӑллӑ тӑратӑп. 
Ҫамка ҫинчи ҫӳҫӗм-пуҫӑм 
Лайӑх пулма шӑлкалатӑп. 
Хӗп-хӗрлӗ пек питӗм-куҫӑм. 
Хӑрамастӑп, калаҫатӑп. 
Ҫапла хуҫапа майри 
Хӑйсем патне мана илчӗҫ. 
Хампа пӗрле илсе килнӗ 
Паспортӑма илсе хучӗҫ. 
Уйӑхсерен виҫшер тенкӗ 
Атте патне почтӑпала 
Укҫа яма килӗштерчӗҫ.

Ҫи-пуҫ, тумтир начартан 
Ҫӗнӗ тумтирсем илсе 
Ҫав кунах тумлантарчӗҫ. 
Хама пурӑнма пӳлӗм 
Кӑтартрӗҫ те каларӗҫ: 
«Выртса ҫывӑр, вӑй кӗтӗр. 
Кайран вара ан ӳркен, 
Ёҫлемеллине ӗҫле.

Пӗлменнине ыйтса пӗл. 
Пурӑн ҫапла ҫупа хӗл,
Шалу тата хушӑпӑр.
Тӳрӗ пул та ӗҫчен пул.
Сана эпир шанӑпӑр. 
Шанчӑклӑ пулма тӑрӑш», — 
Тесе мана вӗрентрӗҫ.
Куҫӑм тулли куҫҫульли 
Тав тунипе халь юхать.
Ун чух эпӗ ачаскер,
Ют ҫӗрте тӑр пӗчченскер, 
Ҫӗре ӳксех тав турӑм,
Чипер пурӑнма пултӑм.

Ill
Ик-виҫ уйӑх пурӑнсан,
Кил шухӑшӗ ӑшӑма 
Варкаттарма пуҫласан,
Аран чӑтса ирттертӗм. 
Тунсӑхланипе пӗтрӗм. 
Ӗҫлеме ӗҫ йывӑр мар: 
Выльӑхсене пӑхмалла, 
Ҫӳп-ҫап шӑлса хумалла, 
Йывӑҫсем шӑвармалла,
Мӗн хушнине тумалла. 
Магазинта тӑмалла,
Алӑк уҫса хупмалла.
Кил шухӑшӗ пӗтерет,
Чунӑм чиперех йӗрет. 
Пӗррех киле кайӑттӑм,
Анне сӑнне курӑттӑм,
Атге ҫине пӑхӑттӑм,
Ик-виҫ сӑмах пуплӗттӗм. 
Килте, хамӑр салара,
Урама тухӑттӑм та 
Тантӑшсемпе выльӑттӑм. 
Хампа тантӑш ачасем:
Лука, Гордей, Михала, 
Улатимӗр, Микулай,
Хветӗр, Ехрем, Киприан

86



Пурте пӗрлеччӗ ялан. 
Хӗрачасем тантӑшсем: 
Ультӳгтипе Уххина, 
Хветурипеле Марья 
Пӗрле ларса юрлаҫҫӗ:
Cap ачана мухтаҫҫӗ,
Хура пуҫа хурлаҫҫӗ.
Хут вӗрентӗм ҫамрӑкла 
Тантӑшсемпе пӗрлешсе. 
Ир те, каҫ та ҫулпала 
Ҫӳреттӗмӗр тимлесе.
Халь манман, савӑнмалла 
Юрлаттӑмӑр кӗлӗре. 
Асӑнаҫҫӗ Шӑматра 
Халь те ун чухнехине. 
Ларсан-ларсан, канмалла 
Тухаттӑмӑр сив ҫӗре. 
Шкулта пӑчӑ, тулта уҫӑ. 
Пуҫ ыратать кунӗпех. 
Шкул ачисен сасси уҫӑ, 
Сасӑ каять салилех.
Пӗчик ача ҫитӗнет,
Мӗн курассине пӗлмест. 
Ир пулать те каҫ пулать, 
Кун-ҫул иртни сисӗнмест. 
Е ачалла ҫамрӑклах 
Хулара пурӑннӑран, 
Хура-шурӑ курнӑран 
Хӑш чухне шухӑшлатӑп: 
Пӗчик ача ҫуралать,
Ик аллине чӑмӑрлать:
Мӗн пур тӗнче ман алра 
Тенӗ пекех туйӑнать. 
Вилес вилӗм ҫывӑхра:
Е ачаллах, ҫамрӑкла,
Е йӑшӑ чух чирлесе,
Е ватӑлса вӑй пӗтсе 
Ҫын ку тӗнчерен куҫать, 
Уҫ* туггансене уҫать:

Ывӑҫ.

«Пушах халь, ав, аллӑмсем. 
Курса юлӑр, тӑвансем:
Леш тӗнчене мул куҫмасть, 
Ҫын ним те илсе каймасть. 
Ан манӑр ҫакна», тесе 
Каланӑ пек туйӑнать.
Ҫакна асӑма илсе:
«Кун-ҫул иртме ӗҫлӗ пул, 
Вилмеллине асра тыт,
Пухса хур сӑваплӑ мул, 
Пурнӑҫна пит таса тыт.
Вилӗм куҫа курӑнмасть. 
Сӑваплӑ ӗҫ хӑратмасть.
Кам таса, вӑл савӑнать. 
Ҫылӑхли асапланать»,
Тесе те шухӑшлатӑп.
Кил-ҫурт аса килет те,
Хӑш чухне макӑратӑп.
Хулари пур ирсӗртен 
Хама хам сыхланатӑп.
Чӗлӗм тавраш туртмастӑп, 
Паппируска тытмастӑп. 
Хупах, трактир ман ҫурт мар, 
Унта нихҫан каяс мар.
Килте, ялта, атте пур, 
Ачашланӑ анне пур.
Эпӗ ухмах ӑс тытсан 
Вӗсем мана мӗн калӗҫ. 
Киле-ҫурта тавӑрӑнсан 
Ырӑ ҫынсем путалӗҫ. 
Трахтирсене каякан 
Капан-купа хӑвайман*.
Эпӗ кунта хулана 
Укҫа тупма килнине 
Хӑш-хӑш ҫынсем пӗлмеҫҫӗ, 
Манах ҫиме пӗлеҫҫӗ.
Эпӗ хула на килсен 
Ҫыру часах ярайман.

* Хывайман.

87



Килтисен ӑш лӑпланман. 
Ёлӗк* сӑмах килтисен 
Хӑлхине ҫитсе кӗрсен 
Маншӑн пит хытӑ йӗнӗ. 
Григорий ятлӑ ача 
Ик-виҫ ҫул манран малтан 
Тухса кайнӑ хулана.
Час кӗреймен вырӑна. 
Улахри хӗрачасем 
Эпӗ тӗп пулни ҫинчен 
Шухӑшласа кӑларнӑ 
Ак ҫапла кӗске юрӑ: 
«Хамӑр ялти салари 
Ваҫлипеле Григори 
Килти ӗҫрен ӳркенсе 
Тухса кайнӑ хулана.
Килте, ялта мӗн ӗҫлес, 
Мӗскер ӗҫлесе пуяс?
Атя, пёр май, Григори, 
Мӑн хулана каяр-и,
Хуҫа пулса килер-и? 
Ваҫлипеле Григори 
Тухса кайнӑ хулана,
Сӗм ют ҫӗре хӑнана. 
Килтен илнӗ укҫана 
Кӳртсе панӑ лавккана. 
Кулачӑ илсе ҫисен, 
Ҫӳремелӗх вӑй илсен 
Утрӗҫ ҫаксем урампа 
Ӗҫлеме вырӑн тупма. 
Ҫаксем ӗҫе кӗреймен, 
Никам та ӗҫе кӳртмен. 
Ваҫлипеле Григори 
Кӗсех** выҫса вилеймен. 
Утрӗҫ вара ҫыр хӗрне, 
Ҫитрӗҫ пӑхрӗҫ шыв ҫине. 
Атӑл ҫутӑлса выртать.
Ан аталл а-тӑвалл а

' Элек.
“ Кӗҫех.

Шыв ҫинче кимӗ чупать. 
Атя ӗнтӗ, Григори,
Кимӗ ҫине ларар-и, 
Астрахане ҫитер-и,
Атӑл пулли ҫиер-и?
Атӑл ҫинче луткӑсем. 
Патӗнчех пулӑҫӑсем.
Икӗ тӑван пӗр ялтан 
Инҫех каясшӑн пулман. 
Илчӗҫ ҫаксем луткӑсем, 
Пысӑках мар хакӗсем. 
Луткӑсем ҫине ларса 
Атӑл варрине кайса,
Пулӑ тытма тапратса.
Ваҫли лутки шӑтӑкрах, 
Григории те ӑшӑкрах.
Акӑ Григори путать,
Ваҫли уринчен тытать, 
Ваҫли путрӗ шыв тӗпне. 
Григори те ун тӗлне», — 
Тесе хӗлле юрланӑ 
Улах ларакан хӗрсем.
Ҫакӑ юрра итлекен 
Сӳткеленчӗк карчӑксем 
Суйи-чӑнне тишкермен: 
Пуйма тухса каякан 
Вилӗм-ҫӗтӗм тупакан 
Тесе ахлатса ларнӑ,
Аннеме кулянтарнӑ!
Эпӗ, Турра тавтапуҫ!
Хула хуҫи ыррипе 
Кил-ҫуртӗнче халь хам пуҫ! 
Мана хуҫа юратать,
Мулне те шанса парать. 
Чулхулана ҫӳретӗп,
Тавар илсе килетӗп.
Ырӑ ӗҫсе ҫиетӗп.
Вырӑсла халь пӗлетӗп. 
Вырӑсла мӗн ыррине,
Вӑйлӑ халӑх йӑлине

Уйӑрса ав илетӗп:
Чипер, тӑнлӑ ҫӳретӗп. 
Хӗрсем мана хурлани 
Пӗр хӗр кӑмӑлне килмен. 
Тӗнчере ыр ҫын пӗтмен. 
Ача чухне пӗрлешсе 
Хут вӗренме ҫӳрени,
Пӗрле урамра вӑйра 
Килӗшӳллӗ выляни 
Ҫав хӗр асӗнчен кайман. 
Эпӗ хулана кайсан 
Ун макӑрасси килнӗ.
Ытти тантӑш ачасем 
Ман ятӑма асӑнсан 
Хӗрӗн пичӗ хӗрелнӗ.
Каҫпа ҫывӑрма выртсан 
Часах ыйхи килеймен. 
Ҫывӑрнӑ чух вӑрансан 
Нумай шухӑша кайса 
Сӑн-сӑпатне хухтарнӑ. 
«Турӑ ҫавӑр Ваҫлие,
Эпӗ курас телее», —
Тесе вӑл нумай хутчен 
Пӑхнӑ пулас Сулумун 
Ерӗҫнӗ, ирӗклӗ кун.
Хӗрӗн ятне калас мар, 
Чунне хурлантарас мар. 
Сывӑ пулсан, таврӑнсан, 
Кил-ҫурт майне ҫавӑрсан 
Вӑл хӗртен сивӗнес мар. 
Салтак ячӗ тухиччен, 
«Служить» тума кайиччен 
Хулара пурӑнам та,
Хама хам ырӑ ятшӑн 
Чипер тытам чӑткӑнса, 
Хуҫасене юраса.
Салтакра «служить» тусан, 
Кйран кил-ҫурт юсасан 
Эпӗ вара авланам.
Ҫав хӗр ятне тин калам!

IV
Хулана килни улт ҫул, 
Сисмерӗм, иртсе кайрӗ.
Ҫав ултӑ ҫул хушшинче 
Атте-аннене курма,
Кирлине илсе пама,
Пахча ҫимӗҫсем лартма,
Ҫатан карта ҫавӑрма,
Пӑртак улмуҫҫи лартма,
Уйри ӗҫе пуҫтарма 
Виҫ хут киле таврӑнса,
Уйӑх ҫуршар пурӑнса.
Салана курма килсен 
Хурӑнташ-тантӑш-тӑвансемпе 
Хальччен лайӑх пурӑнса.
Киле курма килеттӗм, 
Кӗнекесем кӳреттӗм,
Ҫынсене илтереттӗм.
Ялан хуларан килсен,
Эпӗ килтине пӗлсен 
Кӗнекесем тӗслӗрен 
Илетчӗҫ ачасерен.
Кӗнекесем вуласа 
Хут вӗренчӗҫ килсерен.
Халь те ӑна асӑнса 
Пуплеҫҫӗ курмассерен. 
Ял-йыш курма килсенех 
Хай чипер кӑмӑллӑ хӗр 
Йӑпӑрт вара йутӗмпе 
Пӑрусем ямалла, ир 
Иртетчӗ пӳрт ҫумӗпе 
Мана курас килнипе.
Мана хирӗҫ-мӗн пулсан 
Ая кранах хӗрелет,
Пичӗ сентел пек пулать. 
Чунӑм пӳлӗнсе килет,
Куҫ пӑхать, чун хӗпӗртет. 
Пӗр-пӗринчен именсе 
Ним каламасӑр иртсе 
Каяттӑмӑр айванла.

Чӑваш йӑли ҫаплалла. 
Иртсенех ав каялла 
Ҫавӑрӑнса пӑхатпӑр, 
Ҫынсене пӑхтаратпӑр. 
Ҫав хӗр ҫапла юратни 
Хулара аса килет.
Кайӑк пулса вӗҫӗттӗм 
Симӗс курӑк пур ҫӗре, 
Хамӑр яла ҫитӗттӗм 
Чунӑм савни пур ҫӗре. 
Каҫпа урам хушшинче 
Ушкӑнӗпе хӗрарӑм, "  
Ушкӑнӗпе яш-кӗрӗм, 
Унта-кунта пуху пек 
Арҫынсем те тӑраҫҫӗ, 
Сӑмах, халлап ваклаҫҫӗ. 
Ҫав вӑхӑтрах яшӑсем 
Тепӗр ҫӗрте юрлаҫҫӗ, 
Туйсене асӑнаҫҫӗ.
Эпӗ вара чун пекех 
Хӗпӗртесе тӑраттӑм.
Ҫут тӗнчене манаттӑм, 
Пӗр ун ҫине пӑхаттӑм. 
Хӑш чух вара яш-кӗрӗм 
Урам варне пуҫтарӑнать, 
Вӑй выляма тытӑнать. 
Йӗркипеле икшерӗн 
Хыҫа-хыҫӑн лӑпчӑнать. 
Мала тӑрать пӗр ача, 
Хурал пекех сыхлавҫа 
Чи хыҫалти ик ача 
Вӑй пур таранах чупса 
Иртсе каять малалла. 
Сыхлавҫӑран хӑтӑлса 
Пӗрне-пӗри ал парсан, 
Хӗпӗртесе айкашса 
Йӗрке пуҫне тӑраҫҫӗ. 
Йӗркерисем выляса 
Пӗртте канлӗ тӑмаҫҫӗ, 
Пӗрмай хумханкалаҫҫӗ.

Хуралҫа пӗрне тытсан 
Тӑрать унпа юнашар.
Тепри юлать хуралҫа. 
Хӗпӗртеймест вӑл ача.
Виҫ хут чупса тытмасан 
Вылякансем ик енне 
Урам туса тӑраҫҫӗ,
Пӗр тытайман хуралҫа 
Урам тӑрӑх чуптарса 
Ҫурӑмӗнчен ҫупаҫҫӗ.
Кайран вара ҫав ача 
Каллех хурала юлать.
Хай ача тин шухланать: 
«Патак ҫирӗм йёркесёр, 
Тытас пулать пёрех хут», — 
Тесе чупма тапратать. 
Чупать тирёнес пекех, 
Тытасах тет чун пекех. 
Арҫын ачапа пёр хёр 
Иккӗн пӗрле тӑраҫҫӗ,
Пёрле чупса каяҫҫӗ, 
Хуралҫӑран тараҫҫӗ.
Арҫын ачи хӑй хӗрне 
Ҫынна тыттарасшӑн мар. 
Хуралҫи тытасшӑнах,
Анчах хӑй кӗт хурарах!
Хӗр юратать саррине!
Сар ача хӑйӗн хӗрне 
Хуралҫине тыттарсан 
Cap хӗрача ҫилленет,
Сар ачи те кулянать.
Уншӑн хури савӑнать!
Cap ачана юратса 
Хирӗҫ пулса тытасшӑн, 
Иккӗш пӗрле пуласшӑн 
Ӑшӗ ҫунать хӗрачан.
Кун пек вӑй-мӗн пуҫлансан, 
Эпӗ тӑраттӑм ялан 
Ҫав хӗрпеле юнашар.
Ман сӑн-сӑпат мӗн тӗслӗ,

Халӗ ӑна пӗлместӗр.
Вӑрӑм сӑмах та вӗҫлӗ, 
Юлашкинчен ак илтӗр. 
Хӗр хӗпӗртет, савӑнать. 
Ҫамрӑк шӑм-шак авӑнать. 
Савӑнса пухса илен, 
Черетре чупса килен, 
Калаҫмалли тупӑнать, 
Кулмалли унта пулать. 
Чӗлхе ҫинче сӑмах ҫук, 
Пурне те ҫырияс* ҫук. 
Ҫынсем темӗн те калӗҫ, 
Тӑрӑхласа та кулӗҫ.
Пӗве ҫитрӗм, ҫуллантӑм, 
Чипер, яшӑ ҫын пултӑм, 
Кай, ан хурла, ан калаҫ, 
Чун тасалӑха манмасть, 
Ӑсӑм-тӑнӑм ҫухалмасть. 
Ялти яшӑ ачисем, 
Ҫапкаланчӑк ухмахсем, 
Вӑй выляма тухсан та, 
Улах ларма кайсан та 
Усал шухӑш тытаҫҫӗ. 
Ачаранах ҫитӗнтӗм, 
Хальччен манӑн ӗмӗтӗм: 
Таса пулас ҫутӑ пек,
Ырӑ пулас, кун курас, 
Таса пурнӑҫпа пурнас — 
Манӑн ҫапла ӗмӗтӗм.
Вун сакӑр ҫула кӗтӗм, 
Арҫын пӳнелле ҫитрӗм. 
Хӗр юратнине сисрӗм, 
Атте-анне ӳкӗтне, 
Атте-аннемӗн ятне 
Нихҫан асран ямарӑм, 
Таса ята пӑсмарӑм.
Хула хуҫи мулӗпе 
Таҫта ҫитсе ҫӳрерӗм,

‘ Ҫыраяс.

Хуҫа шанса панине 
Ҫул ҫинче ҫухатмарӑм.
Турӑ панӑ пӗвӗме 
Мулран ытла сыхларӑм, 
Сыхлавсӑр пурӑнмарӑм. 
Мана, начар мӗскӗне,
Ырӑ Турӑ ҫӗклерӗ.
Аннен пӑсӑк куҫӗсем 
Эпӗ тӑрӑшнипелех 
Юсанчӗҫ, халь кураҫҫӗ. 
Нумай ӑслӑ докторсем 
Хула илсе пыртарчӗҫ, 
Пулнитсана вырттарчӗҫ.
Вара икӗ уйӑхран 
Куҫ чирӗнчен хӑтарчӗҫ.

V
Хула пуян, хула аслӑ.
Укҫа пурра тӗнче аслӑ.
Анчах пире, хӗресчене, 
Атте-анне килӗ-ҫурчӗ 
Мӗн пур тӗнчерен те хаклӑ. 
Чунӑм туртать кил еннеллех. 
Киле каяс, килте пурӑнас 
Тенӗ шухӑш хампа пӗрлех. 
Киле ҫитем, шур пӳрт илем, 
Атте-анне хӗпӗртеччӗр.
Ваҫли ӑслӑ пулчӗ теччӗр. 
Хуҫа патӗнче пурӑнса 
Ҫирӗм икӗ ҫула ҫитрӗм. 
«Ваҫли малалла пурӑнма 
Хатӗрлерӗ», тенӗ сӑмах 
Ялти ҫынсенчен хам илтрӗм. 
Хуҫа мана ҫӑкӑр пачӗ.
Ан ҫухалтӑр унӑн ячӗ. 
Ёмӗр-ӗмӗр ачи-пӑчи 
Хуҫа ячӗпе пурӑнтӑр. 
Укҫи-арчи тулсах тӑтӑр.
Хай пӗр ҫӗртен услам пытӑр. 
Унтан илсе пухнӑ укҫам

Килте мана савӑнтартӑр. 
Ютра чӑтнӑ вӑй-хӑватӑм 
Килти ӗҫрен ан хӑратӑр.

Кайрӑм ҫапла шухӑша 
Киле-ҫурта асӑнса.
Ёмӗр хулара юлас, 
Килӗм-ҫуртӑм пулас ҫук, 
Эпех хуҫа пулас ҫук. 
Ятлӑ-шывлӑ ҫӗрӗм пур,
Суха тума ҫынӗ ҫук,
Ни пиччем, ни шӑллӑм ҫук. 
Ҫыру нумай вӗренсе 
Аслӑ ӗҫе кӗрекен 
Пӗрмай шалупа пурӑнать. 
Эпӗ чирлӗ-мӗн пулсан,
Хуҫа патӗнчен тухсан 
Ӑҫта кайса пурӑнас?
Хулара пурӑнатӑп:
Хама ята ҫуртӑм ҫук,
Хама ята лашам ҫук,
Ни ӗни, ни сурӑхӗ,
Ни качаки, ни чӑххи — 
Пурте хуҫа аллинче. 
Апла-и-ха ялсенче?
Ырӑ ҫынсен килӗнче 
Йӗри-тавра ҫурчӗ пур, 
Пурӑнмалӑх тырри пур,
Кил хушшинче туллиех 
Выльӑх-чӗрлӗх кӗтӳпех. 
Пӳрте кӗрсен сак ҫинче 
Ачашлама ачи пур, 
Хӗпӗртеме арӑмӗ, 
Курма-илтме тӑванӗ,
Ҫаксем пурте ялта пур.
Хула урамӗ аслӑ:
Унта-кунта чупаҫҫӗ, 
Унта-кунта выляҫҫӗ, 
Тарҫа-тӗрҫе манаҫҫӗ,
Ҫын хисепне хумаҫҫӗ.

Калле-малле пуплесен 
Вилӗ чӗрӗ курӑнать. 
Шухӑшларӑм, каларӑм,
Хам хуҫана макӑртрӑм:
«Ырӑ хуҫам, ан ятла:
Сан патӑнта пурӑнтӑм,
Ялан шанчӑклӑ пултӑм.
Ман малалла ӗмӗт пур: 
Киле-ҫурта тавӑрӑнса 
Вӑхӑтӗнче авланас, 
Ача-пӑчаллӑ пулас.
Хуҫам, сана тавтапуҫ.
Манмӑп ҫӑкӑр-тӑварна.
Киле кайма ҫул-йӗр уҫ: 
Тивӗҫлине парса яр, 
Кӑмӑлпалах уйрӑлар».
Хуҫа чунӗ хуйхӑрать:
«Ӑҫта каян, Василий,
Юлах, кунтах пурӑн, — тет, — 
Хитре сарӑ хӗр тупар,
Сана валли ҫураҫар.
Пурӑнӑр иксӗр кунта 
Пысӑк, аслӑ хулара».
Майри шалта макӑрать.
Хуҫа мана мухтаса 
Калле-малле уткалать,
Ним тӑваймасть, кускалать, 
Эрнелӗхе хӑварать.
Хуҫа ҫине пӑхрӑм та,
Чун хурланчӗ ӑшӑмра.
Хама килех чун туртать.
Тата ман ҫав вӑхӑтрах 
Кулянмалли тупӑнать:
Атте вилес пек выртать.
Ун ҫинчен хай паллӑ хӗр 
Ман пата ҫыру ҫырать; 
Ҫырура юлашкинчен 
Ҫакӑн пек сӑмах капать: 
«Ваҫли, эсӗ кайӑк пек 
Вӑхӑтлӑха салана

Килетён те каятӑн, 
Яла-йыша манатӑн.
Сайра хутра ху ҫинчен 
Ҫыру ҫырса яратӑн.
Аҫу чирлӗ вилес пек.
Чунӗ тухса кайиччен 
Сана вӑл пит курасшӑн, 
Пиллесе хӑварасшӑн. 
Выртнӑ ҫӗрте асӑнать: 
«Ваҫли хӑҫан килӗ-ши? 
Авлантарай марӑмӑр,
Ман ӗмӗтлӗ куҫӑмсем 
Ӗмӗрлӗхе сӳниччен 
Тин кинӗме кураймӗҫ. 
Тантӑшӗсем авланчӗҫ, 
Тантӑш хӗрсем те кайӗҫ. 
Пӗр Ваҫли тӑрса юлӗ. 
Ҫулӗсем иртсе кайӗҫ», — 
Тесе те калаҫкалать.
Аҫу сана юратать.
Аннӗне ху пӗлетён:
Вӑл саншӑн хыпаланать, 
Утнӑ ҫӗрте асӑнать.
Сана чӑрмантарасси 
Аванах та мар та-ха,
Чӗлхе ҫине килнӗ чух 
Ҫырса ярас терӗм-ха. 
Мана валли хуларан 
Пурҫӑн туттӑр илсе кил. 
Тата кӗмӗл ҫӗрӗ ил. 
Ҫынна сиен тӑвасси 
Аван марне пӗлетӗп. 
Килсен аннеме калӑп, 
Укҫа илӗп те тӳлӗп.
Сыв пулса тӑр, ан хуйхӑр: 
Аҫу вилмех ҫитмен-ха. 
Анчах хулара ан тӑр.
Хут илсенех хуҫуна 
Киле кайма тархасла. 
Аҫусем сана салам

Ҫырса яма каларӗҫ. 
Вӗсенчен те, хамран та 
Пысӑк салам яратӑп. 
Калама вӑтанатӑп:
Эпӗ сана тахҫанах...
Ан ҫиллен, ан айӑплах... 
Юрататӑп чунтанах!!. 
Кулянас-и, кулас-и, 
Хёпӗртес-и, йӗрес-и?
Ку ҫырура пурте пур!»

VI
Киле каяс шухӑшпа 
Кайса килтӗм собора. 
Тав турӑм ҫӳлти Турра 
Хулара пурӑннӑшӑн, 
Чипер, таса пулнӑшӑн. 
Атте-анне сывлӑхшӗн 
Ӳке-ӳке кёл турӑм. 
Малалли ӗмӗтӗмшён 
Йӑлӑнса ӑслӑх ыйтрӑм. 
Малтан хула хушшинче 
Мана ҫӑкӑр паракан 
Иван ятне асӑнтӑм. 
Анчах вӑхӑт ҫук пирки 
Курса калаҫаймарӑм. 
Юлашкинчен тав турӑм 
Хуҫапала майрине. 
Йӗре-йӗре чуп турӑм 
Ырӑ, лайӑх ҫынсене. 
Хуҫа мана усрарӗ,
Сив сӑмах каламарӗ. 
Ярасшӑн та пулмарӗ, 
Анчах татах хулара 
Пурӑнма чун туртмарё. 
Вара киле таврӑнтӑм.
Ик эрнерен аттене 
Ырӑ туса пытартӑм. 
Ҫулла, вӑрӑм кунсенче, 
Ним канмасӑр ӗҫлерӗм.

Кил-ҫурт тавраш ҫӗнетме 
Каскалакансем кӳгӗм. 
Ик-виҫ уйӑх хушшинче 
Ҫурпа килнӗ кайӑк пек 
Ҫурт-йӗр туса ҫитертӗм. 
Ҫуртӑм-йӗрӗм пысӑк мар: 
Урам енче вырӑсла 
Виҫ чӳрече юнашар.
Пёр ампар, вите, сарай, 
Выльӑх валли аслӑк ай. 
Тырӑ пулнӑ ҫул пулчӗ,
П украв иртсен авлантӑм. 
Упаҫырми ялӗнчи 
Салтак Петӗрӗн хӗрне 
Татьян йӑмӑкне илтӗм. 
Кӗнекесем илетӗр,
Хӑвӑр чухласа илӗр. 
Татьян камне те пӗлӗр. 
Пӑхатӑп та куратӑп — 
Сирӗн пит пӗлес килет: 
«Сан арӑму мӗн ятлӑ?» — 
Тесе ыйтма хӑймастӑр. 
Хӑвӑр туя пымарӑр, 
Ҫавӑнпа та пӗлместӗр. 
Ман арӑма курсассӑн 
«Анисия Петровна»,
Тесе ятпа чӗнмелле. 
Хампа хирӗҫ пулсассӑн, 
Ёҫлӗк' хӗррине ҫӗклӗр, 
Кӑмӑл пулсан, хисеплӗр. 
Ваҫли, Ваҫка, кай кунтан 
Тесе ӗлӗк калатчӗҫ. 
Итлемесен, хыҫалтан 
Чышкӑ та чӑмӑрлатчӗҫ. 
Иртсе кайрӗ пулмалла 
Тӑрӑхласа куласси. 
Ҫитӗнтӗмӗр пулмалла 
Турӑ савса усрасси. 
«Василий Иванович! •

• Ҫёлёк.

Килӗр, иртӗр ҫакӑнта, 
Ларсах пуплер юнашар, 
Тӑвансем пек калаҫар», — 
Тесе халӗ калаҫҫӗ.

VII
Ҫурт ҫавӑрса ҫитертӗм. 
Ырӑ ҫын ятне илтрӗм. 
Чипер, лайӑх ҫӳрерӗм, 
Ырӑ ҫын хӗрне илтӗм.

Сарӑ кӑтра ҫӳҫӗм пур, 
Пулса ҫитнӗ хӑмла пек. 
Вӑльтӑртатать, ҫуталать, 
Пур ҫын пӑхать, савӑнать.

Тӑтӑм, кӳлтӗм тур лаша, 
Ёмӗр кӗменччӗ алла, 
Вӑй-хӑватпа тӑрӑшса 
Эпӗ тытрӑм тур лаша.

Пукрав иртет, хӗл ларать. 
Эпӗ тухрӑм тӑлӑппа. 
Кӳлӗмре лашам тӑрать, 
Ҫӳретпӗр ырӑ ятпа.

Пӗлӗш-тантӑш пур ҫӗре 
Кайма кам чарӗ пире? 
Пирӗн умра уҫӑ ҫул: 
Ҫӳреме пултӑр кун-ҫул.

Ак, авланни икӗ ҫул. 
Манӑн ырӑ Униҫҫи 
Ывӑл ача ҫуратрӗ,
Ятне хутӑм Николай.

Пурнӑҫ хуйхи-суйхине 
Манассӑм ҫук нихӑҫан. 
Манас марах терӗм те 
Ҫырса хутӑм хут ҫине.

Атте-анне пахчине 
Тӗрлӗ йывӑҫсем лартрӑм. 
Ҫырла ларать пахчара, 
ГТиҫсе ҫитсен пыл та ҫу!

Ай Униҫҫи, Турра шан, 
Турра шан та мана шан. 
Эпир иксӗмӗр пӗрле,
Турӑ усратӑр пире.

Эпир ыррине пӗлсен 
Пире Турӑ пӑрахмасть.
Кӗл тӑвӑпӑр ирсерен,
Ӗҫ ӗҫлӗпӗр кунсерен.

Ҫут ҫанталӑк пит паха, 
Анчах ҫутӑ тӗнчере 
Этем ытларах паха.
Вӑл пит ӑслӑ тӗнчере,

Турӑ панӑ чунӗ пур.
Мӗн пур малтан вӑл паха. 
Ҫын вӑл чунӗпе пӗрле 
Ҫӳлти Турра евӗрлӗ.

Вулӑстӑри пухӑва 
Каяс терӗм халӑхпа,
Пуху хушшинче тӑтӑм, 
Старшинана суйлантӑм.

Шӑнкӑртатать шӑнкӑрав, 
Ҫула тӑрӑх пар лаша 
Шӑнкӑравпа савӑнать,
Мана лартса чуптарать.

Ялтан яла ҫӳретӗп,
Ҫын пурнӑҫне пӗлетӗп.
Кам йӑваш, кам ӗҫчен ҫын, 
Ҫавӑ пулать ырӑ ҫын.

Тӑнсӑр, пуҫсӑр кутӑн ҫын 
Касак чунне пӗҫермӗш. 
Хӑйӗн пуҫне пӗтермӗш. 
Нумай халӗ ун пек ҫын.

Тинкӗлтетет шӑнкӑрав, 
Пуҫа шухӑшпа ан ав! 
Мухтанчӑку кирлӗ мар, 
Ман мухтанас шухӑш мар.

Ҫулсем, ҫулӑм вӑрӑм ҫул, 
Ёмӗр пурӑнас кун-ҫул. 
Анана йӗри-тавра 
Сухапуҫпе утни мар.

Йӗри-тавра ятна cap,
Усал ӗҫе пӑрахтар, 
Ҫынсене шухӑшлаттар, 
Тӗттӗмрен ҫутта кӑлар.

Ҫултан-йӗртен килетӗп, 
Киле пырса кӗретӗп, 
Пурте мана кӗтеҫҫӗ, 
Ачамсем хӗпӗртеҫҫӗ.

Арӑм ҫимӗҫ хатӗрлет, 
Сарлака сӗтел ҫине 
Шурӑ туттӑрпа витет, 
Кӑмӑллӑ сӑмах пуплет.

Шап-шур пуҫлӑ ывӑлӑм 
Упаленсе ман пата 
Пырать те ялан вара 
Ачашланать аллӑмра.

1914 ҪУЛТА ВӐРҪӐ ТУХСАН  
ҪАР Ҫ Ы Н Н И  Ю РЛАНӐ Ю РӐСЕМ

Эй, ҫуратнӑ ҫӗрӗм-шывӑм, 
Эй, аннем, ҫӗр кӑкӑрри!
Сан ҫинчен юрланӑ юррӑм 
Юррӑмсенчен чи пахи.

Ҫуркунне, ҫӗр-шывтипсессӗн, 
Халӑхпа пӗрле тухам, 
Тырӑ-пулӑ ӗҫӗ хаклӑ:
Вӑхӑтра суха тӑвам.

Сухи не тусассӑн, хӑвӑрт 
Тыррине акса сӳрем.
Пуҫӑм тӗлӗнче юрлатӑр 
Кайӑк хӑйӗн юррине.

Ҫӗр ҫинче ҫӗр ӗҫлекенӗн 
Юрӑпа чун хӗпӗртет. 
Тырӑ-пулӑ ҫӗрӗн-кунӗн 
Ӑшӑ хӗвелпе ӳсет.

Улӑхсем ҫинче ӳсеҫҫӗ 
Тӗрлӗ тӗслӗ курӑксем... 
Сывлӑмпа, ир, утӑ ҫулӑп, 
Янтрӗҫ ҫутӑ ҫавасем.

Тыррӑма вырса илмешкён 
Илӗп тухӑп ҫурласем. 
Анкартне курсе килмешкӗн 
Лартӑп сарӑ ҫӗмелсем.

Ҫапӑп, сӑвӑрӑп, пуҫтарӑп 
Турӑ пиллесе парсан.
Эпӗ те вара телейлӗ,
Эпӗ те вара пуян!

Эй, ҫуратнӑ ҫӗрӗм-шывӑм, 
Эй, аннем, ҫӗр кӑкӑрри!

Сан ҫинчен юрланӑ юррӑм 
Юррӑмсенчен чи пахи!

Эй аннем, тӑван ҫӗр-шывӑм, 
Эсӗ тутлӑх паракан,
Эй ҫуратнӑ ҫӗрӗм-шывӑм, 
Эсӗ ҫав тери аван!

Ҫӗр ҫинче ав пурӑнатпӑр, 
Ҫавӑнпа ҫӗр пит паха.
Вилсен те ҫӗрех кӗретпӗр... 
Ёмӗрех ҫӗр-шыв паха.

Эпӗ хам ӑҫта ҫуралнӑ,
Хӑш тӗлте ҫӗр-шывӑм пур, 
Нихӑҫан ӑна пӑрахмӑп:
Ун ҫинче ман пурнӑҫ пур.

Ют ҫынна ӑна лараймӑп... 
Тавлашсан та, вӑйӑм пур. 
Вӑйӑм ҫитмӗ — Турӑ курӗ: 
Вӑл ҫӗнтерӗ тӑшмана.

Эй юратнӑ ҫӗрӗм-шывӑм,
Эй аннем, ҫӗр кӑкӑрри. 
Асӑмран сана яраймӑп 
Турӑ тунӑ ҫӗр-тӑпри.

Лӑпкӑ самана тӑрсассӑн, 
Пирӗн пурӑнӑҫ аван.
Канлӗ ӗҫӗме ӗҫлетӗп,
Пиллӗх пултӑр Турӑран.

Халӑхпа пӗрле патшамӑр 
Кӑмӑлне курсе тӑрса 
Хушнӑ ӗҫсене тӑватӑп 
Турӑран кун-ҫул ыйтса.

Пирӗн пурӑнӑҫ аванччӗ;
Халӗ хӑвӑрт пӗр тӑшман, 
Нимӗҫ халӑхин патшийӗ, 
Пӑрчӗ ячӗ пурнӑҫа.

Утӑ уйӑхин ҫуррийӗ 
Шӑрӑх вӑхӑт ӗҫлеме. 
Шӑрӑхне-мӗнне пӑхмасӑр 
Ӗҫ ӗҫлеттӗмӗр хӗрсе.

Ним сӑмах, сас-чӗв тумасӑр 
Килчӗ патшаран хыпар: 
«Ҫаррӑмсем, часрах тапранӑр — 
Нимӗҫ вӑрҫӑпа килет».

Манифест ҫинче каланӑ 
Вӑрҫӑсем пулни ҫинчен...
Ҫар ҫыннисене чӗнеҫҫӗ 
Хӑвӑртрах вӑрҫа ҫитме.

Никамран хӑрайми пулнӑ 
Нимӗҫсен патши Вильгельм 
Пирӗнпе вӑрҫасшӑн пулнӑ... 
Канлӗ пурӑнас килмен.

Вӑл чее пулса астарнӑ 
Австриянӑн патшине.
Лешӗ хӑй ӑсне ҫухатнӑ 
Кун халаппине илтсе.

Ҫын астарнӑ хыҫҫӑн кайнӑ... 
Пӗр пӗчик Сербияна 
Вӑрҫӑпа пырса тапратнӑ 
Ҫӗмӗрсе вӑйран яма.

Сербия ҫӗрне илмешкӗн 
Вӑйӗ-халӗ ҫитсенех,
Вӑл вара илесшӗн пулнӑ 
Пирӗн ҫӗрӗн ҫуррине.

Июль уйӑхӗнче сасартӑк, 
Пёр кӗтмен чухне, вӗсем 
Иккӗшӗ пӗрле пуҫарнӑ 
Вӑйлӑ вӑрҫӑ пирӗнпе.

Ёнтӗ халь эпир каятпӑр 
Вӑйлӑ тӑшманпа вӑрҫма. 
Тӑвансем, пире ӑсатӑр 
Турӑран кун-ҫул сунса.

Нимӗҫ ҫыннисем пит ӑслӑ. 
Вӑрҫӑ япалисене 
Нихӑш халӑхран та вӑйлӑ 
Хатӗрленӗ ӑсласа.

Ҫӳллӗ сывлӑшра вӗсенӗн 
Вӗҫекен цепеллинсем, 
Тарӑн тинӗс шывӗ айӗн 
Ҫӳрекен лодкӑсем пур.

Сывлӑшра та, ҫӗр ҫинче те, 
Шыв ҫинче, шыв айӗнче 
Нимӗҫсем вӑрҫма вӗреннӗ 
Ҫылӑхланнӑ тӗнчере.

Темӗн чухлӗ вӑй пулсан та 
Ҫӗнтереймӗҫ ҫапах та.
Турӑ вӑйлине пӗтерӗ,
Пиллӗ тӳрӗ чунлине.

Халӑхсем, эсир ӑнланӑр: 
Турӑ пирӗнпе пӗрле. 
Пурнӑҫра ӑна ан манӑр, 
Турӑ пулӑшӗ пире.

Вӑрҫӑ ӗҫӗ — Турӑ ӗҫӗ. 
Турӑран иртмелли ҫук.
Турӑ мӗн тӑвас тесен те 
Ун ӗҫне пӗлмелли ҫук.

97



Ҫӗр ҫинче Турра манатпӑр 
Канлӗ пурнӑҫ курнӑ чух. 
Хурлӑхра ӑна куратпӑр:
Пурнӑҫ унӑн аллинче.

Турӑран хӑват илмесӗр 
Тӑшмана ҫӗнтерес ҫук. 
Нимӗҫсем вӗсем пит вӑйлӑ, 
Хӑвӑртах парӑнас ҫук.

Турӑран пире хӑватлӑх 
Пуласса шанас пулать.
Пирӗн халӑх — вӑйлӑ халӑх, 
Тӑшмантан хӑрас пул масть.

Пурсӑр та, ҫынсем, тархаслӑр 
Ангелсенӗн Туррине,
Ак вӑрҫа тухса каятпӑр:
Турӑ пулӑштӑр пире.

Ир тӑрсассӑн, пит ҫусассӑн, 
Урӑх ним ӗҫ тытиччен,
Ӑшӑ кӑмӑлпа кӗл тӑвӑр 
Турӑшсем умне тӑрса:

«Ырӑ Турӑ! Кӗл тӑвагпӑр: 
Сывлӑх пар патшамӑра.
Ун алли ҫине яратпӑр 
Кил-йышри тӑван ҫынна.

Патшапа пӗрле пур халӑх,
Сан ҫине шанса тӑрса 
Тӑшмана ҫӗнсе пӑрахтӑр. 
Парӑнтар тӑшмансене!».

Ной вӑхӑтӗнче ҫӗр пичӗ 
Тарӑн шыв айне пулса 
Ҫылӑхлӑ ҫынна пӗтернӗ, 
Ҫылӑх путнӑ шыв тӗпне.

Халь ҫак вӑхӑтра ҫӗр пичӗ 
Ҫылӑхланнӑ ҫынсене 
Вут хӑвачӗпе ҫунтарӗ,
Пӗтӗҫ ҫылӑхлӑ ҫынсем.

Хальтерех, ҫынсем, тасалӑр: 
Турӑ, ҫӑл, хӑтар пире.
Сан ҫине шанса тӑратпӑр, 
Вилӗмрен хӑтар пире.

Вӑрҫӑра хӑватлӑ Турӑ! 
Пулӑшса пырсам пире. 
Тӑшмансем сана ӗненччӗр, 
Ҫӗр-шывна пилле пире.

Ёлӗк-авалтан пилленӗ 
Ҫӗр-шывна илсе юлма,
Эй, мухтавлӑ Турӑ, пулӑш, 
Ан пӑрах ҫак вӑхӑтра.

Сывӑ пуҫӑмпа каятӑп 
Хам ҫуралнӑ ҫӗр-шывран. 
Ҫамрӑк ачасем юлаҫҫӗ,
Ан парах, ҫӑл хурлӑхран.

Аттепе анне юлаҫҫӗ,
Ав сывлаҫҫӗ арантан.
Арама пӗччен хӗн килӗ 
Ӗҫлеме вӑй сахалтан.

Эй, Аттемӗр, ырӑ Турӑ! 
Кун-ҫулпа пилле мана. 
Кил-йышсемшӗн сывӑ тавӑр. 
Тӑлӑх юласран хӑтар.

Ялӑм-йышӑмсем, ан хӑрӑр, 
Сывӑ пулӑр куриччен. 
Патшамӑрӑн ҫӗрӗ аслӑ,
Халӑх та хӑватсӑр мар.

Турӑ пулӑшса пырсассӑн 
Ҫӗнӗпӗр тӑшмансене. 
Ҫӗнтерсе ӗҫсем татсассӑн 
Сывӑ килӗпӗр киле.

Эй, тӑванӑмсем, ан манӑр 
Манӑн килӗм-йышӑма.
Халь ӗҫ пӑрахсах каятпӑр, 
Пулӑшӑр ман кил-йыша.

Пирӗн аслӑ Русь патшалӑх 
Ҫак хӑрушӑ вӑхӑтра 
Тӗрӗс тӗнӗшӗн, патшишӗн, 
Чаплӑ ҫӗрӗшӗн тӑрать.

Тӗрӗс тӗнлӗ Русь патшалӑх 
Тӗрлӗ халӑхсем усрать.
Кирлӗ вӑхӑтра пур халӑх 
Пӗр ҫын пек пӗр ӑс тытать.

Ют тӑшман вӑрҫас тесессӗн, 
Ун вӑйне ҫӗнме пурте 
Пӗр ҫын пек пӗрле тухаҫҫӗ, 
Нихӑш халӑх та юлмасть.

Ӗнтӗ хамӑр та ак халӗ 
Тӑшмансен вӑйне ҫӗнме 
Васкасах тухса каятпӑр,
Турӑ пулӑштӑр пире!

Халь татах сире калатӑп: 
Манӑн ҫамрӑк ачасем 
Тӑлӑха тӑрса юлаҫҫӗ,
Йывӑр килӗ вӗсене.

Хурлӑх тӑлӑха ашшӗсӗр, 
Хурлӑх тӑлӑх арӑма:
Иртмӗ пёр кун та куҫҫульсӗр, 
Лӑплантарӑр вӗсене!

Тырӑ-пулӑма пуҫтарӑр,
Вырӑр халӑхпа пӗрле. 
Ҫилленни пулсан, каҫарӑр, 
Манӑр халь ҫак вӑхӑтра.

Ан хӑварӑр, ан пӑрахӑр 
Ман асаплӑ кил-йыша.
Вӑрҫӑ час чарӑнмасассӑн 
Таврӑнаймӑп хӑвӑртра.

Манӑн пурнӑҫ ан салантӑр 
Ялӑм-йышӑмран кайсан.
Ырӑ сунакан ҫын пултӑр 
Манӑн тӗллӗн ял-йышра.

Кӗр те ҫитӗ, юр та ҫӑвӗ, 
Ёлӗкрен пуян ҫын мар: 
Ҫӗлӗк-алсисем ҫук пулӗҫ 
Манӑн мӗскӗн ачасен.

Кивӗ пӳртӗм ӑшӑнаймӗ: 
Вутӑ-шанкӑ хатӗр мар. 
Ачамсен тумтир ҫӳхелнӗ, 
Аптрӗҫ хӗл хутра вӗсем.

Авӑртса килме вӑй ҫитмӗ 
Тыррӑма хӗл сиввинче. 
Юлашки каллех ҫитеймӗ 
Ҫӗнӗ тырӑ куриччен.

Арӑм сывӑ мар, тӳсеймӗ 
Йывӑр килнӗ пурнӑҫа.
Вӑл темле пулсан, мӗн курӗҫ 
Вӗтӗ-шакӑ ачамсем.

Эй, пур савнӑ пӗлӗш-тантӑш, 
Тантӑш тӑван-пӗтемсем! 
Пурсӑр та вӑй ҫитнӗ чухлӗ 
Ҫӑмӑллатӑр ҫӗклемме.

Ҫу вӑхӑтӗнче каятӑп,
Уй тулли ыраш чухне.
Турӑ таврӑнма калатӑр 
Аттепе анне хирне.

Ҫӗрӗм-шывӑм пит илемлӗ, 
Юрататтӑм чунтанах.
Кам пӗлет, килсе кураймӑп — 
Вилӗп, пӗтёп вӑрҫӑрах.

Вилсен те пит ан кулянӑр, 
Чунӑм пулӗ тасара.
Кӗлӗре пире ан манӑр,
Турӑ илтӗ юратса.

Тӗрӗс тӗнпеле патшашӑн, 
Хамӑр халӑхшӑн вилсен, 
Ҫыннӑн чунӗ ангелсенӗн 
Ёмӗрхи ҫуртне кӗрет.

Ёнтӗ халь тухсах каятӑп,
Сывӑ пулӑр, ял-йышсем; 
Кил-ҫуртран кайма пит йывӑр, 
Ырӑ сунӑр, тӑвансем.

Ӗнтӗ халь эпир каятпӑр 
Юлашки юн пӗтиччен 
Хамӑр ҫӗр-шывшӑн тӑмашкӑн... 
Турӑ, ҫӑл асапсенчен!

Эй, хӑватлӑ Туррӑм, пулӑш 
Хамӑр ҫӗр-шывшӑн тӑма.
Халь ҫак вӑхӑтра ман шухӑш — 
Патшана савӑнтарма.

Атьӑр, ҫарӑсем, тапранӑр,
Ҫак хӑрушӑ вӑхӑтра 
Юн юхассинчен ан хӑрӑр, 
Хӑвӑрт пулӑр вӑрҫӑра!

Тӗрӗс тӗнлӗ Русь патшалӑх 
Ҫак хӑрушӑ вӑхӑтра 
Хӑйӗн тӗнӗшӗн, патшишӗн, 
Чаплӑ ҫӗрӗшӗн тӑрать.

Тӑшмансем пӗр хӑрамасӑр, 
Вӑйӗсем ҫине шанса,
Нихӑш закона тытмасӑр 
Юн тӑкаҫҫӗ вӑрҫӑра.

Пирӗн халӑхпа пӗр тӗнлӗ 
Сербиясен патнелле 
Калама пӗлме ҫук йышлӑн 
Ют-тӑшман куҫса пырать.

Пирӗн майлӑ, пӗр канашлӑ 
Францияпа Бельгия 
Ҫӗрӗсем ҫине вӑл кӗчӗ 
Ним хисепсӗр ҫаррипе.

Ҫулӗ тӑрӑх ҫунтарать вӑл 
Мӗн тӗл пулнӑ ялсене. 
Этемсем теме май та ҫук, 
Хӑратать вӑл пурне те.

Ватӑ ҫынсене хӗнет вӑл, 
Хӗрхенмест ачасене. 
Мӑшкӑл пулнипе пӗтеҫҫӗ 
Арӑмсем, хӗрачасем.

Тумтирсем сӳсе илеҫҫӗ, 
Хӑвараҫҫӗ ҫарамас; 
Макӑрсан та, йӑлӑнсан та 
Вӗлереҫҫӗ, мӗн тӑвас.

Вӑтанас, хӑрас темеҫҫӗ, 
Пӗтереҫҫӗ ҫынсене. 
Ҫынӑнне ним хӗрхенмеҫҫӗ, 
Ҫаратаҫҫӗ мулсене.

Чиркӳсем ҫине переҫҫӗ, 
Хӑтсӑр халӑх, нимӗҫсем, 
Тупӑран халь хӑрамаҫҫӗ, 
Ӳлӗм тӳсӗҫ асапсем.

Нимӗҫсем вӗсем хӑрушӑ: 
Пӑхӑнтарнӑ халӑха 
Чӑн тӗне пӑрахтараҫҫӗ, 
Мантараҫҫӗ чӑнлӑха.

Турӑ тунӑ тӗрлӗ халӑх 
Хӑй чӗлхишӗн тӑрӑшать. 
Нихӑш халӑх та чӗлхисӗр 
Турӑран кун-ҫул курмасть.

Тӗрлӗ халӑх тӗрлӗ тӗслӗ 
Чӗлхипе Турра мухтать. 
Тӗрӗс тӗнлӗ Русь патшалӑх 
Никама хупӑрламасть.

Хамӑра савса пилленӗ 
Турӑран кун-ҫул ыйтса 
Хамӑр чӗлхепе мухтатпӑр 
Эпир те Ҫӳлти Турра.

Нимӗҫ халӑхсен патшийӗ 
Нимӗҫле калаҫтарать.
Урӑх нихӑш чӗлхене те 
Нимӗн вырӑнне хумасть.

Эй, Россия! Санӑн ирӗк 
Хурлӑхрисене ҫӑлма. 
Хӳтлӗхсӗррисемшӗн хӳтлӗх 
Пулӑн Турӑран ыйтса.

Вӑйсӑр халӑхсем кӗтеҫҫӗ 
Эсӗ хӳтлӗх парасса. 
Нимӗҫрен ҫӑлма чӗнеҫҫӗ 
Сан ҫине шанса тӑрса.

Атьӑр, ҫарӑсем, тапранӑр, 
Ҫак хӑрушӑ вӑхӑтра 
Юн юхассинчен ан хӑрӑр, 
Хӑвӑрт пулӑр вӑрҫӑра.

Тӗрӗс тӗнлӗ Русь патшалӑх 
Ҫак хӑрушӑ вӑхӑтра 
Хӑйӗн тӗнӗшӗн, патшишӗн, 
Чаплӑ ҫӗрӗшӗн тӑрать.

Халӑхсем, эсир ӑнланӑр:
Турӑ пирӗнпе пӗрле. 
Курайман тӑшман салантӑр, 
Ёмӗр асӑнтӑр пире.

Пирӗн халӑх — тинӗс хумӗ — 
Тӑшмана ҫитсе ҫапать. 
Тӑшмансен хӗрӳ вут-хӗмӗ 
Русь айне пулса сӳнет.

Хуласем, ялсем ҫунаҫҫӗ 
Тӑшмансем пырса кӗрсен. 
Ҫунакан вутсем сӳнеҫҫӗ 
Пирӗн ҫар пырса ҫитсен.

Эй, Россия! Ҫӗнтеретӗн 
Мӑн кӑмӑллӑ тӑшмана, 
Хурлӑхрисене ҫӑлатӑн,
Чаплӑ пул ҫанталӑкра!

1914

ТУРӐ Ҫ И Н Ч Е Н

Эсӗ, Турӑ, ӗмӗр-ӗмӗр 
Ҫут ҫанталӑкра Пурри.
Эсӗ — Сывлӑш, пӗтӗм пӗлӗт, 
Пӗтӗм ҫӗр Санпа тулли.

Пуҫланусӑр, иртӗнӳсӗр, 
Нихӑҫан та Улшӑнми,
Ырӑ Турӑ, ӗмӗр-ӗмӗр 
Пӗр пекех тӑраканни.

Эсӗ, Турӑ, пӗр хӑватлӑ, 
Пӗр-пӗчченлӗ Виҫлӗре; 
Чӑнлӑх, ҫутӑ, ӑслӑх Пуҫӗ 
Эсӗ Виҫлӗ Пӗррере.

Вӗҫсӗр вӑхӑтсен ҫӑл куҫӗ, 
Вӗҫсӗр хушӑсен хушши,
Ёмӗр тӗпӗ, ӗмӗр пуҫӗ 
Санӑн ятупа тулли.

Эсӗ, Турӑ, Пултаруҫӑ, 
Пултарма пӗлекенни.
Тӗпсӗр вырӑнсем ҫап-ҫутӑ, 
Саншӑн ҫук курӑнманни.

Аллусем пырса тытмасӑр 
Ҫӗр-шыва тӑваканни. 
Пӗлӗтсем ҫинчен анмасӑр 
Пурне те кураканни.

Эсӗ «пулччӑр» тенӗ хыҫҫӑн 
Вӑйлӑ, аслӑ ангелсем 
Пухӑнса сана мухтанӑ,
Ӳтсӗр ырӑ сывлӑшсем.

Шывӑн, ҫӗрӗн, ҫуттӑн тӗпӗ 
Пуҫлану Санран илет.

I
Ҫав тӗпрен пур ҫут ҫанталӑк 
Пурӑнма кун-ҫул илет.

Вӗҫсӗр-тӗпсӗр ҫут тӗнченӗн 
Тӗпӗ, ҫийӗ тӗлӗ ҫук;
Ҫут ҫанталӑк тӑлпӗвийӗн 
Тулашне-мӗн тупас ҫук.

Тапранусӑр, хусканусӑр, 
Ёмӗртен малтан Пурри, 
Чаплӑ вырӑнтан тухмасӑр 
Ҫун ҫанталӑкра тулли.

Эсӗ, Турӑ, ҫут тӗнченӗн 
Ӑшӗнче мӗн пуррине 
Вӑйлӑ шуҫӑмра тытатӑн 
Вӑй-хӑват Ху пулнипе.

Ҫӑптӑрсем хушшийӗн ҫӗрӗн 
Ёмӗр йӗрсӗр ҫул выртать, 
Ҫав ҫул тӑрӑх ҫӗрӗн-кунӗн 
Пирӗн ҫӗр ҫавӑрӑнать.

Ҫиҫӗм хӑвӑрт куҫнӑ чухлӗ, 
Уйӑх-ҫӑлтӑр хушшипе 
Ҫутӑ ангел пӗлӗт витӗр 
Хӑвӑрт кайтӑр хӑватпа,

Тӳрӗ ҫул ҫинчен ан тухтӑр. 
Ёмӗр кайгӑр пӗр ҫулпа — 
Нихӑҫан ҫитсе кураймӗ 
Тӗпсӗр пӗлӗт хӗррине.

Ҫавӑн пек пӗлсе пултарнӑ 
Турӑ аслӑ тӗнчене.
Турӑ, тетпӗр, ӗненетпӗр 
Ҫут ҫанталӑк Пуҫлӑхне.

Турӑ — вӑйӗпе Хӑватлӑх: 
Пурне те тытса тӑрать.
Турӑ — чӑн Вӑл аслӑ Пӗлӗм: 
Пурне те пӗлсе тӑвать.

Эсӗ, Турӑ, пӗр хӑватлӑ, 
Пӗр-пӗчченлӗ Виҫлӗре. 
Чӑнлӑх, ҫутӑ, ӑслӑх Пуҫӗ 
Эсӗ Виҫлӗ Пӗррере.

II
Малтанах ҫӗр тӗссӗр пулнӑ, 
Тӗттӗм тӑнӑ тӗнчере.
Шывсене хӑватлӑ Турӑ 
Тытнӑ хӑй ирӗкӗнче.

Турӑ «ҫутӑ пултӑр» тенӗ,
Ҫутӑ тухнӑ тӗнчене.
Ҫутӑ, ҫиҫӗм вӑйлӑланнӑ... 
Типӗ тухнӑ ҫӗр ҫине.

Ҫутӑ кун хисеп пуҫланнӑ, 
Тӗттӗм ҫӗр иртсе кайсан.
Каҫ пулсан, каллех ҫӗр пулнӑ, 
Вӑхӑт чарӑнса тӑман.

Ҫутӑ ҫутӑпа пӗрлешнӗ,
Пулнӑ тӑнӑ ҫалтӑрсем. 
Ҫӑлтӑрсем ҫӳле ҫӗкленнӗ, 
Вырӑн илнӗ тӗнчере.

Турӑ пӑхнӑ та мухтанӑ 
Пӗлӗтри ҫӑлтӑрсене. 
Ҫӑлтӑрсем ҫинчен Вӑл аннӑ, 
Пӑхнӑ пысӑк ҫӗр ҫине.

Ҫӗрӗн пичӗ тӗрекленнӗ,
Шыв хумханнӑ тинӗсре.
Ҫӗр ҫинче пур курӑк ӳснӗ, 
Ӳснӗ тӗрлӗ йывӑҫсем.

Турӑ хушнӑ, ҫутӑ тухнӑ 
Виттӗр хӗрнӗ хӗвелтен.
Вӑйлӑ ҫутипе ҫутатнӑ 
Вӑйлӑ ҫӑлтӑр инҫерен.

Уйӑха ҫап-ҫутӑ ҫапнӑ 
Аякран хӗвел ҫути.
Ҫавӑн пек пулма каланӑ 
Кирлине Пӗлекенни.

Шывсенче китсемпе ишнӗ 
Тӗрлӗ тӗслӗ пулӑсем. 
Сывлӑшра пит йышлӑн вӗҫнӗ 
Ҫунатланнӑ кайӑксем.

«Ҫӗр ҫинче тӑват ураллӑ 
Выльӑх-чӗрлӗх ӗрчесе 
Йышлӑлантӑр», — тенӗ Турӑ 
Ултӑ кунӑн ирхине.

Тинӗс шывӗсем хумханнӑ 
Турӑ пынӑ вӑхӑтра.
Аслӑ ангелсем Ун умён 
Куҫнӑ ҫутӑлса тавра.

Хирсене мӑн выльӑх тухнӑ 
Лӑпкӑ, нӳрӗ ӑшӑра.
Пурте ыррӑн, пит илемлӗн 
Тӑнӑ курӑнса Турра.

Аслӑ Турӑ пӗр хӑватлӑ, 
Пӗр-пӗчченлӗ Виҫлӗре.
Турӑ, тетпӗр, ӗненетпӗр 
Ҫут ҫанталӑк Пуҫлӑхне.

Виҫлӗ Турӑ канашланӑ 
Ҫӳллӗ вырӑна тӑрса:
«Ҫак ҫӗр пичӗ илемлентӗр, 
Ман кӑмӑлӑмпа тулса.

Ёмӗр-ӗмӗр пӗрин хыҫҫӑн 
Тепӗрне те калакан,
Ҫӗр ҫинче чи вӑйлӑ ӑслӑ, 
Астума пултаракан,

Ӗмӗр вилӗмсӗр пӗр чунлӑ 
Хамӑр евӗрлӗ этем,
Ирӗк чунлӑ, ӳтлӗ-юнлӑ 
Пултарар ҫак тӑпраран».

Турӑ Сывлӑшӗ пултарнӑ 
Хӗрлӗ тӗслӗ тӑпраран 
Пит илемлӗ, вӑй-хӑватлӑ, 
Ӳтлӗ-шӑмӑллӑ ҫынна.

Турӑ вӗрнӗ те чунланнӑ, 
Чунлансан Турра курса,
Ҫын Ӑна ӳксе пуҫҫапнӑ, 
Юратушӑн тав туса.

Турӑ ҫын патне пуҫтарнӑ 
Тӗрлӗ выльӑх-чӗрлӗхсем. 
Сывлӑшран та вӗҫнӗ аннӑ 
Турӑ хушнӑ кайӑксем,

Хӑй умне ҫынна тӑратнӑ 
Пуринчен те чи мала.
Ырӑ Турӑ халавланӑ 
Райӑн пурлӑхне ӑна:

«Тинӗсрен шывсем хӑпарччӑр 
Ҫумӑрпа тӗтре ггулма.
Тырӑ, йывӑҫ ҫӗр ӳстертӗр 
Ҫӗр ҫинче ҫын пурӑнма.

Ҫын, сана савса паратӑп 
Пӗтӗм выльӑх-чӗрлӗхе.
Ҫӗр ҫинче асли тӑватӑп:
Пӑх, усра мӗн пуррине.

Халь тата пӗр васкамасӑр 
Ят парса тух вӗсене,
Йӑлине кура ят хурӑн, 
Ятӗнчен ӑсне пӗлме».

Малтанхи ҫын пӗр манмасӑр 
Тӗрлӗрен ятсем парсан, 
Выльӑх-чӗрлӗх васкамасӑр 
Лӑппӑн кайнӑ саланса.

Выльӑх, кайӑк салансассӑн, 
Юлнӑ ҫын пӗччен райра.
Ҫӗр ҫине тӗтре тухсассӑн 
Пулнӑ кансӗр пек ӑна.

Виҫлӗ Турӑ Хӑй каланӑ: 
«Канлӗ мар капла ҫынна. 
Пӗр-пӗччен ӑна асаплӑ, 
Кирлӗ пӗр юлташ ӑна.

Пур ӗҫе пӗрле тумашкӑн 
Пултарса парар ӑна,
Чунӗсем пӗрле пулмашкӑн 
Ун пайне илсе ама».

Ҫыннӑн ӳчӗ йывӑрланнӑ 
Ыйӑх килнӗ вӑхӑтра.
Турӑ йывӑр ыйӑх янӑ 
К.ирлӗ пулнӑ хушӑра.

Канлӗ ыйӑхра ҫын выртнӑ. 
Ун аякӗ пӗрчинчен 
Ырӑ Турӑ ҫын пултарнӑ 
Йывӑр ыйӑх иртиччен.

Ҫӳллӗ, ҫутӑ ҫут ҫанталӑк 
Пит илемлӗ ӑшӑра.
Кӑнтӑр умён выльӑх, кайӑк 
Шыв хӗрне тухать райра.

Пит илемлӗ ҫын вӑраннӑ 
Турӑ янӑ ыйхинчен.
Куҫ уҫсассӑнах ҫын курнӑ: 
Ҫын пек иртнӗ умӗнчен.

Ҫутӑ ангелсем вӑл ҫыннӑн 
Пуҫӗ тӗлӗнче ҫӳлте 
Савӑнса тавра пит йышлӑн 
Вӗҫнӗ пӗр-пӗрне чӗнсе:

«Пирӗн Турӑ пит мухтавлӑ! 
Хӑйӗн вӑйлӑ ӑсӗпе 
Акӑ вӑл пӗлсе пултарнӑ 
Этемсен тӗп амӑшне».

Турӑ ҫавӑн чух ӑс панӑ 
Хӑй пултарнӑ этеме. 
Савӑнса этем каланӑ 
Турӑ панӑ ӑсӗпе:

«Ку ман ӳтӗмрен ӳт илнӗ: 
Ман аяккӑмри шӑмма 
Манӑн Туррӑм илме пӗлнӗ 
Маншӑн пулӑшу тума.

Манӑн пурӑнӑҫӑм ҫитрӗ: 
Малалла тин пӗччен мар. 
Куншӑн савнӑ ятӑм Ева: 
Савӑн, «пурӑнӑҫ» пулса.

Чӗреме пит ҫывӑх шӑммӑм 
Маншӑн арӑм пулчӗ ку. 
Вӑй-хӑватӑм, пӗтӗм ӑшӑм 
Куншӑн йӑтрӗ юрату.

Чӗремпе сана юратӑп: 
Тӗнчере пур этемрен 
Аслӑ амӑшӗ пулатӑн 
Аслӑ ашшӗпе пӗччен».

Турӑ пӑхнӑ та мухтанӑ:
Ҫӗнӗ ҫутӑ тӗнчере 
Пит илемлӗ вырӑнаҫнӑ 
Ҫӑлтӑрсем те пӗлӗтре.

Ҫӗр ҫинче пурте илемлӗ 
Пулнӑ аслӑ йӗркере. 
Выльӑх-чӗрлӗх, кайӑк-кӗшӗк 
Хӗпӗртенӗ ҫимӗҫре.

Тӗнчене кирли ҫитсессӗн 
Ҫӗнӗрен тӗс пултарма,
Ултӑ кун хисеп иртсессӗн, 
Турӑ чарӑннӑ ӗҫре.

Ҫичӗ кун ӑшне кайсассӑн, 
Канлӗ вырӑна ларса 
Пурне те пӑхса тухсассӑн, 
«Канӑп» тенӗ Турӑ та.

Турӑ ӗҫӗпе мухтавлӑ,
Мӗн пурри ун аллинче. 
Пурне те пӗлсе пултарнӑ 
Ултӑ кун хисепӗнче.

Ill
Икӗ ҫын райра ӗҫленӗ 
Вӑй-хӑват тӗрекленме. 
Кунсерен ӗҫлес пит килнӗ 
Турӑран мухтав илтме.

Турӑ арҫынна ят панӑ 
Тӑпрараннине пӗлме:
«Эсӗ хӗрлӗ ҫӗрӗн пайӗ, 
Хӗрлӗрен — яту Адам.

Акӑ, иксӗр аслӑ пулӑр, 
Ҫӗрӗн кӑкӑрри ҫинче.
Ырӑ пулӑр, ырӑ курӑр, 
Йышлӑланӑр тӗнчере.

Савӑнса ачаллӑ пулӑр:
Пӑхчӑр ачӑрсем сире. 
Пӗр-пӗрне чунтан юратӑр, 
Ёҫлӗр ӗҫӗре пӗрле.

Акӑ Эпӗ рай ӳстертӗм,
Тӗрлӗ йывӑҫсем чӗртсе. 
Юратса сире каларӑм 
Тӗппипе ав пӗлтерсе.

Сывӑ, тутӑ пулӑр, ҫийӗр 
Йывӑҫ, курӑк ҫимӗҫне.
Ҫакӑ йывӑҫран вӑй илӗр, 
Вӑйӑр пӗтмӗ ӗмӗрте.

Сывлӑх кирлӗ пулӗ, ҫийӗр 
Чӗрӗлӗх йывӑҫҫинчен.
Выльӑх, кайӑк пек пӗтместӗр, 
Уйрӑм пулӑр вӗсенчен.

Ҫӗр ҫинче вӗсем ҫӳреҫҫӗ 
«Пулччӑр» генӗ тивлетпе. 
Сыхланма вӗсем пӗлеҫҫӗ 
Систерӳ систернипе.

Юратса сире паратӑп 
Уҫӑ ирӗк пиллесе:
Чунӑрсем Манран пай илчӗҫ, 
Вырӑнаҫрӗҫ ӑшӑра.

Чунӑрсем сире пӗлтерӗҫ 
Ырӑ ирӗк пуррине!
Аслӑ ирӗкпе пӗрлешӗр 
Хӑвӑра Пултарнипе.

Чӗрӗлӗх йывӑҫҫи ҫӑлӗ 
Чир-чӗрпе вилӗмрен те. 
Астӑвӑр, тата ҫак ҫӳллӗ 
Йывӑҫ хӑйшӗн хитре те,

Ырӑпа усал мӗн тӗслӗ,
Ун ҫинчен вӑл пӗлтерет. 
Унӑн ҫимӗҫне ан ҫийӗр, 
Ҫисенех сире йӗртет.

Ҫинӗ кунӗнчех вилетӗр, 
Систерсе калам сире. 
Унӑнне ҫисен чирлетӗр, 
Хурлӑх пулӗ иксӗре.

Урӑх йывӑҫ, курӑксенӗн 
Ҫимӗҫне пухса илсе 
Ҫийӗр, ҫиессӳ килсессӗн, 
Пӗр-пӗринпе валеҫсе...».

Турӑ курӑнса калаҫнӑ 
Малтанхи ҫынсемпеле. 
Ҫынсем те Ӑна юратнӑ 
Ӑшӑ кӑмӑл вӑйӗпе.

Ирхине хӗвел тухсассӑн, 
Евӑпа Адам райра,
Ангелсем юрланӑ хыҫҫӑн, 
Алӑ ҫупнӑ юрӑра.

Юрласа вӗсем мухтанӑ 
Ҫут ҫантапӑк Пуҫлӑхне. 
Савӑнса пит аслӑланӑ 
Ёмӗр-ӗмӗр Пуррине:

«Эсӗ, Турӑ, пит мухтавлӑ 
Ҫывхарма ҫук ҫуттӑнта. 
Ангелсем Сана мухтаҫҫӗ, 
Ҫутӑран ҫутта тухса.

Эсӗ, Турӑ, ӗмӗр тӗпӗ 
Пулаччен малтан Пурри.
Эсӗ — Сывлӑш, пӗлётпе ҫӗр 
Сан хӑватупа тулли.

Каҫ пулса хӗвел ансассӑн, 
Ҫӑлтӑрсем ҫӳлте хитре.
Ир хитре хӗвел тухсассӑн, 
Пит илемлӗ тӗнчере.

Йывӑҫсем ҫинче ӳсеҫҫӗ 
Тӗрлӗ тутлӑ ҫимӗҫсем. 
Улӑхсем ҫинче пиҫеҫҫӗ 
Пыл пек тутлӑ ҫырласем.

Кайӑксем вӗҫсе ҫӳреҫҫӗ, 
Тӗрлӗ юрӑ юрласа.
Савӑнса пурте мухтаҫҫӗ 
Вӗсем те ҫӳлти Турра.

Ҫут тӗнче ҫине пӑхатпӑр: 
Пӗлтерсе тӑрать Сана. 
Юратса Сана мухтатпӑр, 
Юратушӑн тав туса.

Тӗнчере пире усратӑн 
Ӑшӑ кӑмӑлпа пӑхса. 
Пурӑнма кун-ҫул паратӑн 
Сывлӑшна пире парса...».

Савӑнса ҫапла юрланӑ 
Малтанхи ҫынсем райра. 
Вӗсемпе пӗрлех пур кайӑк 
Хӗпӗртенӗ юрӑра.

Выльӑх-чӗрлӗх кунӗн-ҫӗрӗн 
Тутӑ пулнӑ хирсенче.
Тӗрлӗ курӑк, тӗрлӗ ҫимӗҫ 
Илемленнӗ ҫӗр ҫинче.

Ҫыннӑн чунӗ хӗпӗртенӗ 
Ҫут тӗнче ҫине пӑхса.
Турӑ Хӑй ҫинчен пӗлтернӗ 
Ырӑ шухӑшсем парса.

Ёҫ ӗҫленӗ чух Адамӑн,
Ырӑ шухӑш пулнӑран, 
Вӑй-хӑват ӗҫ пӑрахасшӑн 
Йӑлӑхса чакса пыман,

Евапа пӗрле ҫӳренӗ 
Аслӑ райӑн пахчинче.
Турӑ хушнине ӗҫленӗ,
Пӗр ӗҫ те кая юлман.

Ева та пӗрлех, Адамӑн 
Кӑмӑлне савӑнтарса,
Яланах савса ӗҫленӗ 
Ёҫлеме пит юратса.

Ева кӑмӑлӗ хёвелӗн 
Ӑшшинчен те ытларах 
Ӑшӑтса тӑма пултарнӑ 
Ҫыннӑн ӑшӑ чӗрине.

Ҫавӑнпа Адам каланӑ 
Йртмелле мар сӑмахне: 
«Ҫын хӑй амӑшне хӑварӗ, 
Пымӗ ашшӗ ҫывӑхне, —

Арӑмне мала вӑл хурӗ 
Ашшӗпе амӑшӗнчен, 
Уйӑрмалла мар пӗрлешӗ 
Чун чунпа пӗр пуличчен.

Турӑ тӗплӗ пӗрлештернӗ 
Арлӑ-арӑма никам 
Ёмӗрте сӳтсе ан явтӑр,
Ҫын юраттӑр кӑмӑлтан».

Ҫыннӑн чунӗ хӗпӗртенӗ 
Арӑм ыррине курса.
Иккӗш пӗр ҫын пек ҫӳренӗ 
Райӑн пурлӑхне пӑхса.

Ҫӗр ҫинче пур выльӑх-чӗрлӗх 
Хушшинче те анчах мар, 
Ӑсӗпе пур тилӗ, кашкӑр, 
Кайӑкран мала ҫӗлен.

Еваран пӗр хӑрамасӑр,
Яланах ун умӗнче 
Ниҫталла та пӗр каймасӑр, 
Канлӗ выртнӑ ҫӗр ҫинче.

Евана Адам каланӑ: 
«Ҫимӗҫсем патне кайсан, 
Пысӑк, ҫӳллӗ йывӑҫ курӑн, 
Ҫимӗҫне ан ҫи, ан ман.

Юраманнине пӗлетӗн: 
Иксӗмӗр пӗрлех илтсе. 
«Ҫисенех чирлетӗр», терӗ 
Турӑ иксӗмӗре те».

Ҫак сӑмахсене илтсессӗн, 
Ҫӗлене илсе шуйттан,
Йывӑҫ ӑҫтине пӗлсессӗн, 
Кайнӑ пӑхнӑ ҫывӑхран.

Ун патне вӑл паллӑ тунӑ 
Ева чарӑнса пӑхма.
Ҫӗлентен хӑй ирӗк ыйтнӑ 
Ун ӑшне кӗрсе ларма.

Ҫӗлентен ыйтса пӗлсессӗн,
Ун ӑшне кӗрсе ларса,
Ева иртнине сиссессӗн, 
Ҫӗлене калаҫтарса.

Евана те тӗлӗнтернӗ 
Ҫӗлене итлеттерсе.
Евана ҫӗлен каланӑ:
«Мӗншӗн Турӑ ҫилленсе,

IV
Пӗр йывӑҫӑн ҫимӗҫне те 
Ан ҫийӗр эсир тесе,
Турӑ сирӗншӗн хӗрхеннӗ 
Ҫакӑн пек ҫимӗҫсене?»

Ева тӗлӗнсе каланӑ, 
Ҫӗлентен илтсе тӑрса:
«Турӑ пирӗншӗн пит ырӑ: 
Ҫак рая пире парса.

Тӗрлӗ ҫимӗҫсем ҫиетпӗр; 
Ҫакӑнне ҫиме хушман:
Ку ырра та, усала та 
Пӗлтерет, ҫисе пӑхман.

Унӑнне ҫисен вилетӗр,
Терӗ Туррӑмӑр пире».
Евана ҫӗлен каланӑ:
«Турӑ тӗрӗс каламан:

Ҫакӑн пек илемлӗ ҫимӗҫ 
Ҫиекен ҫын ӑсланса 
Турӑпа вӑл хире-хирӗҫ 
Вырӑн илӗ суйласа.

Ҫын вӑл хӑй те турӑ пулӗ. 
Эсӗ ҫи халех татса». 
«Адамран мана ят пулӗ», — 
Тенӗ Ева хӑраса.

«Иксӗр те татса ҫисессӗн, 
Турӑсем пулса тӑрса,
Сирӗн пӗлессӳ килсессӗн — 
Пӗлӗр ырӑ-усала...»

Ҫӗлентен ҫавна илтсессӗн, 
Ева йывӑҫ ҫинелле 
Пӑхнӑ та вара пӗлесшӗн 
Пулнӑ кайнӑ ӑшӗнче.

«Ева мӗншӗн килеймерӗ 
Хальчченех» тесе Адам 
Ӑшӗнче вӑл шухӑшланӑ: 
«Шырама кайса пӑхам.

Акӑ унӑн ҫӗнӗ йӗрӗ:
Ҫак йӗр тӑрӑхах утам», — 
Тенӗ те вара вӑл утнӑ 
«Евана тупам» тесе.

Курӑк ҫийӗн Ева йӗрӗ 
Кукӑр-макӑр ҫулсемпе 
Адама илсе ҫитернӗ 
Ева тӑнӑ вырӑна.

Ева Адама ҫитернӗ 
Хӑй те ҫинӗ ҫимӗҫрен.
Иккӗш те пит чӗтӗренӗ, 
Хӑраса куҫ хурал сан.

Пӗр-пӗрин ҫине пӑхсассӑн, 
Юрамассине курса,
Ҫак кунччен ҫук пулнӑ намӑс 
Вут пек хӗртнӗ ҫунтарса.

«Турӑ курӗ, намӑс пулӗ, 
Йывӑҫ хушшине ларар, 
Смоква йывӑҫ хӳтӗ пулӗ, 
Иккӗн хӑвӑрт пытанар», —

Тенӗ те вӗсем пытаннӑ, 
Вӑтанса кайса пӗтсе.
Чӗрисем сиксе хӑранӑ,
Турӑ килӗ-мӗн тесе.

«Турӑ урӑх килейминччӗ 
Пирӗнпе курӑнӑҫма,
Пӗлӗт ун тӗлне тӑринччӗ 
Иккӗн тӗплӗ пытанма», —

Тенӗ Ева, хӑй хӑтланнӑ 
Ҫулҫӑран тумтир тума.
«Эпӗ, Ева, пит хӑратӑп 
Ун умне тухса тӑма.

Куҫӑм уҫӑлчӗ, туятӑп:
Манӑн чунӑм канлӗ мар.
Турӑ ыйтсанах калатӑп:
Эсӗ, Ева, ырӑ мар.

Паянхишӗн ӑшӑм-чиккӗм 
Ӗмӗр-ӗмӗр хуйхӑрса 
Ҫунмаллах пулать: чӑн пӗтрӗм, 
Турӑ ирӗкне пӑсса».

Икӗ ҫын ҫапла телейсӗр 
Пулнӑ тӑнӑ ҫылӑхпа.
Ҫӗлене пӗлсе ҫитмесӗр, 
Улталаннӑ ултавпа.

Каҫ пулса ҫитсессӗн сывлӑш 
Сулхӑнланнӑ ҫӗр ҫинче.
Чул пек йывӑр пулнӑ шухӑш 
Этемсен ӑшӗсенче.

V
Турӑ ҫынсене хӗрхеннӗ.
Хӑй Вӑл ҫӳллӗ вырӑнтан 
Ҫӗр ҫине анса та ҫитнӗ,
Ҫын кӗтессине пӑхман.

«Юратса пултарнӑ ҫыннӑм, 
Этемсен асли Адам!
Эсӗ халь ӑҫта тӑратӑн?» — 
Тенӗ Турӑ, хӑратман.

Ҫын тумтирсӗртен вӑтаннӑ: 
«Эпӗ, Туррӑм, илтрӗм те 
Сассунтан хытах хӑрарӑм, 
Халь пытантӑм хӑраса.

Сан умна тухса тӑмашкӑн 
Эпӗ халӗ ҫарамас». —
«Эсӗ ун ҫинчен пӗлмешкӗн 
Кам сана килсе калас?

Ан ҫи, ҫыннӑм, асту тенӗ 
Сассӑма илтмерӗн-им?
Пӗр сӑмахӑма тытмасӑр 
Вӑтансах каймарӑн-им?

Ӑраснах сана каларӑм 
Пӗтӗм ангел умӗнче.
Эй, Адам, Хам панӑ пайӑм 
Санӑн ырӑ чӗрӳнте.

Чунуна таса тытмашкӑн 
Паллӑ патӑм ятарса,
Яланах мана пӗлмешкӗн 
Хушрӑм пӗр сӑмахӑмпа.

Ырӑран сӗм-уйрӑм, йывӑр, 
Тӳсхме те ҫук хурлӑха 
Тӳсмелле эсир ан пулӑр, 
Терӗм, астӑватӑр-и?

Усалтан сире сыхласшӑн 
Йывӑҫ тӑрӑх астума,
Уҫӑ ирӗкре тытасшӑн 
Паллӑ патӑм ятарса.

Райӑн варринче каларӑм, 
Пысӑк йывӑҫ кӑтартса: 
Ҫакӑн ҫимӗҫне ан ҫийӗр, 
Астумалӑх ӑс парса,

Туррӑра пӗлсе юратӑр. 
Ирӗкрен тухса ҫини 
Иксӗре те чирлеттерӗ, 
Терӗм, астӑватӑр-и?

Ырӑ ирӗкре тӑмарӑр, 
Ултавпа улталанса.
Ман сӑмахӑма тытмарӑр, 
Усала час йышӑнса.

Ёнтӗ халь эсир пӗлетӗр:
Ман сӑмахӑмра тӑни 
Иксӗршӗн пулатчӗ ӗмӗр 
Савӑнса ҫеҫ пурӑнни.

Ан ҫи, терӗм, астӑватӑн:
Эсӗ халь унтан ҫисен,
Ман ирӗкӗмрен тухсассӑн 
Пултӑн намӑс пӗлекен.

Халь ав ҫирӗр, халь пӗлетӗр 
Ырра та, усала та.
Ёнтӗ малалла чирлетӗр, 
Канлӗх пӗтрӗ ӑшӑрта», —

Тенӗ Турӑ, ӳкӗтленӗ 
Ҫылӑхран ҫӑлас тесе. 
Ҫыннӑн ӑсӗ кӗскеленнӗ, 
Юраманнине ҫисе.

Вӑл тӳрех сӑлтав шыранӑ 
Айӑпне сулса яма.
«Эсӗ, Турӑ, ху пултарнӑ 
Арӑм астарчӗ мана.

Арӑм хушрӗ, эпӗ ҫирӗм», — 
Тенӗ ӳкӗнме манса.
Ева: «Эпӗ те ӗнентӗм, 
Ҫӗлене пӑхса тӑрса,

Ҫӗленех мана астарчӗ», — 
Тенӗ вӑл та тарӑхса.
Ҫавӑн чух илсе пыртарнӑ 
Турӑ ангелне ярса

Ҫӗлене тытса пыртарнӑ 
Тӳрӗ сут умне тӑма.
Адама Type каланӑ:
Эсӗ — ҫӗр, ҫӗрех кӗрсе

Ӳтӳпе тӑпрах пулатӑн, 
Тӑпраран илсе сана. 
Сӑн-сӑпат ҫине тар тухӗ 
Ҫӗрӗн йывӑр ӗҫӗпе.

Асаппа ҫапла тӑранӑн 
Вилӗм кунӗ киличчен».
Евана Type каланӑ: 
«Вӑйӑ-халӑ ҫитиччен

Хуйхӑрмалӑх хуйхӑ хушӑп: 
Мӗн ку пулчӗ сан ӗҫӳ? 
Хуйхӑрсах ҫеҫ сывлаттарӑп, 
Хуйхӑ ҫӗклӗ ӑш-чиккӳ.

Йывӑр чирлӗн, асапланӑн 
Ывӑл-хӗр курас тесе. 
Кирек-мӗн илесшӗн ыйтӑн 
Упӑшку умне тӑрса.

Хӑйӗн куҫӗнчен пӑхтарӗ 
Саншӑн пуҫлӑхра тӑрса», — 
Тенӗ Турӑ, айӑпланӑ 
Ҫылӑхланнӑ Евана.

Ҫӗлене Type каланӑ 
Йывӑр пурӑнӑҫ сӗнсе:
«Ҫӗр ҫинче ҫӗлен ылханлӑ. 
Астаракана ерсе

Ҫынсене вӑл улталанӑ. 
Ылхансах калам сана: 
Выльӑх-чӗрлӗхрен сӗм-уйрӑм 
Ҫӳрӗн хырӑмпа шуса.

Ҫӗр ҫинче сан ӗмӗр ирттӗр 
Выҫӑхса тӑпра ҫисе. 
Ҫынсене ҫӑлас кун ҫиттӗр, 
Ун чухне сана ҫыхса

Арӑм ывӑлӗ пӗтерӗ, 
Ултатакана ҫӗнсе».
Ҫыннӑн чунӗ хӗпӗртенӗ 
Ҫак сӑмахсене илтсе.

«Тавлашуллӑ пулӑр иксӗр 
Ҫав кунччен ҫак тӗнчере. 
Эсӗ ирсӗртен ҫын пӗлтӗр 
Хӑйшӗн сыхлӑ пурӑнма.

Арӑм йӑхӗ ҫӑлӑнасшӑн 
Ман ирӗкӗме пӗлсе, 
Ҫӗрӗн-кунӑн сыхӑ тӑрӗ 
Ҫын ҫӳренине сиссе,

Эсӗ ху вӑйна пӗлесшӗн 
Ҫӳрӗн вӑрҫӑ кӑгтарса. 
Уринчен сӑхса илесшӗн 
Пӗтӗм ҫын айне пулса.

Вӑхӑт ҫитӗ, ҫын ҫуралӗ 
Ҫакӑ арӑм йӑхӗнче. 
Улталакантан Вӑл ҫӑлӗ, 
Ҫын тасалӗ тӗнчере.

Ун чухне сан пуҫӑ пӗтӗ 
Чӑнлӑх ҫутӑлса килсен. 
Ултаву сан ӗмӗр пымӗ. 
Ҫӑлӑнас кунсем ҫитсен,

Ҫын тасалӗ, вӑл сыхланӗ 
Ҫылӑх хыҫҫӑн каясран. 
Ёнтӗ халь эсир тухатӑр, 
Кӑларатӑп райӑмран», —

Тенӗ Турӑ. Вӑл кӑларнӑ 
Вӗсене райран хире.
Турӑ ҫынсене каланӑ:
«Ҫимӗҫ тӑвӑр ҫӗр ҫинче.

Ман сӑмахӑма ан манӑр, 
Ҫӑмӑл заповедь сире:
Ӑсӑрпа ан пысӑкланӑр. 
Пиллӗхпе тивлет сире.

Тырӑ-пулӑ акӑр, пухӑр;
Пӑхӑр выльӑх-чӗрлӗхе.
Ёмӗт илӗр, канлӗх кӗтӗр, 
Парнесем пусса курсе,

Пӗлӗтрен ҫӑлӑнӑҫ кӗтӗр.
Халь татах калам сире: 
«Ҫылӑхлантӑр та, чирлетӗр 
Ҫӗрӗн йывӑр ӗҫӗпе.

Ҫыншӑн ҫӗр те ырханланчӗ, 
Йывӑр ҫылӑх ҫӗклесе», — 
Тенӗ те вара ҫӗкленнӗ 
Турӑ пӗлӗтсем ҫине.

Турӑ рай умне тӑратнӑ 
Херувима хӗҫ парса: 
«Ҫылӑхланнӑ ҫын ан кӗтӗр», — 
Тенӗ сыхлама хушса.

VI
Ырӑ ангелтан ҫын ыйтнӑ 
Ёҫ мӗнле пулни ҫинчен.
Ырӑ сывлӑш лӑплантарнӑ 
Адама пур хуйхинчен.

Ҫын хӑй ҫылӑхне пӗчченӗн 
Туманни ҫинчен пӗлсе,
Ҫутӑ сывлӑш этемсенӗн 
Йывӑр хуйхине сирсе,

Райӑн алӑкне сыхланӑ 
Адама сӑмах хушса.
Ҫын та чунӗпе лӑпланнӑ 
Ҫутӑ ангела курса.

Ӑшӑ кӑмӑлпа каланӑ 
Ангел Адама чӗнсе.
Ҫын ӑна чунтан итленӗ 
Илтнинчен шӑп тӗлӗнсе.

«Ҫутӑ ҫӑлтӑрсем пулманччӗ, 
Астӑватӑн, тӗнчере.
Пӗтӗм тӗнчипе тӑратчӗ 
Виттӗрех ҫӑра тӗтре.

Ҫавӑн чух пӗр аслӑ ангел 
Мӑн кӑмӑлланса кайса, 
Хӑвӑртах пӗр ҫутӑ ангел 
Ушкӑнӗсене пухса:

«Сирӗн туррӑр — эпӗ», — терӗ, 
Турӑ пек пулам тесе.
Ҫав ӗҫ тӑрӑх тавлашуллӑ 
Вӑрҫӑсем вӑл кӑларса,

Эпӗ ырӑ, ҫутӑ пулнӑ 
Хисепрен тухса кайса,
Турӑран та хӑрамарӗ.
Аслӑ ангелпа пӗрле

Пирӗнтен пӗр вӑтанмасӑр 
Хирӗҫех тӑрас тесе,
Ҫутӑран тухса хуралчӗҫ 
Мӑн кӑмӑллӑ ангелсем.

Турӑ ҫавсене ылханчӗ.
Халӗ вӗсем тамӑкра 
Ёмӗр-ӗмӗр чарӑнмасӑр 
Кӗрлекен шёл кӑварпа



Ёҫӗсемшӗн шӑранаҫҫӗ, 
Вӗҫӗмсӗр хӗн-асаппа 
Турӑпа халь тавлашаҫҫӗ 
Вӑл хӑватлине манса.

Тамӑкра вӗсем ӑс тунӑ 
Ҫынсене те пӗтерме,
Йӗрлесе вӗсем ҫул тупнӑ 
Ҫӗр ҫине ҫитсе кӗме.

Турӑ ҫиҫӗмпе пӗтерӗ 
Тесе те тӑман вӗсем.
Хӗвелтен иртсе килсессӗн 
Ҫитнӗ ҫӗр ҫине вӗсем.

Ҫӗр ҫинче сире курсассӑн 
Пӗтерес сире тесе,
Каҫ пулса хӗвел ансассӑн 
Канашланӑ ҫӗрӗпе.

Усалланнӑ аслӑ сывлӑш 
Иксӗр ҫывӑрнӑ ҫӗре 
Ырӑ ангелсенчен вӑрттӑн 
Вырӑнаҫнӑ ҫывӑха.

Ир тӑрсан, Адам, ал патӑн 
Хӑвӑн савнӑ арӑмна,
Юнашар унпа шӑп тӑтӑн 
Турӑран кун-ҫул ыйтма.

Иксӗр Туррӑн ӗҫӗсемшӗн 
Савӑнса юрланӑ чух 
Тӗссӗр сывлӑш пӗр-пӗчченӗн 
Асапланнӑ нумайччен.

«Ҫынсем те Турра мухтаҫҫӗ 
Ырӑ пурӑнӑҫ курса,
Кусене ман улталасчӗ», — 
Тенӗ вӑл хӑй ӑшӗнче.

Усалланнӑ вӑйлӑ сывлӑш 
Иксӗре те пӗтерме 
Ҫӗлене суйса вӗрентнӗ 
Евана сӑмах чӗнме.

Иксӗр ҫьшӑха кӗрсессӗн, 
Вӑл сире начарлатса 
Сирӗн ӑсӑра чакарчӗ: 
Мантӑр халӗ савӑнма.

Туррӑн ырӑлӑх хисепсӗр, 
Каҫару унтан ыйтсан, 
Турран ирӗкӗ ҫитсессӗн, 
Ҫӑлӑнатӑр ҫӗлентен.

Турӑ ырӑ, мӗн пур ырӑ 
Иксӗлми тулли тӑрать. 
Асапран тухма ҫул шырӑр. 
Усалтан Вӑл хӑтарать.

Каҫармасть тесе ан калӑр, 
Ӗненсе унтан ыйтсан, 
Ыйтнине парса Вӑл ҫӑлӗ 
Ҫылӑх ҫыхнӑ ҫыхӑран.

Туррӑн ӗҫӗ ӗмӗр-ӗмӗр 
Тӗнчере пулса пырать.
Ҫав ӗҫ тӑрӑх ӗмӗр-ӗмӗр 
Мӗн пурри тулли тӑрать.

Виҫлӗ Турӑ канашланӑ 
Ҫӗр тӑвас тӗле ҫитсен:
«Ҫӗр ҫинче ҫын ҫылӑхланӗ, 
Ырӑлӑхӑм ӗмӗртен.

Ҫылӑхлансан та хӗрхенӗп: 
Пӗтмӗ ҫын вӑл тӗлӗшрен. 
Ҫӑлӑнмалӑх вӑйӗ ҫитмӗ — 
Хам ӑна ҫӑлса илем», —

Тенӗ Ывӑл Турӑ. Ашшӗ 
Пӑхнӑ Ун ҫине:
«Ывӑлӑм, Сана саватӑп. 
Юрату сан нумайран

Юратса ҫынна ҫӑлатӑн.
Савнӑ Ывӑлӑм, сана 
Тӗнчене ҫӑлма яратӑп;
Халь пултарӑпӑр ҫынна», —

Тенӗ Турӑ. Вӑл пултарнӑ 
Хӑйӗн евӗрлӗ сана.
Санӑн чун санра хӑй тӗллӗн 
Пулӑнса ҫапла пулман.

Сывлӑш Турӑ чунлантарнӑ, 
Тӑпраран сана тусан.
Турӑ вӗрнӗ те, чунланнӑ, 
Чунлансан, Турра курса

Ҫавӑнтах ӳксе пуҫҫапрӑн 
Телейлишӗн савӑнса.
Сан патна Вӑл выльӑх-чӗрлӗх 
Ят пама пухса пырсан,

Эсӗ ху пек тӗс тупмарӑн, 
Пултӑн пӗр-пӗччен райра. 
Йывӑр ыйхӑра сисмерӗн 
Ева пулнӑ вӑхӑта...».

Херувим нумай калаҫнӑ 
Адама лӑплантарса.
Вӑхӑт иртнӗ, ӗмӗр тулнӑ 
Ҫын ачаллӑ пуличчен.

VII
Ева ывӑл-хӗр ҫуратнӑ 
Упӑшкишӗн савӑнса.
Ҫӗр ҫинче этем ӗрченӗ 
Турӑ тунӑ мӑшӑртан.

Аслӑ ывӑл ҫуралсассӑн, 
«Каин» ятлӑ пул тесе,
Ҫын ӑна ҫапла ят панӑ 
Савӑнтарӗ вӑл тесе.

Каин ҫыншӑн савӑнмалӑх 
Ӑшӑ кӑмӑл палӑртман. 
Ҫавӑнпа Адам ун хыҫҫӑн 
Савӑнтарнӑ ывӑлнех

«Авель ятлӑ пултӑр пулӗ», — 
Тенӗ пурнӑҫ ӑнманран.
«Аслӑ ывӑл ҫӗр сухалӗ,
Пуйӗ тырӑ-пулӑран,

Кӗҫӗнни кӗтсе ҫӳретӗр, 
Выльӑх-чӗрлӗх ҫитерсе», — 
Тенӗ те ҫын ӗмӗтленнӗ 
Ачисем ҫитӗнессе.

Кӗркунне ҫын хӗпӗртенӗ 
Тырӑ-пулӑ нумайран. 
Выльӑхсем алла вӗреннӗ 
Ҫӗрӗн-кунӗн пӑхнӑран.

Ҫавӑнпа ҫынсем тав тунӑ 
Парнесем кӳрсе Турра.
Каин ҫеҫ пӗр тӑрӑшмасӑр 
Кӳркеленӗ парнине.

«Ҫунтарса парне кӳмешкӗн 
Хӗрхенетӗп тыррӑма.
Йӑлине туса илмешкӗн 
Хушӑп хамӑн шӑллӑма», —

Тенӗ Каин, чӑрмакланнӑ 
Хытӑ кӑмӑл йӑлипе.
Мӗншӗн кӳнине вӑл маннӑ 
Хӑйӗн хытнӑ чӗрипе.

Авель: «Туррӑма кӗл тӑвӑп. 
Ҫӑлаканӑма кӗтсе 
Ырӑ парнесем ҫунтарӑп», — 
Тенӗ ҫӑлӑнас тесе.

Турӑ ҫавӑнпа юратнӑ 
Ырӑ кӑмӑллӑ ҫынна. 
Парнерен ҫӳле хӑпарнӑ 
Тӗтӗм пӗлӗт патнелле.

Каин тарӑхса ҫунтарнӑ 
Сивӗ кӑмӑл парнине. 
Парнерен тухса саланнӑ 
Хӑтсӑр тӗтӗм ҫӗр ҫине.

Ҫавӑнпа вӑл пит ҫилленнӗ 
Хӑйӗн шӑллӗ Авеле. 
«Вӗлерем», тесе вӑл чӗннӗ 
Пушӑ, сивӗ хирелле.

Ӳт-юн вӑйӗ ҫылӑх хыҫҫӑн, 
Ырӑ ӗҫшӗн иксӗнсе,
Ӳт кӗленине тӑвасшӑн 
Вайсӑрлатнӑ пуҫ-ӑсне.

Ҫыннӑн кӑмӑл ҫылӑхланнӑ 
Тӑтӑш ҫылӑх тунипе.
Ёлӗк ыррине ҫын маннӑ 
Шухӑш хыҫҫӑн кайнипе.

Ырӑ ӗҫшӗн вӑй сахал пек, 
Тӑвасах та ҫук ӑна. 
Тӑрӑшсан та пулас ҫук пек, 
Усалли пырать патна.

Каин Авеле вӗлернӗ 
Ҫылӑхпа Турра манса.
Турӑ Каина систернӗ 
Пӗлӗтрен сас кӑларса.

Ӳкӗнме Вӑл май та панӑ. 
Ӳкӗнмен ҫын макӑрса. 
Уншӑн Каина ылханнӑ 
Асаппа хӗн-хур парса.

Каин ашшӗйӗн, Адамӑн, 
Ачисемшӗн хуйхӑрса,
Хӑй те ҫылӑха кӗнишӗн 
Чӗркуҫҫи ҫине тӑрса

Макӑрма кун нумайланнӑ. 
Савӑнмалӑх кун юлман. 
Евапа ялан кӗл тунӑ,
Кӗл тумасӑр сывламан.

«Канӑҫ» кунӗ ӗҫ тытмасӑр, 
Рай тӗлне пыра-пыра, 
Нумайччен пӗр чарӑнмасӑр 
Тархасланӑ вал Турра:

«Эй, Аттемӗр, Ырӑ Турӑ! 
Каҫарсам мана, ҫынна. 
Тархасланӑ кӗллӗм ҫиттӗр, 
Кӑтартсам ырӑлӑхна.

Тӗнчене пӑхса усратӑн, 
Мӗн пурри пурте Санран. 
Пурне те тӳрех куратӑн. 
Пытару-мӗн ҫук Санран.

Чунтанах Сана калатӑп: 
Кӗллӗме илт пӗлӗтрен. 
Аллӑма ҫӳле ҫӗклетӗп, 
Юратса пӑх ман ҫие.

Аслӑ пек пуласшӑн пултӑм 
Хамӑн мӗскӗн пуҫӑмпа. 
Санпа та тан пулас терӗм 
Мӑн кӑмӑллӑ шухӑшпа.

Ҫавӑн пек пулса хурларӑм 
Санӑн аслӑ хӑвагна. 
Сӑмахна тытса тӑмарӑм, 
Хӑрамарӑм ятӑнтан.

Эй, Аттемӗр, хисеплентӗр 
Сан яту ҫак ҫӗр ҫинче.
Сан патшалӑх тӗреклентӗр, 
Ху пӑхса тӑр ҫынсене.

Сан ирӗкӗнтен ан тухтӑр 
Ҫын этем ушкӑнӗнче.
Ҫутӑ ангел пек ҫын тыттӑр 
Ырӑ ирӗк ҫӗр ҫинче.

Сан сӑмахӑнта тӑмасӑр 
Шухӑш хыҫҫӑн кайнипе, 
Сиентен пӗр хӑрамасӑр 
Пӗтрӗм ҫимӗҫ ҫинипе.

Ёнтӗ Ху халь каласа тӑр 
Эпӗ мӗн ҫиессине.
Ҫимӗҫ пултӑр, вырӑнаҫтӑр 
Сӑмаху ман чӗрене.

Чунӑм ҫурчӗ тасалинччӗ 
Каҫару тивлечӗпе.
Чунӑм тасалса пыринччӗ 
Йӑлӑнса кӗл тунипе.

Ҫылӑха кӗме май пулчӗ, 
Ҫылӑхлантӑм ултавпа. 
Ҫылӑх ҫурчӗ пулмӑнинччӗ, 
Ҫылӑха ан кӳрт мана.

Хӑвату мана ҫӑлинччӗ. 
Сыхлама яр ангелна.
Ангел хӗҫӗпе хӑтарччӗ. 
Аякка тарт усала.

Эсӗ, Турӑ, пит мухтавлӑ: 
Хӑвату Сан ӗмӗртен.
Ху пӗлсе пире пултарнӑ: 
Ӗмӗр-ӗмӗрех хӗрхен.

Чунӑм, чунӑм, ӳкӗнме пӗл, 
Ӳтӗме ҫӑл чирлесрен.
Тӳрӗ пурӑнма тивлет ил, 
Сыхланса тӑр ирсӗртен», —

Тенӗ ҫын, хӑйне хӑй тытнӑ 
Ырӑ, лӑпкӑ шухӑшра.
Чунӗ кӗлӗпе лӑпланнӑ 
Йывӑр хурлӑх пурнӑҫра.

Авель вырӑнне Адамӑн 
Сиф ҫуралнӑ ҫӗр ҫине.
Сиф вӑл Турӑ ҫынни пулнӑ: 
Тӳрӗ тытнӑ ӗмӗрне.

Ырӑ ҫыннӑн йӑхӗ ырӑ,
Турӑ умӗнче таса.
Ҫавӑнпа унтан ӗрченӗ 
Йӑхӗнчен пӗр ҫын Энох,

Турӑ умӗнче ҫӳренӗ,
Ырӑ пулнӑ яланах.
Тасаран вӑл чӗррӗн кӗнӗ 
Пӗлӗт алӑкне уҫса.

Уншӑн Турӑ та мухтавлӑ, 
Вӑл савать таса ҫынна.
Турӑ ку ӗҫпе кӑтартнӑ 
Ёмӗр пурӑнӑҫ ҫинчен.

VIII
Чун тумтирӗ — ӳт кивелнӗ, 
Ҫылӑхпа вӑйсӑрлансан. 
Вилмеллех Адам чирленӗ, 
Тӑхӑр ҫӗр ҫул пурӑнсан.



Евапа пӗрлех вӑл вилнӗ 
Ырӑ, канлӗх ҫук ҫӗрте 
Ҫылӑха кӗнишӗн йӗнӗ 
Тыткӑнлӑх ҫӗрте вӗсем.

«Ҫутӑ вырӑна тухасчӗ,
Кансӗр вырӑнтан тухса. 
Ҫӑлакан Турра курасчӗ», — 
Тенӗ ӗмӗр хуйхӑрса.

Ҫӗр ҫинче йӑх ҫирӗп юлнӑ 
Турӑ тунӑ мӑшӑртан,
Вӑрӑм ӗмӗрлӗ ҫуралнӑ 
Сывлах вӑйлӑ пулнӑран.

Шывӑн куҫӗ пӑсӑлсассӑн, 
Шыв турачӗ пӑсӑлать.
Йывӑҫ тымартан хӑрсассӑн, 
Турат та айӑпланать.

Ҫавӑн майлӑ ҫылӑх вӑйӗ 
Адамран куҫса килет. 
Сыпӑк-сыпӑкран пӗр вӗҫӗм 
Ҫылӑх ҫын ҫине сикет.

Ҫыннӑн йӑхӗ вӑйсӑрланнӑ 
Тӑтӑш ҫылӑх тунипе.
Уншӑн вӑрӑм ӗмӗр чакнӑ 
Йывӑр ҫылӑх пуснипе.

Пайтахран йӑх пит йышланнӑ 
Арлӑ-арӑмлӑ пулса.
Этемсем вара саланнӑ 
Ҫӗнӗ вырӑнсем тупса.

Саланса кайсан ҫын йӑхӗ 
Пӗр-пӗрин ҫине пӑхса, 
Пӗтӗмпех Турра та маннӑ 
Ирсӗр ҫылӑхсем туса.

Турӑ ҫавӑнпа каланӑ 
Пӗлӗтрен ҫӗре пӑхса:
«Ҫӗрӗн пичӗ йывӑрланчӗ 
Ирсӗр ҫылӑхпа тулса.

Ҫын хӑйне вӑйсӑрлантарчӗ 
Аскӑн ӗҫӗпе асса.
Пӗтӗмпех ҫилле тултарчӗ 
Тӗрлӗ ҫылӑхсем туса», —

Тенӗ Турӑ. Вӑл шыранӑ 
Ырӑ ҫын, ҫын хушшинче. 
Ырӑ, шанчӑклӑ ҫын тупнӑ 
Сиф ӑрӑвӗнчи Ноя.

Турӑ хушнӑ тӑрӑх Нойӑн 
Халӑх варрине тӑрса, 
Ҫӗрӗн-кунӗн, пит хӑватлӑн, 
Ҫутӑ ҫиҫӗм пек пулса,

Вӗрентсе тӑма вӑй пулнӑ 
Ырӑ пурӑнӑҫ ҫинчен.
Ун сӑмахӗнчен ҫын кулнӑ. 
Пурте кайнӑ патӗнчен.

Ҫӗр те ҫирӗм ҫул ирттернӗ 
Ной чунтан ӳкӗтлесе.
Халӑх ун ҫине ҫилленнӗ: 
«Канлӗх ҫук санран», — тесе.

Ной вара пӗр васкамасӑр, 
Турӑ ӑслӑх панипе,
Пысӑк, аслӑ кимӗ тунӑ 
Хӑйӗн ырӑ йышӗпе.

«Ҫӑлӑнма ҫакна тӑватӑп», 
Тесенех унтан ҫынсем 
Ӗненмесӗр мӑшкӑлланӑ, 
Ёненми пулса вӗсем.

117



Ким ӑшне пухса вал кӳртнӗ 
Тӗрлӗ выльӑх-чӗрлӗхрен. 
Тасине курса вӑл илнӗ 
Ҫичӗ мӑшӑр таранччен,

Ыттине те пӗрер мӑшӑр 
Тӗслӗрен пухса илсе,
Хӑйӗн ҫемйипе вӑл ларнӑ 
Ҫӗнӗ ким ӑшне кӗрсе.

Хӗрӗх тавлӑк ҫумӑр ҫунӑ. 
Аслӑ тинӗс шывӗсем 
Ҫыранран тухса путарнӑ 
Ҫылӑхланнӑ ҫынсене.

Ной анчах шыв пичӗ тӑрӑх 
Юхнӑ хӑйӗн киммипе.
Ҫавӑн пек ҫӑлса хӑварнӑ 
Турӑ ҫыннӑн ӑрӑвне.

IX
Вӑхӑт иртнӗ, ӗмӗр шунӑ.
Ҫын йышланнӑ ҫӗр ҫинче. 
Пайтахран каллех ҫын маннӑ 
Ырӑ пурӑнаҫ ҫинчен.

«Ырӑ пулӑр, ырӑ курӑр, 
Ҫӑмӑл заповедь сире: 
Пӗр-пӗрне эсир юратӑр, — 
Тенӗ Турӑ ҫынсене, —

Ӑсӑрпа ан мӑнӑланӑр,
Тайӑр пуҫӑра ҫӗре.
Ҫӗр вите ҫине ҫӗр витӗр, 
Кирлӗ пулӗ вӑл сире.

Пурӑнсан, ан манӑр, илтӗр, 
Ҫӗр вите ҫӑлать сире», — 
Тенӗ Турӑ, ӳкӗтленӗ,
Мӗн пулмаплине пӗлсе.

Ҫыннӑн ӑсӗ пӑшӑрханнӑ 
Ҫавӑн пек пилленӗрен, 
Пӗлӗтпе тан купаланӑ 
Темӗн пек ҫӳллӗ тӗрен.

Халӑх ӑмӑртса хӑпарнӑ 
Ҫӳллӗ тунӑ вырӑна.
Ун тавра ҫын вилӗм тупнӑ 
Тавлашуллӑ вӑрҫӑра.

Евапа Адам калаҫнӑ 
Чӗлхене улӑштарса,
Турӑ хӑвӑрт вӑрҫа чарнӑ.
Халӑх кайнӑ саланса.

Ҫӗр ҫине ҫынсем саланнӑ 
Хӳтӗ вырӑн шыраса.
Парнесем курсе ҫунтарнӑ 
Хӗвеле тархасласа.

Хӗвеле анчах мар, урӑх 
Тӗрлӗ япаласене 
«Турӑсем» тесе ҫӗр тӑрӑх 
Тупнӑ киреметсене.

Ҫылӑхланнӑ ҫын ӗненнӗ 
Турӑсем нумай тесе.
Вӑрмана кӗрсен шикленнӗ 
Арҫури ҫӳрет тесе.

Хӑраса ҫынсем ҫӳренӗ 
Ҫынсӑр пушӑ ҫӗр ҫинче. 
Харсӑр кайӑксем йӗрленӗ 
Ҫынсене вӑрмансенче.

Ҫын чирленӗ те чӳкленӗ 
Вӑрмана парне кӳрсе.
«Йывӑҫ туррисем ҫырлахчӑр, — 
Тенӗ ҫын кӗл кӗллесе, —

Ӗнтӗ тӗп ан ту, ан макӑрт, 
Тархаслатӑп, ан пӑрах;
Юмӑҫ каласассӑн, хӑвӑрт 
Пусӑп, парӑп урхамах», —

Тенӗ те чӳксем вӑл кӳнӗ 
Асамҫӑсене чӗнсе. 
Киреметсене ҫитернӗ 
Урхамах пуҫне вӗтсе.

Шуйттансем ҫӗр пичӗ тӑрӑх 
Ҫылӑх ӳснине сиссе,
Тамӑк тӗпӗнчен пит хӑвӑрт 
Тухнӑ ҫӗр ҫине ҫӗрле.

«Этемсем Турра манаҫҫӗ,
Акӑ пӑхӑр-ха: ҫынсем 
Пирӗнпе пӗрле пулаҫҫӗ 
Ирсӗр тӗнсемпе вӗсем.

Йӑнӑш шухӑшсем тытаҫҫӗ, 
Тупнӑ хурлӑх, айвансем;
Турӑ ыррине манаҫҫӗ,
Халӗ пирӗн ку ҫынсем», —

Тенӗ те вӗсем вӗреннӗ 
Ҫынсене ҫыхса илме.
«Турӑ ҫук» тесе вӗрентнӗ 
Хӑшӗсем тата ҫынна.

Ҫавӑнпа нумай ҫын пӗтнӗ 
Ёмӗт тӗп пулнипеле.
Канлӗх пӗтнӗ, вӑхӑт иртнӗ, 
Вӑранман ҫын ӑсӗпе.

Ҫын хӑй сывлӑхне хавшатнӑ 
Аскӑн ӗҫӗсемпеле.
Шуйттансем пит йышлӑн тухнӑ 
Этемсем патне ҫӗрле.

Хӑш шуйттан пӗр чарӑнмасӑр 
Арӑмне упӑшкипе 
Кунӗн-ҫӗрӗн вӑрӑҫтарнӑ — 
Ҫураҫман вӗсем нимпе.

Хӑш хӗрарӑм вӑтанусӑр 
Упӑшки пур ҫӗртенех 
Ӳт кӗленине чармасӑр 
Ҫылӑх тунӑ ют ҫынпах.

Ҫемьере йӗрке ҫухалнӑ 
Путсӗр арӑм ӗҫӗпе.
Арӑмне кура ҫын кайнӑ 
Намӑс ӗҫӗпе пӗтме.

Ҫитӗнсен ача вӗреннӗ 
Тӗрлӗ ҫылӑх йӑлине. 
Юлташсем тупса вӑл кӗнӗ 
Шуйттансен танатине.

Усалсем ҫынна астарнӑ,
Ҫын хӑй те сиссе юлман, 
Ҫын хӑйне пит ӑслӑ тенӗ: 
Ҫыхланассӑн туйӑнман.

Хӑшӗ — вӑрӑ, вӑрӑ тунӑ 
Ҫын патне ҫӗрле пырса,
Я пала хуҫи тӗп пулнӑ 
Вӑрӑ ҫӗҫҫипе вилсе.

Ҫавӑн пек шуйттан астарнӑ 
Ҫын ҫынна пусмӑрлама.
Хӑш шуйттан тата ҫаратнӑ 
Ҫыннӑн ырӑ шухӑшне.

«Ку ҫын хӑлхипе ан илттӗр 
Ырӑ пурӑнӑҫ ҫинчен.
Чӗрине кӗрсе ан ӳктӗр 
Ырӑ шухӑш пӗлӗтрен», —

Тенӗ те шуйгган пушатнӑ 
Ҫыннӑн ӑшӑ чӗрине.
Унӑн вырӑнне тултарнӑ 
Ҫылӑх мӗн кӗленине.

Ҫын пуясшӑн, киленесшӗн 
Ҫывӑх ҫыннинех чиксе 
Унӑн пурлӑхне илесшӗн 
Хӑй те пӗтнӗ пуҫӗпе.

Хӑш шуйттан тата элекҫӗ 
Ҫын ӑшне вырӑнаҫса: 
«Сӑмахпа ҫынсем пӗтеҫҫӗ, 
Пӗр-пӗрне ҫисе ларса,

Элекпех ҫынна пӗтерӗп,
Тӗрлӗ сӑмахсем сарса», — 
Тенӗ те ҫынна пӗтернӗ 
Ҫын ҫинчен элек парса.

Хӑш шуйттан ҫынна ӑс панӑ 
Мӑн кӑмӑллӑ ҫӳреме.
Ун пек ҫын ялан юратнӑ 
«Эп анчах ҫын ҫав» теме.

Ҫын ҫинчен вӑл тӑрӑхланӑ 
Пысӑк пушӑ пуҫӗпе. 
Пуринчен ытла хурланӑ 
Ҫын ырра вӗрентнине.

Хӑйӗн вӑрӑм ӗмӗр иртнӗ, 
Ҫыннӑн пурлӑхне туртсах.
Вӑл хӑй хырӑмне ӳстернӗ 
Ӗҫкӗ-ҫикӗсем тусах.

Шуйттансем тата хӑш ҫыннӑн 
Ӳсӗрри майне пӗлсе,
Эрехпе пит улталасшӑн 
Пулнӑ кӑлӑх ӗҫтерсе.

Ҫын эрехпе пӗтнӗ чухлӗ 
Нихӑш ҫылӑхпа пӗтмен. 
Шуйттансем пит хӗпӗртенӗ, 
Хӑйсем те вӗсем пӗлмен:

«Эрехпех ҫынсем кун чухлӗ 
Пӗтмӗҫ тенӗччӗ эпир.
Халӗ пӑхӑр-ха, мӗн чухлӗ 
Йышлӑлантӑмӑр эпир!

Хӑш шуйттан пӗлсе ҫитертӗр 
Ҫын мӗн чухлӗ пӗтнине? 
Ҫавӑнпа эрех ӗҫтерӗр 
Ҫӗр ҫинчи пур ҫынсене.

Тамӑка тӳрех ӳкеҫҫӗ, 
Тӗлӗнетпӗр хамӑр та:
Эрехпе вӗсем килеҫҫӗ 
Пирӗнтен малтан кунта.

Халӗ пирӗн ҫар пит йышлӑ 
Турӑпа тавлашма та», —
Тенӗ те вӗсем ташланӑ 
Калама ҫук тамӑкра.

Ӗҫкӗпе вара пур халӑх 
Ӑсӗ-хакӗпе чакса,
Ӗлӗк хӑйшӗн пурӑнмалӑх 
Пулнӑ сывлӑхне пӑсса,

Ҫӗр ҫинче пит вӑйсӑрланнӑ, 
Пурӑнайман савӑнса.
Йывӑҫ хӑрнӑ пек йӑх хӑрнӑ 
Вӑйсӑра тухса кайса.

Ёмӗртен ӗҫме вӗреннӗ 
Хӑш-хӑш халӑх пӑсӑлса 
Хӑйӗн ӑрӑвне пӗтернӗ,
Йӑх ҫухалнӑ саланса.

Турӑ ирӗкне ҫын пӑснӑ, 
Тӳсеймен вӑл чӑнлӑхра. 
Хурлӑхне нумай вӑл курнӑ 
Астуман пирки Турра.

X
Турӑ халӑха ҫӑласшӑн 
Хӑй ҫинчен астутарса, 
Пайтахчен Вӑл паллӑ панӑ, 
Тӗрлӗ хӑватсем туса.

Ятарса ҫынсем вӑл янӑ 
Путсӗр халӑх хушшине. 
Ятарса вӑл калаттарнӑ 
Хӑй ҫинчен ҫав ҫынсене.

Ҫавӑн пек ҫынсем каланӑ 
Турӑ ӗҫӗсем ҫинчен.
Халӑха вӗсем юратнӑ 
Чӗрипе чун патӗнчен.

Турӑран вӗсем вӑй илнӗ 
Хӑрамасӑр вӗрентме.
Сывлӑш Турӑ Хӑй пӗлтернӗ 
Малалла пулмаллине.

Пророксем тесе калаҫҫӗ 
Этемсем халь вӗсене. 
Святойсем вӗсем пулаҫҫӗ 
Аслӑ Турӑ умӗнче.

Пророксем тӑрса каланӑ: 
«Ӳкӗнсемӗр, халӑхсем: 
Мӗншӗн Туррӑра манатӑр? 
Хӑвӑр Унӑн ачисем.

Ашшӗ хӑйӗн ачисемшӗн 
Турӑ чухлӗ тӑрӑшмасть. 
Мӗншӗн ун ҫинчен пӗлесшӗн 
Кӑмӑлӑр ҫавӑрӑнмастъ?

Мӗншӗн халь эсир манатӑр 
Турӑ каланисене?
Эй, ҫынсем, пӗлсе сыхланӑр: 
Сисӗр йӑхӑр пӗтнине.

Мӗн пирки эсир пӗтетӗр, 
Мӗн ку пулчӗ-ши сире?
Ӳкӗт илӗр, ӗмӗт илӗр, 
Ӳкӗтлетпӗр-ҫке сире.

Хуҫине пӗлсе пур выльӑх 
Хуҫинех тупса пырать. 
Картара чухне вӑл лайӑх, 
Шикленмесӗрех тӑрать.

Выльӑхран пулин вӗренӗр 
Хӑвӑр Аҫӑра пӗлме.
Турӑ пуррине ӗненӗр,
Вӑл манмасть сире ҫӳлте.

Халь эсир пурте манатӑр 
Аҫӑра, Ҫӳлти Турра:
Ҫавӑнпа эсир пӗтетӗр,
Тӗгт тӑватӑр хӑвӑра.

Турӑ вӑйлӑ, Вӑл култармӗ 
Хӑйӗнчен ҫак ҫынсене. 
Ҫылӑх хӑватне пӗтерӗ,
Час ҫӗнетӗ этеме.

Ҫӗр ҫинче этемӗн вӑйӗ 
Ун сӑмахӗнчен иртмест.
Турӑ панӑ ячӗ-чапӗ,
Сӑмахне тытсан, пӗтмест.

Тӗрлӗ халӑх тӗрлӗ тӗслӗ 
Сӑмахпа чапне сарать,
Турӑ ӗлӗк калаттарнӑ 
Сӑмаха тытса тӑрать.

Вӑхӑт ҫитӗ, ҫӗр ҫӗнелӗ, 
Пӗтӗҫ ҫылӑхлӑ ҫынсем.
Ҫӗр ҫине Хӑй Турӑ килӗ, 
Хатӗрленӗр, халӑхсем», —

Тенӗ те вӗсем ҫӳренӗ 
Хуларан хула ҫитсе. 
Ҫылӑхланнӑ ҫын ҫилленнӗ, 
Йышӑнман вӑл вӗсене.

Хӑш чухне ҫынсем вӗлернӗ 
Туррӑн пророкӗсене.
Ҫамрӑк ачисем вӗреннӗ 
Ашшӗсен йӑлисене.

Ҫӗр ҫинче нумай ҫын вилнӗ 
Турӑшӑн тӑрӑшнипех.
Ҫылӑх ҫав тери ҫӗнтернӗ 
Шуйттансем илӗртнипех.

XI
Турӑ Хӑй ҫинчен пӗлтернӗ 
Сӑмаха астутарса,
Йӑхсене илсе ҫӳренӗ 
Ҫӗр ҫинче ҫул кӑтартса.

Йӑхсене Вӑл хатӗрленӗ 
Ҫӑлӑнас кунсем кӗтме. 
Пӗлӗт паллипе пӗлтернӗ 
Мӗн пур халӑха ӑна.

Пророксем каланӑ тӑрӑх, 
Самана улшӑнасса 
Ҫӗр ҫинчи пур тӗрлӗ халӑх 
Ёмӗтленнӗ савӑнса.

Темиҫе патшалӑх пӗтнӗ 
Тӗрлӗ вӑрҫӑ кӑларса. 
Пайтахран вара хӑй килнӗ 
Ывӑл Турӑ ҫӗр ҫине.

Ҫутӑран ҫутти ӳт илнӗ 
Этемсен пек ӳтленсе.
Ун валли ҫӗр хатӗрленӗ 
Ҫӗр вите хӗпӗртесе.

Иисус Христос ҫуралнӑ 
Выльӑх тӑнӑ витере. 
Ҫавӑнччен ҫын выльӑх пуснӑ, 
Ҫӑлӑнассине кӗтсе.

Ёлӗк юхнӑ выльӑх юнӗ 
Этеме ҫӑлса илмен.
Паллӑ пек пулса систернӗ 
Выльӑх юнӗ ӗмӗртен.

Выльӑх юнӗ астутарнӑ 
Ҫӑлакан юн тӑкасса. 
Выльӑх-чӗрлӗх паллӑ пулнӑ 
Сас памасӑр пусӑнса.

Ҫӗр вите ӑшне пӑхсассӑн, 
Ҫӑлакан Турра курса 
Хӑйӗн хуҫине туйсассӑн 
Выльӑх тӑнӑ савӑнса.

Ҫӑлакан Хӑй мӗн каланӑ, 
Сӑмахне ҫавнах туса,
Ҫын пулса Вӑл асапланнӑ 
Ҫӑлӑнма ҫул кӑтартса.

Ёмӗртен Вӑл Хӑй каланӑ 
Ашшӗпе пӗр канашра: 
«Ҫунтарса парне кӳнипе 
Ҫын хӑйне хӑй ҫӑлаймасть.

Эй, Аттем, Мана ӳт патӑн 
Этеме ҫӑлса илме.
Саншӑн Хам парне пулатӑп 
Кӑмӑлпа Хам кӳрӗнме». —

«Савнӑ Ывӑлӑм, саватӑп; 
Ҫуралатӑн ӗмӗртен.
Тӗнчене сана яратӑп», — 
Тенӗ Ашшӗ Ывӑлне.

Адама таса пултарнӑ. 
Никамран вӑл ҫуралман.
Ҫав тери таса ҫын ӳчӗ 
Арлӑ-арӑмран пулман.

Унӑн чунӗ — Турӑ пайӗ 
Вилӗм курмалла пулман. 
Ҫӑлакан ӑна ҫӑлмашкӑн 
Арлӑ-арӑмран килмен.

Турӑ ывӑлӗ ӳт илнӗ 
Сывлӑшпа таса Хӗртен.
Вӑл ҫуралнӑ та Ҫын пулнӑ, 
Хӑй Вӑл — Турӑ ӗмӗртен.

XII
Эй, ман Туррӑм, Ҫӑлаканӑм! 
Ӗҫӗме пилле, тасат.
Ырӑ ӑс Санран ыйтатӑп: 
Манӑн ӑсӑма ҫутат.

Сывлӑшу мана ҫӗнеттӗр, 
Хытнӑ чӗреме ҫемҫет.
Сӑмаху мана вӗренттӗр, 
Ӑслӑлӑх Санран килет.

Пёр Сана анчах пӗлетӗп, 
Ирӗкне мана пӗлтер.
Ҫӑлӑнӑҫ санран илетӗп, 
Савӑнтар, хӗпӗртеттер.

Эсӗ пирӗншӗн Ҫын пулнӑ 
Пӗлӗтсем ҫинчен анса.
Эсӗ маншӗн асапланнӑ 
Ҫав тери мана савса.

Тивлетне мана паратӑн, 
Пӗрлешетӗн манпала.
Ху патна мана чӗнетӗн, 
Савӑнатӑп Санпала.

Туррӑм, Туррӑм, чӗлхеме уҫ, 
Тӳрӗ шухӑш пар мана. 
Пуринчен ытла тавтапуҫ 
Ӗнентернӗшӗн Сана.

Ху ҫинчен пире пӗлтертӗн 
Хӑватсем туса парса;
Тӑлӑх арӑма хӗрхентӗн 
Ы вал не чӗртсе парса.

Наира та хӗрхентӗн 
Пӗртен-пӗр хӗрне чӗртсе. 
Тӑлӑх хӗрсене хӗрхентӗн 
Тӑванне чӗртсе парса.

Пилӗк ҫӑкӑр тӑрантарнӑ 
Пилӗк пин ҫын ушкӑнне. 
Хӑвату ҫиле час чарнӑ 
Хумхатмарӑн шыв хумне.

Апостолусем каланӑ 
«Турӑ Ывӑлӗ» тесе. 
Шуйттансем санран хӑранӑ, 
Путнӑ кайнӑ шыв тӗпне.

Чирлӗ ҫынсене сыватнӑ 
Пӗтӗм халӑх умӗнче.
Хӑватна пире кӑтартнӑ, 
Манас ҫук ӑна тӗнче.

Чӗреме уҫса кӳртетӗн 
Хӑвӑн ырӑ хыпарна,
Ҫимӗҫ вырӑнне илетӗп 
Ӑшӑмпа Сан сӑмахна.

Асапланнӑ ҫын халь илттӗр: 
Чӑнлӑх ҫутӑлса килсе. 
Чӑнлӑх Туррипе пӗрлештӗр 
Хӑйӗн хӗресне илсе.

Аслӑ ҫул ҫине ан тӑрӑр: 
Унӑн вӗҫӗ тамӑкра.
Тӑвӑр ҫул тесе ан хурлӑр: 
Турӑ утнӑ умӑрта.

Аслӑ ҫул ҫине пур ҫылӑх 
Ҫӗрӗн-кунӗн хутшӑнать. 
Ёмӗр савӑнмалӑх канлӗх 
Тӑвӑр ҫул ҫинче ҫӳрет.

Тӑвӑр ҫул ҫине тӑратрӑн 
Хресӳне мана парса. 
Ҫӑлӑнӑҫ ҫулне кӑтартрӑн 
Аллӑмран мана тытса.

Эсӗ, Туррӑмӑр, ҫӗнтернӗ 
Мӑн кӑмӑллӑ шуйттана. 
Унӑн хӑватне пӗтернӗ 
Адама ҫӑлса илсе.

Адампа пӗрле пур халӑх 
Сан ҫине савса пӑхать.
Хӑй ҫинчен этем хӗн-хурлӑх 
Сан ҫине илсе хурать.

Эсӗ пирӗншӗн юн тӑкрӑн, 
Ҫамрӑк айӑпсӑр Путек. 
Вилӗм хӑватне пӗтертӗн, 
Чӗрӗлсе тӑма патӑн.

Эсӗ этеме ҫӗнетрӗн,
Унпала тач пӗрлешсе. 
Ҫӑлӑнма пире вӗрентрӗн 
Сӑмахна итлеттерсе...

ҪЫ ВӐХРИ  Я Л -Й Ы Ш С Е М

Чунӑм савнӑ тӑвансем, 
Пӗрле пурӑннӑскерсем, 
Кайрӗҫ нимӗҫпе вӑрҫма, 
Кайрӗҫ турккӑпа вӑрҫма. 
Вӗсене аса илсен 
Ачаранпа вӗсемпе 
Пурӑнни аса килет.
Мӗн аса килнисене 
Ҫырас терӗм хут ҫине. 
Ҫамрӑк ҫулсем иртнӗ чух 
Пёр-пӗринпе пӗрлешсе 
Хӗпӗртесе савӑнни, 
Пӗрле-пӗрле пухӑнса 
Сӑмах-юмах ваклани, 
Ёлӗкхине асӑнса 
Калаҫни-пупленисем, 
«Хамӑр ӳлӗм малалла 
Мӗнле пурӑнӑпӑр-ши?»
Тесе шухӑшланисем 
Аса килчӗҫ, тӑвансем.
Халӗ ун ҫинчен сире, 
Паянхи кун пулнӑ пек, 
Хӑвӑр куҫпа курнӑ пек, 
Каласа парас килет.
Ватӑ ҫынсем каланӑ: 
«Кулянаканпа кулян, 
Савӑнаканпа савӑн». 
«Манӑн кӑмӑла кура 
Эпӗ мӗн каланине 
Итлемӗр-ши пӑртакках?» — 
Тесе ӗнтӗ малалла 
Сӑмахӑма пуҫлатӑп. 
Сӑмахӑмӑн ӳкёчӗ 
Чи малтанах палӑрмасть, 
Анчах ҫакна астӑвӑр:

Ы рӑран  ы р а х  п ул а т ь , 
У салт ан  у с а л  п улат ь.

Тӗнчере пур ҫутӑран 
Ҫутӑ ырӑ хӗвел те 
Тӳрех ҫӳлте тӳпере 
Пирӗн куҫа курӑнмасть. 
Хӗвел тухаччен малтан 
Хӗвел тухӑҫ хӗрелет,
Тӗттӗм ҫӗр иртсе каять. 
Ерипелен ҫуталса 
Ҫап-ҫут хӗвел тухать те 
Тӗнчипеле ҫутатать.
Ман сӑмахӑм ӳкӗчӗ 
Хӗвел пекех ҫутах мар;
Сӑмах малтан сирӗншӗн 
Тӗттӗм ҫӗр пек туйӑнӗ. 
Ерипелен итлесен,
Ырӑ, таса шухӑшсем 
Ӑша ӗмӗтлӗ кӳртсе 
Тӗттӗм ҫӗрте ҫутатӗ.
Ырӑ шухӑш хӗвел мар,
Хӗвел анса ларсан та,
Ӑна ӑшран ярас мар. 
Вырӑнлӑрах шухӑша 
Нихӑҫан та манас мар.
Ҫутӑ хӗвеле ан ман:
Вӑл ҫутӑлса тухсанах 
Пире ҫутта кӑларать.
Эсӗ ҫавна сиссенех 
Ырӑ пулма шухӑшла...
Ӗнтӗ итле малалла,
Эсӗ ху кам пулсан та,
Итлесе лар, ан калаҫ...

Эпир пӗрре, кӗрхи каҫ,
Пӗр ҫын пӳртне пухӑнса 
Пӗрле нумай лартӑмӑр,

Пӗр сӑмахран тапратса 
Нумай сӑмаха ҫитрӗмӗр. 
Ҫын патне кайса ларсан 
Эсӗ хӑвӑн ӑшӑнта 
Ырӑ шухӑша ан ман.
Эсӗ ырӑ ҫын пулсан, 
Намӑс курмӑн нихӑҫан. 
Эпир пухӑнса ларнӑ 
Ырӑ ҫуртӑн хуҫисем, 
Тимуххипе арӑмӗ 
(Тимуххие тутарсем 
Яшмул тесе тутарла 
Хушамат тупса панӑ), 
Каҫ пулсассӑн Ҫеҫмере 
Пуҫани патне ӗҫке 
Тухса кайнӑ хӑнана. 
Пускилти хӗрачасем 
(Уҫарах пар хӑлхуна) 
Утатипе Ухина 
Юлнӑ кил-ҫурт астума. 
Улах пуласса ачасем 
Виҫ кун малтан сисеҫҫӗ, 
Чунтан-вартан кӗтеҫҫӗ. 
Анчах ҫакӑ улаха 
Пули-пулми ҫын пыман, 
Улах пуҫӗ Ухина 
Яла-пӑла ачана 
Улах ҫинчен систермен. 
Ҫавӑнпа ҫак улаха 
Пухӑннӑ хӗрачасем 
Тата арҫын ачасем,
Тӗплӗ сӑмах пуплесе, 
Пурте ларнӑ ӗҫлесе. 
Ҫапла пирӗн тантӑшсем, 
Пӗрле-пӗрле пухӑнсан, 
Ырӑ ӑса пуҫтарса,
Пит тирпейлӗ ларатчӗҫ. 
Ырӑ ӑспа пурӑнсан, 
Кулянмастӑн нихӑҫан. 
Чӑваш йӑлисем ҫинчен

Халь калаҫрӗҫ нумайччен. 
Йывӑр пурӑнӑҫ ҫинчен 
Пуринчен те ытларах 
Ҫамрӑк кун-ҫултанпалах 
Шухӑшлама вӗреннӗ 
Тӑлӑх Ваҫли Михали,
Ҫамрӑк та мар, ватӑ мар,
Ҫак кӗркунне салтакран 
Киле чипер килнӗ ҫын, 
Хамӑр чӑвашсем ҫинчен 
Ҫапла сӑмах каларӗ:
«Чӑваш ҫынни — начар ҫын: 
Ҫителӗклӗ пурӑнаймасть, 
Кӑмӑлӗпе кӑвакарчӑн:
Ҫынна ытлах макӑртмасть, 
Кил-йышӗпе савӑнать, 
Кил-ҫурчӗшӗн тӑрӑшать. 
Анчах чӑваш хушшинче 
Мильон тытакан ҫын ҫук, 
Хаҫат ҫапмалӑх мул ҫук.
Выҫӑ куҫлӑ киремет 
Чӑваш мулне ҫаратнӑ, 
Чӑваша начарлатнӑ.
Халӑх хӑтлӑрах пулма 
Мулӗ ҫитнӗ, ӑс ҫитмен. 
Пирӗн халӑх ухмахӗ 
Питӗрпеле Мускава 
Ҫитнӗ пулӗ янтратса. 
Авалтанпах сӑмах пур: 
«Ҫула-йӗре тухсассӑн,
Вырӑс ӑсне уйӑрмасть,
Хӑйпе пӗрле ҫӳретет.
Ӑсӗ малта тутар пур,
Ӑсӗ кайра хамӑр пур». 
Ҫавӑнпа та чӑвашран 
Аякранах кулаҫҫӗ:
«Сан кӗнекӳ ҫук, — теҫҫӗ, — 
Ёне ҫинӗ тет», — теҫҫӗ. 
Ҫакна илтсен ачасем, 
Питрен-куҫран ҫапнӑ пек,

Чӗрене вут тивнӗ пек 
Сикрӗҫ тӑчӗҫ сак ҫинчен. 
Пурте харӑс тенӗ пек 
Михалие каларӗҫ:
«Халь самана апла мар, 
Пирӗн чӑваш япӑх мар: 
Унта-кунта ҫитеҫҫӗ,
Турӑ панӑ хӑватпа 
Аслӑ ӗҫе тухаҫҫӗ,
Чӑвашсене манмаҫҫӗ, 
Чӑвашла кӗнекесем 
Ҫултан-ҫул кӑлараҫҫӗ,
Мӗнле майпа пурӑнсан 
Мӗнле ырӑ пуласса 
Каласа та параҫҫӗ,
Ҫырусем те ҫыраҫҫӗ.
Пӗлес тесе тӑрӑшман 
Юлхав, айван ҫынсене 
Ӗмӗр выртнӑ ыйхинчен 
Тӑратаймӑн виличчен». 
Каларӗҫ те сак ҫине 
Каллах ларчӗҫ лӑпланса. 
Михалийӗ чарӑнмасть: 
«Итлӗр, — терӗ, — малалла. 
Ялти мӗскӗн халӑха 
Эрех ӗҫме чарсан та,
Ёссӗр* пулма юратать.
Килте тунӑ сӑрине 
Сахӑрпала, пылпапа 
Виҫ тавлӑкчен”' йӳҫӗтет. 
Вара сӑра ӗсӗртет,
Ҫыннӑн тӑнне пӗтерет.
Шур кӑпӑклӑ сӑрапа 
Карланкине йӳҫӗтет.
Вара ҫапла ӗҫнипе,
Хӑйне кӑмӑл тунипе 
Ун кӑмӑлӗ тин тулать.

Усӗр.
Талӑкчен.

Ёҫтермесӗр нихӑҫан 
Кӑмӑлне ҫавӑрма ҫук,
Кирлӗ ӗҫ тутарма ҫук. 
Вӗрентни — вӗрентни мар, 
Ӑна ӳкӗт кирлӗ мар.
Ӑна эсӗ ӗссӗр ту,
Вара вӑл тин сан ҫынну. 
Ёҫтермесен тӑшману 
Пулмӗ тесе ан кала: 
Ӗҫесшӗнех чӑннине 
Суя туса калаҫать,
Чунне вӑтаран хуҫать.
Пӗр чӗлӗмӗн табакпа 
Улталамалла ӑна.
Ватӑ ҫынсем каланӑ,
Авалхи вӑл суя мар:
«Чукмар пекех пулас мар. 
Авал хурама чукмар 
Яла тухнӑ мухтанса:
Пур ҫын мана кирлӗ мар, 
Камӑн вӑй пур — эп унпа». 
Ҫавӑн майлӑ чӑвашра 
Чукмар вырӑнне эрех 
Тухнӑ ҫӗмӗрме ирех 
Мӗскӗн, чухӑн ҫынсене. 
Эрех пулнӑ чун пахи:
Ҫын патне хӑнана кай — 
Сӗтел ҫинче ҫиме ҫук, 
Эрех-сӑра нумайран 
Урай тӑрӑх шуса кай — 
Тӑка-тӑках ӗҫетчӗҫ.
Чӗлӗм тӗтӗм ҫӑраран 
Ҫӑварна хуп — тухса кай. 
Чӗлӗм туртакан ҫынтан 
Усси пулчӗ-пулмарӗ,
Май килмесен — ҫунса кай, 
Табакӑн усси ҫав май.
Ку тӗнчери пурнӑҫра 
Сывӑ пулма тимлемен,
Леш тӗнчери пурнӑҫа

Кӗтсе илме пӗлеймен. 
«Вилсен лаша тусан та, 
Ҫуна туса туртсан та, 
Хамшӑн хама ним те мар», 
Тесе калакан пулнӑ. 
Ҫӗлен-калта чӗлхипе,
Ӳпне ҫӑпан чӗлхипе 
Тухатма вӑл пит пӗлнӗ. 
Пӑх, укҫа ӑҫтан илнӗ: 
Ниме тӑман ӗҫӗпе 
Хӑратнӑ вӑл ялӗпе».
Вара ҫакна каласан, 
Михали хаш! хуйхӑрса 
Калама та чарӑнчӗ,
Пукан ҫинчен тӑчӗ те 
Алӑк патне кӗтесех 
Кайса ларчӗ пӗчченех.
Тӳрӗ сӑмах калакан 
Алӑк патӗнче ялан,
Суя сӑмах пуплекен 
Тухман тет кӗрекерен. 
Никам та ним чӗнмесӗр 
Пӑртак ларчӗҫ ӗҫлесе.
Ним калама йӳтӗм ҫук, 
Михалийӗн суйи ҫук.

Ҫав вӑхӑтра урамран,
Анат енчен, Ухванеҫ 
Килсе кӗчӗ юрласа.
Кӑҫал унӑн хулана 
Салтак виҫине тӑма 
Кайса килме ят тухса”.
Ялта ятлӑ Ухванеҫ 
Юрӑ юрлама ӑста,
Салтак юрри юрлама 
Ачасем каларӗҫ те,
Урай варрине тӑрса,
Ак ҫакӑн пек юрларӗ:

* Тухнӑ.

«Ҫити-ҫитми пурнӑҫпа 
Ҫамрӑк чуна хуҫас мар. 
Ӑшран тухми хуйхӑмпа 
Ҫынна хурлантарас мар. 
Кӑҫал салтак каймалла, 
Сыв пулӑр, хӗрачасем, 
Кӑҫал ман макӑрмалла, 
Тутӑр парӑр куҫ шӑлма. 
Тантӑш хӗрсем, сыв гтулӑр, 
Ҫыру ярӑр ырӑ сунса.
Эсир мана ан манӑр,
Сире нихҫан манас ҫук. 
Тантӑш-тӑванӑмсемпе 
Пурӑнӑттӑм савӑнса,
Кӗтсех тӑр — пӑшалсене 
Тасаттарӗҫ васкатса.
Куҫ илме ҫук хӗрсене 
Ӑсатӑттӑм пуххалла.
Пухха каяс вырӑнне 
Каяс пулать салтака. 
Салтак каяс ачасен 
Мине' тулли шухӑшсем, 
Ӑш -чик тулли хуйхӑсем 
Ҫывӑрсан та каймаҫҫӗ. 
Тырӑ вырнӑ вӑхӑтра 
Ҫурла илсе тухӑттӑм, 
Тырӑ-пулӑ вырӑттӑм,
Пилӗк ывӑҫ — пӗр кӗлте, 
Пилӗк кӗлте тӗм тӑвать. 
Сыв пулсан, салтак кайӑп, 
Часах ҫурла тытаймӑп, 
Куҫӑм тулли уйсене 
Часах килсе кураймӑп. 
Тӗмсем йӑтас вырӑнне 
Кутамккасем йӑтмалла. 
Ҫурла-ҫава, канса вырт, 
Урӑх ӗҫсем ман умра. 
Ӑсӑм-луҫӑм, ан кулян:

‘ Миме (пуҫ).

Салтак ячӗ — аслӑ ят. 
Питӗр, Мускав пит пуян, 
Курса килме мӗн тӑрать». 
Юратнӑ юррисене 
Юрламашкӑн чарӑнсан, 
Ачасене ал парса 
Тухса кайрӗ улахран.
Улах ҫӗрте Ухванеҫ,
Ухатие юратса,
Салтак кайса килсенех 
Качча илес пек калаҫать. 
Те илё, те илеймӗ,
Ун ҫинчен халь калама 
Иртерех пек туйӑнать. 
Сӑмах халех пӗтес ҫук, 
Каламасӑр юлас ҫук. 
Ухванеҫ тухса кайсан,
Урӑх ача, Игнатий,
Паҫар пӳлнӗ сӑмаха 
Татах тапратса ячӗ.
Малтан Ухванеҫ ҫинчен 
Ак ҫапла вӑл каларӗ:
«Акӑ пирён Ухванеҫ — 
Калама ҫук ыр ача:
Нихҫан ӗссӗр ҫӳремест. 
Урӑх ача пулсассӑн, 
Салтак кайнӑ вӑхӑтра 
Тарӑхса е хуйхӑрса 
Ӗссӗр ҫӳрет урамра.
Ак, Ухванеҫ апла мар, 
Ырӑ юрӑсем юрлать, 
Хӑйне ытла мухтамасть, 
Никама та хурламасть.
Уй ӗҫсене асӑнса 
Сӑвӑсем туса юрлать. 
Сӑвӑсӑр пӗр юрламасть. 
Ҫамрӑк ҫыннӑн ӑс-хакӑл 
Ҫавӑнтан пит палӑрать. 
Тепӗр айван ним пӗлмест, 
Карать ярать ҫӑварне,

Виҫ талӑкри пӑру пек. 
Ухванеҫ ак апла мар.
Ун пек юрлама пӗлсен 
Ҫамрӑксене килӗшет.
Унӑн юррине илтсен 
Куҫ тулли уй курӑнать.
Ҫу кунёнче пурӑнни,
Ун чух мӗнле ӗҫлени, 
Хӗпӗртесе савӑнни 
Хӗл хутра савӑнтарать;
Хамӑр ӳснӗ ҫӗр-шыва 
Виличчен юраттарать.
Ӗссӗр ача ырӑ мар,
Юррисем те паха мар.
Ай мӑнтарӑн ӗссӗрӗ,
Ҫынна ҫӑмӑл ӑс парать. 
Ӗссӗр чухне пур ҫын та 
Ҫӑмӑлланса калаҫать, 
Ларма-тӑма пӗлмесӗр 
Калле-малле уткалать — 
Улпутӑнах туйӑнать,
Ӑсӗпеле мухтанса 
Пӗлнӗ-пӗлмен сӑмаха 
Пӗлнӗ пекех юмахлать.
Ним тӑвасса пӗлмесӗр 
Хӑйне мухтаса юрлать: 
«Мана пуян кирлӗ мар, 
Эпир паян выҫӑ мар.
Пире укҫа кирлӗ мар,
Килте пинрен кая мар, 
Вилсен ҫавах юлать», — тет. 
Хӑйӗн патне кайсассӑн, 
Сӗтел ҫине пӑхсассӑн 
Ҫур ҫӑкӑртан мала мар.
Хӑш ёссӗр ҫын ҫакӑнтах, 
Кирек кампа пулсан та, 
Вӑрӑҫма сӑлтав шырать, 
Кирек мӗн сӑмахранах 
Ҫемьери ҫыннисене 
Ёссӗр чух пит макӑртать.

Ёссӗр пулма кирлӗ мар, 
Ёссӗр вӑл ҫынна пӑсать», — 
Терӗ Игнатий пире. 
Вӑлатимӗр кӗтесрен 
Пӗчӗк ҫинҫе сассипе 
Янтраттарса каларӗ: 
«Хӗрачасем, итлӗр-ха 
Ухваниҫӗн юррине 
Тепӗр хутчен юрлӑр-ха. 
Ухванеҫ юрланӑ чух 
Пӗр хӗр йӗчӗ тӗпелте. 
Куртӑм тутӑр вӗҫӗпе 
Куҫне шӑлса илнине. 
Пытармасӑр каласан,
Чӑнах, эппин, Утатин 
Ухванеҫ юрланӑ чух 
Чунӗ пӳлӗнсе килсе, 
Пичӗ-куҫӗ хӗрелсе 
Сентел пек пулса кайрӗ», — 
Терӗ ыйхине сӳрсе. 
Вӑлатимӗр — тӑрӑхҫӑ,
Ҫын ҫинчен вӑл тӑрӑхлать. 
Ҫын умӗнчех хӗр ҫинчен 
Тӑрӑхланӑ сӑмахпа 
Пурте кӑмӑлсӑр пулса 
Кулчӗҫ Вӑлатимӗртен. 
Тӗлсӗр сӑмаха сӳрсе 
Чипер Ухина пире:
«Чимӗр, сире пӗр сӑмах 
Каласа парам халех, —
Терӗ ҫын ним каличчен, — 
Халап айне пуличчен 
Халех каласа парам, 
Сӑмахпала каличчен 
Юрласа та парӑттӑм,
Сирӗн итлеме кӑмӑл 
Пулмӗ тесе хӑратӑп». — 
«Юрла, Ухина аки!
Эсӗ юрлама ӑста», —
Терӗҫ ӑна ачасем.

Ухина шурса кайрӗ, 
Вӑрӑм, хитре аллипе 
Кӑнчалине якатрӗ,
Йӗкине ҫупса ярчӗ,
Вара пире каларӗ:
«Эсир, арҫын ачасем, 
Шухӑшлӑр-ха лайӑхрах: 
Акӑ ӗнтӗ самана 
Урӑхланчӗ пулмалла: 
Ёссӗр пулма пӑрахма 
Килчӗ патшаран закон. 
Ӗлӗк усал киремет 
Ёҫкӗ чухлӗ пӗтермен.
Халӗ тепӗр киремет — 
Халӑха пӗтерекен 
Эрех-хупах хупӑнать.
Ёнтӗ калӑр-ха мана: 
Пӗтӗ-ши вӑл хупӑнсах? 
Уҫмӗҫ-ши ӑна каллах? 
Ырӑ Турӑ, ӑс парах, 
Патшапа хӑват парах, 
Эрехе тӗп тутарах!
Ёссӗр ҫынна пӗлетӗр,
Ун килӗнчи ҫыннисем 
Хуйхӑрнине пӗлетӗр.
Эрех ӗҫнӗ вӑхӑтра 
Хӗрарӑмӑн хуйхине 
Курнӑ пулӗ пурсӑр та.
Эпӗ пӗрре сивӗре 
Анчӑк пичче арӑмӗ 
Хӑйӗн сивӗ пӳртӗнче 
Хурланса макӑрнине 
Куҫпа курса кулянтӑм. 
Итлес кӑмӑлӑр пулсан, 
Анчӑк арӑм юррине 
Сире юрласа парам». — 
«Чӑнласах, юрла, аки, — 
Терӗҫ пур хӗрачасем. 
Шӑпӑрт та ним чӗнмӗпӗр, 
Эпир сана итлӗпӗр».

Ухина вара ҫапла 
Ерипелен юрларӗ:

«Арҫын ялтан ӗссӗр килет, 
Хирӗҫ мӗнле тухам-ши? 
Ӗссӗр чухне хирӗҫкелет, 
Мӗнле йӳнеҫтерем-ши?

Чунӑм сисет, чӗрем сикет 
Паян ырӑ пулмасса.
Алри ӗҫӗм ҫӗре ӳкет 
Упӑшкам хур тӑвасса.

Ӗссӗр чух ялан вӑрҫать,
Мӗн каласа чарам-ши? 
Чарма тӑрсан ҫапать хуҫать, 
Мӗн тӑвам, мӗн тытам-ши?

Чунтан-вартан юратӑттӑм 
Упӑшкам уррӑн килсен. 
Ҫиме хатӗр, халь лартӑттӑм 
Апат ҫиесси килсен.

Вӑл кайсассӑн, пӗр вӑхӑт та 
Нихӑҫан ахаль ларман. 
Кил-ҫуртӑмра тӗрлӗ ӗҫ пур, 
Туса тӑрасса манман.

Хӗвел тухӑҫ хӗреличчен 
Ик-виҫ йӗке арларӑм, 
Кашта ҫинчен чӑх аниччен 
Ирех ӗҫ тума тухрӑм.

Карта ӑшне хӗллехи юр 
Кӗрсе тулнӑ шӑтӑкпа.
Пӗр качака, виҫ сурӑх пур, 
Шӑнса тӑнӑ каҫранпа.

Упӑшкам ҫӗвӗре ҫӳрет,
Укҫа тупать ӗҫлесе,

Тупнӑ укҫи ахаль пӗтет, 
Тӑтӑшах ӗҫкелесе.

Вырса алла илес чухне 
Ана ҫинчи ыраша 
Нумайла мар, виҫ четвӗртле 
Сутса ӗҫрӗ аташса.

Ҫынсем авӑн ҫапнӑ чухне 
Лартӑм пӳртре макӑрса. 
Упӑшкам пур — ним хуйхине 
Пӗлмест, ҫӳрет сулӑнса.

Ак халь ӗнтӗ хӗлле пулчӗ, 
Ларас пулать аптраса.
Чӳрече ҫине пӑр тулчӗ,
Алӑк хупӑнми пулса.

Кусӑрха ҫилпе тулнӑ юр 
Нӳрӗ парать маччаран. 
Вӗтӗ-шакӑ ачамсем пур, 
Лараҫҫӗ ҫара уран.

Пӳрт ӑшӑтма вут-шанкӑ ҫук, 
Илтӗм улӑм пускилте.
Улӑм хутрӑм, тӳсмелли ҫук — 
Хӑрӑмӗ вӗҫет пӳртре.

Кӑмака ҫумӗнче виҫ чӑх 
Шип-шиплатать хӗлӗпе. 
Хамӑр паранкӑ ҫинӗ чух 
Тӑранкалать хуппипе.

Качча тухса килнӗ чухне 
Тумланма тумтир пурччӗ, 
Ёҫке ерсен, пӗр ҫуркунне 
Упӑшкам саклат пӑрахрӗ.

Ан ӗҫ, терӗм, ҫапрӗ хуҫрӗ, 
Темӗн те пёр каласа.

Вӗлеретех пуле терӗм, 
Ҫӑлӑнтӑм ҫав пытанса.

Тӗп сакайне кӗрсе лартӑм 
Ниҫта тарма аптраса.
Вилес пекех хам хӑрарӑм,
Ӑш тапранчӗ хуйхӑрса.

Упӑшкам кунӗпех ӗҫрӗ 
Ёссӗр юлташӗсемпе. 
Сакайӗнче пӑрҫа ҫирӗ 
Манӑн ӳтӗм-пӗвӗме.

Ёҫкӗшӗн ман юлташӑма 
Паран кӑ сутса яма,
Тёп сакайне кӗрсе тухма 
Шухӑш килнӗ пулмалла.

Тӑпрас ҫинчен сиксе анчӗ 
Паранкӑ купи ҫине.
Чӗрем ҫавӑн чух тапранчӗ, 
Куҫӑм хуралса килчӗ.

Ҫӑварне хӑй чӗлӗм хыпнӑ, 
Тӳрех мана курчӗ те 
Ёссӗр, лӑкӑртӑк сассипе 
Сӑнсӑр кӑшкӑрса ячӗ:

«Ҫием, пусам, чунна татам, 
Ҫакӑнтах ҫакса хурам, 
Сӑнна-пуҫна кӑвакартам, 
Ҫиттунине йӑлт татам.

Ҫӑва тӗпне кайса вилмен, 
Вилех, маншӑн хӗр пӗтмен, 
Кӑҫалах халь ман ҫул иртмен, 
Тӗнчере ыр хӗр пӗтмен».

Ҫапла сӑмахсем каласа 
Ярса илчӗ тӑшманла,

Ҫапнӑ ҫӗртен кӑвакартса, 
Тӑнтан ячӗ таптаса.

Юлашкинчен ҫӳҫрен тытса 
Туртса тухрӗ тулаллах; 
Тӳсмелли ҫук ыраттарса 
Чире ертрӗ выртмаллах.

Ачам-пӑчам макӑраҫҫӗ, 
Ҫамрӑк чуна хускатса, 
Ҫапла чӑвашсем вӑрҫаҫҫӗ 
Ачисене хӑратса.

Макӑрнипе тӑнран тухрӑм, 
Мӗнле пурӑнас капла?
Ёнтӗ хама хам каларӑм: 
Чӑнах пӗтрӗм патакпа.

Эпӗ темӗн те пӗр тӳсрӗм: 
Питӗм-куҫӑм кӑн-кӑвак. 
Хӗненипех сӑнран ӳкрӗм: 
Ырӑ сӑн кӳртмест патак.

Тёп сакайне хыпса аннӑ 
Ҫӑварӗнчи чӗлӗмрен 
Сакайӗнчи ҫӳппе тивнӗ — 
Курман ҫын ӗненес ҫук.

Каҫпа тула вут-хӗм тухрӗ 
Пӳрт хыҫнелли кӗтеспе. 
Яла-йыша шӑпах пухрӗ 
Упӑшкам ӗссӗррипе.

Чан сасси илтсе хусканнӑ 
Ик ҫырма ҫинчи сала. 
Хатӗрсемсӗр пырса тӑнӑ, 
Тытман витресем алла...

Ним тума те пӗлеймеҫҫӗ, 
Тӑраҫҫӗ анчах пӑхса.

132



Шыв пухӑнма пӗвес теҫҫӗ 
Ыран иртерех тӑрса.

Халӑх тӑнсӑр тӑнӑ хушӑ 
Вут вӑйӗшӗн ӑнасса. 
Ҫыннисен аллисем пушӑ, 
Пӳртӗм кӗл пулса кайса.

Пӳрте вут тивсе илнӗ чух 
Ҫӑлса тухрӑм шӳлкема, 
Куҫҫулӗпе макӑрнӑ чух 
Ёлӗкхине асӑнма.

Ҫамрӑкранпах усрасаттӑм 
Вӑтӑр тенкӗлӗх ама.
Саклата ама пӑрахрӑм 
Пуҫ чикмелӗх пӳрт лартма.

Хам хурлӑхӑма чӑтатӑп, 
Ачамсемшӗн ӑш ҫунать, 
Вӗсем вӗтӗ, пӑхаймастӑп, 
Вӗсемшӗн чун хурланать.

Вӗсем хама пӑхмахланса 
Шурса кайрӗҫ типшӗнсе. 
Упӑшкам пур — ял култарса 
Пурӑнать пӗрмай ӗҫсе.

Мӗн тупнине ӗҫсе ярать, 
Кунӗн-ҫӗрӗн ятлаҫать, 
Килне-ҫуртне япӑхтарать, 
Тырӑ-пулӑ тӑратмасть.

Алли ылттӑн, хурламастӑп: 
Мана ватма пит ӑста,
Ялан, ҫӑпата тунӑ чух, 
Ҫапать илет калӑппа.

Пӳрт-ҫурт тума ӗҫе каять, 
Тарӑхтарать ҫынсене.

Ялан ӗҫкӗшӗн тапӑнать, 
Пӑсать юлташӗсене.

Ёҫрен киле уррӑн килмест, 
Ёссӗр килет яланах.
Укҫи тӗлне хӑй те пӗлмест, 
Ёҫме илет хамранах.

Ёссӗр килчӗ те хӗнерӗ, 
Аптӑрарӑм патакпа.
Шӑтӑрт темен шӑм юлмарӗ, 
Ҫапрӗ, тапрӗ тапкӑпа.

Ёҫнӗ ҫӗре чӗнме кайрӑм 
«Киле кайӑпӑр» тесе.
Аран киле тухса тартӑм 
Ҫавӑнтах чикет тесе.

Вӑл киле килсе кӗрсессӗн 
Пӗтӗм пӗтрӗм хӑраса.
Мӗн пулсан та тӳсеп терӗм, 
Калам терӗм хурланса:

«Ачамсем тумтир ыйтаҫҫӗ, 
Туса парччӗ вӗсене.
Ура сыррисӗр лараҫҫӗ, 
Хӗрхенсемччӗ вӗсене».

Пӗрреҫех ман ҫине сиввӗн 
Пӑхрӗ илчӗ куҫӗпе.
Мӗн калам-ши, тӗнче пӗтнӗн 
Туйӑнчӗ хӑранипе.

«Эсӗ мӗн пӗлен, хӗрарӑм, 
Лар лапчӑнса вырӑнта», — 
Терӗ те тытса ӳкерчӗ 
Вӑйӗпе пусмӑрлама.

Ним калама та пӗлмерӗм, 
Тухрӑм пӳртрен тулалла.

Вӗтӗ туратсем пуҫтартӑм 
Апат ӑшӑтса пама.

Апатӑма хӑй ҫимерӗ 
«Мӗншӗн ҫу яман тесе,
Ҫу илмелӗх ӗҫлейместӗн, 
Мӗн усрас сана?» тесе.

Ҫиме пӗтсен панкка кайрӗ 
Ҫӑнӑх илмелле тесе.
Ҫирӗм пилӗк тенкӗ илнӗ 
Ҫул ҫинчех ӗҫсе яма.

Вӑхӑтӗнче тӳлеймерӗ,
Халь пӳрт сутма хут килсе. 
Вӑй-хӑватӑм сая кайрӗ 
Ёссӗр ҫыншӑн ӗҫлесе.

Ачамсем ҫине пӑхсассӑн, 
Чунӑм пӑртак лӑпланать. 
Вӗсем кӗт пысӑклансассӑн, 
Ырӑ кун курса пули...»

Ҫапла пире Ухина 
Ҫак хурлӑхлӑ юрӑпа 
Пысӑк шухӑша ячӗ.
Хура халӑх ӗлӗкрех 
Мӗнле пурӑнни ҫинчен 
Калаҫтарчӗ нумайччен. 
Хӗрачасем тӗпелте 
Хӑйсен пурнӑҫӗ ҫинчен 
Халапланчӗҫ нумайччен. 
Вун ҫиччӗри Утати 
Ачасене каларӗ:
«Ку юрра час ан манӑр. 
Эрех каллех тухсан та, 
Тутанса та ан пӑхӑр. 
Ырӑпала усала 
Пӗлтерекен йывӑҫ пек 
Улталаса ан хутӑр».

Анчӑк арӑмӗ чӑнах 
Хурлӑх курса пурӑннӑ.
Ача чухнех Анчӑка 
«Анчӑк» тесе ахаль мар 
Таса тӗне кӳртсенех 
Улӑштарса ят панӑ. 
Ача-пӑча пурӑнман, 
Ҫуратакан чухламан, 
Пурӑннӑ пӗрмай асса.
Ача ҫирӗп ҫуралман,
Ик ҫул ытла пурӑнман. 
Ачисем пурӑнмантан, 
Тӗшмӗшлӗ ӑс хушнипе, 
Ача пурӑнтӑр тесе,
Святай ятне пытарса, 
Йытӑ ятне астуса,
Йытта ҫын пӑсмасть тесе, 
«Анчӑк» ятлӑ хунӑ та 
Тӗлӗнтернӗ ял-йыша, 
Савӑнтарнӑ тутара. 
«Тухатмӑш тухатаймасть, 
Ача ятне тупаймасть,
Ӑна тӗрӗс ячӗпе
Ҫын никам та асӑнмасть».
Тесе ятне пытарнӑ.
Ятне кура йӑлийӗ 
Ҫав май пулнӑ ҫӗр ҫинче. 
Ҫапла Анчӑк ҫын та мар, 
Урӑх ним калас та мар, 
Пурӑннӑ хӑй ӗмӗрне 
Ҫыннӑн ӗмӗрне ҫисе.
Унӑн ашшӗ-амӑшӗ 
Вилес умён пин тенкӗ, 
Ҫара кӗмӗл, чӑм ӑшне 
Ҫӗре алтса пытарнӑ. 
«Кӗмӗл ҫутти — ҫӗр ҫутти, 
Вилсен ҫутатса тӑрать», — 
Тесе вӗсем пахчара 
Чалӑха ҫух шӑтӑка 
Чавса хунӑ укҫине.

Нумай пул масть халь унта 
Ҫын сӑмахне астуса 
«Ҫӗр ҫуттине» шыраса 
Пӗр ҫын тӑпра чавнӑ та 
Тупнӑ пысӑк чӑмпала 
Кӗмӗл укҫа тем чухлех.
Ҫав укҫапа ҫак хута 
Ҫакӑн чухлӗ тӗрлесе.
Анчах Анчӑк арӑмӗ 
Мӗншӗн пит телейсӗр-ши? 
Ҫут тӗнчере ун пекки 
Урӑх ҫук-ши тавралла? 
Пӑхсан, нумай курӑнать. 
Хӑш хӗрача ача чух 
Школа кайса вӗренмест; 
Амӑшӗ ухмах пулсан,
Хӗрӗ те ҫав ухмахах:
Шут илеймест, сӑвай масть, 
Калаҫма пултараймасть, 
Сӑмах-юмах ваклаймасть, 
Ним ҫинчен те калаҫма 
Шухӑшласа тупаймасть. 
Ӳссен ӑна укҫалла 
Ашшӗ-амӑшӗ таҫта 
Сутса ярать ют яла, 
Нарӑспие панӑ пек. 
Нарӑспие Тӑхтаман 
Саламатпа хӗненӗ.
Хӗрарӑм хӑй ӗмӗрне 
Ирттерет тӗттӗм ҫӗрте. 
Ӑссӑр упӑшки килсен, 
Хӗнет тӑнне яриччен.
Ялта хӗрарӑмсенчен 
Элек сӑмахран пуҫне 
Урӑх ним сӑмах илтмест. 
Кинне хурлакан нумай. 
Хуняшшӗпе хунямӑш 
Кинне вутпа вӗтнӗ пек 
Сӑмахпала вӗтеҫҫӗ.
Ҫиме ларсан, ҫӑкӑрне

Миҫе ҫӑвар ҫинине 
Куҫран пӑхса лараҫҫӗ. 
Ҫавӑн пирки тем чухлех 
Ҫамрӑк арӑмсем йӗрсех 
Пурӑнаҫҫӗ ялсенче. 
Ватӑлсассӑн хӑйсем те 
Хӑйсем асап курнӑшӑн 
Кинӗсене хӗсеҫҫӗ.

Эпир ҫапла нумайччен 
Пӗр-пӗринпе калаҫса 
Улах туса лартӑмӑр.
Тата шухӑш тытрӑмӑр: 
«Нихӑҫан та ӗҫес мар, 
Хамӑртан култарас мар. 
Хамӑр ята ҫӗртес мар. 
Никама макӑртас мар. 
Чипер, сывӑ пурӑнсан, 
Вӑхӑтӗнче авлансан, 
Ача-пӑчаллӑ пулсан 
Хамӑр хӗрарӑмсене 
Анчӑк арӑмӗ юррине 
Юрламалла тӑвас мар. 
Хупах уҫма тапратсан, 
Халӑхран ыйтсан-тусан, 
Пӑрикӑвӑр* парас мар. 
Пачӑшкӑпа учитель, 
Кантур тиекпе доктӑр 
Училище аслатма 
Е аптекӑсем лартма 
Халӑх кӑмӑлне ыйтсан, 
Хӗпӗртесе пулӑшар. 
Халӑх урӑ пурӑнсан, 
Россияна ырӑ ят.
Турӑ та пиллӗх парать. 
Вӑрӑм ӗмӗр хушшинче 
Ӑса-пуҫа пуҫтарса 
Чипертерех пурӑнма 
Турӑ пулӑштӑр пире.

* Приговор.

Пирӗн халӑх ялӗнче 
Пӗрле пухӑнса ларма, 
Хаҫат, ҫыру вулама 
Уйрӑм ҫуртсем лартни ҫук. 
Хулари пуян ҫынсем,
Мӑн хуҫасем, улпутсем, 
Ӑрасна ҫурт лартнӑ та 
Курас килнӗ вӑхӑтра 
Юри кайса кураҫҫӗ,
Нумай усӑ кураҫҫӗ.
Пирӗн мӗскӗн халӑхсен 
Музей лартма мул ҫитмест. 
Хулана кайса курма 
Вӑхӑт ҫитмест, ерӗҫмест. 
Хамӑр пӗлнӗ-пӗлмен пек, 
Килтех, пушӑ вӑхӑтра, 
Пускил патне пухӑнсан, 
Пули-пулми сӑмаха 
Калаҫмашкӑн кирлӗ мар. 
Ирсӗр, ҫӗрӗк шухӑша 
Аса илме кирлӗ мар.
Чипер, пӗрле пухӑнса 
Ёҫлемелли вӑхӑта 
Алӑ ӗҫсем ӗҫлесе 
Ларас пулать савӑнса», — 
Терӗҫ ҫамрӑк ачасем.
Вӗсем вӑхӑт пур чухне 
Усӑллӑ кӗнекесем 
Вулани те пит аван, 
Юрлани те усӑллӑ,
Тесе калаҫса ларчӗҫ.
Халь калаҫнӑ сӑмаха 
Сарае пулать тавралла: 
Ҫывӑхри ял ачисем 
Пирӗн евӗрлӗ пулччӑр. 
Кулакансем кулсан та, 
Пирӗн ӗмӗт усал мар,
Терӗҫ ӑслӑраххисем.
Ҫамрӑк ҫынсен ӗмӗчӗ 
Пултӑр пурте вырӑнлӑ.

Ача, ӑссӑр ҫитӗнсен, 
Ватта-вӗтте палламасть, 
Никама хисеп тумасть,
Ик аллине каялла 
Тытса утма вӗренет, 
Пурлӑхне пуҫтараймасть. 
Ҫити-ҫитми пурнӑҫпа 
Пурӑннӑ пек пурӑнмасть, 
Паппирускӑсем туртса 
Ҫӳрет ялта мухтанса. 
Калуш-камсал туянать, 
Ҫиме илсен тавӑрмасть, 
Никама та пулӑшмасть, 
Хӑйне ырӑ тунине 
Манса каять хыҫҫӑнах.

Ларсан-ларсан Михали 
Тухса тӑчӗ ҫутгарах.
Пурте Михали ҫинелле 
Пӑхрӗҫ: мӗн калать тесе. 
Михали, тав тунӑ пек, 
Ҫынсем ҫинелле пӑхса 
Пуҫне сулса илчӗ те 
Юрра ячӗ ак ҫапла: 
«Пирӗн мӗнпе мухтанас? 
Кам умне мала тухас? 
Эпир чи кая юлса",
Пӗтӗм тӑнсӑра тухса".

Пирӗн халӑх ним пӗлмест, 
Пӗлес тесе тимлемест. 
Нумайтарах вӗренмест, 
Ырӑ вырӑна кӗмест.

Вӗренсен те вӗрентме 
Пирӗн паталлах килмест. 
Чӑвашсенчен йӗрӗнет, 
Сурать, тӑванне тӳсмест. •

• Юлнӑ.
Тухнӑ.

Тӑван чӗлхине манать, 
Калаҫмашкӑн вӑтанать, 
Унӑн чунӗ ҫывӑрать, 
Мӗскӗн ҫынна пулӑшмасть.

Эпир ҫапла пурӑнса 
Хӑҫан ырӑ курас пур?
Хӑҫан эпир тӗттӗмрен 
Ҫутта тухассӑмӑр пур?

Ним пӗлмесӗр тӗттӗмре 
Пурӑнатпӑр тертленсе.
Каяс пулать школсене, 
Тухас пулать тӗнчене».

Михали юрланӑ чух 
Урам алӑкӗ сасси 
Сысна ҫухӑрнӑ пекех 
Кариклатни илтӗнчӗ.
Ҫуна сасси илтӗнет.
Кил хуҫисем хӑнаран 
Килсе кӗчӗҫ юрласа.
Кӗрчӗ* пӳрте кил хуҫи — 
Сӗм вӑрманти арҫури! 
Куҫӗ-пуҫӗ чап-чарлак!
Алӑк урлӑ каҫсанах,
Тискер сӑнсӑр сассипе 
Хирти выҫӑ кашкӑр пек 
Карса ячӗ ҫӑварне.
Ёссӗр ҫынна пӗлетӗр,
Эсир хӑвӑр ӗҫетӗр,
Ёҫетӗр те юрлатӑр,
Калас пулать хурласах: 
Юрланӑ чух ухмах пек 
Пӗр сӑвӑсӑр юрлатӑр,
Пӗр халап ҫук, сӑмах ҫук: 
Ай-ай тетёр айван пек, 
Ай-уй тетёр кушак пек,
Ай-ар тетёр автан пек,

• Кёчё.

Ӳлетӗр упасем пек, — 
Ҫын пек юмахламастӑр. 
Ӑс-пуҫа палӑртмастӑр, 
Каратӑр ҫӑварсене 
Хирти выҫӑ каш кӑрла. 
Хӑйпе пӗрле Яшмула 
Кӗрхи йӗпе чӑхӑ пек 
Кӳтсе ҫитнӗ арӑмне 
Тӗксе кӳртрӗ пӳртнелле. 
Анчах пирӗн Ухина 
Ҫын кӑмӑльне ҫавӑрать, 
Сӑмах хушма май тупать. 
«Чипер ҫитсе килтӗр-и? 
Лайӑх ӗҫсе ҫирӗр-и? 
Чипер пулсам-ха, мучи, 
Килемийӗн вӑй сахал, 
Аллах тӗкме юрать-и? 
Лайӑх илсе ҫӳресей? 
Кӳр-ха, мучи, тумтирна, 
Хурар чипер пуҫтарса. 
Пиҫиххине салтар-ха, 
Ҫӗлӗк-алсине кӳр-ха, 
Хурам кӑмака ҫине.
Ыран тӑрсан тӑхӑнма 
Ӑшӑ вырӑнта тӑччӑр. 
Пуҫанусем аван-и,
Хӑна нумай пухӑнни?» — 
Тесе ыйтрӗ Ухина. 
«Ерипелен йӑпшӑнса 
Кайӑрах ӗнтӗ киле», — 
Терӗ вӑл ачасене. 
Яшмулла ним те чӗнмест, 
Тавӑссине каламасть, 
Шӑлне качӑртаттарать, 
Икӗ кашта шурӑ шӑл 
Ҫӑвар тулли курӑнать, 
Сухал тӑрӑх епресе 
Сӗлехи юхса анать. 
Килемие питӗнчен 
Пӗреҫҫех ҫупса илет.

Чӗлхи хытнӑ килеми 
Хӑвӑрт сӑмах хушай масть, 
Ҫурпа килнӗ тӑрна пек 
Кукӑр-макӑр уткалать, 
Урисемпе пускалать,
Лапах йӗпе кӑркка пек. 
Кӑркка ӗссӗр пулнипе 
Кайрӗ ӳкрӗ каялла!
Ҫӗрте выртма канлӗ мар, 
Тӑчӗ, ӳкрӗ малалла!
Ак мӗн турӗ пыл-сӑра!
Юрлас килет пӗр ҫӑвар, 
Анчах ҫӑвар таса мар,
Хӑсӑк тухать, тутлӑ мар! 
Нӑш-нӑш туса макӑрать.
Эх, намӑссӑр килеми,
Ку таранччен ме ӗҫсе? — 
Тесе калассӑм килет.
Пӑртак тӑрсан килемин 
Чӗлхе-ҫӑвар уҫӑлать: 
«Ачамсем, ан айӑплӑр, — 
Тесе юрлама пуҫлать.
Ёҫсен ӗссӗр кам пулмасть, 
Хӑсӑк тухсан кам хӑсмасть, 
Ура шуҫсан кам ӳкмест,
Ӳкнӗ ҫӗртен кам тӑмасть?» — 
Тет те кӑл-кӑл ҫеҫ хӑсать! 
Йывӑр шӑршӑ сарӑлать, 
Сӑмсана ҫитсе ҫурать!
Кӑркка аҫи — арҫури,
Турккӑ ҫинчен килнӗ пек 
Выртрӗ канма, вилнӗ пек, 
Анчах чунӗ тухман та,
Сикрӗ тӑчӗ сак ҫинчен,
Ячӗ илчӗ арӑмне 
Вӑрӑм йӗпе ҫӳҫӗнчен.
Ухина ӑна чарать:
«Яшмула мучи, итле:
Килемие ан питле,
Сып шыв хӑвӑрт ҫӑварна», —

Терӗ ӑна Ухина,
Хӑвӑрт ӗҫме шыв парса.
Сӑра чанӗ — килеми,
Нихҫан сӑра курман пек, 
Ытла ӗссӗр пулнипе 
Тӗкнӗ-тӗкмен тайӑлать, 
Тута-ҫӑвар хупӑнмасть, 
Упӑшкине ятлаҫать:
«Ме ҫапрӑн мана питрен?» — 
Тесе урипе тапать,
Пӗтӗм пӳрчӗ кисренет! 
Кӑтраланнӑ ҫӳҫӗнчен 
Упӑшки ҫулса илсен 
Ҫӗре персе ҫӗхӗртет!
Пуҫри ҫӳҫӗ юхнипе 
Килемие тӑн кӗчӗ,
Пичӗ-куҫӗ шывланчӗ, 
Шывланмарӗ — юнланчӗ. 
Чӗлхе-ҫӑвар уҫӑлчӗ, 
Йӑвашланса калаҫать 
Упӑшкине мухтаса, 
Ҫӳҫне-пуҫне якатать, 
Ҫурӑмӗнчен лӑпкаса, 
Сухаллинчен ачашлать! 
Лӑпкамасан май килмест, 
Ҫиллентерсен хӗн пулать. 
Юрла-юрла макӑрать,
Ҫав вӑхӑтрах савӑнать — 
Нимӗнне те пӗлес ҫук.
Хӑвӑр куҫпа курмасан 
Калама та пӗлес ҫук. 
Упӑшкуна юрассу пур — 
Макӑрсан та кулса тӑр!
«Тавӑ сире, ачасем:
Сӑра курки сарлака, 
Тӑвансене юратса 
Ларсах ӗҫрӗм сарӑлса.
Алран курка каймарӗ,
Ёссӗр пултӑм ҫавӑнпа.
Ай, Яшмулла, ан ятла,

Арӑмна ан айӑпла.
Пӗрлех ӗҫме кайрӑмӑр, 
Пӗрлех киле килтӗмӗр. 
Атте-анне ячӗпе 
Ырӑ ӗҫсе ҫирӗмӗр.
Турта тулли лашипе 
Ҫулта чипер ҫӳресе.
Чул муклашки чунӑм пур, 
Чулпа ҫапсан тухас ҫук.
Хаяр тиек — упӑшкам, 
Ҫыншӑн пулсан ним те мар, 
Хамшӑн анчах тем пекех, 
Юрататӑп чун пекех.
Ют ҫын ҫапать, ыратать, 
Упӑшкамӑн ҫу хӑвать...» 
Ӗссӗр килеми юрри 
Мыскараллӑ туйӑнса,
Пурте кулчӗҫ аптраса. 
Пӑртак тӑрсан пурсӑмӑр 
Килелле салантӑмӑр. 
Ухинапа Утати 
Ӗссӗр пулнӑ ҫынсене 
Пирӗнтен кая юлса 
Ҫураҫтарса хӑварнӑ.
Тепӗр кунне килеми 
Кӗпи-йӗмне типӗтме 
Ҫуса ҫакнӑ пӳрт хыҫне.
Чул пек ҫирӗп килемин 
Куҫ лупашки кӑн-кӑвак,
Пит ҫӑмартисем шыҫмак, 
Паллӑ хӑварнӑ патак!
Тепӗр ӗҫкӗ пулаччен,
Ан ман, каллех тӳрленӗҫ. 
Элек сӑмах тӑрӑхах 
Патак ҫиет пӗрмаях. 
Яшмулана пускилсем,
Пӗр хӗрарӑм, каланӑ:
«Сан арӑму канлӗ мар,
Ёссӗр чух шанчӑклӑ мар, 
Унта-кунта пӑхкалать,

Ытла йӑваш юмахлать». 
Ҫакӑн пек сӑмах илтни 
Темиҫе ҫул иртнӗ пуль, 
Анчах ӑна Яшмулла 
Хальхи кунччен астӑвать. 
Тӑват енчен пӑхсан та, 
Хӗр чух хӗрсем пит аван, 
Анчах усал арӑмсем 
Ӑҫтан тупӑнаҫҫӗ-ши? 
Пӗр-пӗрин ҫинчен элек 
Мӗншӗн пит параҫҫӗ-ши? 
Яшмулла хӑй ӗҫкелет, 
Укҫа та ҫухаткалать.
Пӗрре ҫулла хулана 
Ёнесем сутма кайнӑ.
Икӗ ӗне сутнӑ та,
Сутнӑ ҫинчен ӗҫнӗ те, 
Сӗмех ӗссӗр пулнӑ та,
Каҫ пулсассӑн вӑрманпа 
Киле килме тухнӑ та 
Урапи ҫинче ҫулла 
Ҫывӑрнӑ ним пӗлмиех. 
Чее ҫынсем тӗл пулса 
Утмӑл тенкӗ укҫана 
Касса илнӗ ҫумӗнчен. 
Пулать ӗссӗр ҫӳресен!
Ҫак сӑмаха пӗр ҫынна 
Вуласа кӑтартрӑм та,
Мана вӑл ҫын каларӗ:
«Ку сӑмах сан тӗкӗр пек; 
Тӗкӗр виттӗр пӑхрӑм та 
Хам сӑнран хам хӑрарӑм». 
Тепӗр ҫын тата каларӗ: 
«Эсӗ манӑн сӑнӑма 
Ёссӗр чух пӑхса тӑрса. 
Урӑлсан хам та курма, 
Малашне чипер пулма 
Ҫырнӑ. Уншӑн тав сана».

Вӑхӑт ҫитсен Ухванеҫ 
Салтак кайрӗ Мускава. 
Уншӑн килте Утати 
Юлчӗ хытах макӑрса.
Халь вӗсене хӑварса 
Ырӑ Ухина ҫинчен 
Калас килет малалла. 
Ухинана ял пӗлет, 
Ачаранпах тирпейлӗ. 
Арман хуҫи хӗрӗ пек, 
Сарӑ, вӑрӑм ҫитӗнет.
Ырӑ ашшӗ-амӑшне 
Савӑнтаракан ача 
Унӑн чаплӑ ашшӗне 
Палламан ҫын сахал пуль. 
Чӑвашла ҫыру ҫинче 
Тырӑ пулнӑ ҫул ҫинчен 
Калакан кӗнекере 
Уртеми ятлӑ ҫынна 
Илтнӗ эсир тахҫанах. 
Ҫавӑн хӗрӗ Ухина,
Ҫирӗм ҫула халь кайса. 
Ӑшӑ кӑмӑлӗпеле 
Савӑнтарать пурне те. 
Ухинана мухтаман 
Пӗр ҫын пуласчӗ ялта, — 
Пӗр ҫын та тупӑнас ҫук. 
Кирек кама курсан та 
Сӑмах хушмасӑр иртмест, 
Йӗркесӗр ҫынсене мар, 
Ырӑ ҫынсене анчах.
Ватӑ ҫынпа — ватӑ вӑл, 
Тантӑш хӗрсем хушшинче 
Килӗшӳ пуҫлӑхӗнче,
Унтан никам та иртмест. 
Хӗрарӑмсем хушшинче 
Йӑваш Ухина ҫинчен 
Усал сӑмах ҫӳремест. 
Ҫапла пирӗн Ухина 
Хӑвӑрт ӳссе ҫитрӗ те

Пулчӗ чипер, хитре хӗр. 
Ҫирӗм ҫулалла кайсан 
Пулчӗ тӑчӗ савнӑ хӗр. 
Каччӑсем уншӑн пайтах 
Шухӑш тытса ҫӳрерӗҫ. 
Ӑна юраллӑ ача 
Тупӑнчӗ хамӑр ялтах. 
Тӑлӑх Ваҫли Михали 
Килчӗ хӗрӗн кӑмӑлне. 
Уртеми Михалие 
Хӗрӗ патне йышӑнчӗ. 
Михалипе Ухина 
Пӗрне-пӗри юратса 
Арлӑ-арӑмлӑ пулма 
Сӑмах татрӗҫ ҫемьере. 
Хӑтасемпе хӑтасем — 
Лайӑх ҫынсем тӗл пулчӗҫ. 
Михалипе Ухина 
Венчете кӗнӗ кунне 
Михалисен килӗнче 
Туй ҫимӗҫне ирттерчӗҫ. 
Туй ӗҫкине теместӗп, 
Мӗншӗн тесен ҫамрӑксем, 
Михалипе Ухина,
Сӑра тавраш ӗҫмеҫҫӗ. 
Хӑйсен ырӑ туйӗнче 
Никама та ӗҫтерсе 
Ёссӗр тӑвас темерӗҫ.
Ёссӗр пулнин усси ҫук. 
Тӗрлӗ апат-ҫимӗҫпе 
Хӑнисене пӑхрӗҫ те 
Пурте пӗтӗм ялӗпе 
Калама ҫук тӗлӗнчӗҫ. 
Кусем капла тунипе 
Ҫӗнӗ йӑла кӑларчӗҫ.
Пурте урӑ, ӗссӗр мар. 
Курма пыракан нумай. 
Вӑрӑм сӗтелсем ҫинче 
Чей чашкисем ҫап-ҫутӑ, 
Пиҫнӗ ҫырла сахӑрлӑ.

Тул ҫӑнӑхӗнчен хурса 
Тунӑ кукӑль-ҫӳхӳсем, 
Хулӑн, тутлӑ чӑкӑтсем, 
Тӗрлӗ тутлӑ ҫимӗҫпе 
Тиркӗсенче купипе — 
Ҫийӗр, ӗҫӗр, савӑнӑр, 
Савса пӑхать кил хуҫи!

Тата пирӗн тӑвансем 
Ухванеҫпе Утати 
Мӗнле пурӑнаҫҫӗ-ши? 
Мӗнле пурӑнни ҫинчен 
Кӗскен каласа парам. 
Пӗрне-пӗри юратса,
Пӗр сӑмахран тухмарӗҫ. 
Ухванеҫ салтак кайсан, 
Виҫ ҫул ҫурӑ ытларах 
Утатие ҫын курман,
Вӑй выляма вӑл тухман. 
Калаҫса хунӑ хӗр пек, 
Ниҫта та ларма тухман. 
Сӑмах-халап хыҫҫӑнах 
Хирӗҫмешкӗн юратман. 
Пӗрре панӑ сӑмахне 
Сӳтсе яма чун туртман. 
Ашшӗ малтан самаях 
Вӑрӑҫкаларӗ, терӗҫ.
Ӑна ҫисе пуплекен 
Виҫ-тӑват ҫул хушшинче 
Пайтах пулчӗ ял ҫинче. 
Утати, тӳсӗмлӗскер, 
Сӑмах вӗҫне шырамасть. 
Ҫулла пулсан, пахчара 
Ухванеҫе асӑнса 
Юрлать ҫапла хурланса: 
«Чунӑм савни, Ухванеҫ, 
Куҫӑм умӗнче пекех 
Сана асра тытатӑп.
Эсӗ халӗ килте ҫук,
Сана халех курас ҫук.

Шухӑш сан ҫинчен каймасть. 
Чунӑм сансӑр пурӑнаймасть. 
Чунӑм савни, Ухванеҫ,
Эсӗ халӗ ӑҫта-ши?
Хӑҫан киле килӗн-ши? 
Вӗҫейӗттӗм кайӑк пек,
Мана халӗ ҫакӑнта,
Ҫак илемлӗ пахчара, 
Курӑнӑттӑн шӑпчӑк пек. 
«Юрататӑп, Утати»,
Тесе мана калӑттӑн. 
Ухванеҫӗм, Ухванеҫ,
Сан ҫинчен шухӑшласа 
Манӑн ыйӑх те килмест. 
Ҫывӑрнӑ чух тӗлӗкре 
Сана куртӑм килте пек,
Уйра тырӑ вырнӑ пек,
Хӑвӑн ыраш кӗлтӳне 
Ман кӗлтепе юнашар 
Пӗр тӗм ҫине хутӑн пек. 
Шухӑшлатӑп ҫӗрӗпех,
Сана курсан тем пекех», — 
Тесе ларать пахчара.
Сирӗн ӑна курасчӗ.
Вӑл мӗн тери ыррине, 
Йӑвашшине, хитрине 
Тӗкӗр витӗр курнӑ пек 
Чипертерех курасчӗ!
Ытам тулли кӗлетки,
Ҫурӑм тулли ҫиттуни,
Чипер ҫамки хӗрринчи 
Кӑтра вӗҫлӗ ҫӳҫӗсем 
Чечек пекех илемлӗ.
Куҫ харшисем айӗнче 
Пӗлӗт тӗслӗ куҫӗсем 
Ирхи сывлӑм шӑрҫи пек 
Илемленсе пӑхаҫҫӗ.
Ҫын пӗрре чипер курсан 
Ёмӗрӗнче манас ҫук.
Ӑшӑ кӑмӑл, юрату,

Ҫынна савса пӑхакан 
Пит илемлӗ куҫӗсем 
Курӑк ҫинчи сывлӑм пек 
Йӑлтӑртатса ҫутатни —
Хӗр илемне кӳреҫҫӗ.
Ҫын хӑйне хӑй сисмесӗр 
Утати патне утать.
Унтан пӗр сӑмах илтсен 
Вӑл сӑмаха тахҫанччен 
Ӑшӗнче тытса ҫӳрет.
Ҫав тери ҫав Утати 
Хӑйӗн ӑсне палӑртать.
Вун ҫич ҫулхи Утати 
Хӑйне пускил ҫыннисем 
Ҫисе калаҫнисемшӗн 
Пӑшӑрханса макӑрать, 
Анчах ҫынна палӑртмасть:

«Кӗрлет, сӗрлет сӗм вӑрман 
Хаярланнӑ ҫилпеле.
Ҫил вӗрсен те, вӑрманта 
Ӳкмест ҫирӗп хурама. 
Тухать ӑссӑр ҫӑвартан 
Элек сӑмах, хӗлӗпе 
Хурлать ҫынсене ялта. 
Вилмест уншӑн пӗр ҫын та.

Тар шыв ҫине хур ларать, 
Хур ларать те хум ярать, 
Хум шыв питне хумхатать, 
Пӑртак тӑрсан лӑпланать. 
Усал ҫын сӑмах пуплет, 
Мана ҫисе пӗтерет.
Тӳсӗмлӗ чунӑм сисет,
Усал ҫынтан йӗрӗнет.

Атӑл тӑрӑх шыв юхать.
Шыв айӗнчи ҫирӗп чул 
Ҫӑвӑнса ҫеҫ юлаять.
Ҫынсем мана ҫисен те,

Хам тӳррине пӗлетӗп.
Тем сӑмах ҫӳретсен те, 
Хирӗҫессӗм пӗр килмест. 
Ҫын тӳррине ҫын пӗлмест.

Ҫутӑ хӗвел уяр кун 
Илемленнӗ ҫӗр ҫине 
Сарать вӑйлӑ ҫутине, 
Савӑнтарать пурне те. 
Ухванеҫ ҫыру ҫырать, 
Ҫырӑвӗнче яланах 
Ман пата салам ярать, 
Хӑйне кӗтме йӑлӑнать. 
Манран кулакан ҫынсем 
Ӑшӑ чӗре вырӑнне 
Ҫурҫӗр енчи вӑрманти 
Кӑмпа ӳснӗ хӗсӗнсе.
Кӑмпа ҫутта юратмасть, 
Типсе каять ҫутӑра.
Ҫӗртен ҫӳллӗ ҫӗкленмест, 
Йӳҫсе ларать ҫырмара».

Ҫапла ҫамрӑк Утати, 
Ухванеҫе юратса,
Вал киле килессине 
Кӗтрӗ виҫ ҫул ытларах. 
Ухванеҫӗ салтакра 
Пёр сехет те ерӗҫмест,
Ир тӑрать те каҫченех 
Пит тӑрӑшса вӗренет.
Пушӑ вӑхӑт пулсанах 
Ҫӗвӗҫӗ те пулать вӑл. 
Килтех атӑ ӑстиччӗ,
Халь салтакра чистиех 
Ӑста пекех май кӳрет.
Унпа юлташ салтаксем 
Килтен пынӑ укҫана 
Хӑш вӑхӑтра ахалех 
Пётереҫҫӗ салатса.
Ухванеҫ апла ҫын мар:

Унӑн чунӗ пушӑ мар. 
Юлташӗсем илӗртсен,
Вӑл вӗсенчен пытармасть, 
Утатие вӑл манмасть. 
Кулакан юлташӗсем 
Хӑш чухне унтан кулаҫҫӗ: 
«Ытла хӗр пекех», — теҫҫӗ, 
«Хулана тухмасть», — теҫҫӗ. 
Ухванеҫӗ вӗсене 
Вӑтаннипе хӗрелсе 
Ҫапла калать тӳррипе:
«Эй, ман савнӑ юлташсем! 
Эпир хресчен ҫыннисем. 
Пирӗн килти тӑвансем 
Эпир чипер пуласса 
Чун пек ӗмӗтленеҫҫӗ,
Пире киле кӗтеҫҫӗ.
Манӑн килте савни пур, 
Турӑ парсан, пурӑнсан, 
Киле-ҫурта таврӑнсан 
Ман авланма ӗмӗт пур, 
Тӗллесе хунӑ хӗр пур. 
Унччен эпӗ ҫакӑнта 
Чипер пулам чӑткӑнса». 
Юлташӗсем ҫук чухне 
Шухӑшлать вӑл йӗркипе: 
«Утатиҫӗм, Утати,
Сана асӑмра тытни,
Тӳрӗ чунпа пурӑнни 
Мана халӗ ҫакӑнта, 
Кил-ҫуртӑмран аякра, 
Сыхлатӑрччӗ ултавран, 
Юлташӑмсем чейинчен. 
Турӑ панӑ тӑн-пуҫпа,
Ырӑ, таса кӑмӑлпа 
Киле чипер ҫитиччен,
Сана куҫпа куриччен 
Аванах пурӑнасчӗ».
Ухванеҫ хӑй шухӑшне 
Ҫырса хурать хут ҫине.

Киле ҫыру янӑ чух 
Хӑй мӗнле пурӑннине, 
Мӗн шухӑшланисене 
Ҫырса ярать йӗркипе. 
Ҫавна-ҫавна саламсем 
Тесе ҫырса ярать те 
Пӗрмаях апла ҫырмасть. 
Ҫын салам анчах кӗтмест. 
Тата урӑх хы парсе м 
Ҫырса ярсан аванрах 
Тесе тӗрӗс шухӑшлать. 
Вара вӑл ҫырӑвӗнче 
Тӗрлӗ халӑхсем ҫинчен, 
Тӗрлӗ хуласем ҫинчен, 
Мускав чапӗсем ҫинчен, 
Тӗрлӗ пӗлӗмлӗх ҫинчен 
Ҫырса ярать майласа. 
Ҫырӑвне вуланӑ чух 
Итлес килет тӗлӗнсе. 
«Ӑҫтан пӗлсе ҫырать-ши, 
Апла пӗлсе ҫырмалӑх 
Ӑна ӑс кам парать-ши?» 
Тесе вара вулатӑп, 
Ухванеҫ пит ыррине 
Ху савӑнса мухтатӑн.

Ухванеҫпе Утати 
Чиперех тӑват ҫула 
Ӑса тирпейлӗ тытса, 
Пӗрне-пӗри тем пекех, 
Кӑвакарчӑнсем пекех 
Кӗтсе илме пултарчӗҫ. 
Ухванеҫ киле килсен, 
Пулчӗ кӗтмен ырӑ туй. 
Кӑвакарчӑнсем пекех 
Савӑнсаччӗ хальчченех. 
Вӑрҫӑ тухрӗ нимӗҫпе, 
Ҫитрӗ йывӑр самана. 
Ухванеҫ вӑрҫа кайрӗ. 
Ҫынсем нумай макӑрчӗҫ.

Халӗ ҫырура ҫырать: 
«Утати, сана салам,
Эсӗ маншӑн ан кулян.
Эпӗ халӗ сыв пуҫпах 
Ҫак вӑрҫӑра ҫӳретӗп. 
Кӑкӑр ҫинче Георгий* 
Йӑлтӑртатса ҫутӑлать. 
Ҫӗрӗн-кунӗн ӑшӑмран 
Чун тухассӑн туйӑнать. 
Тӳрем аслӑ уй ҫинче 
Вилесенчен ту пулать. 
Тупӑ ятри" ӳкнипе 
Ҫӗр пичӗ шыв пек вӗрет. 
Уяр пулас кунсенче 
Тӗтӗм-сӗрӗм тӗтре пек 
Куҫ-пуҫа ыраттарать», — 
Тесе ҫырура ҫырать. 
Ачисем халь пӗчикрех, 
Вӗсем ҫинчен калаҫма, 
Шухӑшлатӑп, иртерех. 
Ёлӗк, вӑрҫӑ пуҫличчен 
Ырӑ ҫынсем юратса 
Вӗсем патне праҫникре 
Хӑналама ҫӳретчӗҫ.
Анчах ырӑ хӑнасем 
Эрех-сӑра ӗлӗкех 
Вӗсем панче ӗҫместчӗҫ. 
Тутлӑ сӑ.мах калаҫса, 
Апат-ҫимӗҫ ҫиетчӗҫ.
Ҫутӑ сӑнлӑ сӑмавар 
Сӗтел ҫинче килӗшет. 
Тутлӑ сӑмах сахал мар; 
Ырӑ вӑрлӑхсем ҫинчен, 
Ана-ҫарансем ҫинчен, 
Выльӑх-чӗрлӗхсем ҫинчен, 
Суту-илӳсем ҫинчен 
Калаҫатчӗҫ савӑнса.

‘ Георгий хӗресӗ (орден). 
" Йӗтри.

Тӗнчере мӗн пулнине 
Хаҫат ҫинче вуласа 
Хӑйсен хӑнисемпеле 
Калаҫатчӗҫ хӑш чухне. 
Ухванеҫ хӑй арӑмне 
Хӗвел вырӑннех хурать, 
Ҫӑлтӑр вырӑннех хурать, 
«Ангел» тесех хисеплет. 
Мӗн чухлӗ юратнине 
Сӑмахпала калама, 
Тӗрӗсех, сӑмах ҫитмест. 
Хӑвӑр чунӑр мӗн чухлӗ 
Ҫынна савма пултарать, 
Унтан тата виҫӗ хут 
Ытларах мар, нумайрах 
Юратать-и, тен, чӑнах! 
Чӑвашсене ҫутатма 
Чӗмпӗрпеле Хусанта 
Тухнӑ кӗнекесене 
Пит юратса вулатчӗҫ. 
Праҫник ҫитсен, чиркӳре 
Юрлакансемпе пӗрле 
Ухванеҫӗ тӑратчӗ,
Сехет кӗлли, апостол 
Вулама пултаратчӗ.
Мӗн пур ялти ҫынсем те, 
Тавралли ял-йышсем те, 
Вӗсем ыррине курса 
Ирӗксӗрех мухтатчӗҫ. 
Вёсен аслӑ пахчара 
Тӗрлӗ тӗслӗ ҫырласем, 
Тӗрлӗ тӗслӗ улмуҫҫи, 
Каласа ӗненес ҫук, 
Ҫитӗнеҫҫӗ сарӑлса. 
Ҫулсеренех сутмалӑх 
Вӗтӗ хунав ӗрчетсе 
Тавралли ҫынсене те 
Туянтаратчӗҫ сутса.
Турӑ панӑ вӑй-хӑват 
Тӳрӗ чунлӑ этеме

Тӗнчере пит савӑнма 
Тытса усрать йӗркере. 
Ухванеҫпе Утати 
Мӗн пур ачаран палах 
Ҫав тӗрӗслӗх йӗркипе, 
Ҫынсем кулчӗҫ пулсан та, 
Хӑйсене хӑйсем вӗсем 
Тытса тӑчӗҫ тасара.

Вӑхӑт, кун-ҫул сисӗнмест, 
Ир пулать те каҫ пулать, 
Ҫултан ҫулах ҫул иртет. 
Ҫамрӑк ача ҫитӗнет, 
Ҫитӗннӗ ҫын ватӑлать. 
Михалипе Ухина 
Пит тирпейлӗ пурӑнчӗҫ, 
Пӗрре ӗссӗр пулмарӗҫ, 
Никампа вӑрӑҫмарӗҫ. 
Ҫавӑнпа та вӗсенӗн 
Ырӑ, ӑслӑ ачисем 
Чӑваш ятне ҫутатрӗҫ:
Халӗ аслӑ ывӑлӗ 
Вӗреннӗрен вӗренсе 
Тухса каять улпута.
Нумай пулмасть Мускавра 
Офицер ӗҫне тума 
Хурав парса тухнӑ та 
Вӑрҫа кайнӑ кӑмӑлпа, 
Хӑйӗн чунӗ туртнипе. 
Тепӗр хӗрӗ Чӗмпӗрте 
Тата ик ҫул вӗренсен 
Учительница пулать.
Килте тата ачисем 
Кӗҫӗннисем ӳсеҫҫӗ. 
Михаил Василичӑн 
Тырӑ-пулӑ тӳпемрен, 
Укҫа-тенкӗ тулӑхлӑ, 
Такама та пулӑшать,
Такам та ӑна паллать. 
Ҫулта-йӗрте, нушара

Чӑваш ҫыннине курсан, 
Таҫтан ҫитсе пулӑшӗ. 
Ёҫлекен ҫынсем валли 
Курӑс илсе хатӗрлет, 
Хӗлӗпех ӗҫлеттерет, 
Пӗрмай чӑпта ҫаптарать. 
Вёсен ялӗнчи ҫынсем 
Усӑ нумай кураҫҫӗ: 
Улавҫа* та каяҫҫӗ, 
Укҫаран аптрамаҫҫӗ, 
Аван ҫуртсем лартаҫҫӗ. 
Ырӑ чӑваш ҫыннисем 
Турӑ пулӑшнипеле 
Пӑртак пурлӑх пухрӗҫ те, 
Усӑ пулчӗ пурне те.
Вӑрҫӑ тенӗ вӑхӑтра 
Чӑпта кайрӗ пит хакла. 
Халӑхсем чӑпта ҫапса 
Пулӑшу нумай пачӗҫ. 
Ухванеҫпе Михали 
Ӗҫкӗ тавраш ӗҫмерӗҫ. 
Ӗссӗр пулакан ҫынна 
Ырӑ пурӑнӑҫ ҫинчен 
Хӑйсен пурнӑҫӗсемпе 
Кӑтартса пурӑнатчӗҫ. 
Иккӗшӗ пӗрле пулсан 
Калаҫса ларнӑ чухне 
Ӑслӑ сӑмах пуплетчӗҫ. 
Пӗрре вӗсем ак ҫапла 
Калаҫнине илтрӗм те 
Ҫырса хутӑм хут ҫине. 
Михали хӑй тарҫине 
Сӗтел хушшине лартнӑ, 
Ухванеҫпе иккӗшӗ 
Ак ҫапла ӑс параҫҫӗ, 
Михали ӑна капать: 
«Таҫта кайса ҫитсен те, 
Эсӗ хӑвӑн ӑшӑнта

* Лавҫа (ямшӑка).

Ырӑ шухӑшна ан ман. 
Яла-йыша тухсан та, 
Ҫакна ан ман ӑшӑнта: 
Эсӗ ырӑ ҫын пулсан 
Намӑс курмӑн нихӑҫан. 
Малтан хӑвна ху пӗлсен 
Пӗлсе ҫитӗн ҫынсене. 
Ҫынна пӗр усӑ кӳрсен, 
Ху ыррине пӗлтерсен, 
Кӗтмен ҫӗртен пур енчен 
Усӑ курӑн пуринчен.
Тӳрӗ ӗҫшӗн хӗпӗрте:
Тӳрӗ ӗҫ вӑл тавӑрать, 
Хӑйпе пӗрле виҫӗ хут 
Пысӑк ырӑлӑх кӳрет. 
Ҫынна ырӑлӑх тусан, 
Пӗрре ҫех мар, темиҫе 
Тӗрлӗ ырӑлӑх тусан,
Эсӗ халех вӑл ҫынтан 
Хушӑн усӑ ыйтмасан, 
Ырӑ ӗҫ тӑвас ҫӗрте 
Хӑвна хуҫа тумасан,
Чура пек анчах пулсан — 
Курӑн пархатар кайран. 
Ху сӑмахна ан ӗнен,
Ҫын сӑмахне ан ӗнен — 
Ёнен хӑвна ӗҫӳнтен,
Ёнен ҫынна ӗҫӗнчен. 
Хӑвна хушӑн ырӑ ту, 
Ҫынсемшӗн те ырӑ ту; 
Ҫынтан сӑмах кӗтиччен, 
Сӑмахран ӗнениччен 
Ёҫӗнчен пӗлсе ӗнен. 
Сӑмахпала хӑвна ху 
Ырӑ тӑвас киличчен 
Ырӑрах пул ӗҫӳпе». 
Михалие итлесе 
Ухванеҫ сӑмахӗ те 
Нихӑҫан асран каймасть. 
Вӑл каларӗ ак ҫапла:

«Никам ҫине ҫитиччен 
Хӑвӑн чӗрӳпе ӑсна 
Виҫсе пӑхма ан ӳркен.
Эсӗ ҫынсем хушшинче 
Палӑртатӑн-и ӑсна? 
Санран кулакан ҫук-и? 
Култаракан ҫын мар-и? 
Эсӗ ху ҫине ялан 
Ҫын ҫине пӑхнӑ пек пӑх: 
Ху ҫине таҫтан пӑхсан 
Хӑвнтан' хӑвах кулмӑн-и? 
Хӑвна ху куҫран ан яр: 
Йӑллуна хӑватлӑн тыт, 
Йӗвенна алран ан яр. 
Йӗвенна пуҫран хывсан 
Тӑхӑнаймӑн нихӑҫан.
Ятна ярас мар тесен 
Ёссӗр ан пул, урӑ пул, 
Табак ан турт, ӗҫлӗ пул. 
Ёҫлемелли вӑхӑта 
Табак туртса ан ирттер. 
Ҫынсенчен табак ыйтса 
Хӑвӑнтан ан йӗрӗнтер. 
Ёҫкӗпеле ӑс ярса 
Ху кил-йышна ан йӗрттер. 
Ҫиме ларсан асра тыт: 
Тӗнчере, ҫӗр-шыв ҫинче 
Санран чухӑнни нумай.
Ху умӑнти ҫимӗҫӳ'
Ху ӗҫленипе пултӑр. 
Ёҫес-ҫиес ҫимӗҫсем 
Ӳсчӗр хамӑр пахчара. 
Ана-ҫаран юсанма 
Ҫуллен ӗҫле пӗр алпа: 
Пӑхнӑ-пӑхман ҫӗр-шывран 
Усӑ нумай курма ҫук.
Ютра курнӑ япала 
Ӳлӗм пултӑр хамӑрта.

Хӑвӑнтан.

Кире к ӑҫта кайсан та 
Ху халӑхна ан хурла.
Кирек ӑҫтан килсен те 
Халӑхушӑн усӑ кӳр.
Эпир чӑваш, пӗр ухмах, 
Тесе апла ан хурла.
Туррӑн хура халӑхне 
Хурламашкӑн юрамасть. 
Санӑн чӗлхӳ авалтан 
Начар тесе ан кулян. 
Ҫыннӑн ырӑ пуласси 
Ырӑ кӑмӑлтан килет.
Ырӑ, ӑшӑ кӑмӑла 
Ырӑ сӑмах палӑртать. 
Кирек мӗнле чӗлхе те 
Ку таранччен пурӑнать. 
Ҫухаласси тахӑҫан;
Ӑна кӗтсе пурӑнсан,
Ху чӗлхуна ху мансан 
Кая юлӑн выльӑхран,
Вӗҫсе ҫӳрен кайӑкран. 
Шӑпчӑк юрлать шӑпчӑкла, 
Кукку тата кукуклать, 
Путенен те юрри пур, — 
Ҫӗр ҫинчи пур кайӑксен 
Харпӑр хӑйӗн юрри пур — 
Кам вӗсене хупӑрлать, 
Хӑйсем пӗлнӗ юррине 
Кам вӗсене мантарать? — 
Вӗт никам та мантармасть. 
Ҫавӑн пекех ҫынна та 
Мантараччен нумайрах 
Вӗрентмешкӗн ҫулне уҫ. 
Калаҫ, вӗрен, ӑса кӗр.
Ырӑ, канлӗ пурӑнма 
Пулӑш пултӑр пӗлнинчен». 
Ҫапла пирӗн тӑвансем 
Михалипе Ухванеҫ 
Пӗрне-пӗри юратса 
Пурӑнсаччӗ ҫак кунччен.

Халӗ вӗсем иккӗш те 
Турӑ хута кӗнипе 
Вӑрҫӑра та пӗр ҫӗртех. 
Михалийӗн ывӑлӗ,
Паҫӑр ӑна асӑнса,
Ҫамрӑк поручик пулса 
Вӑрҫӑра чунне парса 
Россияри халӑхшӑн.

Утатипе Ухинан 
Упӑшкисем ырӑ та, 
Пурӑнӑҫӗсем аван.
Вӗсем ӗнтӗ хӑйсем те, 
Сӑмах тупса каласан, 
Нимӗнтен мар, ылтӑнтан 
Туса янӑ темелле. 
Упӑшкисем аякка 
Инҫе ҫула кайсан та 
Килте вёсен татӑксӑр 
Пӗрмай вылять тараса: 
Тырӑ виҫме пӗлеҫҫӗ,
Курӑс виҫме пӗлеҫҫӗ.
Укҫа шутлас тӗлӗшрен 
Ҫук вӗсенчен иртекен. 
Вӗсем хӑш чух калаҫҫӗ: 
«Вӑхӑтра ӗҫ ӗҫлесен 
Усӑ пулать кунсерен.
Чухӑн ҫын ыйтма килсен, 
Памалӑх пур, ан хӗрхен. 
Турӑ пире пуянлӑх 
Ҫук ҫынсене пулӑшмах 
Хушса парать яланах.
Хытӑ пуян — пуян мар, 
Мӗскӗн ҫынран мӗскӗнрех, 
Вилет вӑл ҫын хыттипех. 
Ҫынна пулӑшакан ал 
Пушӑ пулман тет авал».

Ҫав вӑхӑтрах Анчӑкӑн 
Арӑмӗпе ачисем

Вӑрӑм кун-ҫул курмарӗҫ. 
Патак нумай ҫинипе 
Мӗскӗн Анчӑк арӑмӗ 
Йывӑр ӗслӗке ерчӗ, 
Сывалмалли пулмарӗ. 
Хӗрӗх ҫула ҫитиччен 
Ҫӗре кӗчӗ хурлӑхпах. 
Ёмӗтленнӗ ӗмӗчӗ 
Вырӑна ҫитеймерӗ.
Вӑл хӑй ачисем ҫине 
Ёмӗтленсе пӑхатчӗ,
«Ырӑ пулӗҫ-ши?» тесе 
Чунне лӑплантаратчӗ. 
Анчах унӑн ачисем 
Ёссӗр ҫынпа пулнӑран 
Е урӑх япаларан 
Пит имшеркке ҫитӗнчӗҫ, 
Пӗрне-пӗри ӑмӑртсах 
Вилсе пӗтрӗҫ ҫамрӑклах. 
Ҫук тесрен пӗр ывӑл пур, 
Пурӑнать-ха пысӑк мур: 
Ҫирӗм ҫулхи пуҫӗпе 
Ҫын кӗлетне кӗнӗ те 
Вӑрӑ ӗҫпе ҫекленсе 
Патак ҫинӗ вилесле.
Халь те пулин ӗсӗрсе 
Ҫӳрет ҫӗтӗк кипкепе. 
Пасар кунӗ пасара 
Тӳрӗ кайса килеймест, 
Вӑрламасӑр тӳсеймест. 
Ҫулла пухӑсем пулсан 
Е вӑйӑсем пуҫлансан 
Пичӗ-куҫӗ кӑн-кӑвак, 
Патак ҫиет яланах.
Ҫапла вӑл та пит пуҫтах, 
Ёссӗр ҫын ачи, паллах.

Яшмулапа арӑмин 
Ача-пӑча юлмарӗ.
Ялан, пӗрмай ӗҫкӗпе

Пурӑнчӗҫ пурӑнасса. 
Ҫавӑнпа та ватлӑхра 
Ача-пӑча хӳтлӗхне 
Кӗрсе тӑма пулмарӗ. 
Пӗрре вёсен, ҫамрӑк чух, 
Вилӗ ача пулнӑ тет.
Тепӗр чухне Яшмула 
Шутсӑр ӗссӗр пулнӑ та, 
Хӑйӗн ӗссӗр арӑмне 
Хырӑмӗнчен тапнӑ та 
Пӑрахтарнӑ ачине.
Унтан вара малалла 
Ача-пӑча ҫуралман.
Халӗ вёсен ҫӗр-шывне 
Урӑх ҫынсем акаҫҫӗ. 
Яшмулапа арӑмӗ 
Ватӑличчен пурӑнман. 
Пӗрре ҫавсем шӑрӑхра 
Ёҫме кайнӑ хӑнана. 
Хӑнана кайнӑ ҫӗрте 
Шӑварман тет лашине. 
Каҫ пуласпа ӗссӗрсем 
Тухнӑ киле таврӑнма. 
Иккӗшӗ те ҫул ҫинче 
Ҫатан урапа ҫинче 
Сиккеленсе пынӑ чух 
Сӑпкари пек ҫывӑрнӑ. 
Лаши ӗҫес килнипе 
Арман пӗви хӗрнелле, 
Пысӑк кӗпер патнелле, 
Ҫитнӗ тет те шывалла 
Урапи-качкийӗпех 
Сӗм тарӑн шыв тӗлнелле 
Кӗрсе ӳкнӗ шалалла. 
Ёссӗр ҫынсем вӑранман, 
Урапа ҫинчен анман, 
Шыва путнӑ аплипех. 
Кала ӗнтӗ чӑвашла:
Эрех ӗҫме юрать-и? 
Табак туртма юрать-и?

Ачу-пӑчу таса-и,
Сан ӑрӑву хӑватли,
Ӗссӗр усси куртӑн-и,
Ҫурт ҫумне ҫурт хушрӑн-и? 
Мӗн пек сиен пулнине 
Илтрӗн ӗнтӗ ҫакӑнтах.
Ырӑран ырах пулать,
Усалтан усал пулать.

Эпир халь калаҫнинчен 
Ҫын шухӑша кайӗ-ши?
Хӑй пурнӑҫӗ мӗнлине 
Пахаласа пӑхӗ-ши?
Эпир халь калаҫнинчен 
Ҫын хӑй ӑсӗ-пуҫӗшӗн 
Пӑртак усӑ курӗ-ши?
Ҫырас тесен сӑмаха 
Ҫырма пулать нумайччен.
Ку вуланӑ кӗнекен 
Усси хӑҫан пулмалла? 
Халӑхсен ӑсланмалла,
Вара усӑ пулмалла.
«Эпир халь те ухмах мар, 
Мёншён тёлли-тёллипе 
Пире хурласа ҫырса?» —
Тесе калакан пулсан,
Вулас тесе вулакан,
Тата тепёр хут вула.
Хӑш ҫын вулать — шухӑшлать, 
Сӑмах туппине тупать.
Тепёр ҫын ҫав вӑхӑтрах 
Сӑмах туппине тупма 
Нимӗн чухлӗ тӑрӑшмасть. 
Ҫиелтен пӑхса тухать,
Тата пӑртакках кулать,
Вара ним те пёлмесёр 
Пӑрахать те уттарать.
Ҫавӑн пек ан пултӑрах,
Ҫакӑ ҫырнӑ сӑмахах 
Ҫывӑракан ҫын чунне

Пӗр ыйхинчен вӑратах, 
Ырӑ Турӑ, ҫырлахах,
Унӑн вилӗмсӗр чунне 
Ырӑланма кун парах.
Ку сӑмаха ҫыракан 
Сиен тӑвасшӑн ҫырман, 
Сана чӑваш мӗнлине 
Куҫ умӗнче кӑтартать. 
Ӳлӗм ӑслӑрах пулма 
Мӗнле кирлӗ пурӑнма, 
Ҫавӑн ҫинчен ерипен 
Ху ҫырса хур, ан ӳркен. 
Кӗнеке вӑл пыл пек мар, 
Тутанса пӑхмалли мар. 
Пӗтӗмпе вуламасӑр 
Ун туппине тупас ҫук. 
Хура халӑх кӑмӑлӗ 
Тула тухса мухтанмасть. 
Ӑна ӗмӗр юратни 
Ҫынна сиен кӑтартмасть, 
Ҫынна усӑ кӑтартать.
Ырӑ кӑмӑл, юрату,
Турра ӗненсе тӑни, 
Пӗр-пӗрне шанса тӑни 
Хура халӑхра нумайрах. 
Уншӑн Турруна тав ту. 
Ача-пӑча ачаран 
Ваттисенӗн сӑмахне 
Кӑмӑлпала юратать,
Ача чухне илтнине 
Ёмӗрӗпе астӑвать.
Хӑш чӗлхепе илтнине 
Нихӑҫан та вӑл манмасть. 
Ӑсла чӑваш умӗнче 
Пуҫсӑртараххи малта.
Кунӗ ҫынна кун-ҫул ҫук, 
Хирӗҫмешкӗн майӗ ҫук. 
Пуҫсӑр ҫын пуҫсӑрланать, 
Йӑвашшинех хӑратать. 
Апла-капла пуласран

Ҫыру верен ачаран.
Ним пӗлмесӗр юласран 
Ҫырусем вула ялан. 
Укҫу арчара чухне 
Капӑрланас тӗлӗшрен 
Виҫӗ пусна ан хӗрхен, 
Кӗнекесем курсанах 
Илсе вула яланах. 
Кӗнекепе ҫутталла 
Тухса тӑрать пур ҫын та. 
Пӑх-ха йӗри-тавралла: 
Ҫут тӗнчери халӑхсем 
Ҫырӑва вӗреннӗ те 
Пуйса кайнӑ пур енчен: 
Чукун ҫулпа ҫӳреҫҫӗ, 
Пароходпа ҫӳреҫҫӗ, 
Килӗсенче чул ҫуртсем 
Аякран йӑлкӑшаҫҫӗ. 
Чӑвашсем ак арантан 
Хытӑ ҫӑкӑр ҫиеҫҫӗ. 
Тӑванӑмсем, тусӑмсем, 
Ҫыру пӗлекен ҫынсем!

Пӗрне-пӗри юратса, 
Пулӑшмашкӑн тӑрӑшар! 
Саншӑн ырӑ хам пулам, 
Эсӗ маншӑн ырӑ пул. 
Хӑвӑн тӑванна хӗрхен, 
Вӗрент ӑна, ан ӳркен. 
Санӑн ӗмӗтӳ пит аван: 
Пурӑнасахчӗ, тӑван —
Ҫут тӗнчере пур халь кун. 
Эпир вилсен, ачасем 
Кун-ҫул курччӑр малалла. 
Тӗрӗс тусах калатӑп:
Эпӗ сана шанатӑп,
Ман сӑмахӑма ӗнен, 
Тархаслатӑп чӗререн: 
Пурӑнассӑвах килсен, 
Сыхлӑхлӑ пул ӳлӗмрен, 
Ыр ӗҫ ту — ан ӳркен, 
Усал-тӗселтен сыхлан, 
Ман сӑмахӑма ан ман.

ӐНЛАНТАРУ СЕМ

Т арас Кириллов чи малтан поэт пулнипе 
паллӑ. Вӑл прозӑлла илемлӗ хайлавсем ҫырман. Ҫавӑнпа ку 
кӗнекене унӑн сӑввисемпе поэмисене ҫеҫ кӗртнӗ. Вӗсенчен 
чылайӑшӗ автор пурӑннӑ чухнех тухнӑ, ку кӑларӑмра ҫав текст- 
семпе усӑ курнӑ. Ал ҫыру хальлӗн упранса юлнисене кӗнеке ум 
сӑмахӗнче палӑртнӑ пирки ӑнлантарусен пайӗнче тепӗр хут 
асӑнман.

Ҫыравҫӑн цултарулӑх еткерӗнче публицистика хайлавӗсем 
чылай тӗл пулаҫҫӗ. Вӗсенче тӗн, культура тата истори ыйтӑвӗ- 
сене хускатнӑ. Т. Кириллов куҫару ӗҫӗнче те вӑй хунӑ, фоль- 
клорпа этнографи материалӗсем пухнӑ. Ҫакӑн ҫинчен кӗскен те 
пулин каласа хӑварни ҫыравҫӑ пултарулӑхне туллинрех курма 
пулӑшӗ.

Т. Кирилловӑн прозӑлла ҫырнисем те сахал мар. Вӗсене 
тӗпчени халиччен тӗл пулмарӗ. Ку тӗслӗхсене хак пама ҫырав- 
ҫӑн ҫырнисен пуххине пичетлесе кӑларманни питӗ чӑрманта- 
рать. Вӗсем публицистика, ял хуҫалӑхпа медицина ыйтӑвӗсемпе 
ҫырнӑ статьясем шутланаҫҫӗ, пёри истори очеркӗ шутне кӗрет: 
«Ҫутӑра ҫӳрӗр» (1905), «Поучения и речи сельским жителям 
при их работах» (1904), «Защита Веры, Царя и Отечества в 
1812 году» (1912).

«Ҫутӑра ҫӳрӗр» кёнекере автор хура халӑха хутла вёренме 
йыхӑрать, ҫакӑ ҫынна мӗнле усӑ кӳнине ӑнлантарса парать.

Тарас Кириллов тӗн вӗрентӗвӗшӗн кӑна мар, пӗтӗмӗшле 
пӗлӳ илессишӗн те тӑрать. Ҫак туртӑм И.Я. Яковлевпа Н.В. Ни
кольский халӑхсене ҫутта кӑларассишӗн ертсе пынӑ юхӑмпа пӗр 
кӗвӗллӗ, вӑл ҫӗр-шывра ҫыруллӑ культура сарӑлса пынине ти- 
вӗҫтернӗ.

«Защита Веры, Царя и Отечества в 1812 году» («1812 ҫулта 
Чӑн тӗншӗн, Патшашӑн, Тӑван ҫӗр-шывшӑн тӑни») — истори 
очеркӗ. Ӑна ҫӗр-шывӑн пӗрремӗш вӑрҫи иртнӗренпе ҫӗр ҫул 
ҫитнӗ май ҫырнӑ. Ку очерка автор пичетлесе кӑларма ӗлкӗрей- 
мен. Унта ҫӗр ҫул каяллахи вӑрҫӑра Раҫҫейри халӑхсем фран- 
цузсемпе паттӑррӑн ҫапӑҫнине сӑнласа панӑ. Ал ҫырӑва вырӑс 
пичетӗнче тухнӑ кӗнекесем тӑрӑх хатӗрленӗ. Очерк пуҫламӑшӗнче 
чӑваш халӑх юррисемпе усӑ курнӑ. Авторӑн тӗллевӗ — вулаканра 
патриотизм туйӑмне вӑйлатасси, Раҫҫей историйӗнчи паллӑтап- 
хӑрпа паллаштарасси.

Т. Кириллов пултарулӑхӗнчи прозӑлла текстсен тепӗр уш- 
кӑнӗ вӑл — Н.В. Никольский патне янӑ ҫырусем. Вёсен шучӗ 
чылай пысӑк. Ку материалсене халиччен ятарласа пухман, хак 
паман. Эпистоляри жанрӗн ҫак тӗслӗхӗсем ҫыравҫӑ ӗҫ-хӗлне 
тӗплӗрех ҫутатса пама пулӑшаҫҫӗ. Вӗсенчен эпир сӑмах ӑстин 
шухӑш-ӗмӗчӗсене, ӗҫ планӗсене, хайлавсен историне, ытти ҫӗр- 
те тупӑнман хыпарсене пӗлме пултаратпӑр. Вӗсем Т. Кирилло- 
вӑн пултарулӑх еткерне анлӑрах пӗтӗмлетме май параҫҫӗ.

Поэт ҫырӑвӗсенчен иккӗшӗнче силлабо-тоника сӑвӑ хывӑмӗ 
ҫинчен самаях каланӑ. Ку ҫырусен пысӑк пайӗ «Революциччен- 
хи чӑваш литератури» хрестоматии II томӑн 2-мӗш кӗнекинче 
2001 ҫулта пичетленсе тухрӗ. Ӑна, ҫырусене вырӑсла ҫырнине 
кура, «Переделка стихов нарушает музыкальность» ятпа кӑлар- 
нӑ. Ҫак текстсене автор пичетлеме хатӗрлемен. Унта сӑмах тӑван 
поэзири ҫӗнӗ сӑвӑ хывӑм ҫинчен пынӑран ку ҫырусем уйрӑмах 
пысӑк пӗлтерӗшлӗ.

Пӗрремӗшӗнче «Ҫар ҫынни 1914 ҫулта вӑрҫӑ тухсан юрланӑ 
юрӑсем» поэмин текстӗнче корректорсем хӑйсем тӗллӗн вырӑн- 
сӑр тӳрлетӳсем тунине сивлет, хӑй силлабо-тоника виҫипе (хо- 
рейпа) ҫырнине хӳтӗлет. Вӑл ҫирӗп йӗркене кӗртсе ҫырнӑ сӑвӑ 
йӗркисене пӑсасран асӑрхаттарать. Асӑннӑ кӗнекере икӗ ҫырӑва 
пӗрлештерсе хатӗрленӗ статья ятӗнчи шухӑша уйрӑмах палӑр- 
тать: сӑвӑ йӗркисене урӑхлатни кӗвӗлӗхе пӑсать. Ку шухӑша поэт 
1914 ҫулта каланӑ. Хӑй те силлабо-тоника виҫисемпе ҫак вӑхӑ- 
талла сӑвӑлама тытӑннӑ.

Иккӗмӗш ҫырӑвне Н.В. Никольский патне 1915 ҫулта янӑ. 
Кунта та сӑвӑҫ асӑннӑ поэма текстне А. Михайлов улӑштарса 
тӳрлетнисене йышӑнмасть. Самар кӗпӗрнинчи чӑваш силлабо- 
тоникӑпа ҫырнӑ хайлава прозӑлатса янӑ, сӑвӑ ритмне пӑснӑ: 
«Почти везде нарушен ритм, и стихотворная форма превращена

в прозу. Все исправление в общем превращает стихотворение в 
прозаическое и в то же время рифмованное произведение без 
всякого соблюдения ритма, т.е. правильно чередующихся уда
рений и числа ударов в строках». Кунта автор сӑвӑ хывӑм вӗрен- 
тӗвӗн терминӗсемпе те лайӑх усӑ курнӑ.

Пурпӗрех ҫак ҫырусем чӑваш сӑвӑ хывӑмӗн историйӗшӗн 
палӑрмаллах хаклӑ пулса тӑраҫҫӗ, Т. Кириллов Ҫеҫпӗл Миппиич- 
ченех Европӑра анлӑ сарӑлнӑ силлабо-тоника ҫинчен чӑнласах 
тарӑн шухӑша кайнине кӑтартса параҫҫӗ. Ҫакна эпир унӑн 
сӑввисемпе поэмисенчен те лайӑх куратпӑр. Калас пулать, Т. Ки
рилловичей те асӑннӑ сӑвӑ хывӑм виҫисемпе ҫыракансем пулнӑ 
(Е. Рожанский, Г. Кореньков, Г. Комиссаров, Турхан Энтри). 
Пичетре кун пирки 1913 ҫулта Г. Комиссаров хӑйӗн сӑнавӗсене 
палӑртса хӑварнӑ. Пирӗн шутпа, Ҫеҫпӗл Мишши ҫавсенчен 
хӑшне-пӗрне пӗлсе тӑма пултарнӑ.

1914 ҫул вӗҫӗнче «Ҫар ҫынни 1914 ҫулта вӑрҫӑ тухсан юр- 
ланӑ юрӑсем» поэмӑн ал ҫырӑвне Хусана ярса панӑ май Т. Ки
риллов акӑ мӗнле шухӑшсене пӗлтерет: «О настоящей войне 
будут писать все народы и на разных языках, а потому хотелось 
бы видеть книжки на нашем языке. Следствием этого желания 
представленные Вам песни воина. При написании этих песен 
мною было употреблено все старание, чтобы уловить настрое
ние народа, его мысли и чувства, и вложить это в уста воина, 
уходящего на войну. Как замечал, в начале войны у всех наст
роение было бодрое, теперь несколько изменилось: от многих 
солдат не получаются письма уже третий месяц. Задаюсь мыс- 
лею: собрать всевозможные рассказы о войне, о видениях, снах, 
болтовне, рассказы раненых о битвах и проч. Все это будет 
интересно в том отношении, что будет показывать картину 
жизни, как жил простой народ, и что он мыслил и чувствовал 
в настоящую войну.

В бытность мою у Вас в сентябре Вы посоветовали мне 
написать о помощи раненым для предполагаемого сборника 
патриотических статей и говорили, что средства для издания 
найдутся. Трудно рассчитывать, чтобы откуда и кто-нибудь 
помог издать такого рода сочинения, как мои стишки, а пото
му я решил уплатить в типографию за напечатание песен [1 сл. 
нрзб.] надеждой на Вас, что Вы, как и раньше, часть издания 
распространите путем рассылки разным лицам... Предупредите 
центральную типографию, чтобы она не назначала дорогой

цены на чувашские издания, уверяйте ее, что чуваши — самый 
бедный народ. Действительно, чуваши в нынешнем году весьма 
бедствуют: хлеба уродилось мало. Многие весь домашний скот 
распродали за бесценок».

Малтанхи сыпӑкра ҫырнине автор кайран хӑй пухнӑ юрӑ- 
семпе ҫырусен ум сӑмахӗнче сӑнарласа кӑтартнӑ, ӑна ятарласа 
сӑвӑланӑ («1914 ҫулта вӑйлӑ вӑрҫӑ тапранса кайсан ҫырса хунӑ 
сӑмахсемпе салтак юррисем, ҫырӑвӗсем»).

Тепӗр ҫырура Т. Кириллов хӑй вырӑсларан куҫаракан ал 
ҫыру ятне пӗлтерет. Ку кӗнекене чӑвашла хатӗрлени ҫинчен 
калани урӑх ҫӗрте ниҫта та курӑнмарӗ. Ҫавӑнпа ун пек хыпар- 
сем ҫыравҫӑ ӗҫне туллинрех кӑтартма пулӑшаҫҫӗ. Акӑ ҫав хы- 
пар: «Занимаюсь переводом «Беседы о смерти детей в младен
ческом возрасте, нечаянно приспанных и мертворожденных». 
Перевожу по желанию одного прихожанина, который хочет 
пожертвовать на напечатание. Готовлю стихотворное произ
ведение о нравах чуваш».

Ҫыру вӗҫӗнчи сӑмахра «Ҫывӑхри ял-йышсем» поэмӑна 1914 
ҫултах ҫырма тытӑнни курӑнать (ҫырӑва 1914 ҫулта ҫырнӑ).

1904 ҫулта чӑвашла «Тырӑ вырни» ятпа пӗчӗк брошюра 
пичетленнӗ. Унта авторне кӑтартман. Ӑна ҫыраканӗ Т. Кириллов 
теме сӑлтав пурччӗ. Анчах кӗнекене Матвей Никифоров ҫырнӑ 
иккен. Т. Кириллов ун текстне редакцилеме кӑна пулӑшнӑ. Ку 
хыпара поэтӑн 1904 ҫулхи ҫырӑвӗнчен пӗлтӗмӗр.

Т. Кириллов Н.В.Никольский патне янӑ ытти ҫырусенче 
литература ыйтӑвӗсене хускатса ҫырнисем ҫукпа пӗрех. Пурри- 
сем ҫӗннине темех пӗлтермеҫҫӗ. Илсе кӑтартнӑ ҫырусен сыпӑкӗ- 
сем хӑйсен темипе те, пӗлтерӗшӗпе те XX ӗмӗр пуҫламӑшӗнчи 
чӑвашсен эпистоляри жанрӗн еткерӗнче хисеплӗ вырӑн йышӑ- 
наҫҫӗ.

Чӑваш Республикин патшалӑх архивӗнче Т. Кириллов ал 
ҫырӑвӗсен пӗр томӗ упранать (ӑна ашшӗ вилнӗ хыҫҫӑн поэт 
ывӑлӗ Анатолий Кириллов пухса панӑ). Унта халиччен тӗл пул- 
ман ал ҫыру пур. Ӑна ҫапла ят панӑ: «Наставление о воздержании 
в браке (по учению Св. Максима Омологета) («Арлӑ-арӑмлӑ 
ҫынсен чаруллӑ пурӑнӑҫӗ»), Унӑн калӑпӑшӗ пысӑк форматлӑ 
хутӑн вунӑ листине яхӑн. Ку ал ҫыру пичетленсе тухни паллӑ 
мар. Ятне кура ӑна вырӑсла текстпа усӑ курса ҫырнӑ.

Т. Кириллов 1904 ҫулта кӑларнӑ кӗнекине та асӑнмалла. 
Хуплашки ҫинче ун ятне ҫапла кӑтартнӑ: «Поучения и речи

сельским жителям при их работах». Кӗнекене Т. Кириллов пух- 
са хатёрленё тесе пёлтернё.

Асӑннӑ прозӑлла текстсенче те ҫыравҫӑ ҫивӗч ыйтусем хус- 
катнӑ, тӑван публицистика жанрне пуянлатнӑ.

Т. Кириллов куҫару ӗҫӗнче те вӑй хунӑ. Вӑл поэзипе проза 
тексчӗсене куҫарнӑ. Унӑн куҫарнӑ тексчӗсене хальлӗхе палӑртса 
ҫитермен. Вӗсене никам та тишкерсе хак паман. Куҫару ӗҫне 
ҫыравҫӑ хӑйӗн пултарулӑх пуҫламӑшӗнчех тытӑннӑ. Малтан вӑл 
прозӑна куҫарас енӗпе ӗҫленӗ. Поэзие куҫарнисем 1915 ҫултан 
тин курӑнма тытӑнаҫҫӗ. Вӗсем «Вӑрҫӑ» альманахра пичетленнӗ. 
Ку текстсене тӑлмач маларах та хатӗрлесе хума пултарнӑ. Ҫак 
пӗчӗк хайлавсем чиркӳ кӗллисен шутне кёреҫҫӗ.

Пӗрремӗшне пӗр йӗркерен тӑракан хайлав темелле. Унӑн 
вырӑсла ячё — «Многолетие». Пӗр йӗркене чиркӳре юрласа 
каланине палӑртма ултӑ хут ҫырса панӑ. Юрланӑ чух ӑна вырӑс- 
ла «многие лета» тесе каланӑ. Автор хайлав ятне куҫарман, вы- 
рӑсла хӑварнӑ, мёнле кӗвӗпе юрламаллине цифрӑллӑ нотӑпа па- 
лӑртнӑ.

Ӗмёр вӑойм пултӑр
Ёмӗр вӑрӑм пултар,
Ёмӗр вӑрӑм пултӑр,
Ёмӗр вӑрӑм пултӑр,
Ёмӗр вӑрӑм пулгӑр,
Ёмӗр вӑрӑм пултйр,
Ёмӗр вӑрӑм пултӑр.

Тепӗр иккӗшӗ Раҫҫей патшине халалланӑ кӗлӗсем. Пӗрин 
ятне «Народный гимн» тесе кӑтартнӑ. Текстӑн кӗввине те нотӑпа 
ҫырнӑ. Вуланасса вӑл прозӑлла вуланать.

Народный гимн
Эй, Турӑ, патшана сыхла.
Хӑватлӑ патшамӑр,
Пирӗншён чаплӑ, мухтавлӑ пул.
Чӑн тӗне тытакан патша,
Хӑвӑн тӑшманусене ҫӗнтер.
Эй, Тура, патшана сыхла.

Теприне вара «Славься, славься, наш Русский Царь!» ят 
панӑ, ӑна чӑвашла куҫарман. Ку текст сӑвӑлла вуланать.

Славься, славься, наш Русский Царь!
Савӑнӑҫ, савӑнӑҫ пултӑр Сана!
Пирӗн юратнӑ Патшамӑр Атте!
Кун-ҫул вӑрӑм пултӑр Сана пурӑнма,
Санпа патшалӑх савӑнмалла пултӑр. Урра!

Савӑнйҫ, савйнйҫ пултӑр Сана!
Пирӗн юратнӑ Патшамӑр Атте!
Мускав, Питӗр, пӗтӗм Россия юрлать.
Патша, паян праҫник туса, Турра тав тӑвать.

Савйнйр, савйнйр пурте паян,
Юрлйр, пурте пысйк праҫник туса.
Патша паян халйха тухса курйнать,
Халӑх чун пекех Ӑна кун-ҫул сунса савйнать.

Савйнйҫ, савйнйҫ пултйр Сана,
Пирӗн юратнй Патшамйр Атте!
Кун-ҫул вйрйм пултйр сана пурйнма,
Санпа патшалйх савӑнмалла пултӑр. Урра!

Пӗрремӗшпе виҫҫӗмӗш текстсенче силлабо-тоника виҫи- 
сем уҫӑмлӑ сисӗнеҫҫӗ. Малтанхи хорей, тепринче дактильпе ам- 
фибрахи ҫемми палӑрать. Илсе кӑтартнӑ тӗслӗхсенче сӑнарлӑх 
ҫук. Вӗсенче ертӳҫӗсене кулленхи сӑмахсене ырӑ сунса калани 
тӗпре тӑрать. Пёр текстне те рифмӑламан, тӗрлӗрен илемлӗх 
мелӗсем те курӑнмаҫҫӗ. Ку вӑл, паллах, хайлавсене чиркӳре юр- 
лама ҫырнӑран килет.

Сӑвӑлла ҫырнӑ тӑваттӑмӗш хайлава «Автан» тесе ят пама 
юрать. Оригиналта ячӗ ҫук, автор текста татӑклӑн вӗҫлесе ҫи- 
термен пулас. Ӑна ачасем валли вырӑсларан куҫарнӑ сӑвӑ теме 
май пур.

Эй, cap автан, cap автан,
Сан ҫӗлӗкӳ ылттйнтан.
Ирех тйран ыйхйран, ыйхйран,
Ҫунат ҫапса юр юрлан.

Кикӳрекку юрру пур, юрру пур,
Ҫур ҫӗр ҫитсен вӑл янрать,
Яла-йыша вйратать, вӑратать —
Вйхйт пӗлме пит аван.

Эй, cap автан, cap автан,
Пурйнуҫу пит аван. пит аван,
Кил хушшинче уткалан,
Тутарсем пек пурйнан.

Сӑвӑ тӳрех вырӑс халӑхӗ хушшинче сарӑлнӑ «Петушок» юр- 
ра аса илтерет. Т. Кириллов ӑна 1918 ҫулта пирӗншӗн паллӑ мар 
текстран куҫарнӑ темелле (ал ҫырура вырӑсларан куҫарнине 
асӑнман). Вырӑссен юрри тӗрлӗ вариантпа ҫӳрет. Акӑ вӗсенчен 
пӗри:

Петушок, петушок,
Золотой гребешок.
Маслина головушка,
Шелкова бородушка.
Что ты рано встаешь,
Голосисто поешь.
Деткам спать не даешь.

Текст юрӑ валли хывнӑскер пулни сӑмах ҫаврӑнӑшӗсене 
темиҫе хут каланинченех сисӗнет. Мӑшӑр рифмӑсем хайлав 
янӑравлӑхне вӑйлатаҫҫӗ. Автан авӑтни вӑхӑта пӗлме пулӑшни 
ҫинчен вырӑс юррисенче час-часах асӑнаҫҫӗ. Т. Кириллов суй- 
ласа илнӗ текстра автана тутарсемпе танлаштарса калани те 
пулнӑ ахӑр. Ку деталь автан сӑнарне кӑштах кулӑш сӗмӗ те кӳрет. 
Тишкерекен сӑвӑ чӑвашла халиччен пичетленмен. Ун хыҫҫӑн 
поэт хайлавсем ҫырни паллӑ мар.

Сӑвӑҫӑн прозӑлла куҫарӑвӗсем пирки те пӗр-икӗ сӑмах ка- 
ласа хӑвармалла. Хальлӗхе вӑл икӗ кӗнеке чӑвашла куҫарса кӑ- 
ларни татӑклӑнах паллӑ теме юрать. XX ӗмӗр пуҫламӑшӗнче ун 
пек кӗнекесене кам куҫарнине кӑтартман. Ҫавӑнпа вӑл-ку кӑ- 
ларӑма кам хатӗрленине тӗрлӗрен документсем урлӑ кӑна пӗл- 
ме пулать. Чӑваш пагшалӑх гуманитари ӑслӑлӑхӗсен институ- 
чӗн ӑслӑлӑх библиотекинче упранакан «Отец Иоанн Ильич 
Сергиев (Кронштадский)» кӗнекере Н.В. Никольский хӑй алли- 
пе ҫапла ҫырса хунӑ: «Перевод (ХП/17 1903—1904 11/17) Т. Ки
риллова в кварт[ире] надз[ирателя] К[азанской] Д[уховной] 
С[еминарии]. Там же было редактирование (с 11/17—IV/27) у 
чуваш Н[иколая] В[асильевича] Никольского], И[вана] Д[мит- 
риевича] Н[икитина], Т[араса] К[ирилловича] К[ириллова], В[а- 
силия| Н[икифоровича] Н[икифорова]». Ку хыпара шанчӑклӑ 
документ тесе йышӑнмалла. Вӑл пире куҫарусене Н. Николь
ский хӑй ҫеҫ мар, ытти ҫынсем те юсаса тӳрлетни ҫинчен пӗл- 
терет. Ҫавӑнпа прозӑлла куҫарусенче диалектизмсем сахалрах 
тӗл пулаҫҫӗ (Т. Кирилловӑн сӑвӑлла тексчӗсенче вырӑнти кала- 
ҫу сӑмахӗсене сахал мар асӑрхарӑмӑр). Асӑннӑ кӗнеке тӗн лите-

ратури шутне кӗрет. Вӑл Т. Кириллов куҫару ӗҫне 1904 ҫулта 
тытӑннине кӑтартать.

Поэт куҫарнӑ иккӗмӗш кӗнеке «Беседа о смерти детей в 
младенческом возрасте, нечаянно присланных и мертворож
денных» («Ачасем пӗчӗклех вилни ҫинчен, ҫывӑрнӑ чухне амӑ- 
шёсем айне пулса вилнё ачасем ҫинчен тэта унсӑр ҫуралакан 
ачасем ҫинчен») ятпа 1914 ҫулта пичетленнӗ. Ӑна кам куҫар- 
нине те архиври хут пӗлтерет: Тарас Кириллов 1914 ҫулта Н. Ни
кольский патне янӑ ҫырура шӑпах ҫак кӗнекене куҫарма ты- 
тӑнни ҫинчен каланӑ. Вӑл та илемлӗ литература шутне кӗмест.

Кун пек куҫарса кӑларнӑ брошюрӑсем Т. Кирилловӑн татах 
та пулма пултараҫҫӗ. Унӑн килти архивӗнче вунна яхӑн ҫӳхе 
брошюрӑна пӗрле ҫӗлесе хунӑ хулӑн кӗнеке юлнӑ. Унта «Пу- 
лӑшӑр» ятлине те кӗртнӗ, ыттисем вара пурте прозӑлла. Анчах 
вӗсене кам ҫырнине те, кам куҫарнине те палӑртман. Поэт хӑй 
куҫарнисене ҫапла пӗр ҫӗре ҫӗлесе хума та пултарнӑ. Ку ыйтӑва 
малалла тӗпчемелле.



Сулахайран сылтӑмалла: лараҫҫӗ — Т.К. Кириллов, Е.В. Кириллова; 
тӑраҫҫӗ — Хусанти тён семинарии студенчёсем.

Хусан, 1905ҫҫ.

